
རྩོམ་སྒྲིག་པའི་སྔོན་གླེང༌། 

ས་ཡེན་སི་ Science སྟེ་ཡོངས་གྲགས་སུ་ཚན་རིག་གི་བརྡ་ཆད་དུ་བསྒྱུར་བར་མཛད་པ་དེ་ནི་ལེ་

ཊིན་གྱི་ཐ་སྙད་ས་ཡེན་ཊི་ཡ་ Latin scientia ཞེས་པ་ལས་ཟུར་ཆག་པ་ཞིག་ཡིན། ས་ཡེན་ཊི་ཡ་ཞེས་

པའི་གོ་དོན་ངོ་མ་ནི། རིག་གནས་སམ་ཤེས་བྱ་ལ་གོ་དགོས། ཡོངས་གྲགས་སུ་ཚན་རིག་གམ་ས་

ཡེན་སི་ཞེས་པ་ནི། འཇིག་རྟེན་ཁམས་དང་འབྲེལ་བའི་རིག་གནས་ཕྱོགས་བཏུས་བྱས་པ་ཙམ་དུ་མ་

ཟད། རིག་གནས་དེ་དག་བཙོ་སྦྱང་བྱས་ནས་མཐར་དཔྱད་པ་དག་ཐེར་བྱ་ནུས་ཅན་གྱི་ཁྲིམས་ཡིག་

དང་གྲུབ་དོན་གཏན་ལ་ཕབ་པའི་མ་ལག་ཅིག་ལ་ཟེར། དེ་ལྟ་བུའི་རིག་གནས་ཁག་འཕེལ་རྒྱས་ཕྱིན་

པ་ལས་ཕྱོགས་ཕན་ཚུན་གཅིག་ལས་གཞན་ཟབ་པ་དང་རྒྱ་ཆེ་བ། རྒྱུ་མཚན་དང་ཡིད་ཆེས་འཕེར་

ཆེ་བ་ཞིག་ཏུ་རིམ་གྱིས་གྱུར་བ་ལ་བརྟེན་ནས་དེང་གི་དུས་སུ་ཚན་རིག་འཕེལ་རྒྱས་ཀྱི་གྲུབ་འབྲས་

ནི་ཧ་ཅང་ཚད་མཐོན་པོར་གནས་ཡོད། 

སྤྱིར་ཚན་རིག་གི་ཤེས་བྱ་འདི་ཡོངས་གྲགས་སུ་སྡེ་ཚན་ཆེ་ཁག་གཉིས་སུ་བགོས་ཡོད། དེ་

ཡང་དང་པོ་ནི། རང་བྱུང་གི་རིག་གནས་ཏེ་དེས་རང་བྱུང་གི་དངོས་པོ་༼སྐྱེ་ལྡན་གྱི་ཚེ་སྲོག་ལྟ་བུ།༽

ལ་རྟོག་དཔྱོད་བྱས་པ་དང༌། གཉིས་པ་ནི། སྤྱི་ཚོགས་ཀྱི་རིག་གནས་སྟེ་འགྲོ་བ་མིའི་ཀུན་སྤྱོད་དང་

ཚོགས་སྡེའི་སྐོར་ལ་རྟོག་དཔྱོད་བྱས་ཡོད། སྡེ་ཚན་འདི་གཉིས་ཀ་ནི་ཉམས་ཞིབ་ཀྱི་གཞིར་བྱས་པ་

མ་གཏོགས་ཆོས་ལུགས་ཀྱི་ལམ་ལུགས་ལྟར་ལྟ་གྲུབ་ཞིག་སྔོན་དུ་གཏན་འབེབས་བྱས་པ་ལས་

འཕྲོས་པའི་རིག་གནས་ཤིག་མིན་པས་སྐྱེ་བོ་གཞན་གྱིས་ཀྱང་དེར་སླར་ཡང་ཉམས་ཞིབ་བྱས་ནས་

ཡིད་ཆེས་འཕེར་ཆེ་བའི་གྲུབ་དོན་གཞན་ཞིག་རྙེད་ཚེ་དེའི་གོ་ས་རུ་བཞག་ཆོག སྐབས་འདིར་རང་

བྱུང་ཞེས་པ་ནི་ང་ཚོའི་ནང་ཆོས་ཀྱི་གཞུང་ལས་རྒྱུས་མ་བྱས་པར་གྲུབ་པའི་ཆོས་ལ་འཇོག་པ་ལྟར་

ལྡན་མ་བྱམས་པ་ཆོས་དབང་།

དུ་འཛིན་མི་རུང༌། ཚན་རིག་པའི་གཞུང་ལས་བཤད་པ་ལྟར་ན་དེང་གི་དུས་སུ་ཚན་རིག་པས་རང་

བྱུང་གི་འཇིག་རྟེན་ཁམས་སྐོར་ལ་ངེད་ཅག་གི་བློ་ཡུལ་ལས་འདས་པའི་དཔྱད་པ་བྱེད་བཞིན་ཡོད་པ་

དེའི་ཐོག་མའི་ཤིང་རྟའི་སྲོལ་འབྱེད་ལྟ་བུ་ནི། ཨེ་རིསི་ཊོ་ཊལ་དང༌། གྷེ་ལི་ལིའུ་སོགས་ཡིན། དེ་

བཞིན་དུ། ཤིན་ཏུ་ཕྲ་བའི་རྡུལ་ཕྲན་སྐོར་ལ་དཔྱད་པ་ཞིབ་ཕྲར་བགྱིས་ནས་གྲུབ་དོན་ཐོག་མར་གཏན་

ལ་ཕབ་མཁན་ནི་ཨ་ཡེནྶེ་ཊན་དང༌། ནིའུ་ཊན་སོགས་ཡིན། ཡང༌། སྐྱེ་ལྡན་གྱི་སྲོག་ཆགས་དང་རྩི་

ཤིང་རྣམས་ཐོག་མར་ཇི་ལྟར་སྐྱེས་པ་དང༌། བར་དུ་ཇི་ལྟར་འཚོ་གནས་བྱེད་པ་དང༌། ཐ་མར་ཇི་ལྟར་

འགག་པའི་སྐོར་ལ་དེང་གི་ཚན་རིག་པས་བཤད་བཞིན་པ་རྣམས་ནི་ཐོག་མར་ཆར་ལེསི་ཌར་ཝིན་

ལ་སོགས་པས་གསར་བཏོད་རང་བཞིན་ཅན་གྱི་བརྟག་དཔྱད་བགྱིས་ནས་གྲུབ་དོན་གཏན་ལ་ཕབ་

པ་དེ་ལས་གྱེས་པ་ཤ་སྟག་ཡིན།

དུས་རབས་ཉེར་གཅིག་པ་འདི་ནི་འདས་པའི་དུས་རབས་བཅོ་ལྔ་དང་བཅུ་དྲུག་པའི་དུས་

དང་ཡོངས་སུ་མི་འདྲ་བར་མི་རིགས་རིང་ལུགས་དང༌། སྤྱི་ཚོགས་རིང་ལུགས། ཚན་རྩལ་རིང་

ལུགས་ལྷག་པར་བདོ་བ་དང༌། ཆོས་ལུགས་དད་པའི་རིང་ལུགས་ཉམས་ཆག་ཏུ་འགྲོ་བཞིན་པའི་

སྐབས་ཡིན། ཡང་ན། ཆོས་དང་འཇིག་རྟེན་མི་ཆོས་རིང་ལུགས་གཉིས་ཀྱི་འགྲན་རྩོད་ཀྱི་འགག་

རྩར་སླེབས་ཡོད་ཅེས་བརྗོད་ནའང་འགྲིག ཚན་རིག་གི་འཕྲུལ་གསར་དང་ལྟ་གྲུབ་འཕེལ་རྒྱས་ཀྱི་

ཡོ་ལང་ཆེ་བའི་ནུབ་ཕྱོགས་རྒྱལ་ཁབ་ཁག་ནང་དེ་ལྟ་བུའི་འགལ་ཟླའི་བསམ་ཚུལ་མངོན་ཚན་ཆེན་

པོ་ཡོད་ཀྱང་ང་ཚོ་བོད་པའི་སྤྱི་ཚོགས་ནང་དུ་དངངས་འཚབ་སྐྱེ་དགོས་པའི་དུས་སུ་སླེབས་མེད་པ་

ལྟ་བུར་མངོན་ཡང་མ་འོངས་པར་ཧ་ལམ་འབྱུང་ངེས་པ་ཡིན། ཁྱེད་ཀྱིས་རང་གི་སྤུན་མཆེད་ཚ་བོ་

ཚ་མོ། བོད་རིགས་གཞོན་སྐྱེས་ཁག་རྒྱ་ནག་དང༌། རྒྱ་གར། ནུབ་ཕྱོགས་རྒྱལ་ཁབ་ཀྱི་མཐོ་སློབ་

ནས་ཐོན་པ་རྣམས་ཀྱི་བསམ་བློ་གཏོང་ཕྱོགས་ལ་བརྟག་དཔྱད་དང་བགྲོ་གླེང་བྱས་ཚེ་གསལ་པོར་

མཁྱེན་ཐུབ།

ཆོས་ལུགས་ཁག་གི་ར་བའི་ནང་དུ་ཚན་རིག་གི་ལྟ་ཚུལ་ཤུགས་ཆེར་སླེབས་པའི་རྟགས་

མཚན་གཅིག་ནི། ཆོས་ལུགས་ཉམས་ལེན་པས་ཕྱི་དངོས་པོ་ཕྲ་རགས་ཀྱི་སྐོར་ལ་འཛིན་ཚུལ་དང་



རྩོམ་སྒྲིག་པའི་སྔོན་གླ

  iii  

འགྲེལ་བཤད་རྒྱག་སྟངས་ལས་གསལ་པོར་རྟོགས་ཐུབ། དཔེར་ན། བོད་ལ་དུས་ལོག་མ་བྱུང་བའི་

སྔ་རོལ་དུ་བོད་ཀྱི་མཁས་པ་རྣམས་ཀྱིས་འཇིག་རྟེན་ཁམས་ཀྱི་སྐོར་ལ་འགྲེལ་སྐབས་ཡིད་གཉིས་

ཐེ་ཚོམ་མེད་པར། རི་ཡི་རྒྱལ་པོ་རི་རབ་དབུས་སུ་དང༌། དེའི་མཐའ་བསྐོར་ལ་གླིང་བཞི་གླིང་ཕྲན་

ཉི་ཟླ་དང་བཅས་པ་གནས་པར་བཤད། ཕྱོགས་གཅིག་ནས་བསམས་ན་ཁོང་ཚོར་ཐུགས་ཁག་ཅི་

ཡོད། སློ བ་དཔོན་དབྱིག་གཉེན་གྱིས་བརྩམས་པའི་མཛོད་ལས་དེ་ལྟར་བཤད་པའི་རྗེས་སུ་

འབྲངས་པ་ཡིན། ལོ་རབས་ལྔ་བཅུའི་རྗེས་སུ་འགྲེལ་བཤད་དེ་ལྟར་རྒྱག་རྒྱུར་ཡོངས་སུ་མ་བདེ་

བར་གྱུར་ཡོད། ཅིའི་ཕྱིར་ཞེ་ན། ཚན་རིག་པས་འཛམ་གླིང་མི་མང་གི་སྤྱན་སྔར་གཟའ་སྐར་འཁོར་

ཕྱོགས་ཇི་ལྟར་ཡིན་པ་གསལ་ལྷམ་མེར་བསྟན་པས་ཡིན། འོན་ཀྱང༌། ངེད་ཅག་གིས་མཐའ་གཅིག་

ཏུ་ཚན་རིག་པས་བཤད་པ་ལྟར་དུ་འཆད་མ་ནུས་པར་ཆོས་ཚན་བར་གྱི་དབུ་མའི་ལམ་གྱི་སྟེང་

ནས་འགྲེལ་བཞིན་ཡོད་པ་ནི། ནང་ཆོས་ཀྱི་གཞུང་ལ་རྒྱུ་མཚན་ཡང་དག་མ་མཐོང་བར་ཨ་འཐས་

སུ་ལར་ཞེན་དང་ཡིད་ཆེས་ཤུགས་ཆེ་བ་དང༌། ཕྱོགས་གཞན་ཚན་རིག་པ་ལ་ངེད་ཅག་གིས་མཐའ་

གཅིག་ཏུ་དགག་པར་བྱེད་པའི་ཁུངས་སྐྱེལ་ཡང་དག་མེད་པའམ། ཡང་ན་རྟོག་གེ་མགོ་འཁྲེགས་

པའི་རིང་ལུགས་བཟུང་བའི་གནད་ཀྱིས་སོ། །

ཀློག་པ་པོས་མཁྱེན་དགོས་པ་ནི། ཁོ་བོས་ཚན་རིག་ནི་ཡང་དག་པ་སྐྱོན་མེད་དང༌། ནང་

ཆོས་ནི་མཐའ་གཅིག་ཏུ་སྐྱོན་ལྡན་ཞིག་ཏུ་ནམ་ཡང་བརྗོད་ཀྱིན་མེད། འོན་ཀྱང༌། དུས་རབས་འདི་

ནི་ང་ཚོས་ཚན་རིག་པ་རྣམས་ཕྱིར་རྒོལ་ལ་བཟུང་ནས་ཕན་ཚུན་རྩོད་གླེང་བྱེད་པའི་དུས་ཡིན། 

ཚན་རིག་གི་ཤེས་བྱའི་སྡེ་ཚན་ཁོངས་ནས་དངོས་ཁམས་རིག་པ་དང༌། སེམས་ཁམས་རིག་པ། 

གཟའ་སྐར་རིག་པ། གནམ་དཔྱད་རིག་པ། སྐྱེ་དངོས་རིག་པ། རྫས་སྦྱོར་རིག་པ་ལ་སོགས་པ་

རྣམས་ངེད་ཅག་གིས་ཇི་བཞིན་པར་རྟོགས་མ་ཐུབ་ཀྱང་གཞི་རིམ་གྱི་རྣམ་བཞག་ཅུང་ཟད་ཅིག་

ཤེས་པ་དང༌། དེའི་སྟེང་དུ་ནང་པའི་དབུ་ཕར་ཚད་མའི་གཞུང་ལ་དཔྱིས་ཕྱིན་པར་ཤེས་ཀྱིན་ཡོད་

ཚེ་ད་གཟོད་ཕྱི་གླིང་བའི་མི་རིགས་དང་ལྷན་དུ་མཇིང་པ་འགྲེང་ཞིང་སྤོབས་པ་དང་བཅས་ཏེ་བགྲོ་

གླེང་བྱས་ཆོག  དེ་བརྒྱུད་ནས་སྟོན་པ་ཐུབ་པའི་དབང་པོས་གསེར་གྱི་ཡང་ཞུན་ལྟ་བུའི་བསྟན་པ་

ལྡན་མ་བྱམས་པ་ཆོས་དབང་།

ཕྱོགས་མཐར་རྒྱས་པ་ལ་ཡང་རམ་འདེགས་ཆེན་པོ་ཐོན་པར་ངེས།

དངོས་ཁམས་རིག་པའི་སློབ་དཔོན་ཆེན་མོ་ཨ་ཡེནྶེ་ཊན་དང༌། སྐྱེ་ལྡན་རིག་པའི་སློབ་དཔོན་

ཆེན་པོ་ཌར་ཝིན་གཉིས་ནི་ཚན་རིག་གི་རིག་གནས་སྲོལ་བཏོད་པ་ཕ་མ་ལྟ་བུར་གྱུར་ཡོད། དེ་ནི་

རིགས་པ་སྨྲ་བ་ཀུན་གྱིས་རྩོད་མེད་དུ་ཁས་ལེན་གྱིན་ཡོད། ཁོང་གཉིས་དང་དེ་བཞིན་གནམ་དཔྱད་

རིག་པ་བ་ཨེ་རིསི་ཊོ་ཊལ་དང༌། གྷེ་ལི་ལིའོ་སོགས་ཀྱིས་རྒྱུ་མཚན་སྣ་མང་འདུས་པ་དང༌། ཡིད་

ཆེས་འཕེར་བའི་དཔྱད་པ་བརྒྱུད་བརྗོད་གཞི་འདི་དག་ལྟ་གྲུབ་ཅིག་ཏུ་བརྩིས་ནས་གསལ་བཤད་

བྱས་ཡོད། སྤྱིར་ངེད་ཅག་གི་དམངས་ཁྲོད་ཞལ་རྒྱུན་འགའ་ཤས་ཏེ་དཔེར་ན། གནའ་བོའི་བོད་མི་

རིགས་ཀྱི་འབྱུང་ཁུངས་ནི་སྤྲེལ་བྲག་ཡིན་པ་དང༌། འདུས་རྫས་རྣམས་མཐར་གཏུགས་ན་འབྱུང་བ་

ལྔ་ལས་གྲུབ་པ་ཤ་སྟག་ཡིན་ཟེར་བ་སོགས་ནི་ཚན་རིག་གི་བཤད་ཚུལ་དང་མཐུན་ནའང་དེ་ཙམ་

གྱིས་ངེད་ཅག་ཚན་རིག་པ་ཡིན་པ་དང་ཚན་རིག་ལས་ལྷག་པའི་ཚད་མ་པ་ཡིན་པ་སྒྲུབ་ནུས་སམ། 

དམངས་ཁྲོད་ཀྱི་བཤད་རྒྱུན་དེ་དག་ནི་འདོད་པར་བབས་ན་ཚན་རིག་དང་མཐུན་པ་དང༌། མ་

བབས་ཚེ་འཇིག་རྟེན་རྒན་པོའི་གཏམ་རྒྱུད་རེད་ཅེས་གང་གི་ཕྱོགས་སུ་བཞག་ནའང་ཆོག་པའི་

རིགས་ཤིག་ཡིན། འཇིག་རྟེན་ཆགས་རབས་དང༌། རྡུལ་རྫས་སྐོར་ལ་ངེད་ཅག་ཙམ་མ་ཟད། མི་

རིགས་གཞན་ལའང་འདྲ་ཆག་ཆག་རེ་འཆད་རྒྱུ་ཡོད་ལ་མི་མཐུན་པའི་ཆའང་འཆད་རྒྱུ་ཡོད།

འོན་ཀྱང་ཀློག་པ་པོའི་དཔྱད་གཞིའི་ཆེད་ཁོ་བོས་བོད་ནང་གི་དུས་རབས་ཉི་ཤུ་པའི་སྨད་ཀྱི་

མཁས་དབང་དུང་དཀར་བློ་བཟང་འཕྲིན་ལས་ཀྱི་དཔྱད་རྩོམ་བོད་གནའ་རབས་ཀྱི་རིག་གནས་

དང༌། ཆོས་ལུགས། མི་རིགས་བཅས་ཀྱི་འབྱུང་ཁུངས་སྐོར་གླེང་བ་ཞེས་པ་ལས་ལུང་འདྲེན་འགའ་

ཞིག་དགོད་ན་འདི་ལྟར། ལོ་རྒྱུས་རིག་པའི་ཐོག་ནས་མཚོན་ན། གནའ་རབས་བོད་ཀྱི་བོན་ཆོས་

ནང་དུ་འབྱུང་བ་སྣ་ལྔའི་སྙིང་པོ་ལས། སྒོ་ང་ཆེན་པོ་གཅིག་བྱུང་བ། ཕྱིའི་སྒོང་ཤུན་དཀར་པོ་ལས་

ལྷ་བྲག་དཀར་པོ་ཆགས། ནང་གི་སྒོང་ཆུ་ལས་དུང་མཚོ་དཀར་མེལ་འཁྱིལ། བར་གྱི་སྒོ་ངའི་ངར་

ཆ་ལས་རིགས་དྲུག་སེམས་ཅན་ཀུན་ཏུ་གྲོལ་ཞེས་འཇིག་རྟེན་ཆགས་ཚུལ་དང་སྲོག་ཆགས་བྱུང་

ཚུལ་བཤད་ཡོད་པ་འདིར་བརྟགས་ན། དེང་སང་ལྟ་བུའི་ཚན་རིག་དར་རྒྱས་མ་བྱུང་གོང་གི་སྤྱི་



རྩོམ་སྒྲིག་པའི་སྔོན་གླ

ལོའི་སྔོན་གྱི་ལོ་བརྒྱ་ཕྲག་ཁ་ཤས་ཀྱི་སྐབས་ནས་གནའ་རབས་བོད་ཀྱི་མིས་རང་ཅག་འཚོ་གནས་

བྱེད་པའི་འཇིག་རྟེན་ཁམས་འདི་འབྱུང་བ་སྣ་ལྔའི་སྙིང་པོ་འདུས་ནས་གྲུབ་པ་དང༌། དེའི་བཟོ་

དབྱིབས་ཀྱང་ཅུང་ཟད་འཇོང་མོ་ཡིན་པའི་ཟླུམ་གཟུགས་སྒོ་ངའི་དབྱིབས་དང་འདྲ་བ། སྒོ་ང་དེའི་

གྲུབ་ཆ་ཕྱི་ནང་རིམ་པ་གསུམ་ཡོད་པའི་ཕྱི་པགས་ལས་བྲག་རི་སོགས་སྐམ་ས་ཆགས་པ་དང༌། 

ནང་གི་སྒོང་ཆུ་ལས་རྒྱ་མཚོ་ཆེན་པོ་ཆགས་པ། བར་གྱི་སྒོ་ངའི་ངར་ཆའམ་སྙིང་བཅུད་ལས་མི་དང་

དུད་འགྲོ་སོགས་སྲོག་ཆགས་ཀྱི་རིགས་བྱུང་བ་སོགས་བཤད་ཐུབ་ཡོད་པ་དེ་ནི་སྔ་རབས་ཤིས་

ལ་རྒྱལ་ཁབ་ཀྱི་ཚན་རིག་མཁས་པ་ཧྥ་ཏཱ་ཀོ་ལ་སི་དང་དུས་མཉམ་པ་དང༌། མཚན་ཉིད་རིག་པའི་

མཁས་པ་ཨཱ་ལི་ཧྲི་ཏོ་ཏེ་༼ཨེ་རིསི་ཊོ་ཊལ་ཡིན་ནམ་སྙམ།༽ལས་ལོ་སུམ་བརྒྱ་ལྷག་ཙམ་གྱིས་སྔ་བ་

ཡོད། ཅེས་དང༌། བོད་མི་རིགས་ནི་ཐོག་མར་ལྷོ་ཁ་རྩེད་ཐང་དུ་བྱུང་བ་དང༌། དེ་ཡང་ཕ་སྤྲེའུ་དང་མ་

བྲག་སྲིན་མོ་སྟེ་ ༼དེ་སྔོན་ལོ་ཉིས་བརྒྱ་ཙམ་གྱི་གོང་རོལ་དུ་སྡེ་དགེར་པར་བསྐྲུན་བྱས་པའི་མ་ཎི་

བཀའ་འབུམ་དཔར་རྙིང་ཞིག་གི་ནང༌། བྲ ག་སྲིན་མོ་ཞེས་པའི་ཐད་དུ་སྤྲ་མོ་ཞེས་འཁོད་ཡོད།༽ 

གཉིས་འདུས་པ་ལས་མི་མིན་སྤྲེལ་མིན་གྱི་ཕྲུ་གུ་དྲུག་བྱུང་བ་དེ་ལས་རིགས་རྒྱུད་ཁག་མང་པོ་

གྱེས་ཏེ་ཁག་གཅིག་མོན་དང་དྭགས་པོ་ཀོང་པོ་སོགས་ནགས་ཚལ་མང་བའི་ས་ཆར་གནས་སྤོ་

བྱས་པ་དང༌། ཁག་གཅིག་ལྷོ་ཁའི་ས་གནས་དེ་རང་དུ་གཞིས་ཆགས། ཞེས་དང༌། བཤད་སྲོལ་དེ་

ལ་རྗེས་སུ་སངས་རྒྱས་ཆོས་ལུགས་པས་ཕ་སྤྲེའུ་དེ་ནི་སྤྱན་རས་གཟིགས་ཀྱི་སྤྲུལ་པ་ཡིན་པ་དང༌། 

མ་བྲག་སྲིན་མོ་དེ་ནི་རྗེ་བཙུན་སྒྲོལ་མའི་སྤྲུལ་པ་ཡིན་པ་སོགས་ཀྱི་བཤད་ཚུལ་ཁ་སྣོན་དུ་བཏབ་པ་

ཞིག་རེད། ཁ་སྣོན་དེ་འདྲ་བྱས་པའི་རྐྱེན་གྱིས་བོད་མི་བྱུང་ཚུལ་གྱི་སྔར་ཡོད་ལོ་རྒྱུས་དེ་ཚན་རིག་

དང་མི་མཐུན་པའི་ལྷ་སྒྲུང་ཞིག་ཏུ་གྱུར་ནས་རིན་ཐང་མེད་པར་ཆགས་པ་མ་ཟད། ནང་པ་སངས་

རྒྱས་པའི་ཆོས་ལུགས་ཀྱི་གཞུང་གང་དང་ཡང་མི་མཐུན་པ་ཞིག་ཆགས་པ་རེད། སངས་རྒྱས་ཆོས་

ལུགས་པས་ཁ་སྣོན་བྱས་པའི་བཤད་ཚུལ་དེ་དོར་ནས་སྔོན་ཡོད་ལོ་རྒྱུས་དེ་རང་བབས་སུ་བཞག་

ན། སངས་རྒྱས་ཆོས་ལུགས་དང་བོན་ཆོས་གང་གི་ཡང་དྲི་མས་མ་བགོས་པའི་ལོ་རྒྱུས་ཚན་རིག་

གི་དོན་སྙིང་ལྡན་པ་ཞིག་དང༌། བོད་ས་གནས་རང་དུ་བོད་མི་རང་ཉིད་ཀྱི་མེས་པོའི་འབྱུང་ཁུངས་



  vi  

ལྡན་མ་བྱམས་པ་ཆོས་དབང་།

བཤད་པའི་གཏམ་རྒྱུད་ངོ་མཚར་ཆེ་བ་ཞིག་བྱུང་ཡོད་པ་རེད། ཅེས་གསུངས། 

གོང་གི་གནའ་རབས་ཀྱི་གཏམ་རྒྱུད་བཤད་སྲོལ་དེ་ནི་བོད་རིགས་རང་ཉིད་ཀྱི་ལུགས་ཡིན་

གྱི་ཡུལ་ལུང་གཞན་ལས་འདྲེན་པ་མིན་པ་དང༌། རྒྱ་ནག་གི་ཡུལ་ལུང་འགའ་ཞིག་ནང་དུ་བཤད་

སྲོལ་གཅིག་ནི་བསྐལ་པ་ཡ་ཐོག་གི་སྒོ་ང་ཆེན་པོ་འདྲ་བ་ཞིག་བྱུང་བ་དེ་ཁ་གཤགས་ནས་རྒྱ་ནག་

མི་རིགས་བྱུང་བ་རེད་ཟེར་བ་དང༌། ཡང་ལྷ་མོ་ཞིག་གིས་མིའི་གཟུགས་བཟོས་པ་ལ་ཕུ་བཏབ་ནས་

བྱུང་བ་རེད་ཟེར་བ་དང༌། ཕྱི་རྒྱལ་དང༌། ཁ་ཆེ། ཧིན་དྷུའི་གཏམ་རྒྱུད་ནང་མིའི་རིགས་ནི་ལྷའི་དབང་

པོས་བཀོད་པ་ལས་བྱུང་བ་སོགས་ཀྱང་ཡོད། ཁོང་གིས་མུ་མཐུད་འབྲི་རྒྱུར། གོང་བརྗོད་བོད་ཀྱི་

གནའ་རབས་མིའི་འབྱུང་ཁུངས་བཤད་པའི་གཏམ་རྒྱུད་ངོ་མཚར་ཆེ་བ་དང་ཚན་རིག་དང་མཐུན་

ཆེ་བ་བྱུང་མི་འདུག་གམ། དེང་སང་ང་ཚོས་རྒྱུན་དུ་བཤད་སྲོལ་ལ་མིའི་རིགས་ཀྱི་ཐོག་མའི་མེས་

པོ་སྤྲ་མི་ཡིན་པའི་ཚོད་དཔག་ཐོག་མར་འདོན་པ་གནང་མཁན་ནི་དབྱིན་གོའི་སྲོག་ཆགས་རིག་པ་

མཁས་ཅན་ཌར་ཝེན་ཡིན་པ་དང༌། ཁོང་གིས་སྤྱི་ལོ་ ༡༨༥༩ ལོར་སྐྱེ་དངོས་རིག་པའི་འབྱུང་ཁུངས་

ཞེས་པའི་དཔེ་དེབ་བརྩམས་ནས་སྲོག་ཆགས་ཀྱི་འཕེལ་འགྱུར་སྨྲ་བ་ཐོག་མར་བཏོན་པ་དང༌། དེ་

རྗེས་སྤྱི་ལོ་ ༡༨༩༡ ལོར་མིའི་རིགས་ཀྱི་འབྱུང་ཁུངས་དང་ཕོ་མོ་རིགས་གདམ་ག་རྒྱག་པ་ཞེས་

པའི་ཆེད་རྩོམ་བརྩམས་ནས་མིའི་རིགས་ལ་ལེགས་སྐྱེས་ཆེན་པོ་འབུལ་གནང་མཛད་པ་ཡིན་ཞེས་

བཤད་ཀྱི་ཡོད་པ་མ་རེད་དམ། དེ་འདྲ་ལོས་ཡིན་དགོས། འོན་ཀྱང་མཁས་པ་ཆེན་པོ་ཁོང་མ་བྱོན་

གོང་གི་ལོ་ཆིག་སྟོང་ལྔ་བརྒྱ་ལྷག་ཙམ་གྱི་སྔོན་ནས་རང་རེ་བོད་ཀྱི་མིས་རང་གི་མི་རིགས་འབྱུང་

ཁུངས་སྤྲེའུ་དང་སྤྲ་མོ་འདུས་ནས་བྱུང་བ་ཡིན་ཞེས་བཤད་ཐུབ་པ་དེ་ནི་བོད་མི་རིགས་ཀྱི་གཟི་

བརྗིད་ཡིན། ཞེས་དང༌། ང་ཚོས་རྒྱུན་དུ་བཤད་སྲོལ་དུ། གནམ་ལ་འབྲུག་སྐད་རྒྱག་པ་དང༌། གློག་

འཁྱུག་པ། ཐོག་རྒྱག་པ་སོགས་ནི་གནམ་ལ་འབྲུག་ཟེར་བའི་སྲོག་ཆགས་གཟུགས་རིང་ལ་ལུས་

ཡོངས་སུ་ཉ་ཁྲབ་ཀྱི་པགས་པ་ལྟ་བུའི་རི་མོ་ཡོད་པ། སྤྲིན་པར་བརྟེན་ནས་ནམ་མཁར་འགྲོ་བ། 

ངར་བའི་སྐད་སྒྲོག་པ། སྐབས་རེ་རྒྱ་མཚོའི་ནང་དུ་འཛུལ་ཏེ་སྡོད་ཀྱི་ཡོད་པ་དང༌། སྤྲིན་གསེབ་ཏུ་

གློག་འཁྱུག་པ་དེ་ནི་འབྲུག་གི་ལྕེ་བརྐྱངས་པ་ཡིན་པ། སྐ ད་ཆེན་པོ་རྒྱག་པ་ནི་འབྲུག་གི་ངར་སྐད་



རྩོམ་སྒྲིག་པའི་སྔོན་གླ

ཡིན་པ། ཐོག་རྒྱག་པ་ནི་ལྷ་སྲིན་སྡེ་བརྒྱད་ཁྲོས་པ་ཡིན་ཟེར་བ་སོགས་ཀྱི་བཤད་ཚུལ་དེ་རྣམས་

སངས་རྒྱས་ཆོས་ལུགས་ཀྱི་རྨོངས་དད་ཤོད་ཚུལ་ཞིག་རེད་ཅེས་ཤོད་ཀྱི་ཡོད་པ་མ་རེད་དམ། 

སངས་རྒྱས་པའི་ཆོས་ལུགས་ཀྱི་གཞུང་ངོ་མ་གང་གི་ནང་དུའང་དེ་འདྲའི་ཤོད་ཚུལ་གཏན་ནས་

མེད་པར་མ་ཟད། དེ་སྔོན་དུས་རབས་དགུ་པའི་ལོ་འགོར་བོད་ཀྱི་རྒྱལ་པོ་ཁྲི་ལྡེ་སྲོང་བཙན་སད་ན་

ལེགས་འཇིང་ཡོན་གྱི་དུས་སྐབས་བོད་ཀྱི་ལོ་ཙཱ་བ་ཞང་ཡེ་ཤེས་སྡེ་དང༌། རྒྱ་གར་གྱི་པཎྜི་ཏ་ཛི་ན་

མི་ཏྲ་གཉིས་ཀྱིས་བོད་དུ་བསྒྱུར་བའི་འཇིག་རྟེན་གདགས་པ་ཞེས་པའི་བསྟན་བཅོས་ལས། ཅིའི་

ཕྱིར་འབྲུག་ཅེས་བྱ་ཞེ་ན། སྨྲས་པ། ཕྱོགས་གཉིས་ནས་རླུང་ཆེན་པོ་དག་ལྡང་སྟེ་དེ་དག་བརྡབས་

པ་ལས་སྒྲ་འབྱུང་སྟེ་རྒྱུ་དེས་ན་འབྲུག་ཟེར་རོ། །ཞེས་དང༌། ཅིའི་ཕྱིར་གློག་འབྱུང་ཞེ་ན། སྨྲས་པ། 

ཕྱོགས་གཉིས་ནས་རླུང་ཤིན་ཏུ་ཆེ་བ་དག་ལྡང་སྟེ། དེ་དག་ཕན་ཚུན་ཐུག་པ་ལས་གློག་འབྱུང་སྟེ། 

རྒྱུ་དེས་ན་གློག་འབྱུང་ངོ་ཞེས་གསལ་ཞིང༌། དེ་དང་མཐུན་པར་གོང་གསལ་ཆོས་དཔེ་དེ་བོད་དུ་མ་

བསྒྱུར་གོང་བོད་ཀྱི་རྒྱལ་པོ་ཁྲི་སྲོང་ལྡེ་བཙན་གྱི་སྐབས་བརྩམས་པའི་རྒྱལ་པོ་བཀའ་ཐང་ལས་

ཀྱང༌། མཚོ་ཡི་རླངས་པས་མཁའ་ལ་སྤྲིན་དུ་ཆགས། །དེ་ཉིད་འཐབ་པས་མཁའ་ལ་འབྲུག་སྒྲ་

སྒྲོགས། །དྲག་ཅིང་ངར་ན་གནམ་ལྕགས་ཐོག་ཏུ་བབས། །དཔེར་ན་མེ་ལྕགས་རྡོ་ལ་བརྡབས་པ་

བཞིན། །བར་ནས་མེ་དང་རིན་ཆེན་འོད་ཟེར་འཕྲོ། །ཞེས་དབྱར་དུས་སུ་ས་ངོས་ཀྱི་དྲོད་ཚད་ཧ་

ཅང་མཐོ་བའི་རྐྱེན་གྱིས་མཚོ་ཆུ་རླངས་པར་འགྱུར་སླ་བས། མཚོ་ཆུའི་རླངས་པ་ནམ་མཁར་

ཆགས་པ་རྣམས་ལ་བརྟེན་ནས་སྤྲིན་བྱུང་ཞིང༌། སྤྲིན་གྱི་ནང་དུ་ཡོད་པའི་མཁའ་རླུང་ཚ་གྲང་གཉིས་

ཕན་ཚུན་འཐབ་པ་ལ་བརྟེན་ནས་འོད་འཕྲོ་བ་དེ་ལ་གློག་ཅེས་བརྗོད་པ་དང༌། མཁའ་རླུང་ཚ་གྲང་དེ་

གཉིས་བརྡབས་པའི་རྐྱེན་གྱིས་སྐད་སྒྲ་སྒྲོག་པ་དེར་མི་རྣམས་ཀྱིས་འབྲུག་ཅེས་བརྗོད་པ་ཡིན་ཚུལ་

གཉིས་ཁྱད་པར་གཏན་ནས་མ་མཆིས། ཞེས་དང༌། ང་ཚོས་སངས་རྒྱས་ཆོས་ལུགས་ཀྱི་ཆོས་དཔེ་

ཁག་ལ་ཞིབ་འཇུག་ནན་ཏན་གནང་ན་དེའི་ནང་དུ་མིའི་རིགས་ཀྱི་རིག་གནས་དང་ཚན་རིག་གི་

སྙིང་བཅུད་ཕུན་སུམ་ཚོགས་པ་མང་པོ་ཞིག་འདུས་ཡོད་པས་ཞིབའཇུག་བྱ་རིན་ཡོད་པ་དང་བྱས་

ན་དོན་སྙིང་ཡོད་པ། ཞིབ་འཇུག་བྱེད་པའི་གོ་རིམ་བརྒྱུད་མི་མང་པོ་ཞིག་མཐོང་ཐོས་ཀྱི་ཤེས་ཡོན་

ལྡན་མ་བྱམས་པ་ཆོས་དབང་།

རྒྱ་ཇེ་ཆེ་དང་གཏིང་ཇེ་ཟབ་ཏུ་སོང་སྟེ་དངོས་གཙོ་སྨྲ་བའི་འཇིག་རྟེན་ལྟ་ཚུལ་གོང་མཐོར་གཏོང་

བར་ཕན་ཐོགས་ཆེན་པོ་ཡོད་པ་ཞིག་རེད། ཅེས་གསུངས་སོ། །

དེབ་འདིའི་ནང་དོན་སྐོར་རགས་ཙམ་འབྲི་ན། དེ་ཡང༌། གཟའ་སྐར་དང་ཉི་ཟླའི་སྐོར་ཕྱོགས་

དང༌། དེ་བཞིན་དུ། སྐྱེ་ལྡན་གྱི་རྩོམ་གཞི་ཕྲ་ཕུང་དང༌། རིགས་རྒྱུན་སྐྱེ་འཕེལ་བྱེད་པའི་ཕྲ་ཕུང༌། 

དབང་རྩའི་མ་ལག་གིས་ང་ཚོ་འཚོ་གནས་ཀྱི་ཆེད་བྱ་བ་གང་དང་གང་བྱས་དང་བྱེད་བཞིན་པ་དང༌། 

ཇི་འདྲ་བྱེད་པའི་སྐོར་ལ་པར་རིས་བརྒྱུད་འགྲེལ་བཤད་བྱས་ཡོད། རྗོད་བྱེད་ཀྱི་ཚིག་རྐྱང་པ་མ་

ཡིན་པར་པར་རིས་ཀྱི་ལམ་ནས་འགྲེལ་བ་ནི་ཀློག་པ་པོ་ལ་གོ་དོན་རྟོགས་བདེ་བ་དང༌། རྒྱུད་ལ་

བག་ཆགས་ཟབ་མོ་འཇོག་པའི་ཁྱད་པར་ཆེན་པོ་ཡོད་པར་བསམས་ནས་ཡིན།

ཤིན་ཕྲའི་དངོས་ཁམས་རིག་པ་དཀའ་མོ་ཞིག་མིན་ཞེས་པ་འདི་ནི་དངོས་ཁམས་རིག་པའི་

གཞི་རིམ་རྣམ་གཞག་གི་དཔེ་དེབ་ལ་ལེ་ཚན་བརྒྱད་ཡོད་པ་ལས་དང་པོ་ཡིན་ཞིང༌། ལེ་ཚན་འདིའི་

ནང་དུ་གཙོ་བོ་དུས་རབས་བཅུ་དགུ་པའི་ཡར་སྔོན་དང་རྗེས་ཀྱི་ཤིན་ཕྲའི་དངོས་ཁམས་རིག་པ་སྟེ་

གཉིས་ཀྱི་སྒོ་ནས་བཀྲལ་ཡོད། དེའི་ནང་དུ་གཙོ་བོ་རྩིས་རིག་པའི་བཀོལ་སྤྱོད་དང༌། རྩིས་གཞི་

རིགས་འདྲ་མིན་གྱི་བྱུང་བ་དང༌། གཡོ་འགུལ་ཤུགས་ཚད་དང༌། གོང་བུའི་གདོས་ཚད་དང༌། ནུས་

ཤུགས་ཀྱི་རིགས་གཉིས་སྟེ་འགུལ་སྐྱོད་དང་རྟེན་ཐོབ་ཀྱི་ནུས་ཤུགས་གཉིས་ཀྱི་ཁྱད་པར་དང༌། 

གློག་ཤུགས་གསོག་བསྐྱིལ་གྱི་སྡེ་ཚན་ཕོ་གློག་དང་མོ་གློག་གི་བྱེད་ལས་སྐོར་དང༌། གློག་གི་ར་བ་

དང༌། ཚ་ཚད་ཀྱི་སྐོར་ཏེ་དེ་དག་ནི་སྔ་རབས་ཀྱི་དུས་རབས་བཅུ་དགུ་པའི་ཡར་སྔོན་གྱི་དངོས་

ཁམས་རིག་པའི་སྐོར་དང༌། དེ་ནས་ཤིན་ཏུ་ཕྲ་བའི་དངོས་ཁམས་རིག་པའི་གཞི་རིམ་སྐོར་ལས་

རྡུལ་ཕྲན་གྱི་སྐོར་དང༌། གློག་རྡུལ་ཕྲ་མོ་དང་ལྟེ་རྡུལ་ཕྲ་མོ་དང༌། གནས་མཉམ་ཁམས་རྫས་དང༌། 

རྡུལ་ཕྲན་གྱི་བཀོད་པ་བཅས་ཀྱི་སྐོར་ཡོད། 

དེ་བཞིན་དུ། རིགས་རྒྱུན་ཕྲ་ཕུང་རང་རྐྱ་བ་ཞེས་པའི་དཔེ་དེབ་འདི་ནི། རི་ཆཌ་ཌའོ་ཀན་ 

Richard Dawkin གྱིས་བརྩམས་པ་ཞིག་ཡིན་པ་དང༌། ཁོང་ནི་ཡེ་ཤུ་གཙོ་བོར་གྱུར་པའི་ཆོས་ལུགས་

རྣམས་ཀྱི་འདོད་ཚུལ་ཏེ་སྣོད་བཅུད་རྣམས་དཀོན་མཆོག་གིས་བཀོད་པ་ལས་བྱུང་བར་འདོད་པ་ལ་



རྩོམ་སྒྲིག་པའི་སྔོན་གླ

ཚོར་བ་རྣོན་པོས་དགག་པ་རྒྱག་མཁན་གྱི་སྐྱེ་དངོས་རིག་པའི་མཁས་པ་ཞིག་ཡིན། དཔེ་དེབ་འདིའི་

ནང་དུ་ལེ་ཚན་བཅུ་གསུམ་ཡོད་པ་ལས་གཉིས་པ་འདྲ་གཤུ་མ་ཞེས་པའི་སྐོར་ཕབ་སྒྱུར་བྱས་པ་

ཡིན། ཁྱེད་ཀྱིས་དཔེ་དེབ་འདིའི་མིང་བྱང་ལས་ནང་དོན་གང་ཡིན་ཧ་ལམ་རྟོགས་ཐུབ། རིགས་རྒྱུན་

ཕྲ་ཕུང་ཞེས་པ་ནི། སེམས་ཅན་དང་སྲོག་ཆགས་ཀྱི་རིགས་འགྲུབ་བྱེད་ཀྱི་རྩོམ་གཞི་ཕྲ་ཕུང་ཐོག་མ་

དེར་གོ་དགོས། དཔེར་ན། ངེད་ཅག་གི་རྣམ་ཤེས་ཀྱི་རྒྱུན་ཐོག་མ་ཡོད་པའི་དབང་དུ་བྱས་ན་དེར་གོ་

ཆོག དེ་འདྲ་བའི་ཕྲ་ཕུང་དེས་རང་ཉིད་ཙམ་དུ་མ་ཟད། རང་དང་རིགས་གཅིག་པ་རྣམས་འཚོ་གནས་

འཕེལ་རྒྱས་དང་རང་དང་རིགས་མི་མཐུན་པ་རྣམས་གཏོར་བཅོམ་ཇི་ལྟར་བྱེད་པའི་སྐོར་གསལ་

ཡོད། འདིའི་ལྟ་གྲུབ་ནི་ཐོག་མར་ཌར་ཝིན་གྱིས་སྐྱེ་དངོས་རིག་པའི་འབྱུང་ཁུངས་ཞེས་པའི་སྙན་

གྲགས་ཅན་གྱི་དཔེ་དེབ་བཏོན་པ་དེའི་ནང་བཀོད་པ་ལས་བྱུང་བ་ཞིག་ཡིན།

མཐའ་མར། འཇིག་རྟེན་ཁམས་ཀྱི་ཆགས་རབ་ཅེས་པའི་ལེ་ཚན་འདིའི་རྩོམ་པ་པོ་ནི། སི་ཊེ་

ཧྥན་ ཧའོ་ཀིང་ Stephen Hawking ཡིན་པ་དང༌། ཁོང་གིས་འཇིག་རྟེན་ཁམས་ཀྱི་སྐོར་ལ་དཔེ་དེབ་

གྲགས་ཅན་འགའ་ཞིག་བརྩམས་ཡོད་པའི་ཁྲོད་ནས་གྲགས་ཆེ་བ་འཇིག་རྟེན་ཁམས་ཀྱི་བྱུང་བ་

མདོར་བསྡུས་ Brief History of Time ཞེས་པ་ལ་ལེ་ཚན་བཅུ་གཅིག་ཡོད་པ་ལས་དང་པོ་འཇིག་རྟེན་

ཁམས་ཀྱི་ཆགས་རབས་ཀྱི་སྐོར་ཡིན། ཁོང་ནི་གཟའ་སྐར་དཔྱད་ཞིབ་པ་གྷེ་ལི་ལིའུ་ Galileo འདས་

གྲོངས་སུ་ཕྱིན་ནས་ལོ་སུམ་བརྒྱ་ཧྲིལ་པོ་འཁོར་བ་ན་འཁྲུངས་ཤིང༌། ཨོགསོ་ཧྥོཌ་མཐོ་སློབ་ནས་

དངོས་ཁམས་རིག་པའི་ཐོག་སྦྱངས་མཐར་ཕྱིན། དགུང་ལོ་ཉི་ཤུ་མཚམས་ལ་སླེབས་པ་ན་ཀླད་རྩ་ལ་

རྩ་དཀར་གྱི་ནད་རིགས་ཕོག་པའི་རྐྱེན་གྱིས་དུས་དེང་སང་ཡང་ཐད་ཀར་འགྲེང་སྟེ་འགྲོ་མ་ཐུབ་པར་

ཞབས་སྟེགས་སྟེང་དུ་བསྡད་ནས་ཕར་འགྲོ་ཚུར་འོང་བྱ་དགོས་པར་གྱུར།

ཁོ་བོས་དཔེ་དེབ་འདི་ ༢༠༠༨ ཡི་ལོ་སྨད་ནས་འགོ་འཛུགས་བྱས་ཀྱང་དུས་ད་ལྟ་བར་མཇུག་

འགྲུབ་མ་ཐུབ་པའི་རྒྱུ་རྐྱེན་ནི། གཙོ་བོ་རང་ཉིད་ལ་ཕབ་སྒྱུར་གྱི་ལས་གཞིར་གོམས་པ་མེད་པ་

དང༌། ཚན་རིག་གི་ཐ་སྙད་ཇི་སྙེད་ཅིག་ནི་བོད་ཡིག་ནང་དུ་མེད་པས་གསར་བཟོ་དགོས་པ་དང༌། 

གཞན་ཡང་གཙོ་ཆེ་ཤོས་ནི་རང་ཉིད་ཚོགས་ཆོས་རར་འགྲིམས་པའི་གྲྭ་རྐྱང་དཀྱུས་མ་ཞིག་ཡིན་

ལྡན་མ་བྱམས་པ་ཆོས་དབང་།

སྟབས་ཚོགས་ཆོས་རྭ་དང་འབྲེལ་བ་གང་ཡང་མེད་པའི་ཙག་ཙིག་གི་ལས་ཀ་འདིའི་རིགས་ལ་

དུས་ཚོད་འཕར་མ་གཏོང་དགོས་པས་དུས་ཚོད་ལ་གདོང་ལེན་བྱེད་དགོས་པ་ནི་དཀའ་ངལ་ཤིན་ཏུ་

ཆེ་བ་བཅས་ཡིན། སྟབས་ལེགས་པ་ཞིག་ལ་མཇུག་གྲུབ་ཐུབ་ཙམ་བྱུང༌། འོན་ཀྱང་རང་ཉིད་ཀྱི་ཐོག་

མའི་འཆར་གཞི་ནི། ༧གོང་ས་མཆོག་གིས་བརྩམས་པའི་རྡུལ་ཕྲན་ལས་གྲུབ་པའི་འཇིག་རྟེན་

ཁམས་ Universal in Single Atom ཞེས་པའི་དབྱིན་དེབ་དེ་ཕབ་སྒྱུར་བྱ་འདུན་ཡོད་པ་དང༌། དེའི་

སྔོན་འགྲོར་ཚན་རིག་གི་གཞི་རིམ་གྱི་རྣམ་གཞག་སྟོན་པའི་དཔེ་དེབ་ཅིག་ཕབ་སྒྱུར་བྱས་ན་གོམས་

པ་ཐེབས་པ་བྱུང་ན་སྙམ་ཡང༌། རྩོམ་པ་པོ་བསྟན་འཛིན་རིག་གསལ་གྱིས་དབྱིན་དེབ་དེ་ཕབ་སྒྱུར་

ཟིན་པ་ཐེངས་གཅིག་བཀླགས་པས་སྒྱུར་ཧ་ཅང་བཟང་བ་མཐོང་ནས་སྤྲོ་བ་ཧ་ཅང་བརྟས་པས་ཐུགས་

རྗེ་ལེགས་གསོལ་ཞུ་རྒྱུ་ཡིན། 

སྤྱིར་ཁོ་བོས་དེབ་འདི་ལ་ཐེངས་འགའ་ཞུ་དག་བཏང་བའི་ཁུལ་ཡིན་ཀྱང་རང་ཉིད་ལ་སྐྱེས་

སྦྱང་གི་ཡོན་ཏན་དམན་པའི་རྐྱེན་གྱིས་ཚིག་སྦྱོར་དང་འགྱུར་གྱི་ཐ་སྙད་ཐད་ལ་འགལ་འཛོལ་ཡོད་

ངེས་པས་ཀློག་པ་པོ་རྣམས་ཀྱིས་བཟོད་པ་ཆེར་བཞེས་ཀྱིས་གཟིགས་ཀློག་གནང་རྒྱུའི་རེ་འདུན་ཞུ་

རྒྱུ་མ་ཟད། ཁྱེད་རྣམས་ཀྱིས་ལེགས་བཅོས་ཀྱི་འཕྲིན་ཡིག་བསྐུར་གནང་ཚེ་དགའ་བསུ་ཞུ་རྒྱུ་དང༌། 

གལ་སྲིད་དེབ་འདིས་ཁྱེད་ལ་ཕན་ཐོགས་ཕྲན་བུ་བྱུང་ཚེ་འདི་ནི་གཙོ་བོ་རང་ཉིད་ཆུང་དུས་སེར་

བྱེས་འབྲིང་རིམ་སློབ་གྲྭར་འགྲིམས་པའི་དུས་ཀྱི་རང་ལ་དངོས་སུ་སློབ་ཁྲིད་ཀྱི་འབྲེལ་བ་ཡོད་པའི་

དགེ་སློབ་རྣམས་ཀྱི་དྲིན་ཁོ་ན་ལས་བྱུང་བ་ཡིན་པར་ངོས་འཛིན་བཞིན་ཡོད། 

མཐའ་དོན། བོད་ཀྱི་རིག་གནས་སྤྱི་ལ་མཁྱེན་རྒྱ་ཡངས་པའི་ཅང་ཤེས་སྨིག་སྒྲའི་དུས་དེབ་

རྩོམ་སྒྲིག་པ་སེར་བྱེས་བསམ་བློ་རྒན་ཀླུ་སྒྲུབ་ལགས་ཀྱིས་མཐའ་མའི་ཕབ་སྒྱུར་ལ་ཞུ་དག་གི་

ཕྱག་རོགས་གནང་བ་ལ་བཅོས་མིན་ཐུགས་རྗེ་ཆེ་ཞུ་རྒྱུ་དང༌། དེ་བཞིན་དུ་སེར་བྱེས་དཔེ་མཛོད་

ཁང་གི་ཁམ་པིའུ་ཊར་སྡེ་ཚན་གྱི་ལས་བྱེད་བློ་བཟང་ངག་དབང་ལགས་ཀྱིས་ཉིན་མང་པོའི་རིང་

ངལ་བ་འཛེམ་མེད་ཀྱིས་དེབ་ཕྱི་ནང་གི་པར་དང་ཡི་གེ་བཅས་ཁམ་པིའུ་ཊར་ནང་བཀོད་སྒྲིག་བྱས་

པ་ལ་ཡང་ཐུགས་རྗེ་ཆེ་ཞུ་རྒྱུ་ཡིན།



རྩོམ་སྒྲིག་པའི་སྔོན་གླ

རྒྱ་གར་ལྷོ་ཕྱོགས་གནས་སྡོད་སེར་བྱེས་ལྡན་མ་བྱམས་པ་ཆོས་དབང་གིས་བོད་རྒྱལ་ལོ་ 

༢༡༣༨ ཟླ་ ༠༡ ཚེས་ ༡༥ དང༌། ཕྱི་ལོ་ ༢༠༡༡ ཟླ་ ༠༣ ཚེས་ ༡༩ དུས་ཚེས་ཁྱད་པར་ཅན་ཆོ་

འཕྲུལ་དུས་ཆེན་དགེ་བའི་ཉིན་སྔོན་གླེང་དུ་བྲིས་པར་དགེའོ། །

འཇིག་རྟེན་ཁམས་ཐོག་མར་ཇི་ལྟར་ཆགས་པའི་རྒྱུ་རྐྱེན་གཙོ་བོ་དེ་ཡིན། ཡིན་ན་ཡང་

ཤིན་ཏུ་ཕྲ་བའི་དངོས་ཁམས་རིག་པའི་གཞི་རྩའི་ལྟ་གྲུབ་ནི་མེ་ཤུགས་འཕུར་མདའི་

བཟོ་སྐྲུན་རིག་པ་ཁོ་ན་མིན་པར་སྔར་མཐོང་ཐོས་གོམས་འདྲིས་མ་བྱུང་བ་དང༌། ཡ་

མཚན་ཅན་གྱི་གནད་དོན་གྱི་རིགས་ལ་གདོང་ལེན་བྱ་རྒྱུ་དེ་རེད། མགོ་རྙོག་ཅན་གྱི་

ཨང་རྩིས་ལ་མ་བརྟེན་པར་ཤིན་ཏུ་ཕྲ་བའི་གཡོ་འགུལ་རིག་པས་ང་ཚོའི་ཉིན་རེ་ནང་

སྣང་ཚུལ་ཇི་སྙེད་ཅིག་གི་རྨང་གཞིའམ་རྩོམ་གཞི་བྱེད་ཀྱི་ཡོད་པ་རྟོགས་ཐུབ་པ་ཡིན།

ཤིན་ཏུ་ཕྲ་བའི་དངོས་ཁམས་རིག་པའི་གཞི་རྩ་འཛིན་སྟངས་ནི་ཡ་མཚན་

ཅན་དང་གཞན་དང་མི་མཐུན་པ་ཞིག་ཡིན་ཞིང༌། དེའི་འགྲེལ་བཤད་རྣམས་རང་

བཞིན་གྱི་རྩོད་གཞིར་འགྱུར་བཞིན་ཡོད། དེབ་འདིའི་དམིགས་ཡུལ་གཙོ་བོ་ནི་དེང་

དུས་འཛམ་གླིང་ནང་སྣང་ཡུལ་དུ་གྱུར་པའི་རྡུལ་ཕྲ་མོ་རྣམས་ཀྱི་རྣམ་འགྱུར་ལ་

དངོས་ཁམས་རིག་པས་འགྲེལ་བཤད་ཇི་ལྟར་བྱེད་པ་དང༌། དེབ་འདིའི་ལེ་ཚན་

གཉིས་པའི་ནང་ཤིན་ཏུ་ཕྲ་བའི་དངོས་ཁམས་རིག་པའི་གཞི་རྩའི་ལྟ་གྲུབ་སྐོར་འཆད་

རྒྱུ་ཡིན། དེའི་ནང་ཁྱེད་ཚོས་ཤེས་ཐུབ་པ་ནི། རྩོམ་གཞི་རྡུལ་རྣམས་རྐང་རྩེད་སྤོ་ལོ་

དང༌། བྱེ་མའི་ཟེགས་མ་སོགས་དང་འདྲ་བ་མ་ཡིན་པར་གནས་སྟངས་འགའ་ཞིག་ནང་

རླབས་ལྟ་བུའི་ལས་ཀ་བྱེད་བཞིན་ཡོད། དེ་འདྲའི་རླབས་རྡུལ་ཉིས་བརྩེགས་ཅན་ 

Wave particle duality དེས་སྤྱིར་རྡུལ་དང་ཡང་རྡུལ་གྱི་ངོ་བོ་དང་ཁྱད་ཆོས་རྣམས་ངོས་

འཛིན་རྒྱུར་ལས་དོན་གལ་ཆེན་པོ་བྱེད་བཞིན་ཡོད།

ལེ་ཚན་གསུམ་པ་ནི། ཤིན་ཏུ་ཕྲ་བའི་ནུས་སྟོབས་ཞེས་པ་ཡིན་ཞིང༌། དེས་

དངོས་ཁམས་རིག་པ་དེ་དེང་དུས་སྤྱི་ཚོགས་ཀྱི་ནང་དུ་གློག་གི་ནུས་སྟོབས་འབྱུང་

བའི་ཐབས་ཤེས་ལ་དགོས་མཁོ་ཇི་ལྟར་ཡོད་པ་འགྲེལ་བཤད་བྱས་ཡོད། རླུང་གི་གོ་

ལའི་ཚ་དྲོད་འཕེལ་ནུས་ཅན་གྱི་ཁམས་ Greenhouse Effect ནི་ང་ཚོའི་འཛམ་གླིང་གི་

ཁོར་ཡུག་དང་གནམ་གཤིས་ལ་སྟངས་འཛིན་གྱི་ལས་ཀ་གལ་ཆེར་བྱེད་བཞིན་ཡོད། 

ང་ཚོའི་དེང་དུས་འཁྲུལ་ཆས་མང་པོས་རླུང་གི་གོ་ལའི་ཚ་དྲོད་འཕེལ་ནུས་ཀྱི་ཁམས་

དེ་ལ་རམ་འདེགས་བྱས་པའི་རྐྱེན་གྱིས་གནམ་གཤིས་ཚ་དྲོད་ཀྱི་དཀའ་ངལ་འགོ་

བཙུགས་ཡོད། ཡིན་ན་ཡང་ཤིན་ཕྲའི་དངོས་ཁམས་རིག་པ་བས་གནམ་གཤིས་ཚ་

དྲོད་འཕེལ་བའི་དཀའ་ངལ་ལ་གདོང་ལེན་ཆེད་ཁོར་ཡུག་ལ་འཕྲོད་པའི་འཕྲུལ་ཆས་

རིགས་བཟོ་སྐྲུན་བྱས་ཡོད།

ལེ་ཚན་བཞི་པའི་ནང་རླབས་རྡུལ་ཉིས་བརྩེགས་ཅན་གྱི་ཁྱད་ཆོས་དེ་གཞི་

རྒྱ་ཆེ་བའི་དངོས་པོ་ཁ་ཤས་ནང་མཐོང་ཐུབ་པ་ཡིན། དཔེར་ན་ཅིའི་ཕྱིར་ལྕགས་

རིགས་དངོས་པོ་ཁ་ཤས་ཀྱིས་གློག་ནུས་བསྐྱེད་ནུས་པ་དང༌། ཡང་འགའ་ཤས་

གློག་གི་སྦྲེལ་མཐུད་གཅོད་བྱེད་ཡིན་པ་སོགས་ལ་དངོས་ཁམས་རིག་པས་འགྲེལ་

བཤད་རྒྱག་བཞིན་ཡོད།

དེབ་འདིས་ང་ཚོའི་ཉིན་རེའི ་འཚོ་བའི་ནང་དུ་དངོས་ཁམས་རིག་པའི་

ཤུགས་རྐྱེན་ཇི་ལྟར་ཐེབས་པའི་སྐོར་ལ་འགྲེལ་བཤད་རྒྱག་བཞིན་ཡོད། དཔེར་ན་

ཤིན་ཕྲའི་དངོས་ཁམས་རིག་པ་ལ་བརྟེན་ནས་རྡུལ་ཕྲ་མོའི་ནང་གི་བཀོད་པ་རྣམས་

རྟོགས་ཐུབ་ཅིང༌། རྡུལ་ཕྲ་མོའི་རིགས་མང་དག་ཅིག་ཡུལ་གྱི་ཁྲིམས་ལུགས་ལྟར་

རྒྱུན་བརྟན་གྱི་དངོས་པོའི་བྱ་སྤྱོད་ལ་དབང་སྒྱུར་བཞིན་ཡོད། རླངས་གཟུགས་ནང་དུ་

རྡུལ་ཕྲ་མོའི་རིགས་རྣམས་མཐའ་བསྐོར་ནས་གཡོ་འགུལ་བྱེད་ཅིང༌། སྣོ ད་ཀྱི་རྩིག་

པ་ལ་གདོང་ཐུག་རྒྱག་པ། མཚམས་རེར་སྤོ་ལོ་ཆུང་ཆུང་དང་འདྲ་བར་ནང་ཕན་ཚུན་

གདོང་ཐུག་རྒྱག་བཞིན་ཡོད། ཡང་རྡུལ་ཕྲ་མོ་ཁ་ཤས་མཉམ་དུ་བསྡེབས་པས་ Mole-

cule འདུས་རྫས་སུ་གྲུབ་སྐབས་རྡུལ་ཕྲན་འདི་ཚོས་ནང་གི་བཀོད་པ་རྣམས་ཤིན་ཏུ་ཕྲ་

བའི་ཁྲིམས་ལ་བརྟེན་ནས་གཏན་ལ་འབེབ་པ་ཡིན་ཞིང༌། འདི་ཚོས་ཐད་ཀར་རླུང་གི་

གོ་ལའི་ཚ་དྲོད་འཕེལ་ནུས་ཅན་གྱི་ནང་གི་འོད་ཟེར་ཕྱིར་འཕྲོ་བསྡུ་བྱེད་པའི་ནུས་པ་

ལ་དབང་སྒྱུར་བཞིན་ཡོད།

ལེ་ཚན་འདིའི་ནང་འཆད་འགྱུར་གྱི་ལེ་ཚན་འདི་དག་གི་རྒྱབ་ལྗོངས་ཀྱི་ལྟ་

གྲུབ་སྟེ་ཤིན་ཏུ་ཕྲ་བའི་རྣམ་བཞག་ལ་བརྟེན་པའི་དུས་རབས་སྔོན་གྱི་དངོས་ཁམས་

རིག་པ་དང༌། རྩིས་ཀྱི་རྣམ་བཞག་འཆད་རྒྱུ་ཡིན། དེ་ནས་དུས་རབས་བཅུ་དགུའི་

ནང་གསར་དུ་རྙེད་པའི་རྡུལ་ཕྲན་གྱི་རྣམ་བཞག་འཆད་རྒྱུ་ཡིན། དེས་ནི་ད་ལྟའི་ཤིན་

ཕྲའི་དངོས་ཁམས་རིག་པའི་གསར་བརྗེའི་ལྟ་གྲུབ་འདི་མངོན་དུ་འགྱུར་བ་ལ་ཕན་

ནུས་ཆེན་པོ་ཐེབས་ཡོད།

རྩིས་རིག

སྐྱེ་བོ་མང་པོ་ཞིག་ལ་རྩིས་རིག་གིས་ཚན་རྩལ་རིག་པ་ཤེས་རྒྱུར་འགོག་

རྐྱེན་ཆེན་པོ་བཟོ་བཞིན་ཡོད། དྲང་པོར་བཤད་ན་རྩིས་རིག་ནི་ལོ་བཞི་བརྒྱ་ལྷག་གི་

རིང་དངོས་ཁམས་རིག་པའི་སྐད་ཡིག་ལྟ་བུར་གནས་ཤིང༌། ཕྱིའི་འཛམ་གླིང་གི་གོ་

རྟོགས་འཕེལ་རྒྱས་ནང་མེད་དུ་མི་རུང་བར་འགྱུར་ཡོད། དེའི་རྒྱུ་མཚན་གཅིག་ནི། 

ཕྱི་ནང་གི་སྣོད་བཅུད་མཐའ་དག་རྒྱུ་འབྲས་ཀྱི་ཁྲིམས་ཀྱིས་དབང་བསྒྱུར་ནས་ཡོད་

པས་ཡིན། སྒྱུ་འབྲས་ཀྱི་འབྲེལ་བར་ཞིབ་འཇུག་བྱ་སྐབས་རྩིས་རིག་ནི་བེད་སྤྱོད་རྒྱ་

ཆེན་པོ་བྱེད་བཞིན་ཡོད། དཔེ་མཚོན་གོ་བདེ་བར་བྲིས་ན་རྩིས་རིག་པའི་གཞུང་ནང་

གྲངས་ཀ་གཉིས་དང་གཉིས་བསྡོམས་པ་ན་བཞིར་གྱུར་པ་དེས་གང་བསྟན་ཅེ་ན། 

གལ་སྲིད་ཕྱི་དངོས་པོ་གཉིས་མཉམ་བསྒྲིལ་བཏང་ན་མཐའ་མ་དངོས་པོ་བཞིར་

གནས་རྒྱུ་རེད། དེ་ལས་སྤྲོས་ན་འདི་ལྟར། གལ་སྲིད་ཤིང་ཏོག་ཀུ་ཤུ་ཤིང་སྡོང་ནས་

ཟགས་ན་སར་ལྷུང་ངེས་རེད། གལ་སྲིད་ང་ཚོས་ཤིང་སྡོང་དེའི་མཐོ་ཚད་དང་དེར་

གནས་པའི་འཐེན་ཤུགས་ཀྱི་ཤུགས་ཚད་ཤེས་ཀྱིན་ཡོད་ན་ང་ཚོས་རྩིས་རིག་པའི་

གཞུང་བེད་སྤྱོད་བྱས་པ་ལ་བརྟེན་ནས་ཀུ་ཤུ་དེ་སར་ལྷུང་བའི་དུས་ཡུན་ཇི་ཙམ་

འགོར་བ་རྟོགས་ཐུབ། འདིས་རྩིས་རིག་དེ་ཚན་རིག་གི་ནང་དུ་དགོས་མཁོ་ཆེན་པོར་

གྱུར་ཡོད་པ་མཚོན་ཐུབ། ཚན་རིག་གི་དམིགས་ཡུལ་ནི་ཕྱི་རོལ་ཡུལ་གྱི་རྣམ་བཞག་

གི་འགྱུར་འགྲོས་ལ་སྔོན་དཔག་བྱ་རྒྱུ་དང༌། དེ་ཡང་ཚད་འཇལ་བའི་གྲུབ་འབྲས་དང་

མཉམ་དུ་བསྡུར་རྒྱུ་དེ་ཡིན། དེ་འདྲའི་ཚོད་ལྟ་གསལ་པོ་ཡོང་བའི་ཆེད་རྩིས་གཞི་དང་

ཚད་འཇལ་བའི་གྲུབ་འབྲས་གཉིས་ཀ་གྲངས་ཀའི་ནང་དུ་མཚོན་པར་བྱས་པ་ཡིན།

དཔེ་མཚོན་གཞན་ཞིག་གི་ཐོག་ནས་འགྲེལ་བཤད་གོ་བདེ་བ་དང་རྒྱས་པར་

བྲིས་ན་འདི་ལྟར། མཚན་མོའི་དུས་སྐབས་ཤིག་ལ་གང་ཟག་གསུམ་གྱིས་ཉིན་མོའི་

འོད་སླར་ཡང་ཕྱིར་འཁོར་མིན་དང༌། དུས་ནམ་གྱི་ཚེ་འཁོར་བའི་སྐོར་ལ་བསམ་མནོ་

བཏང་ནས་གྲུབ་དོན་མི་འདྲ་བ་གསུམ་གཏན་ལ་ཕབ་པ་རེད། དཔེར་ན་གང་ཟག་ཀ་

པས་བརྗོད་རྒྱུར། མ་འོངས་པར་དུས་ངེས་མེད་ལ་ཉིན་མོའི་འོད་སླེབས་རྒྱུ་རེད་ཟེར། 

ཡང་གང་ཟག་ཁ་པས་བཤད་རྒྱུར། ཉིན་མོའི་འོད་སླེབས་རྒྱུར་ངེས་ཤིང་དེ་ནས་ཉིན་

མཚན་གཉིས་རིམ་པ་བཞིན་རྒྱུན་མཐུད་ནས་འབྱུང་རྒྱུ་རེད་ཟེར། ཡང་གང་ཟག་ག་

པས་རྩིས་རིག་པའི་རྣམ་བཞག་ལ་བརྟེན་ནས་སྔོན་བརྡ་གཏོང་རྒྱུར། སང་ཉིན་སྔ་དྲོ་ཆུ་

ཚོད་ ༥/༤༢ ཐོག་ཉི་མ་ཤར་རྒྱུ་དང༌། དེ་ནས་ཉིན་མཚན་གཉིས་ཆུ་ཚོད་ ༢༤ ཡི་དུས་

ཡུན་གྱི་འཁོར་ལོའི་ནང་དུ་རེས་མོས་བྱས་ནས་ཡོང་རྒྱུ་དང༌། ཉི་མ་ཤར་བའི་དུས་

ཚོད་ནི་དེར་ངེས་པ་ཡིན་ཟེར། དེ་ནས་ང་ཚོས་དེའི་སྐོར་ལ་ཞིབ་འཇུག་བྱེད་སྐབས། 

གལ་སྲིད་གང་ཟག་ག་པས་སྔོན་དཔག་བྱས་པ་བཞིན་དུས་ཚོད་དེར་ཉི་མ་ཤར་ན་

གོང་གི་ཁས་ལེན་གསུམ་པོ་དེ་བདེན་པ་ཡིན་པའི་ར་འཕྲོད་པ་ཡིན། ང་ཚོས་མུ་མཐུད་

ནས་ཞིབ་འཇུག་བྱེད་སྐབས་གལ་སྲིད་དུས་ཚོད་གཞན་གྱི་ཐོག་ཉི་མ་ཤར་ན་གང་

ཟག་གསུམ་པའི་ཁས་ལེན་དེ་རྫུན་མ་དང་ཁུངས་དག་མིན་པའི་ར་འཕྲོད་པ་ཡིན། 

རིགས་པ་སྨྲ་བ་ ཀལ་པོ་པར་ Karl Popper གྱིས་གསུངས་པ་ལྟར་ལྟ་གྲུབ་གང་ཞིག་རྫུན་

པ་དང་མི་བདེན་པའི་ངོ་བོར་བསྒྱུར་ཐུབ་པའི་ཁྱད་ཆོས་དེས་ལྟ་གྲུབ་དེ་ལ་ནུས་

ཤུགས་ལྷག་པར་འབྱིན་བཞིན་ཡོད། ང་ཚོས་ལྟ་གྲུབ་དེ་མཐའ་ཅིག་ཏུ་བདེན་པ་ཡིན་

པ་ཤེས་མི་ཐུབ། ཡིན་ན་ཡང༌། ཇི་ཙམ་གྱིས་ཡུལ་དེར་དཔྱད་པ་རྩིང་པའི་སྒོ་ནས་

ཞུགས་པས་དེར་ཡིད་ཆེས་ཤུགས་ཆེར་སྒྱུར་གྱིན་ཡོད། གང་ཟག་ཁ་པའི་ལྟ་གྲུབ་དེ་

མི་བདེན་པར་བསྒྲུབ་པའི་ཆེད་དུ་ང་ཚོས་ཉི་མ་འཆར་བའི་དུས་ཚོད་ལ་ཞིབ་འཇུག་

བྱེད་དགོས། དེ་ཡང་ཉིན་ལྟར་དུས་ཚོད་མི་འདྲ་བའི་ནང་དུ་བརྟག་དགོས། གལ་སྲིད་

ཉི་མ་སླར་ཡང་མ་འཆར་ན་གང་ཟག་ཀ་པའི་ལྟ་གྲུབ་དེ་མི་བདེན་པར་སྒྲུབ་ཐུབ། གྲུབ་

མཐའ་དེ་ཇི་ཙམ་གྱིས་འགྱུར་མེད་བརྟན་པའི་རིགས་ཡིན་ན་དེའི་གཞི་རྩ་དེ་བདེན་པ་

མིན་པར་ཁུངས་སྐྱེལ་རྒྱུར་ལས་སླ་བ་ཡོད། གལ་སྲིད་དེ་རྫུན་པར་བསྒྲུབས་མ་ཐུབ་

ན་དེ་ལ་ཡིད་ཆེས་ཀྱི་འདུན་པ་སླེབས་རྒྱུ་རེད། གསལ་པོར་བཤད་ན་གྲུབ་མཐའ་གང་



﻿

 7  

ཞིག་མཐའ་ཅིག་ཏུ་རྫུན་པར་བསྒྲུབས་མ་ཐུབ་ན་དེ་ནི་ཚན་རིག་དང་མི་མཐུན་པ་ཞིག་

གམ། འཇིག་རྟེན་པའི་དབང་པོའི་སྤྱོད་ཡུལ་ལས་འདས་པའི་ཆོས་ཤིག་ལ་ངོས་འཛིན་

པ་ཡིན།

གལ་སྲིད་གནད་དོན་གང་ཞིག་ཐོག་འཕྱུག་པ་མེད་པའི་སྔོན་དཔག་བྱེད་

དགོས་ན་ཚན་རིག་གི་ལྟ་གྲུབ་ཞིག་ལ་གཞི་བཅོལ་དགོས་པ་ཡིན། དེ་ལ་ཡང་ང་

ཚོས་རྩིས་རིག་པའི་གཞུང་གི་ཐོག་ནས་དངོས་པོ་གང་ཞིག་ཚད་འཇལ་བ་དང་

བསྡོམས་རྩིས་སོགས་བྱས་ནས་འཁྲུལ་བ་མེད་པར་གཏན་ལ་འབེབ་ནུས་པ་ཡིན། 

ཤིན་ཕྲའི་དངོས་ཁམས་ཀྱི་རྩིས་ཀྱི་གྲུབ་འབྲས་འགའ་ཞིག་དེ་དང་འདྲ་བ་ཡིན་ཞིང༌། 

དེ་དག་གིས་ཚད་འཇལ་རུང་བའི་དངོས་པོ་རྣམས་ཀྱི་ཁྱད་ཆོས་འཁྲུལ་མེད་དུ་སྔོན་

དཔག་བྱེད་ནུས་པ་ཡིན། སྤྱིར་བཏང་ང་ཚོས་དངོས་པོ་གང་ཞིག་ལ་ཚོད་དཔག་བྱེད་

ཚུལ་ནི། ཆོས་དེ་དག་གི་དབྱིབས་དང་རྣམ་འགྱུར་སོགས་ལ་ཡིན་གྱིས་གྲངས་ངེས་

གཏན་གྱིས་ཚོད་དཔག་མི་བྱེད་པ་ཡིན། འདིའི་ནང་རྩིས་རིག་པའི་གཞུང་དགོས་པ་

ཡིན། ཡིན་ན་ཡང་ང་ཚོས་མགོ་རྙོགས་ཆེ་བའི་རྩིས་རིག་ལ་བརྟེན་མ་དགོས་པར་

ཚོད་ལྟ་བརྒྱུད་ནས་ཡིད་ཆེས་ཀྱི་ངེས་པ་སྟེར་ཐུབ། དེ་ལ་བརྟེན་ནས་ཆོས་རྣམས་ལ་

རྒྱུ་མཚན་ལྡན་པའི་ཚོད་དཔག་བྱེད་ཐུབ་པ་ཡིན།

རྩིས་རིག་པ་ཇི་ཙམ་མཁོ་བ་ནི་ང་ཚོས་སྦྱོང་བཞིན་པའི་ཚན་རིག་གི་སློབ་

ཚན་དེ་མགོ་རྙོག་དང་རྒྱས་པོ་ཇི་འདྲ་ཡིན་པ་དེ་ལ་རག་ལས་པ་ཡིན། གལ་སྲིད་ང་

ཚོས་དཔེ་མཚོན་འོས་མཚམས་ཤིག་འདེམ་པ་ཡིན་ན་ང་ཚོས་རྒྱ་ཆེ་བའི་ཚན་རིག་

གི་ལྟ་གྲུབ་གང་ཞིག་དཔེ་དང་རྩིས་རིག་ལས་སླ་པོའི་ཐོག་ནས་འགྲེལ་ཐུབ་པ་ཡིན། 

དེབ་འདིའི་ནང་དུ་རྩིས་ཀྱི་རིག་པ་ཉུང་ཤས་ལས་བེད་སྤྱོད་བྱས་མེད། འོན་ཀྱང་ང་

ཚོའི་དམིགས་ཡུལ་ནི་འཇིག་རྟེན་ཁམས་ཀྱི་སྣང་ཚུལ་དངོས་གནས་པ་དེ་འགྲེལ་

བཤད་རྒྱག་རྒྱུའི་ཆེད་ཡིན་ཞིང༌། དེའི་ཆེད་དུ་མཚམས་རེར་ཚད་མཐོ་བའི་རྩིས་ཀྱི་

རྣམ་བཞག་བེད་སྤྱོད་བྱེད་དགོས་པ་རེད། ང་ཚོས་རྩིས་རིག་པ་སྤོང་གང་ཐུབ་དང༌། 

དེའི་ཚབ་ཏུ་འབྲེལ་ཡོད་རི་མོ་ཁག་བེད་སྤྱོད་གང་མང་བྱས་ཡོད། ང་ཚོས་བརྗོད་

གཞི་དང་འབྲེལ་བའི་རྩིས་རིག་པའི་སྒྲུབ་བྱེད་རྩོད་པ་རྣམས་རྩིས་སྒྲོམ་ནང་ཟུར་དུ་

བཀོད་ཡོད། འདི་རྣམས་ང་ཚོ་ལ་དགོས་མཁོ་ཆེན་པོ་མེད་ཀྱང་རྩིས་རིག་པ་ལ་

གོམས་འདྲིས་ཆེ་བའི་ཀློག་པ་པོ་རྣམས་ལ་ཕན་ཐོགས་འགྱུར་ངེས་ཡིན། དཔེ་མཚོན་

གཅིག་ནི་འོག་གི་རྩིས་སྒྲོམ་དང་པོའི་ནང་དུ་གསལ་ཡོད།

རྩིས་ཀྱི་རེའུ་མིག་དང་པོ།

སྤྱིར་བཏང་དེབ་འདིའི་ནང་དུ་བེད་སྤྱོད་བྱས་པའི་རྩིས་རིག་ནི་གཞི་རིམ་སློབ་

གྲྭའི་སློབ་དེབ་ཀྱི་ནང་དུ་ཡོད་པ་དང་འདྲ་མོད། སྦྱོང་བརྡར་མང་པོ་མ་བྱས་ཚེ་ལས་སླ་

པོའི་ངང་བརྗེད་སྲིད། ཀློག་པ་པོ་མང་པོ་ལ་དཀའ་ངལ་འཕྲད་པར་དོགས་ནས་དེབ་

འདིའི་ནང་གཞི་རིམ་གྱི་རྩིས་ཀྱི་རིག་པ་འགའ་ཞིག་དགོད་རྒྱུ་ཡིན།

ཤིན་ཕྲའི་དངོས་ཁམས་ཀྱི་གོ་རྟོགས་སད་པའི་ལྡེ་མིག་ནི་རྩིས་རིག་པའི་མན་

ངག་སྦྱོར་ཐབས་སམ་ Formulae སྙོམས་རྩིས་ Equation དེ་ཡིན། དཔེར་ན་

a= b+cd

གོང་གི་གྲངས་ཚབ་རྩིས་རིག་ Algebra  ནང་ཡི་གེ་ a ཡིས་ཨང་གྲངས་ཁ་

ཤས་མཚོན་པ་དང༌། ཡི་གེ་གཉིས་སྦྱར་བ་ cd དེས་ c དང་ d དེ་གཉིས་བསྒྱུར་རྩིས་

བྱེད་དགོས་པ་བསྟན་པ་ཡིན། གལ་སྲིད་ b ཡིས་གྲངས་ཀ་གཉིས་མཚོན་པ་དང༌། c 

ཡིས་གསུམ་དང༌། a ཡིས་ལྔ་མཚོན་པ་ཡིན་ན་ a ཡི་གྲངས་ཐོབ་གང་ཡིན་ཅེ་ན།

a=2+3x5

a=2+15

a= 17

༼+ ནི་བསྡོམས་རྟགས། x ནི་བསྒྱུར་རྟགས། = ནི་སྙོམས་རྩིས་ཀྱི་རྟགས་ཡིན།༽

སྡེ་རྩིས། གལ་སྲིད་ང་ཚོས་གྲངས་ཀ་ (x) ལྟ་བུ་ཞིག་རང་ཉིད་ཀྱིས་རང་

བསྒྱུར་བ་ཡིན་ན། དེ་ལ་སྡེ་རྩིས་ཟེར་ཞིང༌། དེ་ནི་ཞེས་པས་མཚོན་པ་ཡིན། དེ་

བཞིན་དུ་ རང་ཉིད་ཀྱིས་རང་ཉིད་ཐེངས་གསུམ་བསྒྱུར་ཚེ་ཞེས་པ་སོགས་རིགས་

བསྒྲེ། ང་ཚོས་ལྡོག་བསྒྱུར་རམ་ ལྡོག་གྲངས་སྡེ་རྩིས་བྱེད་དགོས་ཚེ། 

དཔེར་ན་

 

དངོས་ཁམས་རིག་པ་བ་མཁས་དབང་ ཨ་ཡེནསི་ཊེན་ Einstein གྱིས་སྲོལ་

བཏོད་པའི་དངོས་ཁམས་རིག་པའི་མན་ངག་སྦྱོར་ཐབས་གལ་ཆེ་ཤོས་ནི།

 E  =  mc 2  ཞེས་པ་འདི་ཡིན། 
མཚོན་དོན་ནི། E ཞེས་པས་ནུས་ཤུགས་དང༌། m ནི་ལྗིད་ཚད་ c ནི་འོད་ཀྱི་

མྱུར་ཚད་མཚོན་པ་ཡིན། མན་ངག་འདིའི་གོ་དོན་ནི། དངོས་པོ་གང་ཞིག་གི་ནུས་

ཤུགས་ནི་དེའི་ལྗིད་ཚད་དང་དེའི་འོད་ཀྱི་མྱུར་ཚད་གཉིས་སྡེ་བསྒྱུར་བྱས་པ་དང་

གཅིག་མཚུངས་ཡིན། མན་ངག་འདི་གཞིར་བྱས་ཚེ་གཡས་གཡོན་གྱི་ཕྱོགས་

གཉིས་རྟག་ཏུ་གཅིག་མཚུངས་སུ་གནས་ཐུབ་པ་ཡིན། གལ་སྲིད་མན་ངག་འདིའི་

ཕྱོགས་གཉིས་བརྗེ་བསྒྱུར་བྱས་ནས་   སྟེ་འོད་ཀྱི་མྱུར་ཚད་གཉིས་སྡེ་ཡིས་བགོས་

ནའང་གྲུབ་དོན་མཚུངས་པ་ཡིན། དཔེར་ན་

                                ཡང་ན་

༼/ རྟགས་འདི་ནི་བགོ་རྟགས་ཡིན།༽

དངོས་ཁམས་རིག་པའི་གཞི་རིམ་རྣམ་གཞག

ཤིན་ཏུ་ཕྲ་བའི་དངོས་ཁམས་རིག་པ་འདི་མེ་ཤུགས་འཕུར་མདའི་ཚན་རིག་

མིན་ཟེར་བ་བཞིན་དུ། ང་ཚོས་མེ་ཤུགས་འཕུར་མདའི་ཚན་རིག་དེ་ཡང་ཤིན་ཕྲའི་

དངོས་ཁམས་རིག་པ་མིན་ཟེར་ཆོག རྒྱུ་མཚན་ནི་ཉི་མ་དང༌། གཟའ་སྐར། མེ་

ཤུགས་འཕུར་མདའ། བཅོས་མའི་སྒྱུ་སྐར་རྣམས་ཀྱི་སྐོར་སྐྱོད་དེ་ཤིན་ཕྲའི་དངོས་

ཁམས་རིག་པའི་དུས་རབས་ཀྱི་ཡར་སྔོན་ཏེ་ལོ་སུམ་བརྒྱའི་སྔོན་གྱི་མཁས་དབང་

ནེའུ་ཊན་ལ་སོགས་པས་ཚད་འཕྱུག་མེད་དུ་འཇལ་ཐུབ་པས་ཡིན། ཤིན་ཕྲའི་དངོས་

ཁམས་རིག་པ་ནི་དུས་རབས་བཅུ་དགུ་པའི་ཡར་སྔོན་ལ་དགོས་མཁོ་དང་གལ་

གནད་མི་ཆེ་བས་ངོས་འཛིན་མ་ཐུབ་པ་ཡིན། འོག་གི་སྔོན་འགྲོའི་རྣམ་བཞག་དེ་

དག་ཤིན་ཕྲའི་རིག་པ་སྲོལ་མ་བཏོད་པའི་སྔ་རོལ་དུ་གྲགས་ཆེ་བའི་ལྟ་གྲུབ་ཡིན་

ཞིང༌། དེ་དག་ལ་གཞིར་བྱས་ནས་རིག་པའི་རྣམ་བཞག་མང་དག་ཅིག་སྤེལ་བཞིན་

ཡོད།

རྩིས་གཞི།

 ང་ཚོས་ཕྱི་དངོས་པོའི་གྲངས་འབོར་ཤེས་འདོད་ཚེ་རྩིས་གཞི་ཨང་གྲངས་

སྤྱོད་དགོས་པ་དང༌། དེ་བཞིན་རྩིས་གཞི་ལེ་བར་རམ་མ་ཡེལ་སི་ Miles ལ་བརྟེན་ནས་

རྒྱང་ཚད་འཇལ་ཐུབ་པ་དང༌། རྩིས་གཞི་དུས་ཚོད་དང་སྐར་ཆ་ལ་བརྟེན་ནས་དུས་

གྲངས་ཤེས་ནུས་པ་ཡིན། ཚན་རིག་པའི་བརྟག་དཔྱད་ནང་ཤིན་ཏུ་ཉེ་བར་མཁོ་བའི་

རྩིས་གཞི་ལམ་ལུགས་དེ་དག་ལ་ཧཕི་རན་སི་ཐ་སྙད་དེ་རྒྱལ་སྤྱི་ལམ་ལུགས་ ༼Sys-

teme Internationale ཡང་ན་  SI  ཞེས་བསྡུས་ཆོག༽ ཞེས་བརྗོད་པ་ཡིན། རྩིས་གཞི་ལམ་

ལུགས་འདིའི་ནང་དུ་རྒྱང་ཚད་ཀྱི་རྩིས་གཞི་ནི་མི་ཊར་ཏེ་ ‘m’ ཆུང་བས་མཚོན། དུས་

ཀྱི་རྩིས་གཞི་ནི་སྐར་ཆ་སྟེ་ ‘s’ ཡིས་མཚོན། ལྗིད་ཚད་ཀྱི་རྩིས་གཞི་ནི་ཀི་ལོ་གྷ་རམ་

སྟེ་ ‘kg’ ཡིས་མཚོན། དེ་བཞིན་དུ་གློག་རྩི་ཡི་རྩིས་གཞི་ནི་ ཁུ་ལམ་སྟེ་ ‘C’ ཆེ་བས་

མཚོན་པ་ཡིན།

དེ་ལྟ་བུའི་རྩིས་གཞི་ལམ་ལུགས་དེ་དུས་རབས་བཅོ་བརྒྱད་པའི་མཇུག་དང༌། 

བཅུ་དགུ་པའི་འགོ་སྟོད་ལ་ཐོག་མར་གཏན་ལ་ཕབ་པ་ཡིན། དེའི་ཚུལ་ནི། འཛམ་གླིང་

གོ་ལ་འདིའི་མཐའ་སྣེ་ནས་དབུས་མ་བར་གྱི་རྒྱང་ཚད་ས་ཡ་བཅུ་པ་གཅིག་ལ་མི་ཊར་

གཅིག་གི་ཐ་སྙད་མཛད། དེ་ཡང་ཧྥི་རན་སི་རྒྱལ་ས་པེ་རིསི་བརྒྱུད་ནས་བསྐྱོད་པའི་

གཞུང་ཐིག་ལ་འཇོག་པ་ཡིན། དེ་ནས་སྐར་ཆ་གཅིག་ནི་ཆ་སྙོམས་ཉིན་མ་༨༦༤༠༠ 

ལ་འཇོག་པ་ཡིན། དེ་ནས་ཀི་ལོ་གྷ་རམ་སྟེ་སྟོང་གྷ་རམ་ནི་ཆུ་དྭངས་མ་ཞིག་གི་མི་ཊར་

མཐུན་གྲངས་གསུམ་བསྒྱུར་བྱས་པ་སྟོང་གཅིག་ལ་ཀི་ལོ་གྷ་རམ་ཞེས་ཐ་སྙད་

བཏགས་པ་ཡིན། གོང་གི་འགྲེལ་བརྗོད་དེ་དག་ཕྱིས་སུ་མི་བདེན་པ་ཤེས་ནས་ཚད་

གཞི་ཨང་གྲངས་རྣམས་འགྱུར་བ་བཏང་བ་རེད། རྒྱུ་མཚན་ནི། ཚན་རིག་འཕྲུལ་ཆས་

གོང་འཕེལ་དུ་ཕྱིན་པས་སའི་གོ་ལ་འདིའི་རྒྱ་ཁྱོན་དང༌། འགུལ་སྐྱོད་ཀྱི་ཚད་གཞི་ཞིབ་

ཚགས་པོ་ཤེས་ཐུབ་པས་ཡིན། དུས་རབས་བཅུ་དགུ་པའི་སྨད་ཆ་ལ་མི་ཊར་དང༌། ཀི་

ལོ་གྷ་རམ་གྱི་ངོས་འཛིན་དེ་བསྐྱར་བཅོས་བྱས་པ་རེད། དེ་ཡང་མི་ཊར་ནི་ངོས་མཉམ་

པའི་གསེར་མདོག་ཅན་ལྕགས་ཐུར་སྲབ་ལེབ་ཅན་གྱི་སྟེང་དུ་ནག་ཐིག་རྟགས་གཉིས་

བརྒྱབ་པའི་བར་ཐག་ཅིག་ལ་ངོས་འཛིན་བྱས། ཀི་ལོ་གྷ་རམ་ནི་གསེར་མདོག་ཅན་

ལྕགས་རིགས་དངོས་པོ་ཞིག་གི་ལྕིད་ཚད་ཅིག་ལ་འཇོག ཡིན་ན་ཡང༌། ཚད་གཞི་འདི་

ཡོངས་ཁྱབ་གསལ་བསྒྲག་མ་བྱས་པར་ པེ་རིསི་རྒྱལ་ས་ཉེ་འཁྲིས་སུ་ཆགས་པའི་

ཚད་གཞི་བརྟག་དཔྱད་ཁང་ཞིག་གི་ནང་དུ་གསང་ཉར་བྱས། དེའི་ཚབ་ཏུ་ཐོག་མའི་

ཚད་གཞི་དང་ཆ་འདྲ་བ་ཞིག་བཟོས་ནས་རྒྱལ་ཁབ་འདྲ་མིན་གྱི་ལས་ཁུངས་ནང་

འགྲེམ་སྤེལ་བྱས་པ་རེད།

༄༅། །རྩིས་གཞིའི་རྣམ་གྲངས་རེའུ་མིག

ཨང་། རྩིས་གཞི།  Unit name མཚོན་རྟགས།
Unit symbol

Quantity བརྗོད་བྱ།

༡ མི་ཊར།    Meter m Length རིང་ཐུང་།

༢ སྟོང་གྷ་རམ།    Kilogram kg Mass ལྗིད་ཚད།

༣ སྐར་ཆ།    Second S Time དུས་ཚོད།

༤ ཁེན་ཌི་ལ།    Candela cd luminous
intensity

འོད་ཀྱི་ངར་ཤུགས།

༥ མཱོལ།    Mole Mol amount of
substance

རྫས་ཀྱི་གྲངས་ཚད།

༦ ལི་ཊར།    Litre L,l Volume གཤེར་རྫས་འཇལ་ཚད།

༧ ཨེམ་པེཨར།    Ampere A Resistance གློག་རྒྱུན་ཤུགས་ཚད།

༨ ཀེལ་ཝིན།    Kertz K thermodynamic
temperature

དྲོད་ཚད།

༩ ཧར་ཛི།    Helvin Hz Frequency འཁོར་ཤུགས་ཀྱི་ཚད།

༡༠ ནིའུ་ཊན།    Newton N Force སྟོབས་ཀྱི་ཚད་གཞི།

༡༡ འཇུལ།    joule J Energy ནུས་ཤུགས་ཀྱི་ཚད་གཞི།

༡༢ ཝཱཊ།    Watt W Power གློག་གི་ནུས་སྟོབས།

༡༣ ཝོལ་ཊེཇི།    volt V Voltage གློག་ཤུགས་ཀྱི་ཚད་གཞི།

ཕྱི་ལོ་ ༡༩༦༠ ནང་སྐར་ཆའི་ངོས་འཛིན་ལ་བསྒྱུར་བཅོས་བཏང་ནས་ལོའི་ཆ་

སྙོམས་རིང་ཚད་དང་སྒོ་བསྟུན་ནས་འགྲེལ་བཤད་བརྒྱབ་པ་རེད། རྡུལ་ཕྲན་གྱི་འཇལ་

ཚད་བརྟན་དུ་གྱུར་པ་ན་གཞི་རྩའི་རྩིས་གཞིའི་ངོ་བོ་རྣམས་སླར་ཡང་བཅོས་བསྒྱུར་བྱ་

དགོས་བྱུང་བས་སྐར་ཆ་དང༌། མི་ཊར་གཉིས་ཀྱི་ངོ་བོ་ཡང་འགྱུར་བ་ཡིན། དཔེར་ན། 

ཁེ་ཤི་ཡམ་རྡུལ་ ༼Casium༽ གྱི་ནུས་ཤུགས་ཆུ་ཚད་འཕོ་འགྱུར་ཕྱིན་སྐབས་འོད་ཟེར་

སྤྲོ་སྡུད་བྱེད་པའི་གྲངས་ ༩༡༩༢༦༣༡༧༧༠ ལ་སྐར་ཆ་ཞེས་ངོས་འཛིན་པ་དང༌། ཡང་

སྐར་ཆ་ ༢༩༩༧༩༢༤༥༨ དེ་འདྲ་གཅིག་གི་དུས་ཡུན་ནང་འོད་འགྲུལ་བཞུད་བྱེད་པའི་

བར་ཐག་ལ་མི་ཊར་ཞེས་བརྗོད། འཛམ་གླིང་འདིའི་ཐོག་རྩིས་ཀྱི་ཚད་གཞི་ངོས་འཛིན་

ཚུལ་མི་འདྲ་བ་མང་བས་ཀི་ལོ་གྷ་རམ་གྱི་ངོས་འཛིན་ལ་དེའི་ཚེ་ཐུན་མོང་དུ་འདོད་

ཚུལ་མཐུན་པ་བྱུང་མེད་ཀྱང༌། ཡོངས་གྲགས་སུ་ཧཕི་རན་སིའི་ཚད་གཞི་བརྟག་

དཔྱད་ལས་ཁུངས་ཀྱིས་གཉེར་བའི་ཐོག་མའི་རྩིས་གཞི་རིམ་པ་དང་བསྟུན་ནས་

འགྲེལ་གྱིན་ཡོད།

གློག་གི་ཚད་གཞི་ནི། གློག་རྒྱུན་གྱི་ཤུགས་ཚད་སྟེང་ནས་འགྲེལ་དགོས་ལ། 

དེ་ཡང་གློག་སྐུད་གཉིས་བར་ཐག་མི་ཊར་གཅིག་ཙམ་བཞག་ནས་དེའི་ནང་སྐར་ཆ་

གཅིག་གི་ཡུན་ཚད་ནང་ངར་ཤུགས་ཇི་ཙམ་རྒྱུ་བ་ཚད་འཇལ་ནས་བཤད་དགོས། དེ་

འདྲའི་ཚད་གཞི་ལ་ཁུ་ལམ་༼Coulumb༽ཞེས་ཟེར།

གོང་གི་རྩིས་གཞི་ལ་གཞི་བཅོལ་ནས་ཕྱི་དངོས་པོའི་རྣམ་བཞག་གཞན་

རྣམས་ཚད་འཇལ་གྱིན་ཡོད། དཔེར་ན། དངོས་པོ་ཞིག་འགུལ་སྐྱོད་གཏོང་བའི་

མགྱོགས་ཚད་འཇལ་དགོས་ཚེ། དེའི་བར་ཐག་མི་ཊར་ཇི་ཙམ་ཡིན་པ་དེ་སྐར་ཆས་

བགོས་པའི་བགོས་ཐོབ་དེ་ཡིན། དེའི་འབྲི་སྲོལ་ནི་ mc- 2 ཡིན། ཡང་རྩིས་གཞི་

འགའ་ཤས་ནི་རྗེས་གྲུབ་ཀྱི་མིང་གིས་བཏགས་པ་དེ་འདྲའང་ཡོད། དཔེར་ན་ནུས་

ཤུགས་ཀྱི་ངོ་བོ་མཚོན་ཚུལ་ནི་ལྗིད་ཚད་དང༌། དུས། ཤུགས་ཚད་རྣམས་ཉིས་བསྒྱུར་

བྱས་པའི་རྩིས་གཞི་ཞིག་ལ་ཟེར། དེའི་བརྩི་ཚུལ་ནི། kg m 2 s -2 ཡིན་ཞིང༌། དེ་འདྲའི་
རྩིས་གཞི་ལ་འཇུལ་ Joule ༼བསྡུས་ན་ J རྐྱང་པ་འབྲི།༽ཡང་ཟེར། དེ་ནི་དུས་རབས་བཅུ་

དགུའི་ནང་དུ་བྱོན་པའི་ཧཕི་རན་སི་ཚན་རིག་པ་ཞིག་གི་མཚན་གནས་རྗེས་འབྲེལ་

ལས་བྱུང་བ་ཞིག་ཡིན། ཁོང་གིས་དྲོད་ནི་ནུས་ཤུགས་ཀྱི་རྣམ་པ་ཞིག་ཡིན་ཞེས་ཐོག་

མར་སྲོལ་བཏོད་པ་ཡིན།

ཤིན་ཏུ་ཕྲ་བའི་དངོས་ཁམས་རིག་པའི་ནང་དུ་གྲངས་ཚད་ཤིན་ཏུ་ཆེ་བ་དང་

ཆུང་བ་དེ་འདྲ་ཡོང་སྐབས་ཨང་གྲངས་དེ་རྣམས་བཅུ་བསྒྱུར་རམ། བཅུ་བརྩིས་བྱས་

ནས་འབྲི་དགོས། དཔེར་ན་   བྲིས་ཡོད་ཚེ་ཨང་གྲངས་བཅུ་དེ་གཉིས་སྡེ་བྱེད་པའི་

དོན་ཡིན་པས་དེའི་གྲུབ་དོན་ནི་ཨང་གྲངས་བརྒྱ་ཐམ་པ་ཡིན། དེ་བཞིན་  འབྲི་ཡོད་ཚེ་

དེ་ནི་ཨང་གྲངས་ ༡༠༠༠༠༠༠ ལ་གོ་དགོས་པ་ཡིན། ཡང་སྐབས་རེར་ཨང་གྲངས་  ལྟ་

བུ་ལྡོག་རྟགས་བརྩེགས་མ་ཅན་ཡོད་ཚེ་ཀླད་ཀོར་འོག་ལ་ཚེག་དང་ཨང་གྲངས་གཅིག་

ཡིན་པ་ཤེས་དགོས། དེ་བཞིན་  བྲིས་ཡོད་ཚེ་དེ་ནི་ཨང་གྲངས་ ༠.༠༠༠༠༡ ཡིན་པ་

ཤེས་དགོས་པས་རིགས་འགྲེ། ཡང་གྲངས་བཅུའི་སྡེ་ཁ་ཤས་ལ་རང་མིང་ལོགས་སུ་

ཡོད། དཔེར་ན་མི་ལི་ milli ཞེས་པ་ནི་སྟོང་གི་ཟུར་གཅིག་གམ་སྟོང་གི་ཆ་གཅིག་ལ་

ཟེར། དེས་ན་མི་ལི་མི་ཊར་གཅིག་ནི་ 1mm ནི་10 -3 m ཞེས་པ་དང་གཅིག་མཚུངས་

ཡིན་ཞིང༌། དེའི་དོན་ནི་མི་ཊར་གྱི་སྟོང་ཆ་གཅིག་ལ་ཟེར། དངོས་ཁམས་རིག་པའི་ནང་

དུ་གྲངས་ཚད་ཤིན་ཏུ་ཆེ་བའི་དཔེ་མཚོན་གཅིག་ནི་འོད་ཀྱི་མགྱོགས་ཚད་ཡིན། དེའི་

ཐོབ་གྲངས་ནི་ 3.0x108ms-1 ཡིན་མོད། སྤྱིར་གཞི་རྩའི་གྲངས་ཚད་ངེས་ཅན་༼ 

Planck’s Constant པི་ལེང་སི་ལུགས་ཀྱི་འགྱུར་ལྡོག་མེད་པའི་གྲངས་ཀྱི་མཚོན་ཐབས་ལ་གོ༽ལ་ཐོབ་

གྲངས་  ཡོད། འོག་ཏུ་ཡི་གེ་དང་གྲངས་ཚོགས་བསྐྱུང་བ་དང༌། སྟབས་བདེ་བའི་ཆེད་

བཅུ་རྩིས་ཀྱི་ཨང་གྲངས་རྣམས་ཕྱོགས་གཅིག་ཏུ་བཀོད་ཡོད། ཡིན་ན་ཡང་དེང་དུས་

གཞི་རྩའི་འགྱུར་ལྡོག་མེད་པའི་མཚོན་ཐབས་མང་ཆེ་བ་བཅུ་རྩིས་ཀྱི་ཕྱོགས་བརྒྱད་

དམ་དགུའི་ཐོག་འབྲི་བཞིན་ཡོད།

གཡོ་འགུལ། 

དངོས་ཁམས་རིག་པ་ལ་གཉིས་སུ་ཕྱེ་བའི་སྔ་རབས་ཀྱི་རིག་པ་དང༌། ཕྱིས་

ཀྱི་གྲངས་ཚད་ངེས་ཅན་གྱི་ཤིན་ཏུ་ཕྲ་བའི་དངོས་ཁམས་རིག་པ་གཉིས་ཀས་དངོས་

པོ་གང་ཞིག་གཡོ་འགུལ་བྱས་པའི་ཚེ་དེའི་མགྱོགས་ཚད་ཇི་ཙམ་ཡིན་པ་ལ་རྟོག་

དཔྱོད་བྱས་ཡོད། དེའི་ཚུལ་ནི། དུས་ཚོད་སྐར་ཆ་རེའི་ནང་དུ་དངོས་པོ་དེའི་འགུལ་

སྐྱོད་ཀྱི་མགྱོགས་ཚད་དེ་བར་ཐག་མི་ཊར་ཇི་ཙམ་ནང་ལ་སླེབས་པ་དེ་རྟོགས་པ་

ཡིན། ནམ་རྒྱུན་ང་ཚོས་རླངས་འཁོར་གྱི་ནང་དུ་ཕྱོགས་ཕན་ཚུན་ལ་བསྐྱོད་སྐབས་

དེའི་འགུལ་བསྐྱོད་ཀྱི་ཚད་འཇལ་བ་ལ་བརྟེན་ནས་ཆུ་ཚོད་རེ་ནང་མེ་ལེ་ ༼ཀི་ལོ་མི་

ཊར།༽ཇི་ཙམ་བརྒལ་བ་ཤེས་ཐུབ་པ་ཡིན།

མགྱོགས་ཚད་ Speed དང་འབྲེལ་བ་ཤིན་ཏུ་ཆེན་པོ་ཡོད་པའི་ཚད་གཞི་

གཅིག་ནི་མྱུར་ཚད་ Velocity ཡིན། སྤྱིར་བཏང་ཕལ་སྐད་གྱི་ནང་དུ་མིང་ཚིག་དེ་

གཉིས་མིང་གི་རྣམ་གྲངས་ཡིན་མོད། འོན་ཀྱང་དངོས་ཁམས་རིག་པའི་ནང་དུ་དེ་

གཉིས་ལ་ཁྱད་པར་ཡོད། མྱུར་ཚད་ནི་དངོས་པོ་གང་ཞིག་རྒྱ་ཁྱོན་ཇི་ཙམ་དང་གང་

གི་ཕྱོགས་སུ་བསྐྱོད་པའི་ཚད་གཞི་ཞིག་ལ་ཟེར། དེས་ན་དངོས་པོ་གང་ཞིག་གཡས་

ཕྱོགས་ནས་གཡོན་ཕྱོགས་སུ་མགྱོགས་ཚད་སྐར་ཆ་གཅིག་གི་ནང་དུ་མི་ཊར་གཅིག་

བསྐྱོད་ཡོད་ཚེ་དེའི་མྱུར་ཚད་ནི་སྐར་ཆ་གཅིག་ནང་མི་ཊར་ 5ms-1 གཅིག་ཡིན། ཡིན་

ན་ཡང་དངོས་པོ་དེ་མགྱོགས་ཚད་མཚུངས་པ་གང་ཞིག་ལྡོག་ཕྱོགས་སྟེ་གཡོན་

ཕྱོགས་ནས་རང་གནས་སུ་བསྐྱོད་ཚེ་དེའི་མྱུར་ཚད་ནི་ -5ms-1 སྟེ་ལྡོག་རྟགས་བྲིས་

ཡོད། དངོས་པོ་གང་ཞིག་གི་མྱུར་ཚད་འགྱུར་བ་ཕྱིན་པ་ན་དེའི་ཚད་གཞི་ལ་སྣོན་ཚད་

དེ་ཨེསི་ལི་རེ་ཤན་༼ Acceleration༽ཞེས་ཟེར། དཔེར་ན། དངོས་པོ་གང་ཞིག་གི་ཐོག་

མའི་མགྱོགས་ཚད་ནི་སྐར་ཆ་གཅིག་གི་ནང་དུ་མི་ཊར་བཅུ་ 10ms-1 བསྐྱོད་ཡོད་

ནའང་ཕྱིས་སུ་དེ་ཇེ་མགྱོགས་སུ་ཕྱིན་པས་སྐར་ཆ་གཅིག་གི་ནང་དུ་མི་ཊར་བཅུ་

གཅིག་ 11ms-1 བསྐྱོད་ཐུབ་པ་ཡིན། དེ་གཉིས་ཀྱི་ཁྱད་པར་རམ་མགྱོགས་ཚད་ཀྱི་

འགྱུར་བ་ནི་སྐར་ཆ་རེའི་ནང་དུ་མི་ཊར་གཅིག་ 1ms-1 མང་དུ་ཕྱིན་པ་ཡིན། དེས་ན་

དེའི་སྣོན་ཚད་ནི་སྐར་ཆ་རང་བསྒྱུར་ཉིས་བརྩི་གཅིག་གི་ནང་དུ་མི་ཊར་གཅིག་ 1ms-2 

ཡིན།

གདོས་ཚད།

 དངོས་ཁམས་རིག་པའི་ཐོག་ལ་སྙན་གྲགས་ཅན་ ཨཡེ་སཁ་ ནིའུ་ཊན་གྱིས་

གོང་བུའི་གདོས་ཚད་ནི་དངོས་པོ་དེའི་ཚོགས་པ་ན་ཡོད་པའི་གྲངས་ཚད་ཀྱི་ཆ་ཞིག་

ལ་ཟེར། དེ་ལ་དྲི་བ་ཞིག་རང་བཞིན་གྱིས་ཤར་ཡོང་བ་ནི། དངོས་པོའམ་གོང་བུའི་ངོ་

བོ་གང་ཡིན་ཟེར་བ་དང༌། དེའི་ཆ་ཤས་ཀྱི་གྲངས་ཚད་དེ་ཇི་ལྟར་འཇལ་ལམ་ཟེར་བ་

འདི་ཡིན། གྲ ངས་ཚད་འགའ་ཞིག་ནི་གཞི་རྩའི་གྲངས་ཚད་ལམ་ལུགས་ལ་བརྟེན་

ནས་འཇལ་ཐུབ་པ་ཡིན། དཔེར་ན། རླངས་འཁོར་ཞིག་རྒྱང་ཚད་ཇི་ཙམ་བསྐྱོད་པ་

དང༌། དུས་ཡིན་ཇི་ཙམ་འགོར་བ་ཤེས་པ་ན་དེའི་མགྱོགས་ཚད་དེ་ཡང་ལས་སླ་བོའི་

ངང་ཤེས་ནུས་པ་ཡིན། འོན་ཀྱང་གྲངས་ཚད་ཀྱི་སྐོར་ལ་ཞིབ་ཚགས་སུ་ཕྱིན་ན་

དཀའ་ངལ་འཕྲད་རྒྱུ་ཡིན་པ་སྨོས་མེད་རེད། དངོས་པོ་གང་ཞིག་གི་གདོས་ཚད་

འགྲེལ་བ་ན་གཙོ་བོ་དངོས་པོ་དེའི་ལས་སམ་བྱ་བ་ལ་བརྟགས་ནས་འགྲེལ་དགོས་

པ་ལས་དངོས་པོ་དེའི་ངོ་བོ་ལ་གཙོ་བོར་འཛིན་མི་དགོས་པ་ཡིན། དེའི་ཚུལ་ནི་

དངོས་པོ་དེའི་འཐེན་ཤུགས་ཀྱི་ནུས་པ་ལ་བརྟགས་པ་ན་དེ་ལ་ནུས་ཤུགས་ཇི་ཙམ་

ལྡན་པ་ཤེས་ཐུབ། དེས་ན་གདོས་ཚད་མཉམ་པའི་དངོས་པོ་གཉིས་ས་གཞི་གཅིག་

ཏུ་བཞག་པ་ན་དེ་དག་ལ་ནུས་སྟོབས་གཅིག་མཚུངས་སུ་ཡོད་པ་ངེས་ནུས་ལ་ སྲང་

གིས་འཇལ་བ་ལ་བརྟེན་ནས་ཀྱང་ངེས་ནུས་པ་ཡིན།

ནུས་ཤུགས།

ནུས་ཤུགས་ནི་དེབ་འདིའི་འཆད་འགྱུར་གྱི་ལེ་ཚན་ནང་གལ་གནད་ཅན་གྱི་

བརྗོད་གཞི་ཞིག་ཡིན། དཔེ་མཚོན་གཅིག་ནི། དངོས་པོ་གང་ཞིག་གཡོ་འགུལ་བྱེད་

སྐབས་དེ་དང་ལྷན་དུ་ནུས་ཤུགས་ཤིག་ཡོད། དེ་ལ་འགུལ་སྐྱོད་ཀྱི་ནུས་ཤུགས་ Ki-

netic Energy ཟེར། དེའི་ཡོངས་གྲགས་ཚད་གཞི་ནི་དངོས་པོ་དེའི་གདོས་ཚད་དང་དེའི་

མྱུར་ཚད་ཉིས་བརྩེགས་ཅན་བསྒྱུར་བའི་བསྒྱུར་ཐོབ་དེའི་ཕྱེད་ཀ་དེ་ཡིན། སྤྱིར་ནུས་

ཤུགས་ཀྱི་ཚད་གཞི་ནི་ འཇུལ་ Joule ༼བསྡུས་ན་ J རྐྱང་པ་འབྲི་བ་ཡིན།༽ཡིན་ཞིང༌། དེ་ནི་ 

k g m  2s-2 ཚད་གཞི་དང་གཅིག་མཚུངས་ཡིན། ནུས་ཤུགས་ཀྱི་དབྱེ་བ་གཞན་ནི། 

རྟེན་ཐོབ་ཀྱི་ནུས་ཤུགས་ Potential Energy སྟེ། དངོས་པོ་གང་ཞིག་ལ་ལྷན་སྐྱེས་སུ་

གནས་པའི་བྱ་བ་བྱེད་ནུས་ཀྱི་ནུས་ཤུགས་ཤིག་ལ་ཟེར། དེའི་དཔེ་མཚོན་ནི། འཐེན་

ཤུགས་དང་འབྲེལ་བའི་རྟེན་ཐོབ་ནུས་ཤུགས་ཡིན། དངོས་པོ་གང་ཞིག་ཁང་པའི་ཐོག་

ཏུ་ཡར་འདྲེན་སྐབས་བར་ཐག་གི་ཚད་གཞི་དང་བསྟུན་ནས་དེའི་རྟེན་ཐོབ་ནུས་

ཤུགས་ཀྱང་ཆེ་རུ་ཕྱིན་ཡོད། ནུས་ཤུགས་དེའི་བརྩི་ལུགས་ནི། དངོས་པོ་གང་ཞིག་

གི་གདོས་ཚད་༼ཀི་ལོ་གྷ་རམ་ kg ༽དང༌། དེ་ཕྱོགས་གཞན་དུ་སྤོས་པའི་མཐོ་ཚད་༼མི་

ཊར་ m ༽དང༌། དེའི་འཐེན་ཤུགས་ཀྱི་ནུས་པ་ལ་བརྟེན་པའི་སྣོན་ཚད་༼སྐར་ཆ་གཅིག་གི་

ནང་དུ་མི་ཊར་གྱི་ཚད་ m s-2  ༽གསུམ་བསྒྱུར་བའི་བསྒྱུར་ཐོབ་དེ་ཡིན། དེའི་ཚད་གཞི་

བསྡུས་ནས་བྲིས་ན་ k g m  2s-2 ཡིན་པས་འགུལ་བསྐྱོད་ནུས་ཤུགས་ཀྱི་ཚད་གཞི་

དང་གཅིག་མཚུངས་ཡིན། གང་ཡིན་ཟེར་ན༌། ནུས་ཤུགས་མི་འདྲ་བ་རྣམས་ངོ་བོ་

གཅིག་ནས་གཞན་དུ་བསྒྱུར་ནུས་པ་ཡིན།

 ཤིན་ཏུ་ཕྲ་བའི་ཁོའན་ཊམ་དངོས་ཁམས་རིག་པ་དང༌། གནའ་རབས་ཀྱི་

དངོས་ཁམས་རིག་པ་གཉིས་ཀའི་ནང་དུ་གལ་གནད་ཆེ་བའི་ལྟ་བའི་གཞི་རྩ་གཅིག་

ནི་ནུས་ཤུགས་ཉར་ཚགས་ཀྱི་སྐོར་ཡིན། དེའི་དོན་ནི་ནུས་ཤུགས་དེ་གསར་དུ་

བཟོས་པ་དང༌། འཇིག་ངེས་ཀྱི་དངོས་པོ་ཞིག་མ་ཡིན་པར་ངོ་བོ་གཅིག་ནས་གཞན་

དུ་འཕོས་ཏེ་གནས་པ་ཡིན། ཡིན་ན་ཡང་ནུས་ཤུགས་དེའི་ཕྱོགས་བསྡོམས་ཀྱི་ཚད་

དེ་རང་འཇགས་གནས་པ་ཡིན། འཐེན་ཤུགས་ལ་བརྟེན་ནས་དངོས་པོ་ཞིག་སར་

ལྷུང་བའི་བྱ་བ་བྱེད་ཚུལ་ལ་དཔེར་བྱས་ནས་དེའི་སྐོར་གསལ་བཤད་བྱེད་ཐུབ། གལ་

སྲིད་ང་ཚོས་དངོས་པོ་ཞིག་ལག་ཏུ་བཟུང་ནས་སར་གཡུགས་པ་ན་ཐོག་མར་ཟགས་

པ་དེ་ལས་ཇེ་མགྱོགས་ཇེ་མགྱོགས་སུ་ཕྱིན་ནས་མཐར་སར་ལྷུང་བ་ཤེས་ནུས། དེ་

ལྷུང་བའི་བྱ་བའི་འགོ་བརྩམས་པ་ན་དེའི་རྟེན་ཐོབ་ནུས་ཤུགས་ཇེ་ཉུང་དུ་འགྲོ་ན་

ཡང་དེའི་མགྱོགས་ཚད་དང་འགུལ་བསྐྱོད་ནུས་ཤུགས་ཇེ་ཆེར་འགྲོ་བཞིན་ཡོད། 

ཚད་རྟག་ཏུ་བརྟགས་ན་ཡང་དེའི་ཕྱོགས་བསྡོམས་ནུས་ཤུགས་ནི་གཅིག་མཚུངས་

ཡིན། 

ཁྱེད་ཀྱིས་བསམ་མནོ་ཐོངས་དང༌། དངོས་པོ་དེ་སར་ཐག་སྒྲ་དང་བཅས་ཏེ་

ཟགས་པ་ན་གང་འབྱུང་གིན་རེད། གལ་སྲིད་དངོས་པོ་དེ་ཡར་མ་འཕགས་པ་ཡིན་ན་

དེའི་རྟེན་ཐོབ་དང་འགུལ་སྐྱོད་ནུས་ཤུགས་གཉིས་ཀ་ཀླད་ཀོར་ཆགས་རྒྱུ་རེད། དེའི་

གནས་སྐབས་སུ་ནུས་ཤུགས་དེ་གང་དུ་ཕྱིན་པ་རེད་དམ་སྙམ་པའི་དོགས་པ་ཞིག་

སླེབས་རྒྱུ་རེད། དེའི་ལན་ནི་ནུས་ཤུགས་དེ་དྲོད་ཀྱི་ངོ་བོར་འཕོ་བ་ལ་བརྟེན་ནས་ས་

ཕྱོགས་དེར་དྲོད་ཀྱིས་ཁྱབ་པར་བྱས་པ་ཡིན། འདི་ནི་ནུས་ཤུགས་ཆུང་བའི་དངོས་

པོ་ཞིག་དཔེ་མཚོན་དུ་བཀོད་ནས་བྲིས་པ་ཡིན། གལ་སྲིད་བོངས་ཚོད་ཆེ་བའི་དངོས་

པོ་ཞིག་སར་ལྷུང་ཚེ་ནུས་ཤུགས་ཤིན་ཏུ་ཆེ་བ་ཕྱིར་གློད་པའམ་སྤྲོད་པར་བྱེད་ངེས་

རེད། དཔེར་ན་ ལོ་ས་ཡ་མང་པོ་སྔོན་གནམ་རྡོ་ཆེན་པོ་༼Meteriote༽དེ་འདྲ་འཛམ་གླིང་

སའི་གོ་ལ་དང་གདོང་ཐུག་ཤོར་བ་ལ་བརྟེན་ནས་ཌཡི་ནོ་སར་ཏེ་ Dinasaur གཏུམ་

འབྲུག་དེ་དག་སྟོངས་པར་ཡིད་ཆེས་བྱེད་ཀྱིན་ཡོད། ནུས་ཤུགས་ཀྱི་དབྱེ་བ་གཞན་ནི། 

གློག་གི་ནུས་ཤུགས་དང༌། རྫས་སྦྱོར་ནུས་ཤུགས༌། གདོས་ཚད་ནུས་ཤུགས་ཏེ་ཨ་

ཡེནསེ་ཊན་གྱིས་སྙན་གྲགས་ཆེ་བའི་རིག་པའི་འགྲོས་ལུགས་ཏེ་E = m c 2༼m=mass 

གདོས་ཚད།༽ནང་ལ་བཀོད་པ་ལྟར་ཡིན།

རྩིས་ཀྱི་རེའུ་མིག་གཉིས་པ།

 ནུས་ཤུགས་ཀྱི་གྲངས་ཚད་སྐོར་འཆད་པ་ལ་ཐོག་མར་འགུལ་སྐྱོད་དང་རྟེན་

ཐོབ་ནུས་ཤུགས་གཉིས་གྲངས་ཀྱི་སྒོ་ནས་བཤད་ནས་དེ་གཉིས་ཕྱོགས་གཅིག་ཏུ་

བསྡོམས་པས་མཐའ་མར་ཕྱོགས་བསྡོམས་ནུས་ཤུགས་ཀྱི་གྲངས་ཚད་དེ་འོང་བ་

ཡིན། དངོས་པོ་ཞིག་གཡོ་འགུལ་བྱས་པའི་ནུས་ཤུགས་ཀྱི་ཚད་༼K ཡིས་མཚོན།༽ནི། 

དངོས་པོ་དེའི་གདོས་ཚད་༼ m གྱིས་མཚོན།༽དང༌། མྱུར་ཚད་ཉིས་བརྩེགས་ཅན་༼ v 

ཡིས་མཚོན།༽གཉིས་བསྒྱུར་བའི་བསྒྱུར་ཐོབ་ཕྱེད་ཀ་དེ་ཡིན། དེ་འབྲི་ཚུལ་ནི། 

འགུལ་བསྐྱོད་ནུས་ཤུགས་ གདོས་ཚད་ X མྱུར་ཚད་ཉིས་བརྩེགས།



﻿

ཡང་དངོས་པོ་ཞིག་ས་ཕྱོགས་ཤིག་གི་སྟེང་དུ་ལྷུང་བ་ན་དེའི་རྟེན་ཐོབ་ནུས་

ཤུགས་ནི། དངོས་པོ་དེའི་གདོས་ཚད་༼m གྱིས་མཚོན།༽དང༌། དེའི་མཐོ་ཚད་༼h ཡིས་

མཚོན།༽དང༌། དེའི་འཐེན་ཤུགས་དང་འབྲེལ་བའི་རྟག་བརྟན་སྣོན་ཚད་༼g ཡིས་

མཚོན།༽དེ། དེ་ལ་སྤྱིར་བཏང་ཐོབ་གྲངས་སྐར་ཆ་གཅིག་གི་ནང་དུ་རྒྱང་ཚད་མི་ཊར་ 

༡༠ སྟེ་ 10ms- 2 ཡིན་པས་དེ་གསུམ་བསྒྱུར་བའི་བསྒྱུར་ཐོབ་དེ་ཡིན། ནུས་ཤུགས་དེ་
འབྲི་ཚུལ་ནི།

རྟེན་ཐོབ་ནུས་ཤུགས་གདོས་ཚད་ x མཐོ་ཚད་ x སྣོན་ཚད།

༼V ཡིས་མཚོན།༽ V =m X g X h

V =m g h

མདོར་ན། ཕྱོགས་བསྡོམས་ནུས་ཤུགས་ནི་ ༼E ཡིས་མཚོན།༽

ཕྱོགས་བསྡོམས་ནུས་ཤུགས་ = འགུལ་བསྐྱོད་ནུས་ཤུགས་ + རྟེན་ཐོབ་

ནུས་ཤུགས།

 གལ་སྲིད་གདོས་ཚད་ཀི་ལོ་གཅིག་ཅན་གྱི་འགྱིག་གི་སྤོ་ལོ་ཞིག་མཐོ་ཚད་

མི་ཊར་གཅིག་ནས་ཞལ་བའི་སྟེང་དུ་འཕངས་པ་ན། སྤོ་ལོ་དེ་ལ་འགུལ་སྐྱོད་ནུས་

ཤུགས་ཀྱི་ཚད་ནི་ཀླད་ཀོར་ཡིན་ཏེ་སྤོ་ལོ་འགུལ་སྐྱོད་གཏོང་རྒྱུའི་འགོ་མ་བརྩམས་

པའི་ཕྱིར། འོན་ཀྱང་དེ་ལ་རྟེན་ཐོབ་ནུས་ཤུགས་ནི་འཇུལ་བཅུ་ 10J ཡོད། སྤོ་ལོ་དེ་

སླེབས་རྒྱུ་རེད། དེའི་ལན་ནི་ནུས་ཤུགས་དེ་དྲོད་ཀྱི་ངོ་བོར་འཕོ་བ་ལ་བརྟེན་ནས་ས་

ཕྱོགས་དེར་དྲོད་ཀྱིས་ཁྱབ་པར་བྱས་པ་ཡིན། འདི་ནི་ནུས་ཤུགས་ཆུང་བའི་དངོས་

པོ་ཞིག་དཔེ་མཚོན་དུ་བཀོད་ནས་བྲིས་པ་ཡིན། གལ་སྲིད་བོངས་ཚོད་ཆེ་བའི་དངོས་

པོ་ཞིག་སར་ལྷུང་ཚེ་ནུས་ཤུགས་ཤིན་ཏུ་ཆེ་བ་ཕྱིར་གློད་པའམ་སྤྲོད་པར་བྱེད་ངེས་

རེད། དཔེར་ན་ ལོ་ས་ཡ་མང་པོ་སྔོན་གནམ་རྡོ་ཆེན་པོ་༼Meteriote༽དེ་འདྲ་འཛམ་གླིང་

སའི་གོ་ལ་དང་གདོང་ཐུག་ཤོར་བ་ལ་བརྟེན་ནས་ཌཡི་ནོ་སར་ཏེ་ Dinasaur གཏུམ་

འབྲུག་དེ་དག་སྟོངས་པར་ཡིད་ཆེས་བྱེད་ཀྱིན་ཡོད། ནུས་ཤུགས་ཀྱི་དབྱེ་བ་གཞན་ནི། 

གློག་གི་ནུས་ཤུགས་དང༌། རྫས་སྦྱོར་ནུས་ཤུགས༌། གདོས་ཚད་ནུས་ཤུགས་ཏེ་ཨ་

ཡེནསེ་ཊན་གྱིས་སྙན་གྲགས་ཆེ་བའི་རིག་པའི་འགྲོས་ལུགས་ཏེ་E = m c 2༼m=mass 

གདོས་ཚད།༽ནང་ལ་བཀོད་པ་ལྟར་ཡིན།

རྩིས་ཀྱི་རེའུ་མིག་གཉིས་པ།

 ནུས་ཤུགས་ཀྱི་གྲངས་ཚད་སྐོར་འཆད་པ་ལ་ཐོག་མར་འགུལ་སྐྱོད་དང་རྟེན་

ཐོབ་ནུས་ཤུགས་གཉིས་གྲངས་ཀྱི་སྒོ་ནས་བཤད་ནས་དེ་གཉིས་ཕྱོགས་གཅིག་ཏུ་

བསྡོམས་པས་མཐའ་མར་ཕྱོགས་བསྡོམས་ནུས་ཤུགས་ཀྱི་གྲངས་ཚད་དེ་འོང་བ་

ཡིན། དངོས་པོ་ཞིག་གཡོ་འགུལ་བྱས་པའི་ནུས་ཤུགས་ཀྱི་ཚད་༼K ཡིས་མཚོན།༽ནི། 

དངོས་པོ་དེའི་གདོས་ཚད་༼ m གྱིས་མཚོན།༽དང༌། མྱུར་ཚད་ཉིས་བརྩེགས་ཅན་༼ v 

ཡིས་མཚོན།༽གཉིས་བསྒྱུར་བའི་བསྒྱུར་ཐོབ་ཕྱེད་ཀ་དེ་ཡིན། དེ་འབྲི་ཚུལ་ནི། 

འགུལ་བསྐྱོད་ནུས་ཤུགས་ གདོས་ཚད་ X མྱུར་ཚད་ཉིས་བརྩེགས།

ཞལ་བའི་སྟེང་དུ་ཟགས་པ་ན་དེ་ལ་ཕྱོགས་བསྡོམས་ནུས་ཤུགས་ནི་ད་དུང་འཇུལ་

བཅུ་ 10J ཡིན། གང་ཡིན་ཟེར་ན་ཤུགས་ཚད་དེ་གསོག་འཇོག་བྱས་ཏེ་གནས་ཡོད། 

དེའི་རྟེན་ཐོབ་ནུས་ཤུགས་ནི་ཀླད་ཀོར་ཡིན་མོད་འགུལ་སྐྱོད་ནུས་ཤུགས་ནི་འཇུལ་

བཅུ་ 10J ཡིན་པས་དེའི་མགྱོགས་ཚད་ནི་སྐར་ཆ་གཅིག་གི་ནང་དུ་མི་ཊར་ ༤/༥༠ 

བཞི་དང་ཕྱེད་ཀ་ཡིན་པ་ཤེས་ནུས།

གློག་ཤུགས་གསོག་སྐྱིལ་ལམ། གློག་ཁུར། 

གནའ་རབས་ཀྱི་དངོས་ཁམས་རིག་པའི་གཞུང་ལུགས་ནང་དུ་རྟེན་ཐོབ་ནུས་

ཤུགས་ཀྱི་འབྱུང་ཁུངས་གཙོ་བོ་གཉིས་སུ་བསྡུས་ཡོད། དང་པོ་ནི་འཐེན་ཤུགས་ཏེ་དེ་

ནི་གོང་དུ་དཔེ་མཚོན་དང་སྦྱར་ནས་བརྗོད་ཟིན། གཉིས་པ་ནི་གློག་ཡིན་ཞིང༌། དེ་ཡང་

མཚམས་རེར་ཁབ་ལེན་རྡོ་དང་འབྲེལ་ནས་ཡོད་པས་དེ་ལ་གློག་སྡུད་ Electromagnetism  

ཅེས་བརྗོད། གློག་གི་ནང་གཞི་རྩའི་གོ་བ་གཅིག་ནི་གློག་ཁུར་ཡིན། འདི་ནི་གདོས་

ཚད་དང་འདྲ་བར་དེའི་གྲངས་ཚད་ཀྱི་ངོ་བོ་དེ་གཞི་རྩའི་གྲངས་ཚད་ཀྱི་བརྩི་ལུགས་

གཞན་དང་འདྲ་བར་འགྲེལ་མི་ཐུབ། དེས་ན་ང་ཚོས་གློག་གི་བྱ་བ་བྱེད་ཚུལ་ལ་

བརྟགས་ནས་གློག་ཁུར་གྱི་གོ་དོན་ཤེས་ཐུབ་པ་བྱེད་དགོས། གློག་ཁུར་ཡོད་པའི་

དངོས་པོ་གཉིས་ཀྱིས་ཕན་ཚུན་འཐེན་ཤུགས་མུ་མཐུད་བྱེད་པ་ནི་གློག་ངར་དེའི་བྱེད་

ལས་ཡིན། གལ་སྲིད་གློག་ཁུར་དེ་གཉིས་རིགས་མཐུན་པའམ་རྟགས་མཐུན་པ་༼ཕོ་

གློག་ཡིན་པ་མཚུངས་པའམ་མོ་གློག་ཡིན་པ་མཚུངས་པ།༽ཡིན་ན་དེ་གཉིས་ཕུད་

ཤུགས་ཅན་ཡིན་པས་དེས་དངོས་པོ་དེ་གཉིས་ཕུད་རྒྱག་བྱས་ནས་ཕན་ཚུན་ལྡོག་

ཕྱོགས་སུ་བསྐྱོད་དུ་འཇུག་གིན་ཡོད། གལ་སྲིད་གློག་ངར་དེ་གཉིས་རིགས་མི་མཐུན་

པའམ་རྟགས་མི་མཚུངས་པ་ཡིན་ན་འཐེན་ཤུགས་ཅན་གྱི་རང་བཞིན་ཡིན་པས་དེས་

དངོས་པོ་དེ་གཉིས་ཚུར་མདུད་འཐེན་བྱེད་པ་ཡིན། རིགས་མཐུན་པ་རྣམས་ཕར་ཕུད་

པའམ་རིགས་མི་མཐུན་པ་ཚུར་མདུད་པ་གང་ཡིན་རུང་དེའི་གནས་སྐབས་སུ་འགུལ་

སྐྱོད་ནུས་ཤུགས་འབྱུང་གིན་ཡོད། དེས་ན་ནུས་ཤུགས་ཉར་ཚགས་ཡོང་བའི་ཆེད་

རྟེན་ཐོབ་ནུས་ཤུགས་དེ་ཡང་གློག་ཁུར་གྱི་འབྲེལ་བའི་ནང་འགུལ་སྐྱོད་ནུས་ཤུགས་

དང་མཉམ་དུ་བསྐྱོད་དགོས། དེས་ན་རིགས་མཐུན་པའི་གློག་ཁུར་མཉམ་དུའམ་ཉེ་རུ་

སླེབས་པ་ན་ཕན་ཚུན་ཕུད་འདེད་ཤུགས་ཆེར་བྱས་པས་འགུལ་སྐྱོད་ནུས་ཤུགས་ཆེ་

བ་ཡོད་པ་བཞིན་དུ། དེ་ལས་ལྡོག་སྟེ་རིགས་མི་མཐུན་པའི་གློག་ཁུར་གཉིས་ཉེ་རུ་

སླེབས་པ་ན་མདུད་འཐེན་ཤུགས་ཆེར་བྱེད་པས་རྟེན་ཐོབ་ནུས་ཤུགས་ཆེ་རུ་སོང་བ་

ཡིན།

གློག་ཁུར་ཕོ་གློག་དང་མོ་གློག

རྩིས་ཀྱི་རེའུ་མིག་གསུམ་པ།

 གློག་ཁུར་གྱི་འབྲེལ་བའི་ནང་རྟེན་ཐོབ་ནུས་ཤུགས་གྲངས་ཀྱི་སྒོ་ནས་བརྩི་

ཚུལ་ནི། གློག་ཁུར་ཆེ་ཆུང་གཉིས་པོ་དེ་རྒྱང་ཚད་མི་ཊར་གྱིས་བགོས་པའི་བགོས་

ཐོབ་དེ་ཡིན། 

 /r

རྩིས་འགྲོས་ལུགས་འདིའི་ནང་ V ཡིག་གིས་རྟེན་ཐོབ་ནུས་ཤུགས་མཚོན་

ཅིང༌། k ཡིག་ནི་བརྟན་པའི་ཚད་གཞི་སྟེ་ནུས་ཤུགས་ཀྱི་གྲངས་འཚོལ་སྐབས་འཇུལ་ 

Joule བེད་སྤྱད་དགོས། གློག་ཁུར་ནི་ཁོའུ་ལམ་ Coulumb ༼q1 q2 ཡིག་གིས་མཚོན།༽

དང༌།  རྒྱང་ཚད་ནི་མི་ཊར་༼ r ཡིག་གིས་མཚོན།༽གྱིས་བརྩི་དགོས་པ་ཡིན། དེས་ན་

བརྟན་པའི་ཚད་གཞིའི་ཐོབ་གྲངས་ནི་ 9.0 x 109Jmc _2 ཡིན། གོང་གི་བརྩི་ལུགས་

དེ་ལས་ང་ཚོས་ཤེས་ཐུབ་པ་ནི་གློག་ཁུར་གཉིས་ཇི་ཙམ་ཐག་ཉེ་རུ་སླེབས་པས་རྒྱང་

ཚད་མི་ཊར་ཆུང་དུ་འགྲོ་བ་དང༌། གློག་ཁུར་གྱི་འབྲེལ་བའི་ནང་དུ་རྟགས་མཚུངས་

པའམ་རིགས་མཐུན་པ་གཉིས་འཕྲད་སྐབས་དེའི་རྟེན་ཐོབ་ནུས་ཤུགས་ཆེ་རུ་སོང་བ་

དང༌། ཡང་དེ་གཉིས་རྟགས་མི་མཚུངས་པ་ཡིན་ན་ནུས་ཤུགས་དེ་ཆུང་དུ་འགྲོ་བ་

ཡིན།

གློག་གི་ར་བ། 

 གློག་ཁུར་གཉིས་འཕྲད་པ་ན་གློག་ཁུར་གཅིག་གིས་གཞན་ལ་གཡོ་འགུལ་

གཏོང་བྱེད་ཀྱི་ནུས་ཤུགས་སྤྲད་པ་ལ་བརྟེན་ནས་དེ་གཉིས་ཕན་ཚུན་འཕུད་པ་དང༌། 

མདུད་འཐེན་གྱི་གཡོ་འགུལ་གང་རུང་བྱེད་རྒྱུ་རེད། དོགས་པ་ཞིག་རང་བཞིན་གྱིས་

སླེབས་པ་ནི་གློག་ཁུར་ཕོ་གློག་ལྟ་བུ་ཞིག་གིས་གློག་ཁུར་མོ་གློག་ལྟ་བུ་གཞན་ཞིག་

བར་ཐག་འབྲིང་ཙམ་གྱི་ས་ཕྱོགས་གཞན་ཞིག་ཏུ་ཡོད་པ་ཇི་ལྟར་ཤེས་སམ། དངོས་

ཁམས་རིག་པ་བ་རྣམས་ཀྱིས་དེའི་ལན་ལ་གློག་ཁུར་གྱིས་བར་སྣང་གི་ས་ཕྱོགས་

ཀུན་ཏུ་གློག་གི་ར་བ་བཟོ་བ་ལ་བརྟེན་ནས་དེས་གློག་ཁུར་གཞན་དང་མཉམ་དུ་གློག་

གི་ནུས་ཤུགས་སྐྲུན་པར་བྱེད་ཀྱི་ཡོད། གློག་གི་ར་བའི་བྱ་བ་བྱེད་ཚུལ་ལ་བརྟགས་

ནས་དེའི་ངོ་བོ་འཚོལ་བར་བྱེད་རྒྱུ་ཡིན། དཔེར་ན་ཐོག་མར་གློག་ཁུར་གཉིས་བར་

ཐག་འབྲིང་ཙམ་སར་འགྲེང་ནས་བཞག་ལ། དེ་ནས་གློག་ཁུར་གཅིག་གཡོ་འགུལ་

བྱེད་དུ་བཅུག ང་ཚོས་ཤེས་ཐུབ་པ་ནི་གློག་ཁུར་གཞན་དེ་སྐད་ཅིག་དེ་མ་ཐག་ཏུ་

འགུལ་གྱིན་མེད། གློག་ཁུར་གཉིས་ཀྱི་བར་ཏུ་རྒྱུ་བའི་འོད་ཀྱི་བགྲོད་པ་གློག་ཁུར་

གཅིག་ནས་གཞན་དུ་འཕྲད་པའི་དུས་ཡུན་དེའི་རྗེས་སུ་གློག་ཁུར་གཞན་དེ་གཡོ་

འགུལ་བྱེད་ཀྱིན་ཡོད། དེའི་དོན་ནི་དངོས་པོ་ཞིག་གཡོ་འགུལ་བྱས་པ་ལས་བྱུང་

བའི་གློག་ར་ཡིས་བརྡ་ལན་སྤྲད་པ་ལ་དུས་ཡུན་འགོར་གྱིན་ཡོད། གཡོ་བའི་དངོས་

པོ་དང་ཐག་ཇི་ཙམ་ཉེ་བའི་གློག་རའི་ཆ་ཤས་དེ་འགྱུར་བ་མགྱོགས་པར་མངོན་ཐུབ།

  གློག་ཁུར་གཡོ་འགུལ་བྱེད་པ་ལས་གློག་ར་ལ་འགྱུར་བ་ཐེབས་པ་མ་ཟད་ར་

བ་གཞན་ཏེ་ཁབ་ལེན་གྱི་ར་བ་ Magnetic Fields གསར་དུ་བསྐྲུན་པ་ཡིན། དེ་ལྟ་བུ་ར་

བའི་དཔེ་མཚོན་ཡག་ཤོས་ཅིག་ནི་ཁབ་ལེན་རྡོའམ། སའི་གོ་ལའི་འཐེན་ཤུགས་ཀྱིས་

ཕྱོགས་སྟོན་འཁོར་ལོའི་མདའ་གཡོ་བར་བྱེད་པ་དེ་ཡིན། གློག་ཁུར་གཡོ་བ་ལས་བྱུང་

བའི་གློག་དང་ཁབ་ལེན་རྡོའི་ར་བ་གཉིས་ཀྱིས་བར་སྣང་ཁམས་སུ་གློག་སྡུད་རླབས་ 

Electromagnetic Waves ཀྱི་རྣམ་པའི་ཐོག་ནས་སྐྱེད་སྤེལ་བྱེད་བཞིན་ཡོད། རླབས་དེའི་

དཔེ་མཚོན་ཞིག་ནི་འོད་རླབས་ཡིན།

འགུལ་ཚད་དམ། འགུལ་ཤུགས།

དངོས་པོ་གཡོ་འགུལ་ཤུགས་ཚད་ཀྱི་གོ་དོན་ནི་དངོས་པོ་དེའི་གདོས་ཚད་

དང་དེའི་མྱུར་ཚད་གཉིས་བསྒྱུར་བའི་བསྒྱུར་ཐོབ་ཡིན། བྱས་ཙང་ལྗིད་ཅན་གྱི་དངོས་

པོ་དལ་བུར་འགུལ་བ་དང་ཡང་བའི་དངོས་པོ་མྱུར་པོར་འགུལ་བ་གཉིས་ལ་འགུལ་

སྐྱོད་ཤུགས་ཚད་གཅིག་མཚུངས་སུ་ཡོད། དངོས་པོ་གཉིས་གདོང་ཐུག་བརྒྱབ་པ་ན་

སོ་སོའི་ཕྱོགས་བསྡོམས་འགུལ་ཚད་གཅིག་མཚུངས་ཡིན་པས། གོང་དུ་ནུས་

ཤུགས་ཀྱི་སྐབས་སུ་བཤད་ཟིན་པ་ལྟར་འགུལ་ཤུགས་ཉར་ཚགས་བྱས་ཏེ་གནས་

ཡོད། འོན་ཀྱང་འགུལ་སྐྱོད་ཤུགས་ཚད་ནི་མྱུར་ཚད་དང་འདྲ་བར་ཕྱོགས་དང་རྒྱ་

ཁྱོན་ཆེ་ཆུང་གི་ཆ་གཉིས་ཀ་དང་ལྡན་པའི་གྲངས་འབོར་ཆ་ཅན་ཞིག་ཡིན་པས་ནུས་

ཤུགས་ལས་ཁྱད་པར་ཆེན་པོ་ཡོད། ང་ཚོས་ས་ལ་དུ་སྤོ་ལོ་གཞུས་པ་དང་དེའི་

མགྱོགས་ཚད་གཅིག་མཚུངས་སུ་སྤོ་ལོ་དེ་ཡར་འཕར་བ་ན་དེའི་འགུལ་ཤུགས་ཀྱི་

རྟགས་ལ་འགྱུར་བ་ཐེབས་ཡོད། དེ་འདྲའི་འགུལ་ཤུགས་བསྒྱུར་བའི་ཕྱོགས་

གློག་ཁུར་རིགས་མཐུན་པ་གཉིས་འཕྲད་པའི་པར་རིས།    གློག་ཁུར་རིགས་མི་མཐུན་པ་གཉིས་འཕྲད་པའི་པར་རིས།

བསྡོམས་ནི་དེའི་ཐོག་མའི་གྲངས་ཚད་གཉིས་བསྡོམས་པ་དང་གཅིག་མཚུངས་ཡིན། 

གོང་དུ་འགུལ་ཤུགས་ཉར་ཚགས་སྐོར་བཤད་ཟིན་པས། དོགས་པ་ནི་འགུལ་

ཤུགས་བསྒྱུར་བ་འདི་ཇི་འདྲ་དང་གང་ནས་འོངས་བ་ཡིན་ནམ་ཞེས་པ་འདི་ཡིན། 

འདི་ནི་སའི་གོ་ལའི་ནང་དུ་ཐིམ་སྟེ་གནས་ཡོད་པས་དེའི་འགུལ་ཤུགས་ཚད་དེ་ཡང་

ལྡོག་ཕྱོགས་ཀྱི་འགྱུར་བ་དང་གཅིག་མཚུངས་ཡིན། ཡིན་ན་ཡང་སའི་གོ་ལ་འདི་སྤོ་

ལོ་དང་བསྡུར་ན་ལྗིད་ཚད་ཤིན་ཏུ་ཆེན་པོ་ཡིན་པས་འགུལ་ཤུགས་ཀྱི་མྱུར་ཚད་

འགྱུར་བ་འདི་ཤུགས་ཆུང་བས་གསལ་པོར་རྟོགས་མི་ཐུབ་པ་ཡིན། འགུལ་ཤུགས་

ཉར་ཚགས་ཀྱི་དཔེ་མཚོན་གཞན་ཞིག་ནི་ཅོག་སྟེང་དབྱུག་རྩེད་༼སུ་ནུ་ཀར།༽སྐབས་

སྤོ་ལོ་གཉིས་བརྡབ་ཐུག་ཤོར་བ་དེ་ཡིན། དེའི་ཚེ་འགུལ་ཤུགས་ཉར་ཚགས་ནང་དེའི་

ཕྱོགས་དང་ཆེ་ཆུང་གི་ཆ་དེ་ཡང་ཇི་ལྟར་མཉམ་དུ་ཚུད་པ་ཤེས་ནུས།

དཔེ་རིས་ ༡ ཅོག་སྟེང་

དབྱུག་རྩེད་སྐབས་སྤོ་ལོ ་བརྡབ་

ཐུག་ཤོར་བའི་དཔེ་རིས་དང་པོ། 

གཡོན་ཕྱོགས་ཀྱི་སྤོ་ལོ་གཙོ་བོ་

དེས་རང་དང་ཐད་ཀར་ཡོད་པའི་

གཡས་ཕྱོགས་སྤོ་ལོ་དེ་ལ་ཐུག་པ་

ན་དེ་གཉིས་བརྡབ་ཐུག་ཤོར་བས་

གཡོན་ཕྱོགས་དེས་རང་ཉིད་ཀྱི་

གཡས ་ཕྱོ གས ་ དེ ་ ལ ་ འགུལ ་

ཤུགས་སྤོ་བར་བྱས་ནས་རང་གནས་ནས་ཕུད་དེ་གཡོན་ཕྱོགས་སྤོ་ལོ་དེ་བརྡབ་ཐུག་

ཤོར་བའི་གནས་དེར་འགུལ་མེད་ངང་གནས་པར་བྱེད།

དཔེ་རིས་ ༢ ཐོག་མར་བརྡབ་ཐུག་ཤོར་བའི་སྤོ་ལོ་གཉིས་ཁ་སྤྲོད་དུ་མེད་པས་

དེ་གཉིས་བརྡབ་ཐུག་ཤོར་བ་ན་ཕྱོགས་སོ་སོར་གྱེས་པས་ཕྱོགས་བསྡོམས་འགུལ་

ཤུགས་དེ་མཉམ་དུ་སྤྱོད་ཀྱིན་ཡོད། སྤོ་ལོ་དེ་གཉིས་དུས་གཅིག་ཏུ་སྟེང་འོག་གང་རུང་

དུ་འགུལ་བར་བྱེད། སྟེང་དང་འོག་ཏུ་རྒྱུ་བའི་ཕྱོགས་བསྡོམས་འགུལ་ཤུགས་ནི་ཀླད་

ཀོར་ཡིན། གང་ཡིན་ཟེར་ན་སྤོ་ལོ་གཅིག་ནི་སྟེང་དུ་རྒྱུ་བ་དང་གཞན་ནི་འོག་ཏུ་རྒྱུ་བ་

ཡིན། དེས་ན་སྤོ་ལོ་གཡོན་ནས་གཡས་ཕྱོགས་སུ་རྒྱུ་བའི་ཕྱོགས་བསྡོམས་འགུལ་

ཤུགས་ནི་ཐོག་མའི་གཡོན་ཕྱོགས་སྤོ་ལོ་དེའི་འགུལ་ཤུགས་དང་གཅིག་མཚུངས་

ཡིན། 

དཔེ་རིས་ཀྱི་ནང་དུ་མདའི་རིང་ཚད་དང་རྩེ་ཕྱོགས་ཀྱིས་དངོས་པོ་དེའི་མྱུར་

ཚད་སྟོན་པ་ཡིན།

ཚ་ཚད།

དངོས་ཁམས་རིག་པའི་ནང་དུ་ཚ་དྲོད་ཀྱི་ཚད་གལ་གནད་ཆེ་ཤིང་དགོས་

མཁོ་ཡང་ཆེ། རྒྱུ་མཚན་ནི་དེས་དྲོད་ཤུགས་ཀྱི་ཚད་འཇལ་བར་བྱེད་པ་ཡིན། འོག་

ཏུ་འཆད་འགྱུར་ལྟར་ཕྱི་དངོས་པོ་ཡོངས་རྫོགས་རྡུལ་ཕྲན་འདུས་པ་ལས་གྲུབ་པ་ཤ་

སྟག་ཡིན། ཁང་པའི་ནང་གི་རླུང་རྫས་བཞིན་དུ་རླངས་རྫས་ནང་གི་རྡུལ་ཕྲན་དག་མུ་

མཐུད་དུ་གཡོ་བར་བྱེད་པས་དེ་ལ་འགུལ་སྐྱོད་ནུས་ཤུགས་ཆེན་པོ་ཡོད། རླངས་

རྫས་ནང་ལ་ཚ་དྲོད་ཇི་ཙམ་ཆེ་བས་དེའི་ཆ་སྙོམས་འགུལ་སྐྱོད་ནུས་ཤུགས་ཀྱང་ཆེན་

པོ་ཡོད། གལ་སྲིད་ང་ཚོས་རླངས་རྫས་ཀྱི་ཚ་གྲངས་དམའ་རུ་བཏང་ནས་གྲང་མོར་

གྱུར་ཚེ། དེའི་གྲུབ་རྫས་སམ་རྫས་རྡུལ་ཕྲ་མོ་དག་གི་གཡོ་བའི་བྱ་བ་འགགས་ནས་

དེའི་འགུལ་སྐྱོད་ནུས་ཤུགས་དང༌། དྲོད་ཚད་དེ་གྲངས་ཀྱི་མཐའ་མ་ཀླད་ཀོར་དུ་གྱུར་

པ་ཡིན། དེ་འདྲའི་ཚད་མཚམས་ལ་མ་མཐའ་ཀླད་ཀོར་གྱི་དྲོད་ཚད་ Absolute Zero of 

temperature ཅེས་ཟེར་ཞིང༌། འདི་ནི་འཕྲི་རྟགས་གྲངས་  ཚད་གཞི་དང་མཐུན་པ་ཡིན། 

སྤྱིར་ C ༼Celsius བསྡུས་ཚིག་ཡིན།༽ནི་ཚ་དྲོད་རྩིས་ཀྱི་བརྡ་ཆད་ཡིན་ཞིང་ཆུ་ཁོལ་གྱི་

ཚད་ནི་བརྒྱ་ཐམ་པ་  དང༌། གྲངས་ཚད་ནི་ཀླད་ཀོར་  ཡིན།

འཁྲེགས་གཟུགས་དང་གཤེར་གཟུགས་ནང་གི་རྡུལ་ཕྲན་དང་གྲུབ་རྫས་དག་

ནི་དྲོད་ལ་བརྟེན་ནས་གཡོ་བའི་རང་བཞིན་ཅན་ཡིན་མོད་གཡོ་བར་བྱེད་ཚུལ་ལ་

ཁྱད་པར་ཡོད། དཔེར་ན། འཁྲེགས་གཟུགས་དག་གཞི་གཅིག་ཏུ་མཉམ་ཏུ་འདུས་

ནས་གནས་པ་དང་དེའི་མཐའ་སྐོར་དུ་འདར་ཡོམ་ཡོམ་བྱེད་བཞིན་ཡོད། འོན་ཀྱང་

དངོས་པོ་དེ་དག་གི་ཚ་དྲོད་དམའ་རུ་ཕྱིན་པ་ན་དྲོད་དེ་ལ་བརྟེན་པའི་གཡོ་འགུལ་དེ་

ཡང་ཆུང་དུ་འགྲོ་བ་ཡིན། ཡང་ཚ་དྲོད་དེ་མ་མཐའི་ཀླད་ཀོར་ལ་ཐུག་པ་ན་གཡོ་བའི་བྱ་

བ་འགག་འགྲོ་བ་ཡིན། ང་ཚོས་ཚ་དྲོད་ཀྱི་ལྟོས་མེད་ཚད་ཤིང་ལ་གོ་བ་སླེབས་ཆེད་མ་

མཐའ་ཐུག་པའི་གྲངས་ཚད་དམ་ལྟོས་མེད་ཀླད་ཀོར་ Absolute Zero བེད་སྤྱོད་བྱ་རྒྱུ་

ཡིན། ཚ་དྲོད་ཀྱི་མཐའ་ཚད་དམ་ལྟོས་མེད་ཀྱི་ཚ་དྲོད་རིམ་པ་འདིའི་ནང་དུ་ཚ་དྲོད་ཀྱི་

ཚད་ནི། སེལ་ཤི་ཡེསི་ཚད་ཤིང་སྟེང་གི་ཚད་གྲངས་དང་གཅིག་མཚུངས་ཡིན་ཀྱང་

ཀླད་ཀོར་ཚད་ནི་ལྟོས་མེད་ཀླད་ཀོར་དང་མཐུན་པ་ཡིན། ཚད་ཤིང་དེའི་སྟེང་གི་དྲོད་

ཚད་དེ་ལ་ལྟོས་མེད་དྲོད་ཚད་ Absolute temperature དམ། ཡང་ན་ ཀེལ་ཝིན་སི་ Kelvins 

༼བསྡུས་ན་ K རྐྱང་པ་འབྲི།༽ཟེར། ཀེལ་ཝིན་དྲོད་ཚད་ཐ་སྙད་ནི་དྲོད་ཤུགས་ཤེས་ཡོན་

ཐོག་ལ་མཛད་རྗེས་རླབས་ཆེན་འཇོག་མཁན་དངོས་ཁམས་རིག་པ་བ་ ལོཌི་ ཀེལ་

ཝིན་ Lord Kelvin གྱི་རྗེས་སུ་བྱུང་བ་ཞིག་ཡིན། དེས་ན་ལྟོས་མེད་ཀླད་ཀོར་གྱི་ཚད་ནི་

༼0K༽ནི་ འཕྲི་རྟགས་གྲངས་ ༢༧༣ སེལ་ཤི་ཡེསི་དྲོད་ཚད་དང་གཅིག་མཚུངས་ཡིན་

ཞིང།  ཁང་པའི་དྲོད་ཚད་སེལ་ཤི་ཡེསི་ཉི་ཤུ་  ནི་ཀེལ་ཝིན་༢༩༣ 293K དང་གཅིག་

མཚུངས་ཡིན་པ་དང༌། ཆུ་ཁོལ་གྱི་ཚད་སེལ་ཤི་ཡེསི་ ༡༠༠ ནི་ཀེལ་ཝིན་ ༣༧༣ 373K 

དང་གཅིག་མཚུངས་ཡིན་པ་སོགས་རིགས་འགྲེ

ཤིན་ཏུ་ཕྲ་བའི་དངོས་པོ་ལ་དཔྱད་པ།

ལོ་བརྒྱ་ཁྲག་ཁ་ཤས་སྔོན་དུ་ཚན་རིག་པས་དཔྱད་པ་བརྒྱུད་ནས་དངོས་པོ་

ཕྲ་རགས་མང་པོ་ཞིག་དབང་པོའི་ཡུལ་དུ་མངོན་དུ་གྱུར་བ་བྱེད་ཐུབ་ཡོད། དེར་མ་

ཚུད་པའི་དངོས་པོ་གྲངས་ལས་འདས་པ་ཞིག་ཡོད་པ་ཚན་རིག་པས་ཤེས་ཡོད། དུས་

རབས་བཅུ་དགུ་པའི་དཀྱིལ་སྨད་ནང་ཚན་རིག་པ་རྣམས་ཀྱིས་དངོས་ཁམས་རིག་

པའི་ཐོག་ལྟ་ཚུལ་ལམ་དཔྱད་སྒོ་གསར་པ་ཞིག་དགོས་པ་མཐོང་ནས་ཤིན་ཏུ་ཕྲ་བའི་

དངོས་ཁམས་རིག་པ་༼ཁོའན་ཊམ་རྣམ་གཞག༽ཐོག་མར་སྲོལ་ཕྱེ་བ་རེད། དངོས་ཁམས་

རིག་པ་གསར་པ་དེའི་ནང་འོད་དང་འོད་ཀྱི་མདངས་འཕྲོ་ཚུལ་སྐོར་ལ་དཔྱད་པ་ཞིབ་

ཕྲ་བྱས་ཡོད་ལ་རྡུལ་ཕྲན་ལས་གྲུབ་པའི་གོང་བུའི་རྫས་སྐོར་ལ་ཡང་དཔྱད་པ་མང་པོ་

བྱས་ཡོད།

རྡུལ་ཕྲན།

གནའ་སྔ་མོ་གྷི་རིག་ཡུལ་གྱི་མཚན་ཉིད་རིག་པ་བའི་དུས་རབས་ནས་བཟུང་



﻿

 31  

སྟེ་ཡོངས་གྲགས་བཤད་སྲོལ་ཞིག་ཡོད་པ་ནི། གལ་སྲིད་འདུས་བྱས་ཀྱི་དངོས་པོ་

རྣམས་ཆ་ཕྲ་མོ་ཕྲ་མོར་ཕྱེ་བ་ན་མཐར་ཆ་ཕྲ་ཤོས་ཤིག་ལ་ཐུག་ནས་སླར་ཡང་ཆ་ཕྱེ་མི་

ཐུབ་པའི་དུས་ཤིག་ལ་སླེབས་རྒྱུ་རེད་ཅེས་པ་འདི་ཡིན། ལྟ་ཚུལ་འདི་དག་ནི་དུས་

རབས་བཅུ་དགུ་པའི་ནང་དུ་སྤེལ་བ་ཞིག་ཡིན། རྒྱུ་མཚན་ནི་དེའི་དུས་སུ་རྫས་འགྱུར་

གྱི་ཁམས་རྣམས་རྡུལ་ཕྲན་ལས་གྲུབ་པར་མངོན་སུམ་དུ་རྟོགས་ཐུབ་ཅིང༌། རྩོམ་གཞི་

རྡུལ་ཕྲན་དེ་དག་རྩ་རྫས་རིགས་གཅིག་ཡིན་ཀྱང་རྩ་རྫས་ནང་གསེས་ལ་ཁྱད་པར་

ཡོད། དེས་ན་ཡང་རླུང་གི་སྣོད་ནི་རྡུལ་ཕྲན་གཅིག་ཁོ་ན་སྟེ་ཡང་རླུང་གི་རྡུལ་ལས་

གྲུབ་པ་དང༌། སོལ་བ་ནག་པོ་ནི་རྡུལ་ཕྲན་གཞན་གཅིག་ཁོ་ན་སྟེ་ནག་རྫས་རྡུལ་ལས་

གྲུབ་པ་སོགས་རིགས་འགྲེ རླངས་རྫས་ཀྱི་དངོས་རིགས་ལ་དཔྱད་པ་ཞིབ་ཕྲ་བགྱིད་

པ་ལ་བརྟེན་ནས་རྡུལ་ཕྲན་གྱི་བོངས་ཚད་དང་གདོས་ཚད་སྐོར་ལ་ཚོད་དཔག་བྱེད་

ཐུབ་པ་བྱུང་ཡོད། སྔོན་ནས་རེ་བ་དང་ཡིད་ཆེས་བྱེད་པ་བཞིན་རྡུལ་ཕྲན་གྱི་ཚད་ནི་

ཤིན་ཏུ་ཆུང་ཆུང་ཞིག་ཡིན་པར་རྟོགས། རྡུལ་ཕྲན་གྱི་ཆེ་ཆུང་ཚད་ནི་ 10
_10m 

༼0.00000000001 ཚེག་རྗེས་ཀླད་ཀོར་བཅུ་དང་གྲངས་གཅིག་གི་མི་ཊར་ཚད།༽སྐོར་ཡིན་ཞིང༌། 

ཡང་རླུང་རྫས་ Hydrogen ལྟ་བུ་ཞིག་གི་ལྗིད་ཚད་ནི་  སྟེ་ཚེག་རྗེས་ཀླད་ཀོར་ ༢༧ དང་

གྲངས་གཅིག་ཀི་ལོ་གྷ་རམ་སྐོར་ཡིན་པ་དང༌། ཡུ་རི་ནི་ཡམ་ Uranium སྟེ་རང་བྱུང་རྩ་

རྫས་ནང་ལྗིད་ཤོས་སུ་གྲགས་པ་དེའི་ལྗིད་ཚད་ནི་  སྟེ་ཚེག་རྗེས་ཀླད་ཀོར་༢༤ དང་

གྲངས་གཅིག་ཀི་ལོ་གྷ་རམ་སྐོར་ཡིན།

སྤྱིར་རྡུལ་ཕྲན་ནི་ཤིན་ཏུ་ཆུང་བའི་དངོས་པོ་ཞིག་ཡིན་ཞིང༌། དེ་ལ་རྩ་རྫས་བྱེ་

བྲག་པ་ཞིག་གི་རྣམ་པ་དང་ལྡན་ཡོད། རྡུལ་ཕྲན་དེའི་ནང་གི་བཟོ་བཀོད་ནི་ལྟེ་རྡུལ་ 

Nucleus དང་མོ་རྡུལ་ Electron མང་པོ་འདུས་པ་ལས་གྲུབ་པ་ཡིན།

གློག་རྡུལ་ཕྲ་མོའམ། མོ་རྡུལ། The Electron

གློག་རྡུལ་ཕྲ་མོའམ། མོ་རྡུལ་ནི་དངོས་པོ་བྱེ་བྲག་པ་ཞིག་གི་རྡུལ་གང་ཞིག་

རྡུལ་ཕྲན་ལས་ལྗིད་ཚད་ཆུང་བ་དང་དེའི་གྲུབ་ཆ་ཞིག་ཡིན། མོ་རྡུལ་གྱི་གདོས་ཚད་

ནི་   kg སྟེ་གྲངས་ཆུང་དང་ཚེགས་རྗེས་ཀླད་ཀོར་སུམ་ཅུ་དང་གཅིག་ཀི་ལོ་གྷ་རམ་

ལས་ཉུང་བ་ 0.0………(30)1kg ཡིན། རྡུལ་དེའི་ཚད་ནི་ཀླད་ཀོར་རམ་ བརྟག་དཔྱད་

ཁང་ནང་ཚད་འཇལ་བ་ན་ཤིན་ཏུ་ཆུང་བས་དེ་ལ་ཐིག་ལེ་རྡུལ་ Point particle ཞེས་ཟེར། 

གློག་རྡུལ་ཚང་མ་ལ་གློག་ཁུར་འཕྲི་རྟགས་སམ་མོ་ཤུགས་གཅིག་མཚུངས་སུ་ཡོད།

ལྟེ་རྡུལ་ཕྲ་མོའམ། རྡུལ་སྙིང༌། The Nucleus

རྡུལ་ཕྲན་གྱི་གདོས་ཚད་ཡོངས་རྫོགས་ཕལ་ཆེ་བ་དེ་ལྟེ་རྡུལ་ནང་མཉམ་ཏུ་

འདུས་ཏེ་གནས་ཡོད། ལྟེ་རྡུལ་ཕྲ་མོ་ནི་རྡུལ་ཕྲན་རིལ་པོ་དང་བསྡུར་ན་ཧ་ཅང་ཆུང་བ་

ཡོད་ལ། དེའི་འཕྲེད་ཞེང་གི་ཚད་ནི་མི་ཊར་  དང༌། རྡུལ་ཕྲན་གྱི་འཕྲེད་ཞེང་ནི་ལྟེ་རྡུལ་

ལས་འཕྲེད་ཞེང་ལྡབ་   (0.00005) སྐོར་ཡོད། ལྟེ་རྡུལ་ལ་ཕོའི་གློག་ཤུགས་ཁོ་ན་ཡོད་

པས་མོ་རྡུལ་གྱི་གློག་ཁུར་ལས་ལྡོག་ཕྱོགས་སུ་གནས་ཡོད། དེས་ན་ལྟེ་རྡུལ་དང་མོ་

རྡུལ་གཉིས་ལས་གྲུབ་པའི་རྡུལ་ཕྲ་མོ་ནི་ཡོངས་རྫོགས་མཚན་མེད་དམ་བར་མའི་

རྡུལ་ཡིན། ང་ཚོས་ཤེས་ཐུབ་པ་ནི་ལྟེ་རྡུལ་དེ་ཡང་ཕྱེ་ན་ཕོའི་གློག་ཤུགས་ཀྱི་རྡུལ་ཏེ་

ཕོ་རྡུལ་ Proton མང་པོ་དང༌། བར་མའམ་མ་ནིང་གི་རྡུལ་ Neutron ནིའུ་ཊོ་རོན་ཁ་ཤས་

སུ་ཆ་ཕྱེ་རྒྱུ་ཡོད། པུ་རོ་ཊན་ནི་ཕོའི་གློག་ཁུར་ཅན་གྱི་རྡུལ་ཡིན་པས་མོ་རྡུལ་ལས་

ལྡོག་ཕྱོགས་ཤུགས་ཅན་ཡིན། ཕོ་རྡུལ་དང་བར་མའི་རྡུལ་གཉིས་ཀྱི་གདོས་ཚད་ནི་

ཆ་ཐམས་ཅད་གཅིག་པ་མ་ཡིན་ཀྱང་ཤིན་ཏུ་འདྲ་མཚུངས་སུ་ཡོད། མོ་རྡུལ་གྱི་གདོས་

ཚད་ནི་དེ་གཉིས་ཀྱི་གདོས་ཚད་ལས་ལྡབ་ཉིས་སྟོང་ཙམ་ཡིན། ལྟེ ་རྡུལ་གྱི་དཔེ་

མཚོན་ནི་ཡང་རླུང་གི་ལྟེ་རྡུལ་ཕྲ་མོ་སྟེ་དེའི་གྲུབ་ཆ་ལ་ཕོ་རྡུལ་གཅིག་མ་གཏོགས་མ་

ནིང་རྡུལ་མེད། ནག་རྫས་ཁར་སྦོན་གྱི་ལྟེ་རྡུལ་གྱི་གྲུབ་ཆ་ལ་ཕོ་རྡུལ་དྲུག་དང་མ་ནིང་

རྡུལ་དྲུག་ཡོད། ཡུ་རི་ནི་ཡམ་སྟེ་རང་བྱུང་རྩ་རྫས་ནང་ལྗིད་ཤོས་སུ་གྲགས་པ་དེའི་ལྟེ་

རྡུལ་ལ་ཕོ་རྡུལ་༩༢ དང་མ་ནིང་རྡུལ་ ༡༤༢༡༤༦ བར་ཡོད། ལྟེ་རྡུལ་ཕྲ་མོ་འགྲུབ་བྱེད་

ཀྱི་རྡུལ་ལ་ཕོ་རྡུལ་དང་བར་མའི་རྡུལ་གྱི་ཁྱད་པར་མ་ཕྱེ་བར་རྡུལ་སྤྱི་ཙམ་པ་དེ་ལ་ལྟེ་

རྡུལ་གྲུབ་རྫས་རྡུལ་ Nucleon ཞེས་ཟེར།

ལྟེ་རྡུལ་གྲུབ་རྫས་རྣམས་མོ་རྡུལ་དང་འདྲ་བར་ཐིག་ལེའི་རྡུལ་མ་ཡིན་ཀྱང༌། 

དེ་དག་ལ་བཟོ་བཀོད་ཐུན་མོང་མ་ཡིན་པ་ཡོད། དེ་དག་ནི་ཐིག་ལེའི་རྡུལ་ལམ་ཉེ་བའི་

རྡུལ་ཕྲན་ཁུ་ཨེཀ་ Quark གསུམ་ལས་གྲུབ་པ་ཡིན། ཁྱེད་ཀྱིས་ལྟེ་རྡུལ་ནང་དུ་ཉེ་བའི་

རྡུལ་ཕྲན་རིགས་མི་འདྲ་བ་གཉིས་ཏེ་སྟེང་གི་ཉེ་བའི་རྡུལ་ཕྲན་དང་འོག་གི་ཉེ་བའི་རྡུལ་

ཕྲན་གཉིས་སྣང་སྲིད་ཀྱང༌། དེ་གཉིས་ཀྱི་ཐ་སྙད་ལ་ཡ་མཚན་སྐྱེས་ནས་གལ་གནད་

ཆེན་པོར་བརྩི་དོན་མེད། སྟེང་དང་འོག་གི་ཉེ་བའི་རྡུལ་ཕྲན་གཉིས་ལ་རིམ་པ་བཞིན་

ཕོའི་གློག་རྡུལ་ཐོབ་གྲངས་  དང་  ཡོད། ཕོ་རྡུལ་པུ་རོ་ཊན་ནང་དུ་སྟེང་གི་ཉེ་བའི་རྡུལ་

ཕྲན་གཉིས་དང་འོག་གི་ཉེ་བའི་རྡུལ་ཕྲན་གཅིག་ཡོད། དེ་བཞིན་དུ་བར་མའམ་མ་ནིང་

གི་རྡུལ་ནི་སྟེང་གི་ཉེ་བའི་རྡུལ་ཕྲན་གཅིག་དང་འོག་གི་ཉེ་བའི་རྡུལ་ཕྲན་གཉིས་ལས་

གྲུབ་པ་ཞིག་ཡིན་ཀྱང༌། ཉེ་བའི་རྡུལ་ཕྲན་ནི་གློག་ཁུར་ཀླད་ཀོར་ཅན་དང་མཚུངས་པ་

ཡིན། ཕོ་རྡུལ་ལམ་བར་མའི་རྡུལ་གྱི་གྲུབ་རྫས་ཉེ་བའི་རྡུལ་ཕྲན་དག་མཉམ་དུ་

བསྡམས་པའི་ཚུལ་གྱིས་དམ་པོར་གནས་ཡོད་པས་དུས་དང་གནས་སྐབས་ཐམས་

ཅད་དུ་རྡུལ་གཅིག་ལྟ་བུར་མཐོང་གིན་ཡོད། བར་མའི་རྡུལ་ལམ་ཕོ་རྡུལ་གཉིས་

གཅིག་ལ་གཅིག་ལྟོས་ཀྱི་འབྲེལ་བ་ཤུགས་ཆེན་པོ་དེ་ཙམ་མེད་ཀྱང་མོ་རྡུལ་དང་རྡུལ་

སྔ་མ་གཉིས་ཀྱི་འབྲེལ་བ་དང་བསྡུར་ན་ཞེ་དྲག་ཤུགས་ཆེན་པོ་ཡིན། ལྟེ་རྡུལ་གྱི་ནང་

གི་བཀོད་པ་གྲུབ་རྫས་ཇི་ཡོད་ལ་མ་ལྟོས་པར་ནམ་རྒྱུན་ང་ཚོས་རྡུལ་ཕྲན་གྱི་ངོ་བོ་ལ་

བརྟགས་པ་ན་ལྟེ་རྡུལ་ཕྲ་མོ་དེ་རྡུལ་གཅིག་ལྟ་བུར་བཟུང་ཆོག་པ་ཡིན། ལྟེ་རྡུལ་དང་

འབྲེལ་བའི་སྐོར་ནི་ཧེ་ལི་ཡམ་རྡུལ་ཏེ་འབར་ནུས་མེད་ཅིང་ཡང་བའི་རླངས་རྫས་

ཤིག་དཔེ་མཚོན་དུ་བཟུང་ནས་དཔེ་རིས་ཀྱི་ནང་དུ་བཀོད་ཡོད། 

ཧེ་ལི་ཡམ་རྡུལ་གཅིག་གི་ཆ་ཤས་

ན་ལྟེ་རྡུལ་ཕྲ་མོ་གཅིག་དང་མོ་རྡུལ་གཉིས་

ཡོད། ལྟེ་རྡུལ་དེའི་ཆ་ཤས་ལ་ཡང་ཕོ་རྡུལ་

གཉིས་དང་བར་མའི་རྡུལ་གཉིས་ཡོད། པུ་

རོ་ཊན་ཕོ་རྡུལ་ཕྲ་མོ་ནི་སྟེང་གི་ཉེ་བའི་རྡུལ་

ཕྲན་གྲངས་གཉིས་དང་འོག་གི་ཉེ་བའི་རྡུལ་

ཕྲན་གྲངས་གཅིག་མཉམ་དུ་འདུས་པ་ལས་

བྱུང་ཞིང༌། མ་ནིང་ངམ་བར་མའི་རྡུལ་ནི་

འོག་གི་ཉེ་བའི་རྡུལ་ཕྲན་གཅིག་དང་སྟེང་གི་

ཉེ་བའི་རྡུལ་ཕྲན་གཉིས་མཉམ་དུ་འདུས་པ་

ལས་བྱུང་བ་ཡིན། དཔེ་རིས་ཀྱི་ནང་དུ་གཟིགས་སྐབས་རྡུལ་ཕྲན་ནང་གི་རྩ་རྡུལ་གྱི་

གནས་ས་དང༌། ལྟེ་རྡུལ་ནང་གི་ལྟེ་རྡུལ་གྲུབ་རྫས་གནས་ས་དང༌། དེ་བཞིན་དུ་ལྟེ་རྡུལ་

གྲུབ་རྫས་ནང་གི་ཉེ་བའི་རྡུལ་ཕྲན་ཁུ་ཨེཀ་གནས་ས་སོ་སོར་བཀོད་པ་ལ་གལ་ཆེར་

བརྩི་མི་དགོས་པར་འཚལ།

གནས་མཉམ་ཁམས་རྫས། Isotope

རྡུལ་ཕྲན་གྱི་ཁྱད་ཆོས་བཤད་པ་ན་གཙོ་བོ་དེའི་གྲུབ་རྫས་མོ་རྡུལ་ཕྲ་མོ་ལ་

བཏགས་པ་ཡིན། ལྟེ ་རྡུལ་ཕྲ་མོའི་ནང་མོའི་གློག་ཤུགས་ཅན་གྱི་མོ་རྡུལ་ཕྲ་མོའི་

གྲངས་ཚད་ནི་པོ་རོ་ཊན་ཕོ་རྡུལ་གྱི་གྲངས་དང་གཅིག་མཚུངས་ཡིན། ཡིན་ན་ཡང༌། 

གོང་དུ་སྨྲོས་པ་བཞིན་ལྟེ་རྡུལ་གྱི་ནང་དུ་མ་ནིང་རྡུལ་ཕྲན་ཡང་ཇི་སྙེད་ཅིག་ཡོད་པས་

དེས་ལྟེ་རྡུལ་གྱི་གདོས་ཚད་ལ་ཁ་སྣོན་བཏབ་པ་ལ་བརྟེན་ནས་རྡུལ་ཕྲན་གྱི་ཁྱད་

ཆོས་འགྲུབ་པར་བྱས་ཡོད། གལ་སྲིད་རྡུལ་ཕྲན་གཉིས་སམ་དེ་ལས་མང་བ་དག་ལ་

མོ་རྡུལ་དང་ཕོ་རྡུལ་གྲངས་མཚུངས་པར་ལྡན་མོད། བར་མ་མ་ནིང་གི་རྡུལ་གྲངས་མི་

འདྲ་བ་ཡོད་ན་རྡུལ་ཕྲན་དེ་དག་ལ་ཨཡི་སོ་ཊོབ་ Isotope སྟེ་གནས་མཉམ་ཁམས་རྫས་

ཟེར། དེའི་དཔེ་མཚོན་ཅིག་ནི། ཟུང་ལྡན་ཡང་རླུང་རྫས་ deuterium ཡིན་ཞིང༌། དེའི་ལྟེ་

རྡུལ་ལ་ཕོ་རྡུལ་དང་མ་ནིང་རྡུལ་གྲངས་རེ་ཡོད། རང་བྱུང་གི་ཡང་རླུང་རྫས་ནང་རྡུལ་

སྟོང་ཕྲག་ཡོད་པས་སྟོང་རེའི་ཟུར་གཅིག་ནི་ཟུང་ལྡན་རྫས་ཡིན།

རྩ་བའི་རྫས་སོ་སོ་ལ་གནས་མཉམ་ཁམས་རྫས་གྲངས་མི་འདྲ་བ་ཡོད། ལྟེ ་

བའི་རྡུལ་ཕྲན་གྲངས་མང་བའི་རྩ་རྫས་ལྕི་བ་རྣམས་ལ་གནས་མཉམ་ཁམས་རྫས་ཀྱང་

མང་བ་ཡོད། དཔེར་ན་ རང་བྱུང་གི་རྩ་རྫས་ནང་དུ་ལྕི་ཤོས་ཡིན་པ་ཡུ་རི་ནི་ཡམ་ལ་

གནས་མཉམ་ཁམས་རྫས་གྲངས་བཅུ་དགུ་ཡོད་ཅིང་དེ་དག་ལ་ཕོ་རྡུལ་གྲངས་ ༩༢ རེ་

ཡོད། ཡུ་རི་ནི་ཡམ་ལ་རིགས་མི་འདྲ་བ་ཡོད་པའི་ཡོངས་སུ་གྲགས་པ་གཅིག་ནི་ ༢༣༨ 

བརྩེགས་ཅན་  འདི་ཡིན་ཅིང༌། རྩ་རྫས་འདི་ལ་མ་ནིང་རྡུལ་ཕྲན་གྲངས་ ༡༤༦ ཡོད། 

རྡུལ་ཕྲན་སྙིང་པོ་འཐོར་བཤིག་ལམ་ལུགས་ Nuclear Fission ནང་གི་གནས་མཉམ་

ཁམས་རྫས་ནི་ ཡུ་རི་ནི་ཡམ་ ༢༣༥ བརྩེགས་ཅན་འདི་ཡིན་ཞིང༌། དེ་ལ་མ་ནིང་རྡུལ་

གྲངས་ ༡༤༣ ཡོད། དེ་འདྲའི་བརྩེགས་མ་ཨང་གྲངས་ ༢༣༥ ནི་ལྟེ་རྡུལ་གྱི་ཕྱོགས་

བསྡོམས་ཡིན།

རྡུལ་ཕྲན་གྱི་བཀོད་པ།

གོང་དུ་ང་ཚོས་རྡུལ་ཕྲན་སྐོར་རགས་བསྡུས་ཤིག་བཀླགས་ཟིན་པ་ལྟར་རྡུལ་

ཕྲན་ནི་ཕོའི་གློག་ཤུགས་ཅན་གྱི་ལྟེ་རྡུལ་ཁ་ཤས་ལས་གྲུབ་པ་ཡིན་ཞིང༌། ལྟེ་རྡུལ་དེ་

ཡང་མོ་རྡུལ་མང་པོས་མཐའ་བསྐོར་ནས་ཡོད། རྡུལ་ཕྲན་ཡང་ཤོས་ནི་ཧཡེ་ཌོ་རོ་རྗན་

ཡིན་ཞིང་དེ་ལ་གློག་རྡུལ་གྲངས་གཅིག་ཡོད། རང་བྱུང་གི་རྡུལ་ཕྲན་ལས་ལྕི་ཤོས་ནི་

ཡུ་རི་ནི་ཡམ་ཡིན་ཞིང༌། དེ་ལ་མོ་རྡུལ་གྲངས་ ༩༢ ཡོད། ཁྱེད་ཀྱིས་བསམ་མནོ་ཐོངས་

དང༌། ལྟེ་རྡུལ་ནི་ཤིན་ཏུ་ཆུང་བ་དང༌། མོ་རྡུལ་ནི་བོངས་ཚད་ཀླད་ཀོར་ཡིན་པས་དེ་

ལས་ང་ཚོས་གསལ་པོར་ཤེས་ཐུབ་པ་ཞིག་ནི་རྡུལ་ཕྲན་གྱི་ཆ་ཤས་མང་ཆེ་བ་སྟོང་

ཆས་ཁེངས་ཡོད་པ་དེ་ཡིན། སྤྱིར་གློག་ཤུགས་རིགས་མི་མཐུན་པའི་ལྟེ་རྡུལ་དང་མོ་

རྡུལ་གཉིས་ཀྱི་བར་དུ་འགུག་ཤུགས་སམ་མདུད་ཤུགས་ཆེན་པོ་ཡོད་པ་བདེན་ཡང༌། 

མོ་རྡུལ་དེ་ལྟེ་རྡུལ་ལས་བར་ཐག་ཁ་ཤས་སར་གནས་ཡོད། དོགས་པ་ནི། མོ་རྡུལ་དེ་

ལྟེ་རྡུལ་གྱི་ནང་དུ་མ་ཟགས་པའམ་མ་ཐིམ་པའི་རྒྱུ་མཚན་ཅི་ཡིན། རྡུལ་ཕྲན་གྱི་དཔྱད་

པ་སྔ་མའི་འཕེལ་རིམ་ནང་དུ་འགྲེལ་བཤད་རྒྱག་ཚུལ་ནི། ཉི་མའི་ཁྱིམ་རྒྱུད་ནང་གཟའ་

སྐར་གྱིས་ཉི་མ་ལ་བསྐོར་བ་བཞིན་དུ་མོ་རྡུལ་ཕྲ་མོས་ལྟེ་རྡུལ་གྱི་མཐའ་ནས་སྐོར་བ་

རྒྱག་གིན་ཡོད། དེ་གཉིས་ཀྱི་བར་ཁྱད་པར་ཆེ་ཤོས་ནི། མོ་རྡུལ་ཕྲ་མོས་ལྟེ་རྡུལ་གྱི་

མཐའ་ནས་སྐོར་བ་བརྒྱབ་པ་ན་མོ་སྡུད་ཀྱི་འོད་ཕྱིར་འཕྲོ་བར་བྱེད་པའི་རྐྱེན་གྱིས་སྐོར་

སྐྱོད་ནུས་ཤུགས་ཉམས་པར་འགྱུར་བ་ཡིན། མོ་རྡུལ་དེ་དག་གི་ནུས་ཤུགས་མ་

ཉམས་པར་གནས་པའི་ཆེད་དུ་རྟེན་ཐོབ་ནུས་ཤུགས་ཆུང་བའི་ལྟེ་རྡུལ་ཕྲ་མོའི་ཉེ་

འཁྲིས་ཀྱི་མཐའ་ནས་སྐོར་བར་བྱེད། རྩིས་ཀྱི་འགྲོས་ལུགས་དང་བསྟུན་ན་མོ་རྡུལ་

བསྐོར་ཕྱོགས་ཀྱིས་རྐྱེན་ལས་དུས་ཡུན་སྐར་ཆ་ཟུར་གཅིག་ལ་དེ་ལྟེ་རྡུལ་ནང་ལྷུང་

ནས་འདྲེས་དགོས་ཀྱང༌། རྡུལ་ཕྲན་རང་ཉིད་ཀྱི་བོངས་ཚད་དགོས་མཁོའི་དབང་གིས་

དེ་ལྟར་ཡོང་མི་ཐུབ་པ་ཡིན། རྡུལ་ཕྲན་གྱི་ཁྱད་ཆོས་དེ་ལྟ་བུ་ནི་གཞི་རིམ་གྱི་དངོས་

ཁམས་རིག་པ་ལ་བརྟེན་ནས་འགྲེལ་མི་ཐུབ་པས་དེ་ལ་ནི་དངོས་ཁམས་རིག་པ་

གསར་པ་སྟེ་ཤིན་ཏུ་ཕྲ་བའི་དངོས་ཁམས་རིག་པ་དགོས་སོ། །དངོས་ཁམས་རིག་

པའི་གཞི་རིམ་རྣམ་བཞག་གི་སྒོ་ནས་འགྲེལ་མི་ཐུབ་པའི་རྡུལ་ཕྲན་ཁྱད་ཆོས་ཤིག་ནི། 

རྩ་བའི་རྡུལ་ཕྲན་བྱེ་བྲག་པ་ཞིག་དང་གྲོགས་སུ་བསྡེབས་པའམ་དེ་དང་མཉམ་སྦྲེལ་

བྱེད་པའི་རྡུལ་ཕྲན་གཞན་ཀུན་ནི་རྡུལ་དེ་དང་ཁྱད་ཆོས་ཀུན་ནས་མཚུངས་པ་ཡིན་

ཞེས་པ་འདི་ཡིན། གལ་སྲིད་རྡུལ་ཕྲན་དེ་ལ་མོ་རྡུལ་དང་ལྟེ་རྡུལ་གྱི་གྲངས་མཐུན་

པའམ་ཏག་ཏག་ཡོད་ན་རྩ་རྡུལ་གྱི་ཁྱད་ཆོས་ཇི་ཡོད་ཁྱོད་ལ་ཡང་ཡོད་ཆོག་པ་ཡིན། 

བྱས་ཙང༌། ཡང་རླུང་གི་རྫས་ལ་མོ་རྡུལ་གྲངས་གཅིག་ཡོད་པ་བཞིན་དུ་ཡང་རླུང་

རྫས་གཞན་ཀུན་ལ་ཡང་དེ་དང་འདྲ་བ་ཡིན། དངོས་ཁམས་རིག་པའི་གཞི་རིམ་རྣམ་

བཞག་དང་བསྟུན་ན་དེ་ལ་ཡ་མཚན་སྐྱེ་ངེས་པ་ཡིན་ཏེ། གོང་གི་གཞི་རིམ་ལུགས་ཀྱི་

མོ་རྡུལ་དང་རྒྱུ་སྐར་བསྐོར་ཕྱོགས་ཀྱི་དཀའ་ངལ་ལ་བལྟས་ན་ཤེས་ཐུབ། གལ་སྲིད་

ང་ཚོས་སའི་གོ་ལའི་མཐའ་སྐོར་དུ་བཅོས་མའི་རྒྱུ་སྐར་ཞིག་འཇོག་པར་མཚོན་ན། ང་

ཚོས་མེ་ཤུགས་འཕུར་མདའི་ཚན་རིག་སྐོར་ལ་དཔྱིས་ཕྱིན་པར་སྦྱངས་པ་ན་ང་ཚོས་

བཅོས་མའི་རྒྱུ་སྐར་དེ་སའི་གོ་ལ་ནས་རྒྱང་ཚད་ག་ཚོད་སར་འཇོག་འདོད་ན་བཞག་

ཆོག ཡིན་ན་ཡང༌། ཡང་རླུང་གི་རྡུལ་ཐམས་ཅད་ཆེ་ཆུང་ཚད་གཅིག་པ་ཡིན། རྡུལ་

དེའི་མོ་རྡུལ་ཕྲ་མོ་དེ་ལྟེ་རྡུལ་ལས་རྒྱང་ཚད་ཁ་ཤས་སར་འཇོག་དགོས་པར་མ་ཟད། 

རྒྱང་ཚད་དེ་ཡང་གནས་སྐབས་གཅིག་མ་གཏོགས་ཡང་རླུང་རྡུལ་ཐམས་ཅད་ལ་དུས་

རྟག་ཏུ་གཅིག་མཚུངས་སུ་ཡོད། དེ་ནི་འོག་ཏུ་འབྱུང་བ་ལྟར་རྡུལ་ཕྲན་དེས་ནུས་

ཤུགས་མ་འདང་བ་ན་རྔུབ་པར་བྱེད་པའི་གནས་སྐབས་འདི་ཡིན། དངོས་ཁམས་གཞི་

རིམ་རྣམ་བཞག་ལ་བརྟེན་ནས་འགྲེལ་བཤད་རྒྱག་མི་ཐུབ་པའི་རྡུལ་ཕྲན་ཁྱད་ཆོས་

ཤིག་ཡོད་པ་ང་ཚོས་བསྐྱར་དུ་ཤེས་ཐུབ་པ་ཡིན།

བརྗོད་གཞི་འདིའི་སྐོར་ད་དུང་སྤྲོས་ན་འདི་ལྟར་རྡུལ་ཕྲན་གྱི་བོངས་ཚད་ལ་

འགྱུར་བ་ཕྱིན་ན་ང་ཚོས་ག་རེ་བྱེད་དགོས་སམ། མོ་རྡུལ་དེ་ལྟེ་རྡུལ་ལས་རྒྱང་ཐག་

རིང་དུ་བསྐྱོད་པ་ན་དེའི་གློག་གི་སྟོབས་འབྱོར་ནུས་ཤུགས་འཕེལ་བར་གྱུར། ང་

ཚོས་རྡུལ་ཕྲན་གྱི་ནང་ལ་ནུས་ཤུགས་འཇུག་ཐབས་བྱེད་དགོས། དོན་དངོས་ཀྱི་

ཐབས་ལམ་ཕྲ་མོའི་སྐོར་ལ་བཤད་མ་དགོས་པར་སྤྱི་ཡོངས་འགྲོས་དང་བསྟུན་ན་

དང་པོ་རྡུལ་ཕྲན་ལས་གྲུབ་པའི་རླངས་རྫས་བརྒྱུད་ནས་གློག་ཤུགས་དེ་ཕྱིར་འདོན་

དགོས་པ་ཡིན། གལ་སྲིད་དེ་འདོན་ཐུབ་ན་རྡུལ་ཕྲན་གྱིས་ནུས་ཤུགས་རྔུབ་པར་

བྱེད་པ་དང༌། དེ་རྗེས་ནུས་ཤུགས་དེ་སླར་ཡང་འོད་ཀྱི་རྣམ་པའམ་མོ་སྡུད་ཀྱི་འོད་ཀྱི་

རྣམ་པར་ཕྱིར་འཕྲོས་པ་ཡིན། ང་ཚོས་རྡུལ་ཕྲན་ལ་ངར་ཤུགས་དེ་ལྟར་བྱིན་པ་ན་

འོད་ཟེར་ཕྱིར་འཕྲོས་པ་ལས་དེ་སྔར་གྱི་གནས་སྟངས་བཞིན་འགྱུར་བ་ཡིན། མདོར་

ན་རྡུལ་ཕྲན་གྱི་སྐོར་ལ་ཁྱད་པར་གལ་ཆེ་ཤོས་གཉིས་ཡོད། དང་པོ་ནི་གོང་དུ་

གསལ་བ་བཞིན། རྡུལ་ཕྲན་གྱི་ཐ་མའི་རྣམ་པ་ནི་ལྟེ་རྡུལ་ལས་རྒྱང་ཐག་ཁ་ཤས་སར་

གནས་པའི་མོ་རྡུལ་དང་མཐུན་པ་ཡིན་ཞིང༌། དེའི་ཚུལ་ནི་རྡུལ་ཕྲན་དེ་དང་རིགས་

འདྲ་བའི་རྡུལ་ཕྲན་ཀུན་ལ་གཅིག་མཚུངས་སུ་ཡོད། ཁྱ ད་པ་གཉིས་པ་ནི་འོད་ཟེར་

ཕྱིར་འཕྲོ་ཚུལ་དང་འབྲེལ་ཡོད། རྡུལ་ཕྲན་གྱི་འཕྲོ་འོད་ལ་གློག་སྡུད་རླབས་ Electro-

magnetic ༼གློག་གི་ཁབ་ལེན།༽ཀྱི་རྣམ་པ་ཡོད་ཅིང༌། རླབས་དེ་ཡང་འཕྲོ་འོད་དེའི་ཁ་དོག་

དང་མཚུངས་པའི་རླབས་ཀྱི་བར་ཐག་གི་ཁྱད་ཆོས་དང་ལྡན་པ་ཡིན། གཞི་རིམ་རྣམ་

བཞག་དང་བསྟུན་ན། གཅུས་འཁོར་གློག་ཁུར་གྱིས་ཁ་དོག་འདྲ་མིན་གྱི་འོད་འཕྲོ་བ་

ཡིན་ཡང༌། ང་ཚོས་རྡུལ་ཕྲན་གྱི་འཕྲོ་འོད་ལ་དཔྱད་པ་བྱེད་པ་ན་འདི་རླབས་ཀྱི་བར་

ཐག་དེའི་ཁ་དོག་ཁོ་ན་ཡིན་པ་ཤེས་ཐུབ། ཡང་རླུང་རྡུལ་དང་དཔེ་མཚོན་སྦྱར་ནས་

འགྲེལ་བ་ན། རྒྱུ་མཚན་ལྡན་པ་དང་ཕུལ་དུ་བྱུང་བའི་མིག་དཔེར་འགྱུར་ངེས་ཡིན། 

ཚན་རིག་པས་དེ་ལྟ་བུའི་ཡ་མཚན་ཅན་གྱི་དཔྱད་པ་དང་སྔོན་དཔག་འཕྱུག་མེད་དུ་

བྱེད་ཐུབ་པ་དེ་ཤིན་ཏུ་ཕྲ་བའི་དངོས་ཁམས་རིག་པའི་རྒྱལ་ཁ་ཆེ་ཤོས་ཤིག་ཡིན། དེ་

འདྲའི་དཔྱད་པ་བྱ་ཐུབ་པའི་གཞི་རྩའི་ལྟ་གྲུབ་ཅིག་ནི། རྡུལ་ཕྲན་གྱི་ནུས་ཤུགས་ཐོབ་

གྲངས་ནི་གྲངས་ཚད་ངེས་པ་སྟེ་གྲངས་ཚད་ཤིན་ཏུ་དམའ་བོ་ཞིག་ཡིན། ཡང་ན༌། 

རྡུལ་ཕྲན་གྱི་གཞི་རྩའི་གནས་སྟངས་ནི་དེའི་མོ་རྡུལ་ཕྲ་མོ་དེ་ལྟེ་རྡུལ་ལས་རྒྱང་ཚད་

ཁ་ཤས་སར་གནས་ངེས་པ་འདི་ཡིན། གལ་སྲིད་རྡུལ་ཕྲན་གྱི་ནུས་ཤུགས་ཟད་མཐར་

ཐུག་པ་ན་དེས་ནུས་ཤུགས་རྔུབ་པར་བྱེད་པ་ཡིན། དེའི་ཚེ་ང་ཚོས་རྡུལ་ཕྲན་དེ་ངར་

ཤུགས་སྐྱེད་པའི་གནས་སྐབས་ Excited State ཞེས་བརྗོད་པ་ཡིན་ཞིང༌། དེའི་གློག་

རྡུལ་ཕྲ་མོ་དེ་ལྟེ་རྡུལ་ལས་གཞི་རྩའི་རྒྱང་ཐག་ལས་རིང་དུ་བརྒལ་ཏེ་གནས་པ་ཡང་

ཡིན། དེས་ནུས་ཤུགས་རྔུབ་རྗེས་སུ་གཞི་རྩའི་གནས་སྟངས་ལ་ཕྱིར་ལོག་ནས་འོད་

འཕྲོ་བར་བྱེད། འོད་རླབས་ཀྱི་བར་ཐག་ནི་རྡུལ་ཕྲན་གྱི་ཐོག་མ་དང་ཐ་མའི་གནས་

སྟངས་བར་གྱི་ནུས་ཤུགས་ཁྱད་པར་ལས་ཤེས་ནུས་པ་ཡིན།

གོང་གི་ཁྱད་ཆོས་དེ་དག་ཤིན་ཏུ་ཕྲ་བའི་དངོས་ཁམས་རིག་པ་ཁོ་ན་ལ་

བརྟེན་ནས་འགྲེལ་ཐུབ་པ་ཡིན་གྱི་གཞི་རིམ་རྣམ་བཞག་ལ་བརྟེན་ནས་འགྲེལ་མི་

ཐུབ་པ་ཡིན།

ཉིང་བསྡུས།

༡༽ མྱུར་ཚད་ནི། ཕྱོགས་ཀྱི་ཆ་དང་ལྡན་པའི་མགྱོགས་ཚད་ཅིག་ལ་ཟེར།

༢༽ གདོས་ཚད་ནི། ཕུང་པོའི་ནང་གི་གྲུབ་རྫས་ཀྱི་གྲངས་ཚད་ཅིག་ལ་ཟེར།

༣༽ ནུས་ཤུགས་ཀྱི་རྣམ་པ་མི་འདྲ་བ་མང་པོ་ཡོང་ཆོག་པ་ཡིན། དཔེར་ན་ འགུལ་བསྐྱོད་དང༌། རྟེན་

ཐོབ་ནུས་ཤུགས་ལྟ་བུ་ཡིན།

༤༽ གློག་ཤུགས་ཀྱི་ཁུར་རམ་ར་བ་ནི། གློག་གི་ནུས་ཤུགས་དང་ལྡན་པའི་རྫས་རྣམས་ཀྱི་འབྲེལ་བ་

ལས་བྱུང་བའི་ནུས་ཤུགས་ཤིག་ཡིན།

༥༽ འགུལ་ཤུགས་སམ་འགུལ་ཚད་ནི། གཡོ་བའི་དངོས་པོའི་མྱུར་ཚད་དང༌། དེའི་གདོས་ཚད་

གཉིས་བསྒྱུར་བའི་བསྒྱུར་ཐོབ་དེ་ཡིན།

༦༽ ཚ་དྲོད་ཚད་ནི། རྡུལ་ཕྲན་དང་གྲུབ་རྫས་དག་ངེས་མེད་དུ་གཡོ་བ་ལས་བྱུང་བའི་ནུས་ཤུགས་

ཀྱི་ཚད་ཅིག་ལ་འཇོག  ང་ཚོས་རྫས་འགྱུར་ཀྱི་ཁམས་རྣམས་རྡུལ་ཕྲན་ལས་གྲུབ་པ་དང༌། རྡུལ་

ཕྲན་དེ་ཡང་ལྟེ་རྡུལ་དབུས་དང་གློག་རྡུལ་མང་པོས་དེ་ལ་མཐའ་བསྐོར་བའི་ཚུལ་གྱིས་ཡོད་

པར་ཤེས། རྡུལ་ཕྲན་གྱི་ཁྱད་ཆོས་ཁ་ཤས་ནི་གཞི་རིམ་གྱི་དངོས་ཁམས་རིག་པ་ལ་བརྟེན་ནས་

ཤེས་མི་ཐུབ་པ་ཡིན། འདི་དག་ནི། 

༡༽ རྩ་རྫས་བྱེ་བྲག་པ་དེ་དང་རིགས་འདྲ་བའི་རྡུལ་ཕྲན་ཀུན་ཁྱད་ཆོས་མཚུངས་པ་ཡིན།

༢༽ ལྟེ་རྡུལ་ལ་མདུད་ཤུགས་སམ། འགུག་ཤུགས་ཡོད་ཀྱང༌། དེའི་མཐའ་སྐོར་གྱི་གློག་རྡུལ་དག་

དེའི་ནང་ལ་མ་ཐིམ་པར་མ་ཟད་དེ་ལས་བར་ཐག་ཁ་ཤས་སར་གནས་པར་བྱེད་པ་ཡིན།

༣༽ རྡུལ་ཕྲན་གྱི་ནུས་ཤུགས་ནི་གྲངས་ཚད་ངེས་ཅན་ཞིག་ཡིན་པས་དེའི་ཐོབ་གྲངས་ནི་ནུས་

ཤུགས་ཁ་འཐོར་དུ་ཕྱིན་པ་རྣམས་ཕྱོགས་གཅིག་ཏུ་བསྡེབས་པའི་ཚན་པ་གཅིག་ཡིན།

༼ལེ་ཚན་འདི་ནི་ཤིན་ཕྲའི་དངོས་ཁམས་རིག་པའི་གཞི་རིམ་རྣམ་གཞག་གི་དཔེ་དེབ་ཀྱི་ལེ་ཚན་དང་

པོ་ཕབ་བསྒྱུར་ཞུས་པ་ཞིག་ཡིན།༽



༄༅། །ཌར་ཝིན་དང༌། ཨཡེནྶེ་ཊེན་གཉིས་ཀྱི་འདོད་ཚུལ་ནི་ནང་ཆོས་

དང་མཚུངས་པའི་སྐོར་ལས་འཕྲོས་པའི་གཏམ།

ཌར་ཝིན།

༡༽ ཌར་ཝིན་ནི་བོད་ཀྱི་ནང་ཆོས་ཀྱིས་སེམས་སྐུལ་བྱས་པ་ཞིག་ཡིན་སྲིད། 

ཆར་ལེསི་ ཌར་ཝིན་གྱི་ལྟ་གྲུབ་ཡང་དག་པ་དེ་ནང་པའི་དགེ་འདུན་པས་

བརྩམས་པའི་བསྟན་བཅོས་ཤིག་གིས་སེམས་སྐུལ་བྱས་པ་ལས་བྱུང་བ་ཡིན་སྲིད། 

ཅེས་མགོ་བརྗོད་ལ་འཁོད་པའི་གནས་ཚུལ་འདི་ཕྱི་ལོ་ ༢༠༠༩ ཟླ་བ་ ༢ ཚེས་ ༡༥ ཉིན་

གསར་འགྱུར་དྲ་ལམ་ཡོངས་རྫོགས་ནང་བཀོད་པ་ལ་བརྟེན་ནས་བོད་ཀྱི་ནང་ཆོས་དེ་

སླར་ཡང་འཛམ་གླིང་སྐྱེ་འགྲོ་ཡོངས་ཀྱིས་ཉམས་ཞིབ་དང་དོ་སྣང་བྱ་ཡུལ་ཞིག་ཏུ་

གྱུར། 

ཕོལ་ ཨེཀ་མེན་ Paul Ekman ནི་སེམས་ཁམས་རིག་པ་བ་ཞིག་ཡིན་ཞིང༌། 

ཁོང་གིས་ཉམས་ཞིབ་བརྒྱུད་ཕྱི་ངོ་གདོང་གི་རྣམ་འགྱུར་ལས་ནང་གི་ཚོར་བ་གང་

ཡོད་ཀྱི་རྟགས་ཐོན་པ་ནི་འགྲོ་བ་རིགས་ཡོངས་རྫོགས་ལ་གཅིག་མཚུངས་ཡིན་པ་

གསལ་སྟོན་བྱས་ཡོད། ཁོང་གི་ཉམས་ཞིབ་ལ་བརྟེན་ནས་ཌར་ཝིན་གྱི་སྙིང་རྗེ་དང༌། 



བྱམས་པ་ཆོས་དབང་།

ཡ་རབས་བཟང་སྤྱོད་ཇི་ལྟར་སྐྱེ་བའི་སྐོར་གྱི་ལྟ་ཚུལ་དེ་དེ་བཞིན་ཡིན་པར་ངོ་འཕྲོད་

ཡོད། 

༢༠༠༩ ནས་བརྩིས་པའི་ལོ་ངོ་ཉིས་བརྒྱའི་སྔ་རོལ་དུ་སྐྱེས་པའི་ཌར་ཝིན་ 

༼༡༨༠༩་༠༢་༡༢ ནས་ ༡༨༨༢་༠༤་༡༩ བར།༽གྱིས་འགྲོ་བ་སེམས་ཅན་གཞན་ལ་བྱམས་སྙིང་

རྗེ་སྐྱེས་པ་ནི་དགེ་བ་མཆོག་གི་བྱ་སྤྱོད་ཅིག་ཡིན་པ་ཡིད་ཆེས་བྱས། འདིས་ཕྱོགས་

གཞན་གྱི་འཛམ་གླིང་གི་ལྟ་ཚུལ་ཏེ་བྲན་གཡོག་ལམ་ལུགས་ལ་ཚོར་བ་རྣོན་པོས་

དགག་པ་རྒྱག་པ་གསལ་སྟོན་བྱས་ཡོད། 

ཉེ་ཆར་ཌར་ཝིན་གྱི་དཔེ་དེབ་འགྲོ་བ་མི་དང་དུད་འགྲོའི་རྣམ་འགྱུར་བསྟན་

ཚུལ་ཞེས་པ་གསར་དུ་བསྐྲུན་སྐབས་ཞུ་དག་གནང་མཁན་མཁས་དབང་ཨེཀྨེན་གྱིས་

འདོད་ཚུལ་འདི་དག་ནི་བོད་ཀྱི་ནང་པའི་འདོད་ཚུལ་དང་མཐུན་པ་ཡིན་པར་བརྗོད། 

ཌར་ཝིན་གྱིས་བོད་ཀྱི་ནང་ཆོས་ཤེས་རྟོགས་ཡོད་པའི་ཁུངས་སྐྱེལ་དཔང་རྟགས་ཁོང་

གིས་རྙེད་པར་བཤད། 

ཉེ་ཆར་ཨ་རིའི་རྒྱལ་ས་ཤི་ཁ་གྷོའི་ནང་ཚོགས་པའི་ཨ་རིའི་ཡར་ཐོན་ཚན་

རིག་མཐུན་ཚོགས་ཀྱི་ཚོགས་འདུའི་ནང་དུ་ཁོང་གིས་འདི་ལྟར་བཤད་ཡོད། འདས་

པའི་ལོ་ཁ་ཤས་ནང་ཁོ་བོས་དོ་སྣང་བྱ་ཡུལ་ནི་ཌར་ཝིན་གྱིས་ཉམས་ཞིབ་བྱས་པའི་

བྱམས་སྙིང་རྗེ་དང༌། བཟང་སྤྱོད་སྐོར་ཡིན་ཞིང༌། དེ་ནི་ཌར་ཝིན་གྱིས་འགྲོ་བ་སེམས་

ཅན་གྱི་རྣམ་འགྱུར་སྐོར་ལ་ཉམས་ཞིབ་བགྱིས་པ་དེ་ལས་གྲགས་ཆུང་བ་ཡིན། ཡ་

མཚན་ཅན་གྱིས་མ་སྒྲིག་ལྷུན་གྲུབ་ཏུ་འཁེལ་བ་ནི་ཁོས་བྱམས་སྙིང་རྗེ་དང༌། བཟང་

སྤྱོད་ཐོག་ལྟ་ཚུལ་ནི་བོད་ཀྱི་ནང་ཆོས་ཀྱི་ལྟ་ཚུལ་དང་གཅིག་མཚུངས་ཡིན་པ་དེ་རེད། 

ཁོ་བོས་ཌར་ཝིན་གྱི་གསུང་དུམ་ཁ་ཤས་ཤིག་༧ཏཱ་ལའི་བླ་མའི་སྤྱན་སྔར་

ཀློག་འདོན་བྱས་པ་ན་ཁོང་གིས་ ད་ནི་རང་ཉིད་ཌར་ཝིན་རིང་ལུགས་པར་གྱུར་སོང་

ཞེས་བརྗོད་སོང༌། 

ཌར་ཝིན་གྱི་འདོད་ཚུལ་དང་འདྲ་བར་ནང་པ་སངས་རྒྱས་པས་སྙིང་རྗེའི་ས་

བོན་ནི་མ་གྱུར་སེམས་ཅན་གཞན་ཚང་མའི་རྒྱུད་ལ་ཡོད་པ་དང༌། དེ་ཡང་ཀུན་ཁྱབ་ཀྱི་

སྙིང་རྗེའམ། ཚད་མཐའ་མེད་པ་ཞིག་ཡིན་པར་འགྲེལ་བཤད་བྱས་ཡོད། གལ་སྲིད་ཁོ་

བོས་ཁྱེད་རང་དཀའ་ངལ་ནང་དུ་ལྷུང་བ་མཐོང་བ་ན་དེས་ཁོ་བོ་ལ་སྡུག་བསྔལ་འབྱིན་

གྱིན་ཡོད་ཅིང༌། དེས་ཁྱེད་ཀྱིས་དཀའ་ངལ་སེལ་བའི་ཆེད་ཁོ་བོ་ལ་སྐུལ་མ་ཐེབས་

པར་བྱེད། དེ་ལ་བརྟེན་ནས་རང་ཉིད་ཀྱི་སྡུག་བསྔལ་ཡང་སེལ་ཐུབ་པར་གྱུར། ༧གོང་

ས་ཏཱ་ལའི་བླ་མས་ སྙི ང་རྗེ་ཡིས་རང་ཉིད་ཀྱིས་ཕན་བཏགས་ཡུལ་གང་ཟག་གཞན་

ལས་རང་ཉིད་ལ་ཕན་ཐོགས་ཆེ་བ་བྱེད་པར་གསུངས། འདོད་ཚུལ་འདི་ནི་ནང་ཆོས་

དང༌། ཌར་ཝིན་གྱི་བསྟན་བཅོས་ནང་དུ་གསུངས་པ་གཉིས་གཅིག་མཚུངས་ཡིན།

ཌར་ཝིན་གྱིས་བརྒྱུད་ལམ་འགའ་ཞིག་ལ་བརྟེན་ནས་བོད་ཀྱི་ནང་ཆོས་ཤེས་

རྟོགས་བྱུང་བ་ཡིན་པར་མཁས་དབང་ཨེཀྨེན་གྱིས་བརྗོད། ཕྱི་ལོ་ ༡༨༤༧ ནང་ཌར་

ཝིན་དང་བློ་ཐག་ཉེ་བའི་གྲོགས་པོ་ རྗོ་སེཧྥ་ ཧུ་ཀར་ Joseph Hooker གྱིས་བོད་ནང་དུ་

འགྲུལ་བཞུད་བྱས་ཤིང༌། རྒྱུན་དུ་ཁོང་དང་ཡིག་འབྲེལ་བྱས་ཡོད། ཌར་ཝིན་གྱི་བཟའ་

ཟླ་ ཨེམ་མ་ Emma ཡང་ནང་ཆོས་ཀྱིས་ཡིད་དབང་འཕྲོག་པ་ཞིག་ཡིན། མོས་རང་གི་

ཚ་བོ་ཞིག་གཤིས་རྒྱུད་འཇམ་པ་དང༌། བཙུན་པོ་ཡོད་པའི་རྒྱུ་མཚན་གྱིས་བླ་མ་ཆེན་

མོ་ཞེས་པའི་མིང་ཚིག་བེད་སྤྱད་ནས་འགྲེལ་བཤད་བྱས་ཡོད།

ཌར་ཝིན་གྱི་རང་ཉིད་ཀྱི་འདོད་ཚུལ་དེ་ནང་ཆོས་ཀྱི་ཤུགས་རྐྱེན་ལས་བྱུང་བ་

ཡིན་ནམ། ཡང་ན་དེ་གཉིས་འདྲ་མཚུངས་སུ་མ་སྒྲིག་ལྷུན་གྲུབ་ཏུ་བྱུང་བ་གང་ཡིན་མི་

ཤེས་ཀྱང་མཁས་དབང་ཨེཀྨེན་གྱིས་བརྗོད་རྒྱུར། ཁོ་བོས་ཌར་ཝིན་ནི་ནང་པ་རེད་

ཅེས་མཐའ་ཆོད་པར་བརྗོད་མི་ཐུབ་མོད། ཁོང་གི་བྱམས་སྙིང་རྗེའི་ངོ་བོ་འདོད་ཚུལ་

ནི་བོད་ཀྱི་ནང་པའི་འདོད་ཚུལ་གྱི་གཞུང་ཚིག་ཇི་བཞིན་དུ་ཐོན་པར་འདུག་ཅེས་

བཤད། 

༢༽ ཡེ་ཤུ་བླ་ཆེན་གདན་ས་ཡིས་ཌར་ཝིན་གྱི་འདོད་ཚུལ་ངོས་ལེན་བྱས་པ།

འཇིག་རྟེན་གྱི་ཁམས་དང༌། འཛམ་གླིང་གོ་ལ། དེ་བཞིན་མིའི་རིགས་རྣམས་

རྒྱུ་རྐྱེན་ཞིག་ལས་བྱུང་བ་ཡིན་ནམ། ཡང་ན་ དཀོན་མཆོག་གི་མཛད་རྗེས་ཡིན། ཁ་

གསལ་པོར་བརྗོད་ན་དེ་དག་འཕེལ་རིམ་གྱི་འགྱུར་བའི་འབྲས་བུ་ཡིན་ནམ། འཇིག་

རྟེན་བཀོད་པ་པོས་བཟོས་པ་ཞིག་ཡིན། དེ་ལྟ་བུ་གཞི་གཅིག་ཏུ་མཐུན་ཐབས་མེད་

པའི་ཕྱོགས་གཉིས་སུ་གྱེས་པ་འདི་ནི་ལོ་ངོ་ ༡༥༠ ཡི་སྔ་རོལ་ཏུ་ཆར་ལེསི་ ཌར་ཝིན་

གྱི་དཔེ་དེབ་ ཚེ་སྲོག་གི་འབྱུང་ཁུངས། ཞེས་པ་དེ་ཐོན་པ་ལས་གློག་དམར་འཁྲིགས་

པ་ཡིན། འགྱུར་ལྡོག་འཕེལ་རིམ་གྱི་ལྟ་གྲུབ་དང༌། འཇིག་རྟེན་བྱེད་པ་པོས་བཟོས་པའི་

འདོད་ཚུལ་བར་གྱི་འབྲེལ་བའི་སྐོར་ལ་ཡེ་ཤུའི་གདན་ས་ཆགས་ཡུལ་གྱི་རོམ་ Rome 

རྒྱལ་སའི་ནང་དུ་ཟླ་བ་གསུམ་པའི་ཚེས་ ༣ ནས་ ༧ བར་བགྲོ་གླེང་ཚོགས་འདུ་ཞིག་

ཚོགས་ཡོད། འདི་ནི་ཌར་ཝིན་གྱི་དཔེ་དེབ་གྲགས་ཅན་དེ་བརྩམས་ནས་ལོ་ངོ་ཧྲིལ་པོ་ 

༡༥༠ འཁོར་བའི་མཛད་རིམ་དམིགས་བསལ་བ་ཞིག་ཡིན། ཚོགས་འདུའི་བགྲོ་གླེང་

བརྗོད་གཞི་ནི། བདེན་པ་དང་ལྟ་གྲུབ་ལས་བརྩམས་པའི་སྐྱེ་ལྡན་འཕེལ་རིམ་དང༌། 

དཔེ་དེབ་ཚེ་སྲོག་གི་འབྱུང་ཁུངས་བརྩམས་ནས་ལོ་ངོ་ ༡༥༠ འཁོར་བའི་རྗེས་ཀྱི་དག་

ཐེར་དཔྱད་ཞིབ་ཅེས་པ་འདི་ཡིན། འཛམ་གླིང་སྟེང་གི་གྲགས་ཅན་སྐྱེ་ལྡན་རིག་པ་བ་

དང༌། གདོད་མའི་ཚེ་སྲོག་རིག་པ་བ། རིགས་རྒྱུན་གྲུབ་རྫས་རིག་པ་བ་འགའ་ཞིག་

གིས་འཇིག་རྟེན་བྱེད་པོར་སྨྲ་བའི་ཆོས་ལུགས་པ་དང༌། ལྟ་གྲུབ་སྨྲ་བ་དང་ལྷན་དུ་ཉིན་

ལྔའི་རིང་བགྲོ་གླེང་གནང་ཡོད། ཚོགས་འདུ་འདི་ནི་ཝེ་ཊི་ཁན་ཡེ་ཤུ་བླ་ཆེན་གདན་

སའི་རིག་གཞུང་སྡེ་ཚན་དབུ་འཛིན་མཁན་ཆེན་ར་ཝ་སིས་གོ་སྒྲིག་བྱས་པ་ཞིག་ཡིན། 

མཁན་ཆེན་ར་ཝ་སི་ཡིས་འགྱུར་ལྡོག་འཕེལ་རིམ་ཞེས་པ་ནི་འཛམ་བུ་གླིང་འདི་

དཀོན་མཆོག་གིས་ཇི་ལྟར་བཀོད་པ་བཞིན་དུ་གོ་བ་ལེན་དགོས་པ་ཡིན་པས་ཌར་

ཝིན་གྱི་འགྱུར་ལྡོག་འཕེལ་རིམ་ལྟ་གྲུབ་ནི་ཡེ་ཤུའི་ཆོས་ལུགས་དང་ལྷན་ཅིག་ཏུ་

གནས་རུང་བ་ཡིན། ཞེས་དང༌། ཌར་ཝིན་གྱི་ལྟ་གྲུབ་དེ་ལ་ རོ་མན་ཁེ་ཐོ་ལིག་ཡེ་ཤུ་

རྣམ་དག་ཆོས་ལུགས་ཀྱིས་མངོན་ཚན་ཆེན་པོའི་སྐྱོན་བརྗོད་ནམ་ཡང་བྱས་མེད། 

ཅེས་གསུངས། 

ལོ་ཡུན་འདི་དག་གི་རིང་བླ་ཆེན་པོཧྥི་དང༌། ཁོང་གི་མཆེད་གྲོགས་རྣམས་

ཀྱིས་ཌར་ཝིན་དང་མཐུན་པར་འགྲེལ་བཤད་བྱས་དང་བྱེད་བཞིན་ཡོད། ཁོང་གི་

འདོད་ཚུལ་ངོས་ལེན་བྱས་པ་ནི་ཉམས་ཆུང་རྒས་ཤིང་འཁོགས་པའི་ གྷེ་ལི་ལིའུ་དང་

བསྡུར་ན་ཕྲན་བུ་མྱུར་བ་ཡིན་མོད་ཀྱང༌། ནམ་ཡང་ངོས་ལེན་མ་བྱས་པ་ལས་དྲག་པ་

ཡིན། 

འཇིག་རྟེན་བཀོད་པ་པོ་འདོད་པའི་རིང་ལུགས་ Creationism ཞེས་པ་ནི་ཡེ་ཤུ་

ཆོས་ལུགས་ཀྱི་གྲུབ་མཐའ་ཞིག་སྟེ། འགྲོ་བ་མི་དང་སྲོག་ཆགས། འཇིག་རྟེན་གྱི་

ཁམས་བཅས་ཡོངས་རྫོགས་འཇིག་རྟེན་ལས་འདས་པའི་སྐྱེ་འགྲོ་ཞིག་གིས་བློའི་གཡོ་

བ་སྔོན་དུ་བཏང་ནས་བྱུང་བར་འདོད་པའི་གྲུབ་མཐའ་ཞིག་ལ་ཟེར། 

དབང་རྣོན་གྱི་བཀོད་པར་འདོད་པའི་རིང་ལུགས་པ་ Intelligent Design ཞེས་པ་

ནི་འཇིག་རྟེན་བཀོད་པ་པོར་འདོད་པའི་རྟོག་གེ་བ་ཞིག་སྟེ། འཇིག་རྟེན་གྱི་ཁམས་དང་

སྐྱེ་ལྡན་གྱི་རྣམ་པ་དག་དབང་རྣོན་གང་ཟག་གཅིག་གིས་བཀོད་པ་ལས་བྱུང་བ་ཡིན་

གྱིས་རང་བྱུང་འདེམ་སྒྲུག་ལྟ་བུ་ཁ་ཕྱོགས་ངེས་མེད་ཀྱི་ལམ་ལུགས་ལས་བྱུང་བ་མིན་

པར་འདོད། 

ཡེ་ཤུ་མཐོ་སློབ་ཀྱི་མཁན་པོ་ ལཁ་ལེག་ Marc Leclerc ཡིས་བརྗོད་དོན། ཌར་

ཝིན་གྱི་ལྟ་གྲུབ་དང་འགལ་ཟླར་ཕྱོགས་པ་དག་དེའི་རྗེས་སུ་བྱུང་ཞིང། དེ་རྣམས་ཀྱིས་

ཚན་རིག་གི་འཕེལ་རིམ་གྱི་འགྱུར་ལྡོག་འཕེལ་རིམ་གྱི་ལྟ་གྲུབ་དེ་ཡོངས་སུ་མཐར་

ཐུག་པའི་གྲུབ་མཐའི་འདོད་ཚུལ་ཞིག་ཏུ་འཁྲུལ་ནས་དེ་ལོག་པར་བཀྲལ་ནས་ཡང་

དག་པའི་ལྟ་ཚུལ་དང་མཐུན་ཐབས་མེད་ཅེས་མཐའ་གཅིག་ཏུ་སྤོང་བར་བྱེད། དེ་ལྟ་

བུའི་རྐྱེན་ལས་འཇིག་རྟེན་བཀོད་པ་པོ་འདོད་པའི་རིང་ལུགས་པའམ། དབང་རྣོན་གྱི་

བཀོད་པར་འདོད་པའི་རིང་ལུགས་འདྲ་བའི་འདོད་ཚུལ་རིམ་བཞིན་བྱུང་ཞེས་དང༌། 

འདོད་ཚུལ་འདི་དག་ནི་མགོ་རྙོག་ཅན་དང༌། མཐའ་གཅིག་ཏུ་ངོས་ལེན་བྱ་ཐབས་མེད་

པ་ཞིག་ཡིན་ཞེས་བརྗོད། 

ཡང་། ཡེ་ཤུ་མཐོ་སློབ་ Pontifical University ཀྱི་གཞི་རྩ་ལྟ་གྲུབ་ཀྱི་སློབ་དཔོན་ 

རྗི་སེ་པི་ Giuseppe Tanzella Nitti ཡིས་བརྗོད་དོན། ཡེ་ཤུ་ལྟ་གྲུབ་རིག་པའི་ལྟ་ཚུལ་དང་

བསྟུན་ན་སྐྱེ་ལྡན་འཕེལ་རིམ་དང༌། འཇིག་རྟེན་བཀོད་པ་པོའི་འདོད་ཚུལ་གཉིས་གཞི་



﻿

 49  

སོ་སོར་ལོགས་སུ་གནས་པའི་རྒྱུ་མཚན་ཅང་མེད། གལ་སྲིད་ང་ཚོས་སྐྱེ་ལྡན་འཕེལ་

རིམ་གྱི་ཐ་སྙད་དེར་གཞི་རྒྱ་ཆེ་ས་ནས་བལྟས་ཚེ་ལྟ་གྲུབ་དེ་དཀོན་མཆོག་གིས་

འཇིག་རྟེན་བཟོ་བྱེད་ཀྱི་ལག་ཆ་ཞིག་ཏུ་མཐོང་ཐུབ། ཅེས་བརྗོད། 

ཡང་། ཡེ་ཤུ་བླ་ཆེན་པོཕི་འདེམས་བསྐོ་ལྷན་ཚོགས་ཀྱི་འཐུས་མི་བླ་ཆེན་ ལེ་

ཝ་ཌ་ Cardinal William Levada ཡིས་ཚོགས་འདུའི་གླེང་གཞི་དང་འབྲེལ་བའི་སྐོར་ལ་

གསུངས་དོན། ཡེ་ཤུ་རྣམ་དག་ཆོས་ལུགས་ཀྱིས་ཚན་རིག་གི་ཡང་དག་པའི་འགྱུར་

ལྡོག་འཕེལ་རིམ་ལྟ་གྲུབ་འདོད་ཚུལ་དེ་ལྟར་དུ་འདོད་ཀྱིན་མེད། ཚན་རིག་གི་འགྱུར་

ལྡོག་འཕེལ་རིམ་འདོད་ཚུལ་དང༌། དཀོན་མཆོག་བྱེད་པོར་ཡིད་ཆེས་ཀྱི་འདོད་ཚུལ་

གཉིས་ཀའི་ནང་དུ་སྟོང་ཆ་རྒྱ་ཆེན་པོ་ཡོད། ང་ཚོས་དཀོན་མཆོག་གིས་འཇིག་རྟེན་

བཟོ་བཀོད་བྱས་པ་དང༌། དེ་ནས་འགྱུར་ལྡོག་འཕེལ་རིམ་བྱུང་བར་ཡིད་ཆེས་བྱས་

ཡོད། འོན་ཀྱང་དཀོན་མཆོག་ནི་འཇིག་རྟེན་ཀུན་གྱི་མཐར་ཐུག་གི་བྱེད་པོ་ཡིན། ཞེས་

དང༌། ཡེ་ཤུ་ཆོས་ལུགས་ཀྱིས་ཚན་རིག་གི་སྡེ་ཚན་གང་ལ་ཡང་སྣང་མེད་དང་རྩིས་

མེད་གཏོང་བ་སོགས་བྱེད་ཀྱི་མེད་མོད། སྐྱེ་ལྡན་རིག་པ་བ་དང༌། རྩོམ་པ་པོ་རི་ཆཌ་ 

ཌའོ་ཀིན་ Richard Dawkin ལྟ་བུའི་མེད་ལྟ་འདོད་ཚུལ་དེ་རྒྱུ་མཚན་ཁུངས་མེད་ཅིག་

ཡིན་པས་ངོས་ལེན་མེད་པའི་དགག་པ་བྱས་ཡོད། ཁོང་གིས་འགྱུར་ལྡོག་འཕེལ་རིམ་

རིག་པ་དེས་དཀོན་མཆོག་ཟེར་བ་མེད་པར་གྲུབ་ཅེས་བཤད། ཅེས་གསུངས། ཁོང་གི་

གཏམ་བཤད་ནང༌། སྐྱེ་ལྡན་རིག་པ་བ་ཌའོ་ཀིན་དང༌། ཡེ་ཤུ་ཆོས་བརྒྱུད་འཇིག་རྟེན་

བྱེད་པོའི་ལྟ་བ་འཁྲེགས་འཛིན་རིང་ལུགས་པ་གཉིས་ཀའི་འདོད་ཚུལ་འགྲེལ་བཤད་

བྱས།

ཡེ་ཤུ་བླ་ཆེན་གདན་ས་ཡིས་ཆོས་ལུགས་ཀྱི་ཡིད་ཆེས་དང༌། རྒྱུ་མཚན་

གཉིས་མཐུན་ཐབས་ཀྱི་འགྲེལ་བཤད་གང་ལེགས་བྱེད་བཞིན་ཡོད། ཚོགས་འདུ་འདི་

ཡང་ཚན་རིག་གི་ཚོགས་སྡེ་དང་མཐུན་འབྲེལ་བྱ་རྒྱུའི་འདུན་པ་ཡོད་པའི་རྣམ་པ་སྟོན་

བྱེད་ཅིག་ཀྱང་ཡིན། ཕྱི་ལོ་ ༡༩༥༠ ནང་བླ་ཆེན་པོཕི་ པི་ཡསི་ བཅུ་གཉིས་པ་ Pope Pius 

XII ཡིས་འགྱུར་ལྡོག་འཕེལ་རིམ་ལྟ་གྲུབ་ནི་འགྲོ་བ་མི་འཕེལ་ཕྱོགས་ལམ་ལུགས་རྒྱུ་

མཚན་ལྡན་པ་ཞིག་ཡིན། ཞེས་གསུངས། དེ་བཞིན་ཕྱི་ལོ་ ༡༩༩༦ ནང་བླ་ཆེན་པོཕི་ 

ཇོན་པོལ་གཉིས་པ་ཡིས་ལྟ་གྲུབ་དེ་ནི་ཚོད་དཔག་བྱེད་པ་ལས་ལྷག་པ་ཞིག་ཡིན། 

རང་དབང་ཅན་གྱི་སྡེ་ཚན་འགའ་ཞིག་གིས་ཉམས་ཞིབ་ཀྱི་གསར་རྙེད་གྲུབ་འབྲས་

ལས་ཡུལ་དུས་རྐྱེན་ལས་རིགས་འདྲ་བར་གྲུབ་པའི་ལྟ་ཚུལ་དེ་ལ་རྒྱབ་སྐྱོར་ཐོབ་ཡོད། 

ཅེས་གསུངས་སོ། །

ཡང་། ཧྥི་རན་སིསི་ཁོ་ ཨ་ཡ་ལ་ Francisco Ayala ནི་ཐོག་མར་ཆོས་ལུགས་ཀྱི་

མཁན་པོ་དང༌། དེ་ནས་ཨ་རི་ཁེ་ལི་ཧྥོར་ནི་ཡ་མངའ་སྡེའི་མཐོ་སློབ་ཀྱི་སྐྱེ་དངོས་ཚན་

རིག་གི་མཁས་དབང་གོ་གནས་འཐོབ་པ་ཞིག་ཡིན། ཁོང་གིས་གསུངས་དོན། འཇིག་

རྟེན་བཀོད་པ་པོ་དང༌། དབང་རྣོན་གྱི་བཀོད་པར་འདོད་པའི་རིང་ལུགས་པ་གཉིས་ཀ་

ཚན་རིག་ཙམ་དུ་མ་ཟད་ཡེ་ཤུ་ཆོས་བརྒྱུད་དང་རྒྱབ་འགལ་དུ་ཕྱིན་པས་སྐུར་

འདེབས་སུ་ལྷུང༌། རྒྱུ་མཚན་ནི། ང་ཚོའི་རྒྱུད་ལ་འབྱུང་བའི་འདོད་པ་དང་མི་འདོད་

པའི་རྣམ་པ་ཀུན་དཀོན་མཆོག་ལས་བྱུང་བར་འདོད་པའི་ཕྱིར། ཞེས་གསུངས། 

མདོར་ན། ཡེ་ཤུ་བླ་ཆེན་གདན་ས་ཡིས་ཚན་རིག་གི་འཕེལ་འགྱུར་རིག་པ་དེ་

ཆོས་ལུགས་དང་འགལ་བ་ལྟག་སྤྲོད་དུ་མེད་པར་མ་ཟད། དཀོན་མཆོག་གིས་འཇིག་

རྟེན་བཟོ་བཀོད་བྱེད་པར་ལག་ཆ་རུ་གྱུར་པ་ཡིན་ཞེས་བཤད་ཀྱིན་ཡོད། འོན་ཀྱང་

འཇིག་རྟེན་བཀོད་པ་པོ་འདོད་པ་དང༌། དབང་རྣོན་གྱིས་བཀོད་པར་འདོད་པའི་རིང་

ལུགས་པ་དག་ནི་རྟོག་གེ་འཁྲེགས་འཛིན་ཅན་གྱི་རིགས་ཡིན་ཞིང༌། དེ་དག་གིས་ཌར་

ཝིན་གྱི་རང་བྱུང་འདེམས་སྒྲུག་རིག་པ་དང༌། ཌའོ་ཀིན་གྱི་རིགས་རྒྱུན་ས་བོན་འདོད་

ཚུལ་ལ་མཐའ་གཅིག་ཏུ་དགག་པ་བྱས་པས་སྔ་མ་དང་མི་འདྲ་བར་ཁྱད་པར་བྱེད་

དགོས་པ་ནི་གནད་དགག་ཅིག་ཡིན།

ཨ་ཡེནྶེ་ཊན།

༥༽ ཨ་ཡེནྶེ་ཊན་དང༌། སྟོན་པ་ཤཀྱཱ་ཐུབ་པ། 

ཨ་ཡེནྶེ་ཌན་དང༌། སྟོན་པ་ཞེས་པའི་བསྔགས་འོས་དཔེ་དེབ་འདིའི་ནང་དེང་

རབས་དངོས་ཁམས་རིག་པའི་ཕྱི་མོ་རྣམས་དང༌། ཆོས་བརྒྱུད་ནང་པ་དང༌། ཧཱིན་དྷུ། 

ཏའོ་༼རྒྱ་ནག་ནང་དུ་དར་ཁྱབ་ཆེ་བའི་ཆོས་ལུགས་སྟེ་ལའོ་ཁྲུ་ Lao Tzu ལས་མཆེད་པ་དང༌། དེ་ནི་བོད་ཀྱི་

གསང་སྔགས་ཀྱི་སྒོམ་ཉམས་ལེན་གྱི་ཆོས་དང་འདྲ་བ་ཡིན།༽སོགས་ཀྱི་སྟོན་པས་གསུངས་པའི་

དུམ་བུ་ཁག་ ༡༢༠ ལས་བརྒལ་བ་མཚུངས་བསྡུར་བྱས་ཏེ་བཀོད་ཡོད། དེབ་དེ་ནི་

གསུང་དུམ་ཕྱོགས་བཏུས་བྱས་པ་ཞིག་ཡིན་ཞིང༌། དེས་ང་ཚོར་དངོས་ཁམས་རིག་པ་

དང༌། ཟབ་ཆོས་རིག་པ་བར་གྱི་འབྲེལ་བའི་སྐོར་ལ་གཏིང་ཟབ་པོར་བསམ་མནོ་གཏོང་

དགོས་པའི་སྐུལ་ལྕག་བྱས་ཡོད། སྤྱིར་དེ་ལྟ་བུའི་གོ་རྟོགས་དང་དངོས་ཡོད་ཉམས་

ཞིབ་གཉིས་བར་ཁྱད་པར་ཆེན་པོ་མངོན་ཡོད་མོད། མཚུངས་བསྡུར་དེས་དེ་དག་ལ་

གཏིང་ཟབ་པའི་འབྲེལ་བ་ཞིག་མཉམ་གནས་བྱས་པར་བསྟན་ཡོད། 

མཚུངས་བསྡུར་གྱི་གསུང་དུམ་རྣམས་བརྗོད་གཞི་འདྲ་མིན་དང་སྦྱར་ཏེ་

བསྟར་སྒྲིག་བྱས་འདུག་ཅིང༌། དེ་ཡང་རྡུལ་དང་ནུས་ཤུགས་ཀྱི་ངོ་བོ་དང༌། ལས་དང་

བྱེད་པའི་བར་གྱི་འབྲེལ་བ། དུས་དང་སྟོང་ཆ་ཡི་གོ་རྟོགས། ཡུལ་དངོས་སུ་རྟོགས་

པའི་སྐོར། ང་ཚོའི་གོ་རྟོགས་ནང་བློ་ལོག་ཤེས་ཀྱི་བྱེད་ལས། དངོས་དོན་འབྲེལ་

སྐབས་སྐད་ཡིག་གི་ཚད་མཚམས། སྐྱེ་བའི་དངོས་པོ་ཀུན་གྱི་ཕན་ཚུན་ལྟོས་གྲུབ་

བཅས་རེད། 

དཔེ་དེབ་འདིའི་རྩོམ་པ་པོ་ནི་ ཐོ་མསི་ ཧྥར་ལན་ Thomas J McFarlane ཡིན་

ཞིང༌། ཁོང་ནི་ཤེས་ཡོད་རིག་གནས་ཚད་མཐོ་བའི་མཁས་དབང་ཞིག་ཡིན། ཨ་རིའི་

སིཊན་ཧྥཌི་མཐོ་སློབ་ཆེན་མོ་ Stanford University ནས་དངོས་ཁམས་རིག་པའི་སློབ་

ཐོན་པ་ཞིག་ཡིན་པར་མ་ཟད། རྩིས་གཞི་དང་ནང་དོན་རིག་པའི་ཐོག་ཚད་མཐོ་བའི་

ཕྱག་འཁྱེར་ཐོབ་པ་ཞིག་ཀྱང་ཡིན། ཁོང་གི་མཁས་པའི་མཛད་རྗེས་སྟེང་དུ་ལོ་ཡུན་ ༡༥ 

རིང་འཛམ་གླིང་འདིའི་ཆོས་ལུགས་ཀྱི་གྲུབ་མཐའ་ཁག་ལ་སྦྱང་བརྩོན་དང༌། ཉམས་

ཞིབ་ཀྱི་བྱ་བར་ཞུགས་མྱོང༌། ཁོང་ད་ལྟ་ཨ་རི་མངའ་སྡེ་ ཨེ་རོ་གྷན་ནང་བཞུགས་ཡོད། 

དཔེ་དེབ་འདིའི་སྐོར་ལ་རྩོམ་པ་པོ་གྲགས་ཅན་གསུམ་གྱིས་བརྗོད་བྱ་དོན་

ལྡན་གྱི་བསྔགས་བརྗོོད་ཀྱི་ཆེ་བསྟོད་འདི་ལྟར་མཛད་ཡོད། དཔེར་ན། 

རྩོམ་པ་པོ་ ཊེ་ནི་ལོཝི་ གྷི་རོཧྥི་ Stainslov Grof ཡིས་བརྗོད་དོན། སྐྱེ་བོ་མང་

པོས་འཛམ་གླིང་གི་ཟབ་ཆོས་གྲུབ་མཐའ་དང༌། དེང་དུས་ཚན་རིག་གི་བར་ངོ་མཚར་

བའི་རིགས་མཐུན་ཀུན་འདུས་སྐོར་ལ་མྱུལ་ཞིབ་བྱས་མོད། ཁོང་ཚོ་སུས་ཀྱང་ ཨ་

ཡེནྶེ་ཊན་དང༌། སྟོན་པ་ཤཱཀྱ་ཐུབ་པ་ཞེས་པའི་དཔེ་དེབ་ལས་ལྷག་པར་དོན་གསལ་བ་

དང༌། ཡིད་ཆེས་འཕེར་བ་བྱས་མྱོང་མེད། ཤར་ཕྱོགས་ཀྱི་སྐྱེས་ཆེན་དང༌། དེང་དུས་

དངོས་ཁམས་རིག་པ་བའི་གསུང་ཕྱོགས་བསྡུས་ངོ་མཚར་ཅན་འདི་ནི་གནའ་དེང་ཟུང་

འབྲེལ་གྱི་ལྟ་ཚུལ་ཡར་རྒྱས་སུ་སྐྱོད་བཞིན་པའི་དུས་འདིར་ཞབས་འདེགས་བླ་མེད་

ཞུས་ཡོད། ཅེས་གསུངས། 

ཡང་རྩོམ་པ་པོ་ ཨེ་ལན་ ཝེ་ལིསི་ Allan Wallace ཡིས་བརྗོད་དོན། 

གསུང་རྩོམ་ཕྱོགས་བསྡུས་འདིས་འཛིན་བྱེད་བློའི་ཡུལ་གྱི་ཤེས་བྱའི་གྲངས་

ཚད་དང༌། འཛིན་བྱེད་བློ་རང་ཉིད་ཀྱི་ཁྱད་ཆོས་བར་མྱུལ་ཞིབ་མཚུངས་པར་བྱས་

པས་སྐྱེ་བོ་མང་པོ་འཐོམ་གཉིད་ལས་སློང་བར་མཛད། ཅེས་གསུངས། 

ཡང་རྩོམ་པ་པོ་ ཨེ་ལན་ ཝོལ་ཧྥི་ Fred Alan Wolf ཡིས་བརྗོད་དོན། 

ཨ་ཡེནྶེ་ཊན་དང༌། སྟོན་པ་ཞེས་པའི་དཔེ་དེབ་འདིས་དཔྱད་པ་གཏིང་ཟབ་པ་

དང༌། གོ་བདེ་བ། ལུང་ཁུངས་བཙན་པ་བཅས་བགྱིས་པ་ལ་བརྟེན་ནས་ཚན་རིག་དང༌། 

སེམས་ཆོས་བར་གྱི་འགལ་ཟླ་འདུམ་པར་ཕན་རླབས་བྱུང་ཡོད། གལ་སྲིད་ཁྱེད་ཀྱིས་

གསུང་ཁུངས་ལ་རྩད་གཅོད་ཚེ་སྐྱེ་བོ་སུས་གང་གསུངས་པ་དང༌། དུས་ནམ་གསུངས་

པ་ལ་ཁྱད་པར་འབྱེད་མི་ཐུབ། ཅེས་གསུངས། 

བརྗོད་བྱ་མཚུངས་པའི་གསུང་དུམ་དཔེ་མཚོན།

ཨཡེནྶེ་ཊན། སྟོན་པ་ཤཀྱཱ་ཐུབ་པ།

༡༽ ལྟོ ས་གྲུབ་ཀྱི་རིགས་པ་དང་སྒོ་བསྟུན་ན་བར་སྣང་

གི་ངོ་བོ་དེ་རང་ནང་གི་གཟུགས་ཆ་ལས་བསལ་ནས་

འཇོག་མི་སྲིད།

༡༽ གལ་སྲིད་ཉི་མ་དང་གཟའ་སྐར་གང་ཡང་མེད་པའི་

བར་སྣང་ཁམས་སྟོང་པ་རྐྱང་པ་ཞིག་ཡོད་ན་བར་སྣང་

ཁམས་རང་ཉིད་ཀྱི་ངོ་བོ་འཇིག་རྒྱུ་རེད།

༢༽ གཟུགས་སོགས་ཀྱི་སྣང་བ་དེ་འགྲོ་བ་མིའི་སེམས་

ཀྱིས་རང་དབང་དུ་བྱས་པ་ཞིག་ཡིན་གྱིས་ཕྱི་རོལ་ཡུལ་

གྱིས་སྣང་བ་ལྟར་དུ་རང་དབང་དུ་རྣམ་པར་འཇོག་པ་

ཞིག་མིན།

༢༽ རྒྱུ་དང༌། འབྲས་བུ་དང༌། རྡུལ་ཕྲན་དང༌། རྩ ་བའི་

འབྱུང་བ་ཁམས་བཅས་ཀྱི་ཐ་སྙད་ཡོངས་རྫོགས་ནི་རྟོག་

པས་བཏགས་པ་ཙམ་དང༌། སེམས་ལ་འཆར་སྣང་ཙམ་

ཡིན།

༣༽ ཡུལ་རྟོགས་པའི་འདུན་པ་ཤུགས་ཆེན་ཡང་སེ་

འབྱུང་བའི་རྐྱེན་གྱིས་འཁྲུལ་སྣང་སྣ་ཚོགས་འབྱིན་པ་

དེས་ཕྱི་སྣོད་ཀྱི་འཇིག་རྟེན་ཡང་དག་པར་རྟོགས་བྱེད་ནི་

ནང་གི་བསམ་པ་དྭངས་པ་ཅན་དེ་ཡིན། དེ་ཡང་དངོས་

ཐོག་མྱོང་འདྲིས་ཀྱི་གཞི་རྩ་སྟེ་ཚད་མ་རིག་པ་དང་མ་

འབྲེལ་བའི་བསམ་པ་ཅན་ཞིག་ཡིན་པར་སྣང༌།

༣༽ མིང་གཟུགས་གཉིས་པོ་དེ་ཡིད་ཀྱིས་བཏགས་

ཙམ་ལས་གཞན་པའི་གཞི་གང་ཡང་མེད་པར་མ་ཤེས་

པའི་དབང་གིས་དེ་གཉིས་ལ་ཞེན་པ་ན་འཁྲུལ་བ་སྐྱེས་

པ་ཡིན། དེས་རང་ཉིད་གྲོལ་བ་ཐོབ་པ་ལ་འགོག་པར་

བྱེད།

༤༽ ཕུང་པོའི་ཚོགས་པ་ནི། ཡིད་ཀྱི་རྣམ་རྟོག་ལ་ཤར་

བ་ཙམ་ཡིན་པས་རྨི་ལམ་དང་སྒྱུ་མ་སོགས་ཀྱི་རང་

བཞིན་ཡིན་མོད་ཀྱིས། རང་གི་ངོས་ནས་བདེན་གྲུབ་ཏུ་

མེད། ཕྱོགས་གཅིག་ནས་དེ་རྣམས་གཟུང་དུ་ཡོད་པ་

དང༌། ཡིད་ཀྱི་ཤེས་པས་ཡུལ་བྱེ་བྲག་པ་གཅིག་ཏུ་

འཇོག་ནུས་ཀྱང་ཕྱོགས་གཞན་ནས་བརྗོད་ན་དེ་རྣམས་

རང་གི་རང་བཞིན་གྱི་ངོ་བོས་གྲུབ་པ་གང་ཡང་མེད་

པས་ཚད་མས་གཟུང་དུ་མེད་ཀྱང་ཡིད་ལ་འཆར་བ་ཙམ་

ཡོད། འདི་ནི་རྒྱུ་མཚན་ཡང་དག་གིས་འགྲེལ་ནུས་པས་

བདེན་པ་ཡིན། དེས་ན་དེ་རྣམས་མཐོང་བ་ཡོད་པ་དང༌། 

མཐོང་བ་མེད་པ་གང་ཡང་ཡིན་ཞེས་ཁོ་བོས་ཆོས་

བསྟན་པ་ཡིན།

༤༽ ཕུང་པོའི་ཚོགས་པ་ནི། ཡིད་ཀྱི་རྣམ་རྟོག་ལ་ཤར་

བ་ཙམ་ཡིན་པས་རྨི་ལམ་དང་སྒྱུ་མ་སོགས་ཀྱི་རང་

བཞིན་ཡིན་མོད་ཀྱིས། རང་གི་ངོས་ནས་བདེན་གྲུབ་ཏུ་

མེད། ཕྱོགས་གཅིག་ནས་དེ་རྣམས་གཟུང་དུ་ཡོད་པ་

དང༌། ཡིད་ཀྱི་ཤེས་པས་ཡུལ་བྱེ་བྲག་པ་གཅིག་ཏུ་

འཇོག་ནུས་ཀྱང་ཕྱོགས་གཞན་ནས་བརྗོད་ན་དེ་རྣམས་

རང་གི་རང་བཞིན་གྱི་ངོ་བོས་གྲུབ་པ་གང་ཡང་མེད་

པས་ཚད་མས་གཟུང་དུ་མེད་ཀྱང་ཡིད་ལ་འཆར་བ་ཙམ་

ཡོད། འདི་ནི་རྒྱུ་མཚན་ཡང་དག་གིས་འགྲེལ་ནུས་པས་

བདེན་པ་ཡིན། དེས་ན་དེ་རྣམས་མཐོང་བ་ཡོད་པ་དང༌། 

མཐོང་བ་མེད་པ་གང་ཡང་ཡིན་ཞེས་ཁོ་བོས་ཆོས་

བསྟན་པ་ཡིན།

༥༽ ནང་གི་དབང་ཤེས་ཀྱིས་འཛིན་ཚུལ་ལས་རང་

དབང་དུ་ཕྱི་རོལ་གྱི་ཆོས་ཤིག་ཡོད་པར་ཡིད་ཆེས་པ་

ནི་རང་བྱུང་ཚན་རིག་ཡོངས་ཀྱི་གཞི་རྩ་ཡིན། སྤྱིར་

དབང་ཤེས་ཀྱིས་ཕྱི་རོལ་འཇིག་རྟེན་འདི་ཁོ་ནའམ། 

བརྒྱུད་ནས་དངོས་པོ་དོན་དམ་གནས་ཚུལ་ངོ་སྤྲོད་པར་

བྱེད་པས་ང་ཚོས་ཕྱི་མ་དེ་རྗེས་སུ་དཔག་པའི་བློའི་ལམ་

ལས་ཁོ་ནར་རྟོགས་ཐུབ་པ་ཡིན། དེ་ལ་བརྟེན་ནས་ང་

ཚོས་དངོས་པོ་དོན་དམ་པའི་སྐོར་འཆར་ཚུལ་དེ་ནམ་

ཡང་མཐར་ཐུག་པ་མིན་པར་ར་འཕྲོད་པ་ཡིན། ང་ཚོས་

ལྟ་ཚུལ་དེ་དག་བཅོས་བསྒྱུར་གཏོང་རྒྱུར་རྒྱུན་དུ་གྲ་

སྒྲིག་བྱེད་དགོས། རྒྱུ་མཚན་ནི་ཡང་དག་པའི་སྒྲུབ་བྱེད་

ཚད་མ་ལ་བརྟེན་ནས་དངོས་པོ་དོན་དམ་པར་རྟོགས་པ་

བྱ་རྒྱུའི་ཆེད་ཡིན། འདི་ནི་དངོས་ཁམས་རིག་པའི་གཞི་

རྩ་ལེགས་བཤད་ཡིན།

༥༽ སྤྱིར་བཏང་དེ་བཞིན་གཤེགས་པས་རང་ཉིད་ཀྱི་

ལུང་གི་བསྟན་བཅོས་ནང་ཐ་སྙད་པའི་ཚད་མ་དང་འབྲེལ་

བའི་འཆར་སྒོ་སྣ་ཚོགས་པ་ཞིག་གསུངས་མོད་ཀྱང༌། 

གདུལ་བྱ་རྣམས་ཀྱིས་དེ་དག་ཡོངས་རྫོགས་བདེན་པར་

མེད་པར་བློ་ལ་ཟུངས་དགོས། དེ་བཞིན་གཤེགས་པས་

ཆོས་བསྟན་སྐབས་དེ་དག་དང་འབྲེལ་ནས་གསུངས་པ་

ནི། ཆུའི་ཕ་རོལ་དུ་བསྐྱོད་ཕྱིར་གྲུ་གཟིངས་བེད་སྤྱོད་པ་

དང་མཚུངས། ནམ་ཞིག་ཆུའི་ཕ་རོལ་བརྒལ་ཟིན་པ་ན་

གྲུ་གཟིངས་དོར་དགོས་པ་བཞིན་དུ་རང་ཉིད་ཐམས་ཅད་

མཁྱེན་པའི་གོ་འཕང་བརྙེས་པ་ན་ལུང་གི་ཚོགས་དེ་དག་

སྤང་དགོས་པ་ཡིན།

༼གོང་གི་གསུང་དུམ་དེ་དག་བཅོམ་ལྡན་འདས་ཀྱི་མདོ་གང་གི་ནང་ཡོད་པ་དང༌། གསུང་ཇི་བཞིན་

པ་འདིར་འགོད་ཐུབ་མ་སོང་བས་དགོངས་འགལ་མེད་པར་ཞུ།༽

༥༽ འཇིག་རྟེན་ཁམས་དེ་དཀོན་མཆོག་གིས་ཤོ་བརྒྱབ་ནས་བྱུང་བ་ཞིག་མིན།

ཨ་ཡེནྶེ་ཌན་ནི་རྟེན་འབྲེལ་རིགས་པའི་ཤིང་རྟའི་སྲོལ་འབྱེད་ཡིན། ཁོང་གིས་

སྔར་ཆོས་ལུགས་ཐོག་ལྟ་ཚུལ་འདི་ལྟར་བརྗོད་མྱོང༌། ཆོས་ལུགས་དང་མ་འབྲེལ་བའི་

ཚན་རིག་རྐྱང་པ་ནི་ཞ་བོ་ཡིན་པ་དང༌། ཡང་ཚན་རིག་དང་མ་འབྲེལ་བའི་ཆོས་ལུགས་

རྐྱང་པ་ནི་ཞར་བ་རེད་ཅེས་པ་འདི་ཡིན། ལྟ་ཚུལ་དེས་ཆོས་ཚན་བར་འགལ་ཟླ་ཆེས་

ཆེར་བཟོས་ཡོད་པ་དང༌། མཚམས་རེས་རྩོད་གཞིར་ཡང་གྱུར་ཡོད། ཡོངས་གྲགས་

སུ་ཁོང་གི་གསུང་དུམ་དེ་ཆོས་ལུགས་ཀྱི་རྒྱབ་སྐྱོར་ཕྱོགས་སུ་བེད་སྤྱོད་བྱེད་བཞིན་

ཡོད། 

ཉེ་ཆར་ཕྱི་ལོ་ ༢༠༠༨ ཟླ་བ་ ༥ ནང་ཁོང་གིས་ ༡༩༤༥ ལོར་ལྟ་གྲུབ་སྨྲ་བ་ Eric 

Gutkind ལ་སྤྲིངས་པའི་འཕྲིན་ལན་ལོ་ངོ་ ༥༠ རིང་གསང་ཉར་བྱས་པའི་ཡིག་ཕྲེང་བཅུ་

ཅན་ཞིག་འཚོང་རྒྱུའི་ཆེད་འགྲེམ་སྟོན་བྱས་ཡོད། སྤྱིར་ཁོང་ནི་རྗིའུ་མི་རིགས་ཤིག་

ཡིན་མོད། འཕྲིན་ཡིག་དེའི་ནང་རྗིའུ་མི་རིགས་ནི་གཞན་ལས་ཁྱད་ཆོས་ལྷག་པོ་གང་

ཡང་མེད་ཅིང༌། དཀོན་མཆོག་གིས་བཀོད་པ་ཞིག་མིན་ཞེས་བྲིས་ཡོད། 

ཁོང་གི་འཕྲིན་ཡིག་དེའི་ནང་བརྗོད་དོན། 

དཀོན་མཆོག་ཞེས་པའི་ཐ་སྙད་ནི་འགྲོ་བ་མི་ཉམ་ཆུང་སྟོབས་མེད་རྣམས་ཀྱི་

བརྗོད་ཚིག་དང༌། རྣམ་འགྱུར་ཞིག་ལས་གཞན་གང་ཡང་མིན། ཡེ་ཤུ་སྟོན་པའི་གསུང་

རབ་ནི་གོང་དུ་བཀུར་འོས་པའི་དཔེ་ཚོགས་ཤིག་ཡིན་མོད། ད་དུང་བྱིས་པའི་ངང་

ཚུལ་ཅོལ་ཆུང་གི་གནའ་རབས་གཏམ་རྒྱུད་ལས་མི་འདའ། འགྲེལ་བ་ཟབ་ཕྲ་ཇི་ལྟར་

བྱས་རུང་ཁོ་བོའི་འདོད་ཚུལ་འདི་ལ་བསྒྱུར་བ་གཏོང་མི་ཐུབ། ཁོ་བོ་ལ་མཚོན་ན། 

རྗིའུ་ཆོས་ལུགས་ནི་གཞན་དང་འདྲ་བར་བྱིས་པའི་རྣམ་རྟོག་གི་རོལ་པ་ཞིག་ཡིན། ཁོ་

བོ་ནི་རྗིའུ་མི་རིགས་ཀྱི་ཁོངས་སུ་གཏོགས་ཤིང༌། དེ་དག་གི་སེམས་རྒྱུད་དང་འབྲེལ་

བ་ཉེ་བོ་ཞིག་ཡིན་ཀྱང་མི་རིགས་དེ་གཞན་ལས་ཁྱད་ཆོས་ལྷག་པོ་དམིགས་བསལ་བ་

གང་ཡང་མེད། ཁོང་ཚོ་དཀོན་མཆོག་གིས་བཀོད་པ་ཞིག་ཡིན་པའི་སྒྲུབ་བྱེད་གང་

ཡང་མ་རྙེད་ཅེས་གསུངས། 

ཡེ་ཤུ་སྟོན་པའི་ཡར་སྔོན་གྱི་དུས་རབས་དྲུག་པའི་དུས་ཏེ། བདག་ཅག་གི་

སྟོན་པ་བྱོན་པའི་སྐབས་སུ་ཕྱི་ནང་གི་ལྟ་གྲུབ་ཕན་ཚུན་རྒྱུ་མཚན་ལྡན་པའི་རྩོད་ལན་

དང༌། བློ་རྒྱ་ཡངས་པོའི་འགྲན་རྩོད་བྱས་ཡོད། སྐབས་དེའི་མི་རྣམས་རྒྱུ་མཚན་ཡང་

དག་པའི་ཆོས་ལ་ཞུགས་རྒྱུ་དང༌། སྒོམ་ཉམས་ལེན་བྱ་རྒྱུར་རང་གཤིས་སུ་ཡོད་པས་

དོན་གཉེར་ངང་གིས་སླེབས་ཡོད། དེ་ནི་བསྐལ་པ་ཡ་ཐོག་བཟང་པོའི་དུས་ཡིན། ཕྱིས་

སུ་འགྲོ་བ་མི་རྣམས་ཀྱི་གཤིས་རྒྱུད་འགྲིབ་ནས་རང་གི་ཕ་མེས་ཀྱི་ཆོས་ལུགས་ལ་

སྐྱོན་མཐོང་བཞིན་དུ་སྐྱོན་སྐྱོན་དུ་ངོས་ལེན་བྱ་རྒྱུ་ལྟ་ཞོག་སྐྱོན་ཐེར་འདོན་བྱ་མི་དག་

ལ་ཞེ་ལོག་པར་བྱས། དཔེར་ན། ཡེ་ཤུ་དང༌། ཁ་ཆེ་ཆོས་ལུགས་ལྟ་བུ་མཚོན་ན། རང་

གི་སྟོན་པའི་གསུང་ལ་དཔྱད་པ་བྱ་མི་ཆོག་པ་མ་ཟད། ཡིད་གཉིས་ཐེ་ཚོམ་མེད་པར་

བཀའ་བཞིན་ཉམས་ལེན་བྱ་དགོས། སྐྱེས་བུ་གང་ཞིག་གིས་ཆོས་ལུགས་དེ་དག་ལ་

ཐེ་ཚོམ་དབང་གིས་དཔྱད་པ་བྱེད་ཚེ་དེ་དག་ནི་ཆོས་དང་མི་མཐུན་པའི་བྱ་བ་དང༌། 

ཉེས་པ་ཚབས་ཆེན་ཞིག་ཏུ་བརྩི་བ་ཡིན། དེང་གི་དུས་སུ་ཆོས་ལུགས་ཕན་ཚུན་ལ་རྒྱུ་

མཚན་ལྡན་པའི་རྩོད་ལན་བྱ་རྒྱུར་ལྟ་ཞོག ཐ་ན་ཆོས་ལུགས་གང་ཞིག་ལ་སྐྱོན་ཕྲན་བུ་

ཐེར་འདོན་བྱས་པ་ཙམ་གྱིས་ནང་འཁྲུག་དང༌། ནང་དམེ་བྱུང་དང་འབྱུང་བཞིན་པ་ནི་ད་

ལྟ་སྙིགས་མ་ལྔ་བདོ་བའི་དུས་ཀྱི་མིའི་སྤྱོད་ཚུལ་ཡིན། ཆོས་ལུགས་ནང་ཁུལ་གྱི་བགྲོ་

གླེང་ཚོགས་འདུ་ཡང་སེ་སྐོང་བཞིན་ཡོད་ཀྱང་དེ་དག་ནི་ཕྱིའི་རྣམ་པ་ཙམ་ལས་དོན་

དམ་པར་གཞི་རྩའི་ལྟ་གྲུབ་ཐོག་འཐད་དང་མི་འཐད་ཀྱི་བགྲོ་གླེང་གནང་རྒྱུའི་གདེང་

སྤོབས་གང་ཡང་མེད། དེ་དག་ནི་ཆོས་ལུགས་ཕན་ཚུན་བསྔགས་བརྗོད་དང༌། རང་

བསྟོད་བྱེད་པ་ཙམ་ཡིན། དུས་རབས་ཉེར་གཅིག་པའི་ནང་གི་རྒོལ་ཕྱི་རྒོལ་གཉིས་སུ་

ཕྱེ་ནས་རྒྱུ་མཚན་ལྡན་པའི་རྩོད་པ་བྱ་ཡུལ་ནི་ཚན་རིག་ཁོ་ན་ཡིན་པས་ང་ཚོས་གོ་

སྐབས་དམ་འཛིན་བྱ་དགོས། 

ཚན་རིག་འཕྲུལ་གསར་གྱི་ཡོ་ལང་གི་སྐབས་འདིར་ནང་པ་བ་རྣམས་ཀྱི་

འཇིང་པ་འགྲེང་ནས་སྤོབས་པ་ཆེན་པོས་བསྐྱར་ཟློས་བྱེད་བཞིན་པ་ནི། དངོས་ཁམས་

རིག་པ་བ་སློབ་དཔོན་ཆེན་མོ་ ཨ་ཡེནྶེ་ཌན་གྱིས་ནང་ཆོས་ལ་བསྔགས་བརྗོད་བྱས་

པའི་བརྗོད་ཚིག་དེ་ཡིན། ཁོང་གིས། མ་འོངས་པར་མངོན་སུམ་ཚད་གྲུབ་ཀྱི་འཇིག་

རྟེན་དང་མཐུན་པའི་ཆོས་ལུགས་ཤིག་འབྱུང་རྒྱུར་རེ་བ་ཡོད་པ་ནི་ནང་ཆོས་ལ་ལྡན་

པ་ཡིན། དེས་བདེ་སྡུག་བྱེད་པ་པོ་དཀོན་མཆོག་ཁས་མི་ལེན་ཞིང༌། དཀོན་མཆོག་

དང་དེའི་ལུགས་ལ་གཙོ་བོར་མི་འཛིན། དེ་ནི་ཆོས་ཐམས་ཅད་སྟེང་གི་དངོས་ཡོད་

ཉམས་མྱོང་ལ་གཞི་བཅོལ་བ་ཞིག་ཡིན། གལ་སྲིད་ཚན་རིག་དང་གོམས་པ་མཉམ་

སྤོས་ཀྱི་གདོང་ལེན་བྱེད་ཐུབ་པའི་ཆོས་ཤིག་ཡོད་ཚེ་དེ་ནི་ནང་ཆོས་ཉིད་ཡིན། ཞེས་

གསུངས། 

དེང་དུས་ནང་ཆོས་དང་ཚན་རིག་སྐོར་ལས་བརྩམས་པའི་དཔེ་དེབ་འགའ་

ཞིག་ཡོད་པ་དེ་དག་གི་ནང་དུ་གོང་གི་གསུང་དུམ་དེ་ཙམ་ལུང་འདྲེན་གཙོ་བོ་བཟུང་

ནས་ནང་ཆོས་དེ་ཚན་རིག་དང་མཐུན་པ་རེད་ཅེས་འུད་སྒྲོག་བྱེད་བཞིན་ཡོད། དེ་

ཙམ་གྱིས་ནང་ཆོས་དེ་ཁྱད་འཕགས་ཡིན་པར་འགྲེལ་མི་ཐུབ་སྙམ། ཨ་ཡེནྶེ་ཌན་གྱི་

སྤྱིར་སྣོད་བཅུད་ཀྱི་འཇིག་རྟེན་ཆགས་རབས་དང༌། ཆོས་ལུགས་སྐོར་འདོད་ཚུལ་

དང༌། དམིགས་བསལ་དུ་ཊར་ཝིན་གྱི་ནང་བཅུད་ཀྱི་སེམས་ཅན་འཕེལ་འགྱུར་རིག་པ་

དང༌། བློ་རིག་གི་རྣམ་བཞག་ཧྲིལ་པོ་ཤེས་པར་བྱས་ནས་ནང་ཆོས་དེ་གཞན་ལས་

ཐུན་མིན་ཞིག་ཡིན་པར་འགྲེལ་ཐུབ་ན་རྒྱུ་མཚན་ལྡན་པ་ཞིག་ཡིན། དེས་ན་ཨ་ཡེནྶེ་

ཌན་གྱིས་ཚན་རིག་དང་ཆོས་ལུགས་སྐོར་ལས་བརྩམས་པའི་རྩོམ་ཐུང་གཉིས་དགོད་

རྒྱུ་ཡིན། 

ཀ༽ ཚན་རིག་དང༌། ཆོས་ལུགས། 

དུས་རབས་སྔོན་མ་དང༌། དེའི་ཡར་སྔོན་སྐབས་ལ་ཤེས་ཡོན་དང༌། ཆོས་

ལུགས་ཡིད་ཆེས་བར་བསྡུམ་ཐབས་མེད་པའི་རྩོད་རྙོག་ཅིག་བྱུང་ཡོད་པར་འདོད། 

ནང་གི་ཤེས་རིག་ཚད་འཐོན་པོར་སོན་པའི་ཁྲོད་ན་དར་ཁྱབ་ཆེ་བའི་བསམ་ཚུལ་

གཅིག་ནི་ཡིད་ཆེས་དད་པ་ཡི་ཚབ་ཏུ་ཤེས་ཡོན་འཇོག་པའི་དུས་ལ་བབ་ཡོད་པ་དང༌། 

ཤེས་ཡོན་ལ་མ་བརྟེན་པའི་ཡིད་ཆེས་རྐྱང་པ་ནི་རྨོངས་དད་ཡིན་པས་མཐའ་གཅིག་ཏུ་

དགག་དགོས་ཞེས་པ་འདི་ཡིན། ལྟ་ཚུལ་འདི་གཞིར་བྱས་ན་ཤེས་ཡོན་གྱི་བྱེད་ལས་

གཙོ་བོ་ནི་ནང་གི་བསམ་བློ་དང་ཤེས་རྟོགས་ཀྱི་བརྒྱུད་ལམ་སྒོ་འབྱེད་བྱ་རྒྱུ་དེ་ཡིན་

ཞིང༌། མི་མང་གི་ཤེས་ཡོན་སྦྱོང་ཡུལ་སློབ་གྲྭ་དེ་དག་གི་དམིགས་ཡུལ་དེ་མཐའ་

གཅིག་ཏུ་བསྒྲུབ་ཐབས་བྱ་དགོས་པ་འདི་ཡིན། 

ཅི་སྟེ་ཉུང་ཤས་ཤིག་གིས་རྒྱུ་མཚན་ལྡན་པའི་ལངས་ཕྱོགས་འདི་ཧ་ཅང་གླེན་

པའི་རྣམ་པ་ཞིག་ཏུ་མཐོང་སྲིད། བསམ་ཤེས་ཅན་སུ་ཡིན་རུང་བསམ་ཚུལ་ལངས་

ཕྱོགས་འདི་ལ་གློ་བུར་དུ་ཕྱོགས་ལྷུང་ཅན་ཞིག་ཏུ་མཐོང་མོད། འདི་ནི་རང་སེམས་ཀྱི་

རང་བཞིན་རྙོག་བྲལ་དེ་གསལ་སྟོན་བྱེད་འདོད་ནས་རང་གི་ཉམས་ཞིབ་ཆེད་རྩོམ་དེ་

གསོང་པོར་བརྗོད་པ་ཡིན། 

ལྡོག་མེད་ཀྱི་དམ་བཅའ་ཞེས་པ་དེ་རང་གི་ཉམས་མྱོང་དང༌། ཡུལ་མངོན་སུམ་

དུ་རྟོགས་པའི་བློ་ཞིག་གི་གཞིར་བྱས་ནས་སྐྱེ་དགོས་པ་ནི་དངོས་འབྲེལ་ཡིན། རིགས་

པ་སྨྲ་བའི་ཕྱོགས་རྣམས་ཀྱིས་གནད་དོན་དེ་ངེས་པར་དུ་ངོ་ལྐོག་མེད་པར་ཁས་ལེན་

དགོས་པ་ཡིན། འདོད་ཚུལ་དེ་དག་གི་ཞན་ཆ་ནི། ང་ཚོའི་སྤྱོད་ལམ་དང༌། ཡིན་ལུགས་

ཁ་ཚོན་གཅོད་པའི་སྐབས་སུ་དགོས་མཁོ་ཆེ་བའི་དམ་བཅའ་དེ་ནི་ཚན་རིག་གི་ཐབས་

ལམ་ཁོ་ན་ལས་རྙེད་མི་ཐུབ་ཅེས་པ་འདི་ཡིན། 

ཚན་རིག་ཐབས་ལམ་གྱིས་ང་ཚོར་བསླབ་ཐུབ་པ་ནི། དངོས་ཡོད་བདེན་པའི་

ཆོས་རྣམས་ཕན་ཚུན་ལྟོས་པ་དང༌། རག་ལས་པ་དེ་ལས་བརྒལ་བ་གང་ཡང་མེད། དེ་

ལྟ་བུའི་དྲང་བདེན་གྱི་ཤེས་ཡོན་ནི་འགྲོ་བ་མིའི་ནུས་པ་འདང་ངེས་ཡོད་པ་དག་གིས་

མངོན་པར་བསྒྲུབ་ནུས་པ་ཡིན། དེའི་ཐོག་འགྲོ་བ་མིའི་ཧུར་བརྩོན་དང་གྲུབ་འབྲས་ལ་

ཁོ་བོས་མཐོང་ཆུང་གཏོང་གིན་འདུག་སྙམ་པའི་དོགས་པ་སྐྱེ་མི་སྲིད། འོན་ཀྱང་མངོན་

གྱུར་གྱི་ཤེས་ཡོན་དེས་ངེས་པར་བསྒྲུབ་དགོས་པའི་ལྐོག་གྱུར་གྱི་ཆོས་ལ་ཐད་ཀར་

སྒོ་འབྱེད་བྱེད་མི་ཐུབ་པ་ནི་གསལ་པོ་ཡིན། 

ང་ཚོར་ཡུལ་མངོན་གྱུར་གྱི་སྐོར་ལ་ཤེས་ཡོན་ཆ་ཚང་བ་དང་ཁ་གསལ་བ་སྐྱེ་

ཐུབ་ཀྱང༌། འགྲོ་བ་མིའི་ལྐོག་གྱུར་གྱི་དོན་དུ་གཉེར་བྱ་གང་ཡིན་རྗེས་སུ་དཔོག་མི་

ཐུབ། རྒྱུ་མཚན་ལྡན་པའི་ཤེས་ཡོན་གྱིས་ང་ཚོར་དམིགས་ཡུལ་ངེས་ཅན་ཞིག་སྒྲུབ་

ཐུབ་པའི་ཐབས་ལམ་ནུས་ལྡན་ཞིག་འབྱིན་མོད། ཆོས་ལུགས་ཀྱི་མཐར་ཐུག་

དམིགས་ཡུལ་དེ་ཉིད་དང་དེ་སྒྲུབ་བྱེད་ཀྱི་འདུན་པ་ནི་རྒྱུ་རྐྱེན་གཞན་ཞིག་ལས་འབྱུང་

དགོས་པ་ཡིན། དམིགས་ཡུལ་དེ་དང་དེ་འབྲེལ་གྱི་ཁྱད་ཆོས་དེ་ལྟ་བུ་བསྒྲུབ་པ་ན་ད་

གཟོད་ང་ཚོ་འཇིག་རྟེན་འདིའི་སྟེང་གནས་པ་དང༌། ང་ཚོའི་བྱ་བཞག་དེ་དོན་སྙིང་ལྡན་

པ་ཡིན་ཞེས་པའི་ལྟ་ཚུལ་ལ་རྩོད་པ་རྒྱག་པ་ནི་དགོས་པ་དེ་ཙམ་མེད། 

དྲང་བདེན་གྱི་ཤེས་ཡོན་དེ་ནི་ངོ་མཚར་ཅན་ཞིག་ཡིན། འོན་ཀྱང་དེས་མཐར་

ཐུག་གི་ལམ་སྟོན་པ་པོའི་བྱ་བ་བྱ་རྒྱུར་ནུས་པ་འདང་ངེས་མེད། དེས་མཐར་ཐུག་

དམིགས་ཡུལ་དོན་གཉེར་གྱི་རིན་ཐང་དང༌། བསྒྲུབ་བྱ་དེ་བདེན་པ་ཁུངས་སྐྱེལ་བྱེད་

མི་ཐུབ། དེས་ན་ང་ཚོ་འཚོ་གནས་ཀྱི་འཇིག་རྟེན་སྐོར་ལ་རྒྱུ་མཚན་རྐྱང་པའི་ལྟ་ཚུལ་

ལ་བརྟེན་པ་འདི་ལ་ཚད་ཅིག་ཡོད་པར་རྟོགས་པ་ཡིན། 

ཡིན་ན་ཡང་རྒྱུ་མཚན་ལ་དཔྱད་པའི་རིགས་ཤེས་ཀྱིས་བསྒྲུབ་བྱ་དམིགས་

ཡུལ་དང་དེར་ཡང་དག་པའི་བསྒྲུབ་ཐབས་ཀྱི་བྱ་བཞག་ཁྲོད་དགོས་འཁོ་མེད་སྙམ་དུ་

འཛིན་མི་རུང༌། སྐྱེས་བུ་གང་ཞིག་གིས་བསྒྲུབ་བྱ་དམིགས་ཡུལ་ཞིག་སྒྲུབ་པའི་ཆེད་

དུ་ཐབས་ལམ་ངེས་ཅན་ཞིག་དགོས་འཁོ་ཡོད་པར་རྟོགས་པ་ན་སྒྲུབ་བྱེད་དེ་ཉིད་

བསྒྲུབ་བྱ་རུ་གྱུར་པ་ཡིན། རྒྱུ་མཚན་ལ་དཔྱད་པའི་རིགས་ཤེས་ལ་བརྟེན་ནས་བསྒྲུབ་

བྱ་མཐར་ཐུག་དང༌། སྒྲུབ་བྱེད་བར་གྱི་ཕན་ཚུན་རག་ལས་ཀྱི་འབྲེལ་བ་ཇེ་གསལ་དུ་

བཟོ་བ་ཡིན་གྱི་ཡིད་ལ་བསམ་པ་རྐྱང་པས་རྩ་བའམ་མཐར་ཐུག་གི་བསྒྲུབ་བྱ་ལ་གོ་

ཤེས་སྐྱེས་མི་ཐུབ། 

རྩ་བའི་བསྒྲུབ་བྱ་དང་དེའི་ཁྱད་ཆོས་དག་མངོན་པར་གསལ་བ་དང༌། སྐྱེ་བོ་བྱེ་

བྲག་པའི་མི་ཚེ་ནང་དེ་མྱུར་དུ་མངོན་དུ་གྱུར་བ་ནི་ཆོས་ལུགས་ཀྱི་འགན་འཁྲིའི་བྱ་

བཞག་གལ་ཆེ་ཤོས་དེ་ཡིན་པར་སྙམ། གལ་སྲིད་རྩ་བའི་བསྒྲུབ་བྱ་མཐར་ཐུག་མངོན་

དུ་བྱེད་པའི་ནུས་པ་དུས་ནམ་གྱི་ཚེ་འབྱུང་བ་ཡིན་ནམ་ཞེས་དྲིས་ཚེ། ཁྱེད་ཀྱིས་ལན་

གཅིག་རྒྱག་ཐུབ་པ་ནི། དབང་ནུས་ཅན་དེ་དག་ནི་རྫུ་འཕྲུལ་གྱི་སྟོབས་དང་ལྡན་པ་མ་

ཟད་དག་པའི་འཇིག་རྟེན་ཞིག་ཏུ་གནས་ཡོད་ཅིང༌། དོན་གཉེར་ཅན་གྱི་སྐྱེ་བོ་བྱེ་བྲག་

པ་རྣམས་ཀྱི་མངོན་འདོད་དང༌། བྱ་སྤྱོད། རྣམ་དཔྱོད་ལ་སྟངས་འཛིན་བྱས་ཏེ་གནས་

ཡོད། དེ་དག་ནི་སྲོག་ལྡན་ཞིག་གི་ངོ་བོར་གནས་ཀྱང་དེ་དག་གནས་པའི་སྒྲུབ་བྱེད་

བཙལ་བའི་དགོས་པ་གང་ཡང་མེད། དེ་དག་གླིང་འདིར་ཇི་ལྟར་མངོན་དུ་གྱུར་པ་ནི་

སྐྱེས་བུ་གང་ཞིག་གི་མིག་ཤེས་ལ་སྣང་བའི་བརྒྱུད་ནས་མ་ཡིན་པར་སྔར་ལྷའི་ལུང་

གིས་བསྟན་པའི་ཆེས་མཐུ་ནུས་ཀྱི་ཁྱད་ཆོས་ཤིག་གི་བརྒྱུད་ནས་ཡིན། ཁྱེད་ཀྱིས་དེ་

དག་བདེན་པ་ཁུངས་སྐྱེལ་ཀྱི་ཆེད་དུ་ཐབས་ཤེས་བྱ་མི་རུང་ཡང༌། དེ་དག་གི་རང་

བཞིན་གང་ཡིན་ཡིད་ལ་གསལ་པོར་དྲན་དགོས་པ་ཡིན། 

ང་ཚོའི་མཐར་ཐུག་གི་མངོན་འདོད་དང༌། དེ་བསྒྲུབ་ཐབས་སྐོར་གྱི་ལྟ་གྲུབ་

རྣམ་བཞག་ཚད་མཐོ་ཤོས་ནི། རྗིའུ་དང༌། ཡེ་ཤུའི་ཆོས་ལུགས་ནང་དུ་བསྟན་ཡོད། 

བསྒྲུབ་བྱ་དམིགས་ཡུལ་དེ་ཚད་ཧ་ཅང་མཐོ་བ་དང༌། གཞན་ཡང་ང་ཚོའི་ལྷན་སྐྱེས་ཀྱི་

ནུས་ཤུགས་དམན་པའི་རྐྱེན་གྱིས་དམིགས་ཚད་ངེས་ཅན་ཞིག་ལས་སླེབས་ཐུབ་

མེད་མོད། དེས་ང་ཚོའི་དམིགས་ཡུལ་མཐར་ཐུག་དང༌། དེའི་ཁྱད་ཆོས་དེ་བསྒྲུབ་རུང་

གི་རྨང་གཞི་སྐྲུན་པར་བྱེད། གལ་སྲིད་ཁྱེད་ཀྱིས་དམིགས་ཡུལ་མཐར་ཐུག་དེ་ཆོས་

ལུགས་ཀྱི་གནས་སྟངས་ལས་བརྒལ་ནས་སྤྱིར་འགྲོ་བ་མི་དཀྱུས་མའི་ལྟ་ཚུལ་ཁོ་ནའི་

ཕྱོགས་ནས་བལྟས་ཚེ་དེ་ནི་འགྲོ་བ་མི་བྱེ་བྲག་པའི་འགན་འཁྲི་ཡོད་པའི་འཕེལ་རྒྱས་

ཤིག་ཏུ་མཐོང་སྲིད། དེའི་རྐྱེན་པས་ཁོང་གི་ནུས་ཤུགས་དེ་འགྲོ་བ་མི་ཡོངས་རྫོགས་

ལ་ཕན་བདེའི་བྱ་བཞག་གི་ཆེད་དུ་དགའ་སྤྲོའི་ངང་རང་མོས་ཀྱིས་བེད་སྤྱོད་གཏོང་

སྲིད་པ་ཡིན། 

ཆོས་ལུགས་གྲུབ་མཐའ་འདིའི་ལུགས་ལྟར་ན་འགྲོ་བ་མི་བྱེ་བྲག་ཉམས་ལེན་

པ་ཁོ་ན་གཏན་བདེ་མངའ་བའི་ལྷའི་གོ་འཕང་མངོན་དུ་བྱ་ནུས་པ་ཡིན་གྱིས་རྒྱལ་ཁབ་

དང་མི་རིགས་ལ་དེ་ལྟར་འོང་བའི་གནས་མེད། ང་ཚོ་ཚང་མ་ཆོས་ཀྱི་གཞུང་ལས་

བཤད་པ་ལྟར་དུ་ཕ་རིགས་གཅིག་གི་བུ་ཕྲུག་མ་ཡིན་ནམ། དངོས་འབྲེལ་བྱས་ན་

དཀོན་མཆོག་གི་རྒྱུད་ལ་འགྲོ་བ་མི་ཡོངས་རྫོགས་ལྷའི་དག་ཞིང་ལ་འགོད་པའི་

བསམ་པ་མེད། དག་པའི་སྐུར་འགྱུར་རུང་གི་རྣམ་ཤེས་ནི་འགྲོ་བ་མི་བྱེ་བྲག་པ་ཁོ་ན་

ལ་བྱིན་ཡོད་པས་དེའི་སྐབས་བབ་ཀྱི་ལས་དབང་ཆེ་ཤོས་ནི་གཞན་ལ་ཕན་བདེའི་

ཞབས་འདེགས་བྱ་རྒྱུ་ཡིན་གྱིས་དབང་འོག་ཏུ་བསྡུ་རྒྱུ་དེ་མིན། ཡང་ན། མཚམས་

རེར་ཕྱོགས་གཞན་ནས་རང་ཉིད་ལ་ཉེས་པ་འགེལ་རྒྱུ་དེ་ཡིན། 

ཁྱེད་ཀྱིས་དེའི་རྣམ་པ་ལས་ལྡོག་སྟེ་ནང་དོན་ལ་བལྟས་ཚེ་འདི་དག་ནི་གཞི་

རྩའི་དམངས་གཙོའི་གནས་སྟངས་སྟོན་པའི་རྗོད་བྱེད་ཅིག་ཏུ་གཟུང་ཆོག ང་ཚོའི་

བསམ་ཚུལ་ལྟར་བྱས་ན་དོན་དམ་པའི་དམངས་གཙོའི་ལམ་ལུགས་པ་ནི་གྲུབ་མཐའ་

སྨྲ་བ་བཞིན་དུ་ཁོང་གི་རྒྱལ་ཁབ་ལ་མོས་གུས་དང༌། དམིགས་ཡུལ་དུ་བཟུང་ནུས་པ་

ཉུང་ངུ་ཡིན། 

ཁ༽ ཆོས་ལུགས་དང་ཚན་རིག མཐུན་ཐབས་མེད་པའི་རང་བཞིན་ཡིན་ནམ།

ཆོས་ལུགས་དང་ཚན་རིག་བར་ལ་དོན་དམ་པར་གནོན་མི་ཐུབ་པའི་འགལ་

ཟླ་ཡོད་དམ། ཆོས་ལུགས་ཀྱི་གོ་ས་རུ་ཚན་རིག་འཇོག་ཐུབ་བམ། དྲི་བ་འདི་དག་གི་

ལན་མི་མཐུན་པའི་རྐྱེན་གྱིས་རྩོད་རྙོག་མི་ཉུང་བ་དང༌། མཚམས་རེར་འཐབ་འཛིང་

ངར་ཤུགས་ཆེན་པོ་བསླངས་ཡོད་ཅིང་དེ་ཡང་ལོ་བརྒྱ་ཕྲག་རིང་བྱུང་ཡོད། ཁོ་བོའི་

བསམ་པར་ཕྱོགས་གཉིས་ཀའི་ནང་ཕྱོགས་རིས་མེད་པའི་བསམ་མནོ་བཏང་ནས་ཆ་

འཇོག་བྱས་པ་དེས་ཀྱང་ད་དུང་དགག་ལན་ཞིག་སློང་རྒྱུ་ཡིན་པ་ནི་དོགས་མེད་ཀྱི་

གནས་ཡིན། འོན་ཀྱང་དཀའ་ངལ་དེ་སེལ་བའི་ཐབས་ལམ་ཁྲོད་འགོག་རྐྱེན་ཆེ་ཤོས་

ནི་འགྲོ་བ་མི་མང་ཆེ་བས་ཚན་རིག་གི་གོ་དོན་ལ་ཐུན་མོང་དུ་ཁས་ལེན་གཅིག་

མཚུངས་ཡིན་ཀྱང་ཆོས་ལུགས་ཀྱི་གོ་དོན་ལ་མི་མཐུན་པ་མངོན་གསལ་ལྡན་པ་དེ་

ཡིན། 

ང་ཚོའི་དགོས་མཁོའི་ཆེད་ཚན་རིག་གི་ངོ་བོ་ཞིག་བྲིས་ན་འདི་ལྟར། དེ་ནི་རྒྱུ་

མཚན་དང་གོ་རིམ་ཅན་གྱི་བསམ་ཞིབ་བྱ་ཚུལ་ཏེ། ང་ཚོའི་དབང་ཤེས་ཀྱིས་མྱོང་

རྟོགས་བྱུང་བའི་ཡུལ་གྱི་བར་ལ་སྒྲིག་གཞི་ལྡན་པའི་འབྲེལ་བ་ཇི་ལྟར་བྱུང་བར་འཚོལ་

ཞིབ་བྱ་རྒྱུ་དེ་ཡིན། ཚན་རིག་གིས་དངོས་སུ་ཤེས་བྱ་ཡོན་ཏན་སྦྱོང་ཚན་ཞིག་བསྐྲུན་

ཀྱང་བརྒྱུད་ནས་བསྒྲུབ་བྱ་གང་ཞིག་སྒྲུབ་པའི་ཐབས་ལམ་གཏན་ལ་ཕབ་ཡོད་ཚེ། 

ཚན་རིག་གིས་དེ་སྒྲུབ་ཐབས་ཀྱི་ལམ་གྱི་རིམ་པ་སྟོན་པར་བྱེད། བསྒྲུབ་བྱའི་དམིགས་

ཡུལ་གསར་དུ་གཏན་ལ་འབེབས་པ་དང༌། དེའི་ཁྱད་ཆོས་རིན་ཐང་གླེང་བའི་བྱ་སྤྱོད་

ནི་ཚན་རིག་གི་སྤྱོད་ཡུལ་ཁྱབ་ཁོངས་ལས་འདས་པ་ཞིག་ཡིན། སྤྱིར་ཚན་རིག་ནི་རྒྱུ་

འབྲས་རྟེན་འབྲེལ་གྱི་འབྲེལ་བར་གཙོ་བོར་ཡིད་ལ་བྱེད་པས་བསྒྲུབ་བྱའི་དམིགས་

ཡུལ་དང་དེའི་ཁྱད་ཆོས་རིན་ཐང་ལ་འཇུག་པ་མཐུན་པ་དང་མི་མཐུན་པའི་མཚམས་

ཀྱི་མཐའ་སྡོམ་གལ་ཆེན་ཞིག་ཏུ་སླེབས་སྲིད་ཀྱང༌། བསྒྲུབ་བྱ་དང་དེའི་ཁྱད་ཆོས་ཀྱི་

གཞི་རྩ་ངོ་བོ་འཇོག་ཚུལ་ནི་ཚན་རིག་གི་སྤྱོད་ཡུལ་ལས་འདས་པ་ཡིན། 

ཕྱོགས་གཞན་ཏེ་ཆོས་ལུགས་ཀྱི་ངོ་བོ་བསམས་པ་ན་ཡོངས་གྲགས་སུ་ངོས་

འཛིན་བྱེད་ཚུལ་ནི། དེ་ནི་བསྒྲུབ་བྱ་དམིགས་ཡུལ་ངེས་ཅན་དང་དེའི་ཁྱད་ཆོས་རིན་



﻿

ཐང༌། དེ་བཞིན་དུ་འགྲོ་བ་མིའི་བསམ་བློ་དང་བྱ་སྤྱོད་གང་ཞིག་གི་གཞི་རྩ་འདུ་ཤེས་

དྲག་པོ་དག་ལ་འབྲེལ་བ་ཆགས་ཡོད། དེ་ཡང་བྱ་སྤྱོད་དེ་དག་འགྲོ་བ་མིའི་རྒྱུད་པ་

རྒྱུན་མཐུད་པས་སྔོན་ཚུད་ནས་བཀོད་སྒྲིག་བྱེད་པ་མ་ཡིན་པ་ཞིག་དགོས། ཆོས་

ལུགས་ནི་སྤྱིར་རང་བྱུང་ཁམས་ལ་དམིགས་པའི་འགྲོ་བ་མིའི་ཀུན་སྤྱོད་ལ་འབྲེལ་བ་

ཆགས་པར་མ་ཟད་སྐྱེ་བོ་བྱེ་བྲག་པ་དང༌། སྤྱི་ཚོགས་ཀྱི་འཚོ་བ་རྣམ་པར་དག་པ་ཞིག་

བཟོ་རྒྱུ། དེ་བཞིན་དུ་འགྲོ་བ་མི་ཕན་ཚུན་བར་གྱི་མཐུན་ལམ་མཛའ་འབྲེལ་བཅས་ལ་

འབྲེལ་བ་ཆགས་ཡོད། ཡང་དག་པའི་བསྒྲུབ་བྱ་འདི་དག་སྒྲུབ་པའི་ཆེད་འགྲོ་བ་མིའི་

ཀུན་སྤྱོད་གོམས་གཤིས་དང་ཤིན་ཏུ་འབྲེལ་བ་ཆགས་པའི་སློབ་སྦྱོང་ལམ་ལུགས་

དང་མཉམ་བསྲེ་བྱ་རྒྱུ་དང༌། དེ་བཞིན་དུ་ཡིད་ལ་ལས་སླ་བོའི་ངང་འཇགས་ཐུབ་པའི་

གསུང་དུམ་དང༌། གཏམ་གླེང༌། ༼རྟོགས་བརྗོད་དང་ ལྷ་སྒྲུང༌།༽ ཁག་འགྲེམ་སྤེལ་བྱ་རྒྱུར་

ཐབས་ཤེས་བསྟེན་ཡོད། 

ཆོས་ཀྱི་ལམ་ལུགས་ནང་གི་ལྷ་སྒྲུང་ངམ། ཡ་མཚན་གྱི་མཚོན་རྟགས་དེ་ལྟ་བུ་

ནི་ཚན་རིག་དང་ལྷན་དུ་རྩོད་པའི་གཞིར་གྱུར་པ་ཡིན། ཚན་རིག་གི་བརྟག་དཔྱད་བྱ་

ཡུལ་བརྗོད་གཞི་ཁག་ལ་ཆོས་ཀྱི་ལྟ་གྲུབ་གླེགས་བམ་ལས་ཡར་ལན་གྱི་རྣམ་པ་ལྡོག་

ཏུ་མེད་པའམ་འགྱུར་བ་མེད་པའི་གཏམ་བཤད་བྱས་པ་ན་རྩོད་གཞིར་སླེབས་པ་ཡིན། 

སྤྱིར་ཆོས་ལུགས་ཀྱི་བསྒྲུབ་བྱ་དེ་སྒྲུབ་པ་ལ་རྟོག་འཆར་གྱི་རྣམ་བཞག་དེ་

ངེས་པར་དུ་དགོས་མཁོ་ཆེ་བ་མིན། དེའི་ཕྱིར་རྩོད་གཞི་དེ་ལྟ་བུ་དང་མི་ལྡན་པའི་

རིགས་པ་ཡང་དག་གི་ཆོས་ལུགས་དེ་འཛིན་སྐྱོང་བྱ་རྒྱུ་ནི་གལ་གནད་ཧ་ཅང་ཆེ།



༄༅། །སྐྱེ་ལྡན་གྱི་རྩོམ་གཞི་ཕྲ་ཕུང་དང༌། རིགས་རྒྱུན་ས་བོན། རིགས་

རྒྱུན་ཕྲ་རྫས། 

Cells, Genes & Chromosomes

༡༽ ཚེ་སྲོག་གི་འབྱུང་ཁུངས།

མིའི་འགྲོ་བ་མ་ཆགས་གོང་གདོད་མའི་དུས་ཀྱི་འཛམ་གླིང་ལ་འགྱུར་བ་

འཁྲུག་པོ་རིམ་པ་མང་པོ་བྱུང༌། ལོ་ས་ཡ་ ༤༦༠༠ ཡི་སྔ་རོལ་དུ་ཉི་མའི་མཐའ་སྐོར་དུ་

གནས་པའི་ཐལ་བ་དང༌། རླངས་རྡུལ་གྱི་རླུང་འཚུབ་དག་ཇེ་འཁྲེགས་སུ་ཕྱིན་ཏེ་སའི་

གོ་ལ་འདི་གྲུབ་པར་བཤད། གདོད་མའི་རྒྱུ་སྐར་གྱི་རླུང་ཁམས་རིམ་པ་ནི་དེ་ཚེ་ཚ་

དྲོད་ཀྱིས་བཞུར་བ་ལ་བརྟེན་ནས་བྱུང་བའི་རླངས་རྫས་དག་འདུས་པ་ལས་གྲུབ་པ་

ཡིན། སའི་གོ་ལའི་དྲོད་ཚད་དམའ་རུ་ཕྱིན་པ་ན་རླུང་ཁམས་རིམ་པ་འདིའི་ནང་གི་

རླངས་ཆུའི་རྫས་འདི་དག་དྲག་ཆར་གྱི་རྣམ་པར་ས་སྟེང་དུ་ལྷུང་ནས་རྒྱ་མཚོ་ཆགས་

པ་ཡིན། བརླན་གཤེར་གྱི་ཆུ་འདི་དག་ཉི་མའི་ཁྱིམ་རྒྱུད་ནང་ཤིན་ཏུ་འབྱུང་དཀའ་བའི་

ཆོས་ཤིག་ཡིན་པ་དང༌། དེ་ལྟར་མ་བྱུང་ན་སྲོག་ཆགས་ཀྱང་འབྱུང་མི་ཐུབ་པ་ཡིན། 

དུས་རབས་ཉི་ཤུ་པའི་ཨུ་རུ་སུའི་སྐྱེ་ལྡན་རྫས་སྦྱོར་གྱི་ཚན་རིག་པ་ཨེ་ལི་

ཛཎྜར་ ཨི་ཝ་ནོ་ཝིཆ་ ཨོ་པ་རིན་ Alexander Ivanovich Oparin གྱིས་གནས་སྟངས་



༄༅། །སྐྱེ་ལྡན་གྱི་རྩོམ་གཞི་ཕྲ་ཕུང་དང༌། རིགས་རྒྱུན་ས་བོན། རིགས

འདིའི་འོག་ན་སྲོག་ཆགས་ཇི་ལྟར་བྱུང་ཚུལ་གྱི་འགྲེལ་བཤད་རྒྱག་ཐབས་བྱས། ཁོའི་

འདོད་ཚུལ་ལྟར་ན། སྔ ་མོའི་རླུང་ཁམས་ནང་གི་སྲོག་ལྡན་གྱི་གྲུབ་ཆ་རྫས་དེ་དག་

གིས་སྲོག་ལྡན་གྱི་འདུས་རྫས་འགྲུབ་པའི་ཆེད་ཕན་ནུས་ཐོན་པའི་བྱ་བ་བྱས་ཡོད། སྐྱེ་

ལྡན་གྱི་གྲུབ་རྫས་འདི་དག་རྒྱ་མཚོའི་ནང་དུས་ཡུན་མང་པོའི་རིང་བསགས་པ་ལ་

བརྟེན་ནས་སྲོག་འཚོ་རྟེན་གྱི་ཁུ་བ་གྲུབ་པར་བཤད། ཐ་མ་གྲུབ་རྫས་ཕན་ཚུན་

བསྡེབས་པ་ན་མཐུད་མཚམས་ཀྱི་གྲུབ་རྫས་ཨ་ལོང་ཅན་བརླན་དང་འདྲ་བའི་ཐིག་

ལེའི་རྣམ་པར་གྱུར་ཏོ། དེ་ལྟ་བུའི་མཐུད་མཚམས་འདིའི་ནང་གི་སྟོང་ཆ་དག་ཕྱི་རོལ་

ལས་ལོགས་སུ་གནས་པར་བྱེད། དུས་ཡུན་གཅིག་གི་མཚམས་སུ་གྲུབ་རྫས་འདི་

དག་འགའ་ཞིག་ནི་གོང་བུ་ཆེ་རུ་དང་སྲ་བརྟན་གྱི་རང་བཞིན་དུ་གྱུར་ནས་མཐར་སྲོག་

ལྡན་གྱི་གཞི་རྩའི་དགོས་ངེས་ཁྱད་ཆོས་དང་ལྡན་པར་གྱུར་ཏོ། དེ་ནས་སྐྱེ་ལྡན་

གཟུགས་ཀྱི་རྩོམ་གཞི་བྱེད་པའི་རྩ་སྦུབས་ཀྱི་ཆ་ཤས་ཤིན་ཏུ་ཕྲ་བ་དེ་ཐོག་མར་གྲུབ། 

ཕྲ་ཕུང་འདི་དག་འགའ་ཤས་མཉམ་དུ་འདུས་པ་ལས་ཕྲ་ཕུང་དུ་མ་འདུས་པའི་གོང་བུ་

གྲུབ། དེ་ནས་གོང་བུ་དེ་དག་མཐར་ཕྲ་ཕུང་དུ་མ་དང་ལྡན་པའི་སྲོག་ལྡན་ཐོག་མར་གྲུབ་

པ་དང༌། དེ་ལས་འགྲོ་བ་སེམས་ཅན་གྱི་རིགས་རྒྱུད་མཆེད་པ་ཡིན།

རྩ་བའི་ཕྲ་ཕུང་གིས་དབུགས་གཏོང་ལེན་གྱི་ཕྲ་ཕུང་གཉིས་བཟུང་ནས་

འགུལ་སྐྱོད་ཀྱི་ཕྲ་ཕུང་ཞིག་དང་མཉམ་དུ་མཐུད་པར་བྱེད། དེ་དག་ལ་

བརྟེན་ནས་སྲོག་ལྡན་འགྲུབ་ནུས་ཅན་གྱི་ཕྲ་ཕུང་འགྲུབ་པར་བྱེད་པ་ཡིན།



བྱམས་པ་ཆོས་དབང་།

 68  

༢༽ སྲོག་འཚོ་བའི་གྲུབ་རྫས།

སྐྱེ་དངོས་ནི་སྲོག་དང་ལྡན་པ་དང་མི་ལྡན་པའི་གྲུབ་རྫས་དག་འདུས་པ་ལས་

གྲུབ་པ་ཞིག་ཡིན། སྲོག་དང་མི་ལྡན་པའི་གྲུབ་རྫས་ནི་ཆུ་ལྟ་བུ་སྟེ་སྲོག་ལྡན་གྱི་ཁོངས་

སུ་མི་ཚུད་པ་ཡིན། སྲོག་དང་ལྡན་པའི་གྲུབ་རྫས་ནི་སྲོག་ལྡན་གྱི་སྐྱེ་དངོས་ཁོ་ནར་

ཡོད། སྲོག་ལྡན་གྱི་གྲུབ་རྫས་དཔེར་ན་ མངར་བཅུད་རྫས་ Carbohydrates དང༌། ཚིལ་

ཞག་རྫས་ Lipids སྤྲི་དཀར་རྫས་ Protein སྐྱུར་རྫས་སྙིང་པོ་ Nucleic acid བཅས་ནི་

ཁམས་བཞི་འདུས་པ་ལས་གྲུབ་པ་ཡིན། དེ་དག་ནི་ནག་རྫས་དང༌། སྲོག་འཛིན་རླུང༌། 

ཡང་རླུང༌། ཟེ་རླངས་གི་ཁམས་བཅས་རེད། 

དང་པོ་མངར་བཅུད་རྫས་སམ། བྱེ་མ་ཀ་ར་ནི་ མོ་ནོ་སཱེཀྲཡིཌི་ Monosachrides 

ཞེས་པའི་བྱེ་མ་ཀ་ར་ཕྱེ་མའི་གཞི་རྩའི་སྡེ་ཚན་གཅིག་གམ་དུ་མ་འདུས་པའི་གོང་བུའི་

འདུས་རྫས་ཤིག་ཡིན། གཞི་རྩའི་སྡེ་ཚན་འདི་དག་མཉམ་དུ་མཐུད་པ་ལ་བརྟེན་ནས་

གོང་བུའི་མངར་བཅུད་རྫས་འདི་གྲུབ་པ་ཡིན། མངར་བཅུད་རྫས་འདིས་ནི་ལུས་ཀྱི་རྩ་

ཕུང་ལ་མེའི་བུད་ཤིང་རྫས་ལྟ་བུའི་བྱེད་ལས་གལ་ཆེན་བསྒྲུབ་པ་ཡིན། ལུས་ཕུང་

གིས་ཚིལ་ཞག་རྫས་བཞིན་དུ་མངར་བཅུད་འདི་ཡང་ཧ་ཅང་མང་པོ་གསོག་སྒྲུབ་བྱས་

པ་ཞིག་ཡིན། 

གཉིས་པ་ཚིལ་ཞག་རྫས་ནི་ཆུ་ནང་བཞུ་ཡལ་བྱེད་མི་ནུས་པའི་འདུས་རྫས་

ཀྱི་ཚོགས་པ་ཞིག་ཡིན། རྫས་འདི་དག་ནི་ལུས་ཀྱི་རྩ་ཕུང་སྐྱི་མོའི་ཆ་ཤས་སུ་གནས་

པར་མ་ཟད་ལུས་ཀྱི་རྩ་ཕུང་གི་ནུས་ཤུགས་ཀྱི་འབྱུང་ཁུངས་གཙོ་བོ་ཡང་ཡིན། འདི་

ནི་མངར་བཅུད་རྫས་ལས་དུས་ཡུན་རིང་བ་གནས་ཐུབ་པ་ཡིན། 

གསུམ་པ་སྤྲི་དཀར་རྫས་ནི་ཨེ་མི་ནོའུ་སྐྱུར་རྫས་ Amino acid ཀྱི་གཞི་རྩ་སྡེ་

ཚན་གྱི་རིགས་དང་ལྡན་པའི་སྐྱེ་ལྡན་གྱི་འདུས་རྫས་རིགས་ཤིག་ཡིན། རྩ ་ཕུང་གི་

འདུས་རྫས་ཧ་ཅང་མང་བའི་སྤྲི་དཀར་རྫས་འདིས་སྐྱེ་དངོས་ཀྱི་བྱ་རིམ་ཕལ་ཆེ་བའི་

ནང་དུ་ལྡེ་མིག་ལྟ་བུའི་བྱ་བ་གལ་ཆེན་བྱེད་བཞིན་ཡོད། དཔེར་ན་སྤྲི་དཀར་རྫས་ཁ་

ཤས་ཀྱིས་ལུས་ཀྱི་རྩ་ཕུང་ནང་གི་རྫས་སྦྱོར་ལ་ཕན་ནུས་བསྐྲུན་པ་དང༌། ཡང་འགའ་

ཤས་ཀྱིས་ལུས་ཀྱི་རྩ་རྫས་དག་སྲུང་སྐྱོབ་བམ་སྐྱེལ་འདྲེན་བྱེད་པ་ཡིན།

བཞི་པ་སྐྱུར་རྫས་སྙིང་པོའམ། དབང་རྩའི་ཕྲ་ཕུང་གི་སྐྱུར་རྫས་ནི་ནིག་ལིའོ་ཊ་

ཡེཊི་ Nucleotides ཞེས་པའི་སྐྱེ་དངོས་འདུས་རྫས་སྡེ་ཚན་ཆུང་བ་དག་ལས་གྲུབ་པ་

དང༌། སྐྱེ་དངོས་གྲུབ་རྫས་རྙོག་འཛིང་ཆེ་ཤོས་ཤིག་ཡིན། སྐྱུར་རྫས་འདི་ལ་རིགས་

གཉིས་ཡོད་པའི་མངར་བཅུད་ཀྱི་དབང་རྩའི་སྐྱུར་རྫས་ ཨར་ཨེན་ཨེ་ Ribonucleic acid 

(RNA) ཡིས་སྤྲི་དཀར་རྫས་ཀྱི་མངར་བཅུད་བསྲེ་སྦྱོར་སྒྲུབ་པར་བྱེད། ཌི་ཨེན་ཨེ་ 

DNA ཞེས་པའི་སྐྱུར་རྫས་ཀྱིས་རིགས་རྒྱུད་ཀྱི་ཁྱད་ཆོས་མི་རབས་གཅིག་ནས་གཞན་

དུ་འཕོ་བར་བྱེད།

༣༽ ཕྲ་ཕུང་གི་ནང་རོལ།

མིའི་ལུས་ཕུང་དང༌། དེ་བཞིན་སྐྱེ་དངོས་ཕལ་ཆེ་བའི་ནང་གི་ཕྲ་ཕུང་ཡོངས་

རྫོགས་ལ་གཞི་རྩའི་ཁྱད་ཆོས་འགའ་ཞིག་ཆ་སྙོམས་སུ་ལྡན་ཡོད། འདི་དག་ནི་ཕྲ་ཕུང་

གི་སྐྱི་མོའམ། ཁྲག་འབག་གི་སྐྱི་མོ་དང༌། Plasma membrane ཕྲ་ཕུང་གི་གཤེར་ཁུ་ Cyto-

plasm དབང་རྩའི་ཕྲ་ཕུང་སྙིང་པོ་ Nucleus བཅས་རེད། 

ཕྲ་ཕུང་གི་སྐྱི་མོས་གཤེར་ཁུ་ལྡན་པའི་ཕྲ་ཕུང་གི་མཐའ་སྐོར་ལ་གཡོགས་

ཡོད། སྐྱི་མོ་དེས་གཤེར་ཁུ་ཁྱབ་འགྱེད་ཀྱི་རྭ་བ་དང་འདྲ་བའི་བྱ་བ་བྱེད་ཅིང༌། དེས་ཕྲ་

ཕུང་གི་ནང་དུ་རྫས་རིགས་རྒྱུ་བར་སྟངས་འཛིན་བྱེད་པ་ཡིན།

ཕྲ་ཕུང་གི་གཤེར་ཁུ་ནི་ཤིང་ཏོག་གི་ཁུ་བ་སྐོལ་བའི་ལྡེ་གུ་དང་འདྲ་བའི་རྫས་

ཤིག་ཡིན་པ་དང༌། དེའི་ནང་དུ་ཕྲ་ཕུང་གི་ཆ་ཤས་གཞི་སྒྲོམ་ organelles དམིགས་

བསལ་བའི་རྫས་གསོག་འཇོག་བྱས་ཡོད་པ་དེར་ལས་ཀ་དམིགས་བསལ་བ་ཞིག་

ཡོད། ཕྲ་ཕུང་གི་གཞི་སྒྲོམ་རིགས་གཙོ་བོ་ ལཡེ་ཟོ་སམ་ Lysosome ཞེས་པའི་ནང་འཇུ་

བྱེད་གཤེར་ཁུ་ཡོད་པ་དང༌། དེས་ཕྲ་འབུ་ལྟ་བུའི་ཕྲ་རབ་དག་འཇུ་བར་བྱེད། རཡེ་བྷོ་

སམ་ཞེས་པའི་བསྲེ་སྦྱོར་ཕྲ་རྫས་དེའི་ནང་ཨར་ཨན་ཨེའི་སྐྱུར་རྫས་ཡོད་ཅིང༌། དེའི་

ལས་འགན་ནི་སྤྲི་དཀར་རྫས་ལ་མངར་བཅུད་བསྲེ་སྦྱོར་བྱ་རྒྱུ་དེ་རེད། བསྲེ་སྦྱོར་ཕྲ་

རྫས་འདིས་ཕྲ་ཕུང་གཤེར་ཁུའི་ནང་རང་དབང་གི་ངང་ནས་བསྐྱོད་ཐུབ་པ་དང༌། ཁྲག་

འབག་ནང་མའི་དྲ་ལམ་གྱི་རྩིག་ངོས་སུ་ཆགས་ཡོད། དྲ་ལམ་འདིས་ཕྲ་ཕུང་གི་སྐྱི་མོ་

དང་དབང་རྩའི་ཕྲ་ཕུང་སྙིང་པོའི་སྐྱི་མོ་གཉིས་མཐུད་པར་བྱེད། ཁྲག་འབག་ནང་མའི་

དྲ་ལམ་འདི་ནི་སྤྲི་དཀར་དང་ཚིལ་ཞག་རྫས་བཟོ་བསྐྲུན་བྱ་ཡུལ་ཡིན་པ་མ་ཟད། 

འདིས་ཕྲ་ཕུང་ནང་རྒྱུ་རྫས་དག་སྐྱེལ་འདྲེན་ཡང་བྱེད་པ་ཡིན། གྷོལ་ཇི་ Golgi ཁུག་མ་

ནི་ཁུང་བུའི་ཚོགས་པ་ཞིག་ཡིན་པ་དང༌། ཁྲག་འབག་ནང་མའི་དྲ་ལམ་ནང་བཟོ་བསྐྲུན་

བྱས་པའི་འདུས་རྫས་དག་ཁུག་སྣོད་དེའི་ནང་ཉར་ཚགས་དང༌། གློད་གཏོང་བྱེད་པ་

ཡིན། ཕྲ ་ཕུང་གི་ཆ་ཤས་མི་ཊོ་ཀོནྜ་རི་ཡ་ Mitochondria དབང་པོ་ཡིས་ཕྲ་ཕུང་གི་

དབུགས་འབྱིན་རྔུབ་བྱ་བའི་ནང་ཞུགས་པ་དང༌། དེས་ཕྲ་ཕུང་གི་བྱ་བ་རྣམས་བྱེད་

པར་དགོས་ངེས་ཀྱི་ནུས་ཤུགས་དག་སྐྲུན་པར་བྱེད་པ་ཡིན།

དབང་རྩའི་ཕྲ་ཕུང་གི་སྙིང་པོ་ནི་ཕྲ་ཕུང་གི་ཆ་ཤས་གཙོ་བོ་ཡིན། དབང་རྩ་

རང་ཉིད་ཀྱི་སྐྱི་མོའི་བྱེད་ལས་ལ་བརྟེན་ནས་དེས་ཕྲ་ཕུང་གི་གཤེར་ཁུ་ལས་ལོགས་

སུ་གནས་ཡོད། དབང་རྩ་འདི་ཕྲ་ཕུང་སྐྱེ་བ་དང༌། གནས་པ། འཕེལ་རྒྱས་ཀྱི་དགོས་

མཁོ་ཆེད་མེད་དུ་མི་རུང་བ་ཞིག་ཡིན། དབང་རྩའི་ཕྲ་ཕུང་ནང་གི་རིགས་རྒྱུན་ཕྲ་རྫས་

ནི་རིགས་རྒྱུན་ས་བོན་རྒྱུན་མཐུད་པ་ལས་གྲུབ་པའི་ཌི་ཨེན་ཨེ་ཡི་ཐག་སྐུད་རིང་མོ་

ཞིག་ཡིན། ཐག་སྐུད་ཡོངས་རྫོགས་ནང་ཕྲ་ཕུང་གི་བྱེད་ལས་སྐོར་གྱི་གནས་ཚུལ་ལྡན་

ཡོད།

སེམས་ཅན་རྣམས་ལ་ཕྲ་ཕུང་ཆ་

ཤས་གཙོ་བོ་གསུམ་ཡོད། དེ་དག་ནི་

ཕྲ་ཕུང་གི་སྐྱི་མོ་དང༌། ཕྲ ་ཕུང་གི་

གཤེར་ཁུ། དབང་རྩའི་ཕྲ་ཕུང་བཅས་

རེད། དེར་མ་ཟད་ཕྲ་ཕུང་གཤེར་ཁུའི་

ནང་ཆ་ཤས་དམིགས་བསལ་བ་

འཚོགས་ཡོད། དེ ་དག་ནི་ཁྲག་

འབག་ནང་མའི་དྲ་ལམ་དང༌། ཕྲ ་ཕུང་གི་དབུགས་འབྱིན་པ་དང་རྔུབ་བྱེད་ཀྱི་དབང་པོ། འཇུ་བྱེད་

གཤེར་ཁུ་ལྡན་པའི་དབང་པོ། གྷོལ་ཇི་ཕུང་པོའམ། གྷོལ་ཇི་ཁུག་སྣོད་བཅས་རེད།



བྱམས་པ་ཆོས་དབང་།

༤༽ ཕྲ་ཕུང་གསོ་སྐྱོང་བྱེད་ལུགས།

ཕྲ་ཕུང་ཉམ་ཆུང་ཤོས་ནས་ཆེས་འཕེལ་རྒྱས་ཅན་གྱི་བར་ཡོངས་རྫོགས་ལ་

རང་རང་གི་ལས་དོན་གལ་ཆེན་དག་སྒྲུབ་པར་བྱེད་པ་དང༌། རང་ཉིད་ཀྱི་ངོ་བོ་སོར་

གནས་ཀྱི་ཆེད་དང༌། དེ་བཞིན་དུ་ཕྲ་ཕུང་གསར་པ་བསྐྲུན་པའི་ཆེད་རྒྱུ་རྫས་དགོས་ཀྱི་

ཡོད། ཕྲ་ཕུང་གི་ཟས་བཅུད་ལས་རིམ་བརྒྱུད་ནས་ཕྲ་ཕུང་གིས་རྒྱུ་རྫས་རིགས་ནང་དུ་

འཇུག་པ་དང༌། དེ་ནས་དེ་དག་གི་ནང་ནས་ནུས་ཤུགས་ཀློད་གྲོལ་གཏོང་བ་ཡིན། 

ཕྲ་ཕུང་གིས་ཟས་བཅུད་བསྟེན་ལུགས་ལ་རིམ་པ་མི་འདྲ་བ་ཁ་ཤས་ཡོད། 

དང་པོ་ཕྲ་ཕུང་གིས་དགོས་མཁོ་ཅན་གྱི་རྒྱུ་རྫས་དག་རང་གི་ཁོག་པར་གཏོང་བར་

བྱེད། དེ་ཡང་རྒྱུ་རྫས་ཆུང་ངུ་དག་ནི་དཀའ་ངལ་གང་ཡང་མེད་པར་ཕྲ་ཕུང་གི་སྐྱི་མོའི་

ནང་དུ་ཐིམ་པར་གྱུར་ཀྱང་རྒྱུ་རྫས་ཆེ་བ་རྣམས་ནང་དུ་གཏོང་བར་རྩོལ་བ་མང་པོ་

བསྟེན་དགོས་པ་ཡིན། 

དགོས་མཁོ་ཅན་གྱི་རྒྱུ་རྫས་དེ་དག་ཕྲ་ཕུང་གི་ནང་དུ་སྡུད་པའི་རྗེས་སུ་འཇུ་

བྱེད་གཤེར་ཁུ་ལྡན་པའི་དབང་པོའི་མ་ལག་གིས་རྒྱུ་རྫས་དེ་དག་འཇུ་བའི་ཆེད་འཇུ་

བྱེད་གཤེར་ཁུ་གློད་གཏོང་བྱེད་པ་ཡིན། འཇུ་བྱེད་གཤེར་ཁུ་འདི་དག་གིས་ཕྲ་ཕུང་གི་

ཆ་ལག་རྙིང་པ་བརྗེ་བསྒྱུར་བྱེད་དགོས་པ་རྣམས་གཏོར་བཤིག་གཏོང་ཐུབ། དེ་ནས་

ཟས་ཞུ་བའི་འབྲས་བུ་རྣམས་ཀྱིས་ཕྲ་ཕུང་གཤེར་ཁུའི་ནང་དུ་བརྒྱུགས་ནས་ཁ་ཟས་

འཇུ་ལུགས་ཀྱི་ཕྲ་ཕུང་རྫས་འགྱུར་ནང་དུ་མཉམ་བསྲེས་བྱས། མཚམས་རེར་ཟས་ཞུ་

རྗེས་འདི་དག་ནི་ཟས་བཅུད་འཕེལ་རྒྱས་ཀྱི་གྲུབ་རྫས་སྤྲི་དཀར་དང༌། ཚིལ་ཞག་

སོགས་བསྐྲུན་པའི་ཆེད་བེད་སྤྱོད་བྱེད་བཞིན་ཡོད། ཕྲ་ཕུང་གི་དབུགས་འབྱིན་རྔུབ་

བྱེད་པའི་དབང་པོས་ཀྱང་ཟས་ཞུ་རྗེས་འདི་དག་རྫས་འགྱུར་རང་བཞིན་གྱི་འཇུ་བའི་

ལམ་ལུགས་ Catabolism ནང་བཀོལ་སྤྱོད་ཀྱིས་འདི་དག་སླར་ཡང་བསལ་ནས་ཕྲ་ཕུང་

ཆེད་དུ་ནུས་ཤུགས་ཀློད་གྲོལ་གཏོང་བར་བྱེད། 

༥༽ ཕོ་མོའི་ཁུ་བ་ཐོག་མར་འདྲེས་པའི་ཕྲ་ཕུང་ནས་དར་ཡོལ་བར་གྱི་རིམ་པ། 
      From a zygote to an adult

ཕྲ་ཕུང་གི་ཁྱད་ཆོས་གནད་འགག་ཆེ་ཤོས་ནི་དེའི་འདྲ་བཤུས་བཟོ་ཐུབ་པའི་

ནུས་པ་དང༌། ཕྲ ་ཕུང་གསར་པའམ་ཡང་ན་ སྲོག་ཆགས་གསར་པ་ཆ་ཚང་བ་ཞིག་

བཟོ་ཐུབ་པའི་ནུས་པ་ལྡན་པ་འདི་ཡིན། འགྲོ་བ་མིའི་རྒྱུད་ཀྱི་ཕྲ་ཕུང་དག་ཐབས་ལམ་

མི་འདྲ་བ་གཉིས་ཀྱི་སྒོ་ནས་འཕེལ་རྒྱས་སུ་ཕྱིན་པ་ཡིན། 

ཕྲ་ཕུང་ཞིག་འགྱུར་གྱི་རིམ་པ་ མིའོ་སིསི་ Meiosis ནང་གཙོ་བོ་ཕྲ་ཕུང་ཞིག་

ཁ་བྲལ་བ་ན་བུ་མོའི་ཕྲ་ཕུང་གི་རིགས་བཞིར་གྱེས་པས་ཕྲ་ཕུང་ཆ་རེ་རེ་ནང་རིགས་

རྒྱུན་ཕྲ་རྫས་ཉེར་གསུམ་རེ་ཡོད། དེའི་གྲངས་ནི་ཐོག་མའི་གྲངས་ཀྱི་ཕྱེད་ཀ་ཡིན། དེ་

ལྟ་བུའི་ཕྲ་ཕུང་ཞིག་འགྱུར་གྱི་ལམ་ལུགས་འདི་ནི་རིགས་རྒྱུད་ཀྱི་ཕྲུ་གུ་སྐྱེ་འཕེལ་བྱ་

ནུས་ཀྱི་དབང་པོའི་ནང་ཁོ་ནར་འབྱུང་བ་ཡིན། དཔེར་ན་ཁམས་དམར་གྱིས་སྣོད་ནང་

མའི་ས་བོན་ཁམས་དམར་བསྐྲུན་པ་དང༌། རླིག་འབྲས་ཀྱིས་ཁམས་དཀར་པོ་བསྐྲུན་

པ་ལྟ་བུ་ཡིན། ཁམས་དཀར་དམར་གྱི་ས་བོན་གཉིས་མཉམ་དུ་སྒྲིལ་བ་ན་ཕ་མའི་ཁུ་

ཁྲག་གི་གོང་བུ་གྲུབ་པ་ཡིན། གོང་བུ་དེར་སྤྱིར་རིགས་རྒྱུན་ཕྲ་རྫས་ཞེ་དྲུག་ཡོད་པ་

དང༌། དེའི་རིགས་རྫས་ཕྱེད་ནི་མ་ལས་བྱུང་བ་དང༌། ཕྱེད་ནི་ཕ་ལས་བྱུང་བ་ཡིན། 

ང་ཚོའི་གཟུགས་ཕུང་ནང་གི་ཕྲ་ཕུང་ཡོངས་རྫོགས་ཕོ་མོའི་ཁུ་བ་འདྲེས་པའི་



བྱམས་པ་ཆོས་དབང་།

ཕྲ་ཕུང་གཅིག་པོ་དེ་ལས་བྱུང་བ་ཡིན། ཕྲ་ཕུང་ཞིག་འགྱུར་གྱི་རིམ་པ་གཞན་ཏེ་མི་ཌའོ་

སིསི་ Mitosis བརྒྱུད་ནས་ཁུ་ཁྲག་གི་ཕྲ་ཕུང་གཅིག་པོ་དེ་སྐྱེ་འཕེལ་བྱུང་བ་ཡིན། དེ་

ཡང་མི་ཌའོ་སིསི་རིམ་པ་འདིའི་ནང་ཕ་མའི་ཁུ་ཁྲག་གི་ཕྲ་ཕུང་གཅིག་པོ་དེས་རིགས་

རྫས་འདྲ་བཤུས་བཟོས་ནས་རིགས་རྫས་དེ་ཁ་གྱེས་པ་ན་རིགས་རྒྱུན་ཕྲ་རྫས་ཆ་

སྙོམས་སུ་གནས་པའི་བུ་མོའི་ཕྲ་ཕུང་ཆ་གཉིས་གྲུབ་པ་ཡིན། དེ་ལྟ་བུའི་ཕྲ་ཕུང་ཞིག་

འགྱུར་གྱི་བྱ་བ་འདི་མེར་མེར་པོའམ་མངལ་གྱི་གནས་སྐབས་ཐོག་མ་ལ་དམིགས་

བསལ་འཁྲུག་ཆ་དོད་པོ་ཞིག་ཡོད། དེ་ནི་མའི་མངལ་ནང་ཕྲུ་གུ་སྐྱེ་བ་དང་འཕེལ་བའི་

གནས་སྐབས་ཡིན། བཙས་པའི་གནས་སྐབས་ཀྱི་དབང་རྩའི་ཕྲ་ཕུང་གྲངས་འབོར་ནི་

འཕེལ་རྒྱས་ནམ་ཡང་འགྲོ་མི་ཐུབ། འོན་ཀྱང་ཤ་པགས་ནང་གནས་པའི་ལུས་ཀྱི་ཕྲ་

ཕུང་གཞན་རྣམས་མི་ཌའོ་སིསི་རིམ་པ་འདི་བརྒྱུད་ནས་བརྗེ་སྒྱུར་མུ་མཐུད་ཕྱིན་པ་

ཡིན།

མི་ཊའོ་སིསི་ཞིག་འགྱུར་ལམ་

ལུགས་ཀྱིས་ཕྲ ་ཕུང་གཅིག ་

ཕྱོགས་གཉིས་སུ་ཁ་གྱེས་སུ་

བཅུག་ནས ་རང ་ཉིད ་ཀྱི ་ ངོ ་

བཤུས་མཚུངས་པ ་གཉིས ་

བསྐྲུན་པར་བྱས། ལམ་ལུགས་འདིའི་ནང་རིམ་པ་བཞི་ཡོད། རིམ་པ་དང་པོའི་ནང་དབང་རྩའི་ཕྲ་ཕུང་

སྐྱི་མོའི་ནང་ཐིམ་པར་བྱེད། རིམ་པ་གཉིས་པའི་ནང་ཕྲ་ཕུང་དབུས་མའི་ནང་རིགས་རྒྱུན་ཕྲ་རྫས་དག་

གནས་པར་བྱེད། རིམ་པ་གསུམ་པའི་ནང་རིགས་རྒྱུན་ཕྲ་རྫས་ཕྱོགས་གཉིས་སུ་གྱེས་ནས་ཕྲ་ཕུང་

གི་ཕྱོགས་ཁ་སྤྲོད་ཀྱིས་མཐར་ཟུར་དུ་གནས་པར་བྱེད། རིམ་པ་བཞི་པའི་ནང་ཕྲ་ཕུང་ཕྱོགས་གཉིས་

སུ་གྱེས་པ་ཡིན།



༄༅། །སྐྱེ་ལྡན་གྱི་རྩོམ་གཞི་ཕྲ་ཕུང་དང༌། རིགས་རྒྱུན་ས་བོན། རིགས

ཕྲ་ཕུང་གཅིག་པོ་དེ་ལས་བྱུང་བ་ཡིན། ཕྲ་ཕུང་ཞིག་འགྱུར་གྱི་རིམ་པ་གཞན་ཏེ་མི་ཌའོ་

སིསི་ Mitosis བརྒྱུད་ནས་ཁུ་ཁྲག་གི་ཕྲ་ཕུང་གཅིག་པོ་དེ་སྐྱེ་འཕེལ་བྱུང་བ་ཡིན། དེ་

ཡང་མི་ཌའོ་སིསི་རིམ་པ་འདིའི་ནང་ཕ་མའི་ཁུ་ཁྲག་གི་ཕྲ་ཕུང་གཅིག་པོ་དེས་རིགས་

རྫས་འདྲ་བཤུས་བཟོས་ནས་རིགས་རྫས་དེ་ཁ་གྱེས་པ་ན་རིགས་རྒྱུན་ཕྲ་རྫས་ཆ་

སྙོམས་སུ་གནས་པའི་བུ་མོའི་ཕྲ་ཕུང་ཆ་གཉིས་གྲུབ་པ་ཡིན། དེ་ལྟ་བུའི་ཕྲ་ཕུང་ཞིག་

འགྱུར་གྱི་བྱ་བ་འདི་མེར་མེར་པོའམ་མངལ་གྱི་གནས་སྐབས་ཐོག་མ་ལ་དམིགས་

བསལ་འཁྲུག་ཆ་དོད་པོ་ཞིག་ཡོད། དེ་ནི་མའི་མངལ་ནང་ཕྲུ་གུ་སྐྱེ་བ་དང་འཕེལ་བའི་

གནས་སྐབས་ཡིན། བཙས་པའི་གནས་སྐབས་ཀྱི་དབང་རྩའི་ཕྲ་ཕུང་གྲངས་འབོར་ནི་

འཕེལ་རྒྱས་ནམ་ཡང་འགྲོ་མི་ཐུབ། འོན་ཀྱང་ཤ་པགས་ནང་གནས་པའི་ལུས་ཀྱི་ཕྲ་

ཕུང་གཞན་རྣམས་མི་ཌའོ་སིསི་རིམ་པ་འདི་བརྒྱུད་ནས་བརྗེ་སྒྱུར་མུ་མཐུད་ཕྱིན་པ་

ཡིན།

མི་ཊའོ་སིསི་ཞིག་འགྱུར་ལམ་

ལུགས་ཀྱིས་ཕྲ ་ཕུང་གཅིག ་

ཕྱོགས་གཉིས་སུ་ཁ་གྱེས་སུ་

བཅུག་ནས ་རང ་ཉིད ་ཀྱི ་ ངོ ་

བཤུས་མཚུངས་པ ་གཉིས ་

བསྐྲུན་པར་བྱས། ལམ་ལུགས་འདིའི་ནང་རིམ་པ་བཞི་ཡོད། རིམ་པ་དང་པོའི་ནང་དབང་རྩའི་ཕྲ་ཕུང་

སྐྱི་མོའི་ནང་ཐིམ་པར་བྱེད། རིམ་པ་གཉིས་པའི་ནང་ཕྲ་ཕུང་དབུས་མའི་ནང་རིགས་རྒྱུན་ཕྲ་རྫས་དག་

གནས་པར་བྱེད། རིམ་པ་གསུམ་པའི་ནང་རིགས་རྒྱུན་ཕྲ་རྫས་ཕྱོགས་གཉིས་སུ་གྱེས་ནས་ཕྲ་ཕུང་

གི་ཕྱོགས་ཁ་སྤྲོད་ཀྱིས་མཐར་ཟུར་དུ་གནས་པར་བྱེད། རིམ་པ་བཞི་པའི་ནང་ཕྲ་ཕུང་ཕྱོགས་གཉིས་

སུ་གྱེས་པ་ཡིན།

མིའོ་སིསི་ནི་ཕོ་མོའི་དབང་པོའི་ཕྲ་ཕུང་བཟོ་སྐྲུན་ཆེད་དམིགས་པའི་ཕྲ་ཕུང་ཞིག་འགྱུར་ལམ་ལུགས་

ཤིག་ཡིན། པར་རིས་འདིས་ཁམས་དཀར་པོའི་ས་བོན་དང་ཁམས་དམར་པོའི་ས་བོན་ཇི་ལྟར་གྲུབ་

ཚུལ་གྱི་རིམ་པ་མི་འདྲ་བ་གསལ་སྟོན་བྱས་ཡོད། ཁམས་དམར་པོའི་ས་བོན་གྲུབ་ཚུལ་གྱི་རིམ་པའི་

ནང་མོའི་ས་བོན་གྲུབ་པའི་སྟེང་དུ་མོའི་ས་བོན་སྨིན་སྦྱོར་ནང་མ་ཚུད་པའི་ཕྲ་ཕུང་ཆེས་ཕྲ་བ་དག་

ཀྱང་སྐྲུན་པར་བྱེད།

༥༽ རྣམ་པ་མི་འདྲ་བ། བྱེད་ལས་མི་འདྲ་བ།

སྤྱིར་ལུས་པོའི་ཕྲ་ཕུང་ཡོངས་རྫོགས་ནི་ཕ་མའི་ཁུ་ཁྲག་གི་གོང་བུ་དེ་ལས་

བྱུང་བ་དང༌། དེ་དག་ལ་རིགས་རྒྱུན་གྱི་རྫས་གཅིག་མཚུངས་སུ་ཡོད་ཀྱང༌། དེ་དག་

གི་དབྱིབས་དང་བཀོད་པ་དང་ཆེ་ཆུང་གི་ཚད་གཅིག་པ་མིན། ཕྲ ་ཕུང་དུ་མ་འདུས་

པའི་དབང་པོའི་མ་ལག་ནང་ཕྲ་ཕུང་རེ་རེས་བྱ་བ་གལ་ཆེན་ཡོངས་རྫོགས་བྱས་པ་ལ་



བྱམས་པ་ཆོས་དབང་།

བརྟེན་ནས་མཐར་བྱ་བ་དེར་དམིགས་བསལ་ཆེད་ལས་པར་གྱུར་པ་ན་དེ་དག་ལ་བྱ་བ་

བགོས་ན་ཕན་ཐོགས་ཆེ་བ་ཡོད། ཕྲ་ཕུང་དེ་དག་དམིགས་བསལ་ཆེད་ལས་པར་གྱུར་

པ་ན་གང་ལ་གོམས་འདྲིས་ཆེ་བའི་བྱ་བ་བྱེ་བྲག་པ་དེར་དམིགས་བཀར་གྱིས་འཇུག་

སླ་ཡི་བྱ་བ་གཞན་ལ་འཇུག་པའི་ནུས་པ་ཆུང་དུ་འགྲོ་བ་ཡིན། ཕྲ ་ཕུང་དེའི་ཆ་ལག་

གྲུབ་པ་ན་ཕྲ་ཕུང་དམིགས་བསལ་བ་དེའི་ནང་གི་རིགས་རྫས་ཁོ་ན་ལ་དེ་དག་གི་བྱ་བ་

གང་ཞིག་བྱེད་པའི་ནུས་པ་དང་ལྡན་པར་འགྱུར་བ་ཡིན།

ཕ་མའི་ཁུ་ཁྲག་གི་ཕྲ་ཕུང་ཞིག་འགྱུར་གྱི་རིམ་པ་མི་ཌའོ་སིསི་ཡིས་ཕྲ་ཕུང་

ཚོགས་པ་ཆ་འདྲ་བ་གཞན་ཞིག་བསྐྲུན་པ་ཡིན། མངལ་གནས་འཕེལ་རིམ་གྱི་དུས་

ཡུན་གང་འཚམས་ཤིག་ཏུ་ཕྲ་ཕུང་ཞིག་འགྱུར་དེ་ལས་ཕྲ་ཕུང་གི་ཐག་རྒྱུད་འདྲ་མིན་

གྲུབ་ཅིང༌། དེས་ཕུང་གྲུབ་འདྲ་མིན་འགྲུབ་པར་བྱེད། ཕུང་གྲུབ་ཅེས་པ་ནི་ཕྲ་ཕུང་

དམིགས་བསལ་བ་འདུས་པའི་གོང་བུ་ཞིག་ཡིན། དེས་ཕྲ་ཕུང་གི་བྱེད་ལས་དང་

གཅིག་མཚུངས་སུ་བྱེད་པ་དང༌། ཕུང་པོ་གྲུབ་པའི་རྣམ་པ་ཡང་གཅིག་པ་ཡིན། ཕུང་

གྲུབ་ཀྱི་ནང་གསེས་ལ་དབང་རྩའི་ཕུང་གྲུབ་དང༌། ཤ་ཤེད་ཀྱི་ཕུང་གྲུབ། རུས་པའི་

ཕུང་གྲུབ་བཅས་ཡོད། ཕུང་གྲུབ་དེ་དག་མཉམ་དུ་འདུས་པའི་དགོས་དམིགས་ནི་

དབང་པོའི་མ་ལག་འགྲུབ་པའི་ཆེད་ཡིན། དཔེར་ན་ སྙིང་དང༌། གློ་བ། མཆིན་པ་ལྟ་

བུའི་དབང་པོ་འགའ་ཤས་མཉམ་དུ་བསྒྲིལ་བ་ལ་བརྟེན་ནས་དབང་པོའི་མ་ལག་གམ་

མཁོ་སྤྱད་གཞན་འགྲུབ་པར་བྱེད་ཅིང༌། མ་ལག་དེས་ལུས་པོའི་ནང་གི་བྱེད་ལས་གལ་

ཆེན་མང་པོ་བྱེད་པ་ཡིན། དཔེར་ན་དབུགས་གཏོང་ལེན་མ་ལག་འདི་ནི་དབང་པོ་དུ་

མ་འདུས་པ་ལས་གྲུབ་ཅིང༌། དེའི་བྱེད་ལས་ནི་སྲོག་འཛིན་རླུང་བརྔུབ་པར་བྱ་རྒྱུ་དེ་

རེད། དབང་པོ་དུ་མ་དཔེར་ན་སྣའི་དབང་པོ་དང༌། གྲེ་བ། མིད་ཐག ཨོལ་གྲོག གློ་ཡུ། 

གློ་བ་བཅས་རེད། དེ་དག་ཀྱང་ཕུང་གྲུབ་རིགས་མི་འདྲ་བ་འདུས་པ་ལས་གྲུབ་པ་ཡིན། 

ཕུང་གྲུབ་རིགས་མི་འདྲ་བ་དཔེར་ན། ལུས་པོའི་སྐྱི་ཤུན་ཕུང་གྲུབ་དང༌། ཕྲུམ་རུས་ཀྱི་

ཕུང་གྲུབ། ཤ་ཁྲག་སྦྲེལ་བྱེད་ཕྲ་ཕུང་བཅས་རེད།

གོང་གི་པར་རིས་འདི་ནི་མངལ་གནས་འཕེལ་རིམ་

གྱི་ཐོག་མའི་སྐབས་ཡིན། འདི་ནི་ཕ་མའི་ཁུ་ཁྲག་གི་

ཕྲ་ཕུང་ནས་འགོ་བཙུགས་པ་ཞིག་ཡིན། མངལ་གྱི་

གནས་སྐབས་ཐ་མ་གྷེསི་ཊུ་རུ་ལེ་ཤན་ཏེ་ Gastrula-

tion ལྟོ་བ་ལྡིར་བའི་གནས་སྐབས། རྗེས་སུ་ཕྲ་ཕུང་

དེར་རིམ་པ་གསུམ་ཆགས་པ་དང༌། དེ་ནས་ཕྲ་ཕུང་

དེའི་ངོ་བོ་འགྱུར་བའི་འགོ་བརྩམས་པ་ཡིན། རིམ་པ་

འདི་དག་རེ་རེ་ཡིས་ཕུང་གྲུབ་རིགས་མི་འདྲ་བ་

འགྲུབ་པ་ཡིན། 

༡༽ གནས་ཚུལ་གཞན་ལ་ཁྱབ་སྤེལ་བྱེད་པའི་མ་ལག

ང་ཚོའི་ལུས་ཕུང་འདི་ཕྱི་རོལ་ཁོར་ཡུག་ལས་ལོགས་སུ་ཁེར་རྐྱང་དུ་གནས་

མེད། ང་ཚོའི་ཉེ་འཁོར་གྱི་འཛམ་གླིང་གི་གནས་སྟངས་དེས་ང་ཚོའི་བྱ་བཞག་ལ་

ཤུགས་རྐྱེན་སྟེར་བཞིན་ཡོད། གནམ་གཤིས་གྲང་ངར་ཆེ་སྐབས་གང་འབྱུང་ངམ། 

གལ་སྲིད་ང་ཚོའི་གཟུགས་ཕུང་གིས་ཚ་དྲོད་ཚད་གཞི་དམའ་རུ་ཕྱིན་པ་མ་རྟོགས་པ་

དང༌། དེ་ལས་སྐྱོད་བྱེད་ཀྱི་ཐབས་ལམ་མ་བསྟེན་པ་ཡིན་ན་ང་ཚོའི་ལུས་ཀྱི་དྲོད་

བརླག་རྒྱུ་དང༌། ལུས་པོའི་དྲོད་ཚད་དམའ་རུ་འགྲོ་ངེས་རེད། དྲོད་ཚད་དམའ་བོའི་ནང་

དུ་གཟུགས་ཕུང་གིས་རྫས་བསྒྱུར་བསྡུ་ལེན་ནུས་པ་དང་ལྡན་པ་བྱེད་མི་ཐུབ་པས་ང་

ཚོ་འཆི་ངེས་རེད། རྫས་བསྒྱུར་བསྡུ་ལེན་ Metabolism ནི་གཟུགས་པོའི་ནུས་ཤུགས་

བསྐྲུན་ཆེད་ཁ་ཟས་བསྟེན་པའི་ལམ་ལུགས་ཤིག་ལ་ཟེར། དེའི་ཚེ་ང་ཚོས་གྲང་མོ་

ཚོར་བ་ན་ང་ཚོའི་ལུས་པོ་འདར་སིག་རྒྱག་པ་དང༌། འཁྱགས་འབུར་ཐོན་པ་ལ་སོགས་

པའི་རྣམ་པ་མངོན་རྒྱུ་རེད། ང་ཚོས་སྡོད་ས་དྲོ་བའི་སར་སྤོ་རྒྱུ་དང༌། གོས་མཐུག་པོ་

གྱོན་པ། ཡང་ན་ཚ་ཐབ་ཀྱི་ཉེ་འཁོར་དུ་སྡོད་རྒྱུ་རེད། ང་ཚོའི་འཚོ་བ་ཡུན་གནས་དང་

བག་ཕབ་འདོད་པའི་ཚོར་ཤུགས་འདིའི་ནང་ང་ཚོས་གཟུགས་པོའི་དྲོད་ཚད་ལ་

སྟངས་འཛིན་བྱེད་རྒྱུ་རེད། 

ང་ཚོའི་ཁོར་ཡུག་དང༌། དེ་བཞིན་དུ་ང་ཚོའི་ལུས་ཕུང་ནང་གི་གནས་སྟངས་

ཀྱི་སྐོར་རྣམས་ཕྲ་ཕུང་དམིགས་བསལ་བ་སྟེ་གནས་ཚུལ་བསྡུ་ལེན་པའི་ཕྲ་ཕུང་ Re-

ceptor Cell ཞེས་པ་ལུས་ཕུང་ཐམས་ཅད་ལ་ཁྱབ་པ་དེས་ཤེས་རྟོགས་ཐུབ། ཕྲ་ཕུང་

འདི་དག་གི་ལས་འགན་ནི་ཕྱི་གཟུགས་པོའི་རེག་བྱ་དང་འཕྲད་པ་དེ་ཁྱབ་པར་བྱ་རྒྱུ་

དེ་ཡིན། 

དེ་ལྟ་བུ་གཡོ་བའི་ངར་ཤུགས་དེ་དབང་རྩའི་ཕྲ་ཕུང་གཞན་ཏེ་དབང་རྩའི་ཕྲ་

ཕུང་གིས་ལུས་ཕུང་གི་དབང་རྩ་ལྟེ་བར་ཁྱབ་པར་བྱས་ཏེ་ངར་སློང་བར་བྱས། དབང་

རྩའི་ལྟེ་བར་ངར་ཤུགས་དེ་ཚོར་བ་མངོན་གྱུར་བའི་ངོ་བོར་འགྱུར་བར་བྱས་ནས་

འདོད་པ་དང་མི་འདོད་པའི་བརྡ་ལན་འོས་འཚམས་ཤིག་འདེམ་རྒྱུ་རེད། རྣམ་འགྱུར་

འདི་དག་དབང་རྩའི་ངར་ཤུགས་གསར་པ་ཤིག་གི་རྣམ་པར་འགྱུར་བར་བྱས། ངར་

ཤུགས་དེ་དབང་རྩའི་ཕྲ་ཕུང་གཞན་གྱི་བརྒྱུད་ལམ་ལ་བརྟེན་ནས་རང་ཉིད་དང་ཕན་

གནོད་འབྲེལ་བའི་ལུས་ཀྱི་ཆ་ཤས་དབང་པོ་དག་ལ་ཁྱབ་སྤེལ་བྱས།

གོང་གི་བྱ་བཞག་ཡོངས་རྫོགས་ཀྱི་འགན་འཁྲི་ནི་དབང་རྩའི་མ་ལག་དབུས་

མ་དེར་ཐུག་ཡོད། དེའི་ནང་ཀླད་པ་དང་སྒལ་ཚིགས་ཀྱི་རྩ་རྒྱུས་ཡོད་ཅིང༌། སྔ་མའི་

ནང་དབང་རྩ་དབུས་མ་དེ་གནས་ཡོད། ཕྱི་མས་ཕྱིའི་སྐུལ་རྫས་རྣམས་བསྡུ་ལེན་བྱས་

པ་དང༌། དེ་དག་སྐུལ་སློང་བྱེད་པ། བརྡ་ལན་སྤྲོད་རྒྱུར་འགོ་འཛུགས་རྒྱུ་དེ་རེད། དབང་

རྩའི་མ་ལག་ཉེ་འཁོར་བས་གོང་དུ་སྨྲས་པའི་དབང་རྩ་དབུས་མ་དེ་ཕྲ་ཕུང་བསྡུ་ལེན་པ་

དང༌། རྣམ་འགྱུར་འབྱིན་ནུས་ཀྱི་དབང་པོ་ Efector Organ དག་ལ་མཐུད་པར་བྱ་རྒྱུ་དེ་

རེད།

དབང་རྩའི་མ་ལག་གི་ནང་གསེས་གཉིས་ཡོད་

པའི་དང་པོ་ནི། དབང་རྩའི་མ་ལག་དབུས་མ་སྟེ་

དེར་ཀླད་པ་དང་སྒལ་ཚིགས་ཀྱི་རྩ་རྒྱུས་ཡོད། 

དེའི ་ལས་འགན་ནི ་རྩ་རྡུལ་བསྡུ་ལེན་པ་ལ་

གནས་ཚུལ་འབྱོར་བ་རྣམས་འཁོ་སྤྲོད་བྱ་རྒྱུ་

དང་བརྡ་ལན་བཀོད་སྒྲིག་བྱ་རྒྱུ་དེ་ཡིན། གཉིས་

པ་ནི། དབང་རྩའི་མ་ལག་ཕལ་པ་སྟེ། དེར་ལུས་

ཀྱི་རྩ་ཕྲན་དང༌། རྩ ་མདུད་གཉིས་ཡོད། དབང་

རྩའི་མ་ལག་ཕལ་པ་ཡང་རིགས་གཉིས་སུ་ཕྱེ་

ཡོད། རང་རྐྱ་བའི་དབང་རྩའི་མ་ལག་ནི་ང་ཚོའི་

ཤེས་པའི་བཀོད་ཁྱབ་ལ་ལྟོས་མི་དགོས་པར་

དབང་པོའི་མ་ལག་གི་ནང་གི་བྱ་བཞག་ལ་དབང་

སྒྱུར་བའི་མ་ལག་ཅིག་ཡིན། ཀླད་པ་དང༌། ཀླད་གཞུང་གི་དབང་རྩའི་མ་ལག་ནི་རེག་པ་ལས་བྱུང་

བའི་ཚོར་བ་དག་དབང་རྩའི་མ་ལག་དབུས་མར་ཁྱབ་སྤེལ་བྱེད་པ་དང༌། དེ་ལས་བྱུང་བའི་བརྡ་ལན་

རྣམས་ཤེས་པ་བརྒྱུད་ནས་རྣམ་འགྱུར་འབྱིན་ནུས་ཀྱི་དབང་པོ་ལ་ཕྱིར་སྤྲོད་པའི་མ་ལག་ཅིག་ཡིན།

སྐུལ་རྫས་ Stimuli དེ་ཕྲ་ཕུང་བསྡུ་

ལེན་པས་རྟོགས་པ་ན་དབང་རྩའི་ཕྲ་

ཕུང་སྟེ་ཤེས་པའི་དབང་རྩ་བརྒྱུད་

ནས་སྐྱོད་པར་བྱེད། རྒྱུ་མཚན་ནི། 

དབང་རྩ་དེས་རེག་ཚོར་དག་དབང་

རྩ་དབུས་མར་ཁྱབ་སྤེལ་གཏོང་བར་

བྱེད། རྩ་དབུ་མ་དེའི་ནང་སྐུལ་རྫས་དེ་དག་གི་བརྡ་ལན་འོས་ཤིང་འཚམས་པ་ཞིག་བཀོད་སྒྲིག་བྱེད། 

དེ་ནས་བརྡ་ལན་དེ་འཁྲུལ་འཁོར་དབང་རྩའི་ཕྲ་ཕུང་ Motor Neurons བརྒྱུད་ནས་རྣམ་འགྱུར་འབྱིན་

ནུས་ཀྱི་དབང་པོ་ལ་གཏོང་བར་བྱེད།

༢༽ དབང་རྩའི་ཕྲ་ཕུང༌། དབང་རྩའི་མ་ལག་ནང་གི་མཐུད་
མཚམས།

         Neurons: Links in the Nervous System.

དབང་རྩའི་མ་ལག་ནི་སྤྱིར་དབང་རྩའི་སྦུབས་ཕྲན་ནམ་དབང་རྩའི་ཕྲ་ཕུང་

དང༌། ཕྲ ་ཕུང་གི་རོགས་ཟླ་སྟེ་དབང་རྩ་དབུས་མར་བསྟེན་པའི་སྐྱེ་དངོས་ཕུང་གྲུབ་

གཉིས་འདུས་པ་ལས་གྲུབ་པ་ཞིག་ཡིན། དབང་རྩའི་ཕྲ་ཕུང་ནི་ཕྲ་ཕུང་དམིགས་བསལ་

བ་སྟེ་དེས་དབང་རྩའི་ངར་ཤུགས་སློང་བར་བྱེད་ཅིང༌། གཞན་ལ་ཁྱབ་སྤེལ་ཡང་བྱེད། 

ཕྲ་ཕུང་གི་རོགས་ཟླ་སྐྱེ་དངོས་ཕུང་གྲུབ་དེས་དབང་རྩའི་ཕྲ་ཕུང་ལ་སྲུང་སྐྱོབ་དང༌། 

ནུས་ཤུགས་བརྟས་པར་བྱེད།

དབང་རྩའི་ཕྲ་ཕུང་ཞེས་པ་ནི་ཕྲ་ཕུང་བྱེ་བྲག་པ་

ཞིག་སྟེ། དེས་ལུས་ཕུང་གི་ཆ་ཤས་གཅིག་ནས་

གཞན་དུ་གནས་ཚུལ་སྡུད་པ་དང༌། ཁྱབ་སྤེལ་བྱེད། 

དེ་ཡང་དབང་རྩའི་ངར་ཤུགས་སམ། དབང་རྩའི་

སྐུལ་འདེད་ཀྱི་ནུས་པ་ Nerve Impulse བརྒྱུད་

ནས་སྤེལ་བར་བྱེད། དབང་རྩའི་སྐུལ་འདེད་ཀྱི་

ནུས་པ་ཞེས་པ་ནི་བ་ཚཱའི་སྐྱི་མོའི་ཕྱི་དང་ནང་གི་

གློག་རྫས་བསྒྱུར་བའི་རང་བཞིན་དང་འདྲ་བར་གོ་

ཆོག་པ་ཡིན།

དབང་རྩའི་ཕྲ་ཕུང་ལ་དབང་རྩའི་མ་སྒྲོམ་ཞིག་ཡོད་ཅིང༌། རྩ་བའི་མ་སྒྲོམ་དེ་

ལས་ཌན་ཌི་རེཊ་དང༌། ཨེག་སན་ཞེས་པའི་དབང་རྩའི་རྒྱུས་ཐག་གཉིས་གྱེས་ཡོད། 

ཨེག་སན་ཁ་ཤས་ལ་རང་ཉིད་ཀྱི་རྩ་བའི་གཞུང་རྟ་དེ་ལས་གྱེས་པའི་ཡན་ལག་ཡོད་པ་

མ་ཟད། ཡན་ལག་འདི་དག་དང༌། དེ་བཞིན་དུ་ཨེག་སན་གྱི་མཐའ་སྣེ་དེ་དག་ལ་ཡང་

ཉིང་ལག་མང་པོ་རྒྱས་ནས་ཌན་ཌི་རེཊ་རྒྱུས་ཐག་གམ། དབང་རྩ་གཞན་གྱི་ཕྲ་ཕུང་མ་

སྒྲོམ་མམ། ཤ་ཤེད་དམ། ནང་རོལ་གྱི་དབང་པོ་དག་ལ་ཡང་མཐུད་སྦྲེལ་བྱེད།

དབང་རྩའི་ཕྲ་ཕུང་ནང་དབང་རྩའི་མ་སྒྲོམ་ Cell Body ཡོད་ཅིང་དེ་ལས་དབང་

རྩའི་རྒྱུས་ཐག་གཉིས་སུ་གྱེས་ཡོད་པས་ Axon ཨེག་སན་ཟེར་བ་ནི་ཕྲ་ཕུང་མ་སྒྲོམ་དེ་

ལས་ངར་ཤུགས་སྐྲུན་པར་བྱེད་པ་དང༌། Dendrite ཌན་ཌི་རེཊ་ཟེར་བ་ནི་ཕྲ་ཕུང་མ་

སྒྲོམ་ལ་བརྡ་འཕྲིན་གཏོང་བར་བྱེད་པའི་ཕྲ་ཕུང་གི་ཆ་ཤས་ཤིག་ཡིན།

དབང་རྩའི་ཡན་ལག་ཕྲ་མོ་ཌན་ཌི་རེཊ་ Dendrite ནི་དབང་རྩའི་ངར་ཤུགས་

དག་ཕྲ་ཕུང་མ་སྒྲོམ་ལ་འབྱོར་བའི་བརྒྱུད་ལམ་ཞིག་ཡིན། དེ་དག་ནི་སྤྱིར་ཐུང་ངུ་

དང༌། ངོས་གཞི་རྒྱ་ཆེན་པོ་ཞིག་ཡིན་ཞིང༌། དེ་དག་གི་སྣེ་མོ་ནི་ཤིང་སྡོང་གི་ཡན་ལག་

དང་འདྲ་བ་ཡིན། དབང་རྩའི་ཡན་ལག་ཨེག་སན་ནི་དབང་རྩའི་མ་སྒྲོམ་ནས་དབང་རྩ་

གཞན་ནམ་དབང་པོའི་ཆ་ཤས་གཞན་ལ་དབང་རྩའི་ངར་ཤུགས་དག་འཕོ་བར་བྱེད་

པའི་བརྒྱུད་ལམ་ཞིག་ཡིན། སྤྱིར་བཏང་དེ་ནི་ཌན་ཌི་རེཊ་ལས་ངོས་ནར་མོ་ཞིག་ཡོད་

པ་དང༌། དེའི་ཞེང་ཚད་ཡང་ཧ་ལམ་ཆ་སྙོམས་སུ་ཡོད། དེའི་རིང་ཚད་འདྲ་མིན་སྣ་

ཚོགས་ཡོད་ཅིང༌། དེ་ཡང་ཨིན་ཅི་ཁ་ཤས་ཡོད་པ་ནས་ཕུ་ཀྲུ་གཅིག་བར་དུ་ཡོད།

ཨེག་སན་ཁ་ཤས་ནི་མཡེ་ལིན་ Myelin ཟེར་བའི་དབང་རྩའི་ཤུན་པ་དཀར་

པོས་གཡོགས་ནས་སྲུང་སྐྱོབ་བྱས་ཡོད། དབང་རྩའི་ཤུན་དཀར་དེ་ནི་དབང་རྩའི་ཐག་

རན་དག་ལ་བསྐོར་བའི་ཕྲ་ཕུང་བྱེ་བྲག་པ་ Schwann Cells ལས་གྲུབ་པ་ཞིག་ཡིན། 

ཤུན་པ་འདི་ནི་བར་མ་ཆད་པའི་རྒྱུན་ལྡན་ཞིག་མིན་པར་དེ་ལ་རན་ཝིར་ Ranvier 

མཐུད་མཚམས་ཀྱིས་བར་བར་དུ་མཐུད་ནས་ཡོད།

དབང་རྩའི་ཕྲ་ཕུང་གི་ཁ་དོག་སྐྱ་བོ་ཡིན་ཀྱང༌། མཡེ་ལིན་ནི་དེ་ལས་ལྡོག་སྟེ་

མདོག་དཀར་ཤས་ཆེ་བ་ཞིག་ཡིན། རྒྱུ་མཚན་འདི་ལ་བརྟེན་ནས་དབང་རྩའི་ཕྲ་ཕུང་

གནས་པའི་དབང་རྩའི་མ་ལག་གི་ཆ་ཤས་དག་ལ་སྐྱ་རྫས་ Grey Matter ཟེར་བ་དང༌། 

ཡང་མཡེ་ལིན་ཤུན་པས་གཡོགས་པའི་དབང་རྩའི་ཐག་རན་ Nerve Fibers གྱིས་ཁྱབ་

པའི་ཆ་ཤས་དེ་དག་ལ་དཀར་རྫས་ White Matter ཟེར་བ་ཡིན།

དབང་རྩའི་ཕྲ་ཕུང་དག་ཕན་ཚུན་མཐུད་སྦྱོར་བྱས་པ་ལ་བརྟེན་ནས་རྙོག་

འཛིང་ཆེ་བའི་དྲ་བ་བཟོས་པ་ཡིན། ཁྱེད་ཀྱིས་འདི་ནི་ཁམ་པིའུ་ཊར་༼རྩིས་འཕྲུལ་ལམ་

རིག་མཛོད་འཕྲུལ་སྤྱད།༽ནང་གི་མཐུད་ཁ་སྒྱུར་བྱེད་འཕྲུལ་ཆས་སམ་གློག་གི་རྒྱུ་ལམ་

ཞིག་དང་འདྲ་བར་ངོས་འཛིན་བྱས་ན་འགྲིག །འདི་བརྒྱུད་ནས་ལུས་ཕུང་གི་ཆ་ཤས་

གཅིག་ནས་གཞན་དུ་བརྡ་འཕྲིན་སྐྱོད་པར་བྱེད་པ་ཡིན། 

དབང་རྩའི་མ་ལག་ཕལ་པའི་ངོས་སུ་མཐུད་པའི་

སྒལ་ཚིགས་ཀྱི་དབང་རྩ་ཆ་སོ་གཅིག་ཡོད།

དབང་རྩ་ཞེས་པ་ནི་དབང་རྩའི་ཐག་རན་མང་པོ་འདུས་པ་ལས་གྲུབ་པ་ཞིག་

ཡིན་པ་དང༌། དེ་ཡང་ཤ་ཁྲག་སྦྲེལ་བྱེད་ཕྲ་ཕུང་ Connective Tissue ནང་དུ་བཏུམས་ཏེ་

ཡོད། དེས་དབང་རྩ་དེ་དག་སྲུང་སྐྱོབ་བྱ་རྒྱུ་དང༌། དེ་དག་བརྒྱུད་ནས་ཁྲག་རྩ་རྒྱུག་

པར་བྱེད།

ལུས་ཀྱི་ཆ་ཤས་ན་གནས་པའི་གནས་ཚུལ་བསྡུ་ལེན་ཆ་ཤས་ནས་དབང་

རྩའི་མ་ལག་དབུས་མ་དེར་ལུས་ཀྱི་ངར་ཤུགས་སྤོ་བར་བྱེད་པའི་དབང་རྩ་ལ་ཚོར་

ཤེས་སམ་དབང་ཤེས་ Sensory or afferent nerve ཞེས་ཟེར། ཡང་དབང་རྩ་གང་ཞིག 

ལུས་ཀྱི་ངར་ཤུགས་དེ་དབང་རྩ་དབུས་མ་ནས་འབྲས་བུ་རྣམ་འགྱུར་འབྱིན་ནུས་ཀྱི་

དབང་པོའི་བར་དུ་འཁྱེར་བར་བྱེད་པ་དེ་ལ་འཕྲུལ་འཁོར་དབང་རྩའམ་ནང་ནས་ཕྱིར་

འདྲེན་བྱེད་ཀྱི་རྩ་རྒྱུན་ Motor or efferent nerves ཞེས་ཟེར། དེ་ལྟ་བུ་ཚོར་ཤེས་ཀྱི་ཐག་

རན་དང༌། འཕྲུལ་འཁོར་ཤེས་པའི་ཐག་རན་གཉིས་ཀ་དང་ལྡན་པའི་དབང་རྩ་ལ་དབང་

རྩ་འདྲེས་མ་ཞེས་ཟེར།

དབང་རྩ་ཐག་རན་དེ་དག་གི་འབྱུང་ཁུངས་དང་གནས་ཀྱི་ཁྱད་པར་ལ་ལྟོས་

ནས་རིགས་གཉིས་སུ་དབྱེ་ཆོག དེ་ཡང་ཀླད་རུས་ཀྱི་དབང་རྩ་ Cranial nerves དང༌། 

སྒལ་ཚིགས་ཀྱི་དབང་རྩ་ Spinal nerves སྟེ་གཉིས་ཡིན། ཀླད་རུས་ཀྱི་དབང་རྩ་ལ་ཆ་

བཅུ་གཉིས་ཡོད་ཅིང༌། དེ་དག་ཀླད་པ་ནས་བྱུང་བ་དང༌། ཡང་དབང་རྩ་གཅིག་སྙིང་

དང་ཁོག་སྨད་དུ་འཐེན་པ་མ་གཏོགས་ལྷག་མ་རྣམས་མགོ་ནང་གི་དབང་པོ་མི་འདྲ་བ་

ལ་འཐེན་ཡོད། སྒ ལ་ཚིགས་ཀྱི་དབང་རྩ་ནི་སྒལ་ཚིགས་ལས་བྱུང་བ་ཡིན་པས་

རིགས་མི་འདྲ་བ་མང་པོ་ཡོད། དེ་ལ་དབང་རྩ་ཆ་སོ་གཉིས་ཡོད། 

༣༽ དབང་རྩའི་མ་ལག་དབུས་མ། 
The Central Nervous System

དབང་རྩའི་མ་ལག་དབུས་མའི་ནང་ཀླད་པ་དང༌། དེ་བཞིན་ཀླད་ཆུང་ངམ་ཀླད་

པའི་རྒྱབ་མ་སྟེ་ Cerebellum ཀླད་འོག་ཏུ་ཆགས་པའི་ཀླད་པའི་ཆ་ཤས་ཆུང་བ། ཀླད་

གཞུངས། སྒལ་རྣག་ Spinal Chord བཅས་ལྡན་ཡོད། དེས་ལུས་ཕུང་གི་ཆ་ཤས་འདྲ་

མིན་གྱི་བྱ་བ་ལ་སྟངས་འཛིན་བྱ་རྒྱུ་དང༌། དེ་ནི་ནང་ཤེས་པའི་བྱ་བ་གལ་ཆེན་དག་

འགྲུབ་པའི་གཞི་ཡང་ཡིན། དབང་རྩའི་མ་ལག་དབུས་མ་འདི་ཤིན་ཏུ་གལ་གནད་ཆེ་

བར་བརྟེན་དེ་ནི་སྲུང་སྐྱོབ་དམ་པོས་བཅིངས་ཡོད། ཕྱི་རོལ་ཏུ་རུས་སྒྲོམ་ཆེན་པོའི་

བཀོད་པས་བཀབ་ཡོད། ཀླད་པ་ནི་ཀ་པཱ་ལིའི་ Cranial Cavity ཀླད་ཁོག་ནང་དུ་ཆགས་

ཡོད་ཅིང༌། སྒ ལ་རྣག་ནི་སྒལ་ཚིགས་ཀྱི་ཕྲེང་བས་སྲུང་སྐྱོབ་བྱས་པ་ལ་བརྟེན་ནས་

ལུས་པོའི་ཐད་ཀར་འགྲེངས་ཏེ་ཡོད།

དབང་རྩའི་མ་ལག་དབུས་མ་ནི་མེ་ནིང་གྷེསི་ Meninges ཟེར་བའི་སྐྱི་མོས་ཀྱང་

བཏུམས་ཡོད། སྐྱི་མོ་དེས་ཀླད་པ་དང༌། སྒལ་རྣག་གི་ཕུང་གྲུབ་དག་ཁྲག་ནང་འདྲེས་

པའི་གནོད་ཚབས་ཆེ་བའི་རྫས་ངན་ལས་སྐྱོབ་པར་བྱེད། མེ་ནིང་གྷེསི་ཡིས་ཆུ་

ཚགས་དང་འདྲ་བའི་བྱེད་ལས་བརྩམས་ཤིང༌། དེས་དགོས་འཁོ་ཅན་གྱི་རྫས་ཁོ་ན་

ནང་དུ་འཇུག་པར་བྱེད། ཀླ ད་ནད་བཅོས་བྱེད་ཀྱི་སྨན་དག་ནི་བཀག་རྒྱ་འདི་དག་

བརྟོལ་ཆེད་ལ་དམིགས་ནས་བཟོས་པ་ཤ་སྟག་ཡིན།

མེ་ནིང་གྷེསི་སྐྱི་མོ་ལ་རིམ་པ་གསུམ་ཡོད། དེ་ཡང་སྒལ་རྣག་ནང་ཤུན་ Dura 

Mater དང༌། ཨེ་རེག་ནོ་ཡིཀྲི་སྐྱི་མོ། Arachnoid Membrane སྒལ་རྣག་བར་ཤུན་ Pia Mater 

བཅས་རེད། མེ་ནིང་གྷེསི་སྐྱི་མོ་ནང་དུ་གཤེར་ཁུ་ཞིག་རྒྱུག་བཞིན་ཡོད་ཅིང༌། དེས་

ལུས་ཀྱི་གློ་བུར་གཡོ་འགུལ་གྱི་བྱ་བ་དག་འཛིན་པར་བྱེད། འདི་ལ་ཀླད་པ་དང་ཀླད་

གཞུངས་ཀྱི་གཤེར་ཁུ་ Cerebrospinal liquid ཞེས་བརྗོད་ཅིང༌། དེས་སྟོབས་བསྐྱེད་ཀྱི་

བྱ་བ་ཡང་སྒྲུབ་པར་བྱེད། གང་ཡིན་ཟེར་ན་དེའི་ནང་བཅུད་རྫས་ཧ་ཅང་མང་པོ་ཡོད། 

ཀླད་པ་ལ་ཀླད་གཞུངས་ཀྱི་གཤེར་ཁུ་དང་མཉམ་པའི་ལྗིད་ཚད་ཡོད་པའི་རྐྱེན་གྱིས་དེ་

གཤེར་ཁུའི་ནང་དུ་འཁྱིལ་ནས་ཡོད། ཁྱེད་ཀྱི་མགོ་ལ་ཁུ་ཚུར་ཕོག་པ་ན་གཤེར་ཁུ་

དེས་ཕོག་ཤུགས་འཛིན་པར་བྱེད་ཅིང་ཀླད་པ་དེ་ཕར་ཚུར་གཡོ་འགུལ་བྱེད་པའི་རྐྱེན་

གྱིས་དེའི་ཆ་ཤས་ལ་ཉམས་ཉེས་ཕོག་གི་མེད། ཀླད་གཞུངས་ཀྱི་གཤེར་ཁུ་དག་ཀ་པ་

ལིའི་མ་གཞི་འོག་ཆ་ཚང་མ་ཁེབས་པའི་རྒྱུ་མཚན་གྱིས་དབང་རྩའི་མ་ལག་གི་ཆ་

ཤས་འདི་ལ་རྨས་སྐྱོན་ཕོག་པའི་ཉེན་ཧ་ཅང་ཆེ།

ཀླད་པ་དང་སྒལ་བའི་ཚིགས་ཕྲེང་དག་དབང་རྩའི་ཐག་རན་ལས་གྲུབ་པའི་

དཀར་རྫས་དང༌། དབང་རྩའི་ཕྲ་ཕུང་ལས་གྲུབ་པའི་སྐྱ་རྫས་གཉིས་འདུས་པ་ལས་གྲུབ་

པ་ཞིག་ཡིན། སྤྱིར་ཀླད་པའི་ནང་དུ་སྐྱ་རྫས་ནི་ཕྱི་རིམ་གྱི་ནང་དུ་མཐོང་རྒྱུ་ཡོད་པ་

དང༌། སྒ ལ་རྣག་གི་ནང་དུ་སྐྱ་རྫས་ནི་ལྟེ་བར་མཐོང་རྒྱུ་ཡོད་ལ་དེ་ཡང་ཕྱི་རོལ་ཏུ་

དཀར་རྫས་ཀྱིས་མཐའ་བསྐོར་ནས་ཡོད།

དབང་རྩའི་མ་ལག་དབུས་མ་ནི་ཀླད་པ་དང་། ཀླད་པ་རྒྱབ་མ། ཀླད་གཞུངས། 

སྒལ་རྣག་བཅས་ལས་གྲུབ་པ་ཡིན། ཀླ ད་པའི་བྱེད་ལས་ནི། ལུས་ཀྱི་ཆ་ཤས་

ཡོངས་ཀྱི་གནས་ཚུལ་འཛིན་པ་དང་། དཔྱོད་པར་བྱེད་པ་དང། རྣམ་འགྱུར་ཐོན་

དུ་འཇུག་པར་བྱེད་ནས་སྒལ་རྣག་གི་ཆ་ཤས་སུ་གཏོང་བར་བྱེད་པ་དེ་ཡིན།

༤༽ ཀླད་པ། དབང་རྩའི་མ་ལག་གི་གཙོ་བོ།

ང་ཚོས་མཐོང་བ་བཞིན་ཀླད་པ་ནི་དབང་རྩའི་མ་ལག་དབུས་མའི་སྟོད་ཀྱི་ཆ་

དང༌། དེ་ཡང་ཀླད་ཁྱིམ་གྱི་ནང་དུ་ཆགས་ཡོད། དབང་རྩ་གཙོ་བོ་དེས་ཤེས་ཚོར་དང་

ལུས་པོའི་རྣམ་འགྱུར་གཉིས་མཚམས་སྦྱོར་བྱེད་ཀྱིན་ཡོད། སྤྱིར་ཀླད་པའི་ནང་

གསེས་ལ་ཀླད་ཆེན་ནམ་ཀླད་པའི་མདུན་མ་དང༌། ཀླ ད་ཆུང་ངམ་ཀླད་པའི་རྒྱབ་མ། 

ཀླད་གཞུངས་བཅས་སུ་དབྱེ་ཆོག

ཀླད་པའི་མདུན་མ་ Cerebrum ནི་ཀླད་པའི་ཆ་ཤས་ཆེ་ཤོས་དེ་ཡིན། དེ་ལ་

གཡས་གཡོན་གྱི་ཕྱོགས་གཉིས་ཡོད་ཅིང༌། དེ་གཉིས་གཞུང་ཐིག་ཅན་གྱི་གས་

སྲུབས་ཀྱིས་མཚམས་ཕྱེ་ཡོད། ཕྱོགས་གཉིས་པོ་འདི་དག་དབང་རྩའི་ཐག་རན་རིམ་

པ་དུ་མ་དང་ལྡན་པའི་ ཁོར་པསི་ ཁེ་ལོ་སམ་ Corpus Callosum ཞེས་པས་ནང་ཕན་

ཚུན་མཐུད་མཚམས་སྦྱར་ཡོད། ཀླ ད་པའི་ཕྱི་ངོས་སུ་ལྟེབ་རྩེག་གི་རིམ་པ་མང་པོ་

ཡོད་ཅིང༌། གས་སྲུབས་ཀྱིས་ཤ་ལྷེབ་འདི་དག་སོ་སོར་ཕྱེ་བ་ལ་བརྟེན་ནས་མངོན་

གསལ་དོད་པོ་ཡོད། ཤ་ལྷེབ་ཡོངས་རྫོགས་ལ་རང་རང་གི་བྱ་བ་མི་འདྲ་བ་ཡོད།

ཀླད་པའི་ཕྱི་མཐའ་ངོས་ཀྱི་ཆ་ཤས་ལ་ཀླད་རྒྱ་ Cerebral Cortex ཟེར་ཞིང༌། 

དེར་སྐྱ་རྫས་ཡོད། འདི་ནི་གང་ཟག་ཞིག་གི་རྙོག་འཛིང་ཆེ་བའི་བརྡ་འཕྲིན་མང་ཆེ་བ་

འགྲེམ་སྤེལ་བྱེད་ཡུལ་དང༌། དབང་ཤེས་དག་མངོན་དུ་བསྒྱུར་བར་བྱ་ཡུལ་ཞིག་ཡིན། 

དྲན་ཤེས་དང་ཤེས་རབ། རྣམ་ཤེས་རྣམས་ཀླད་རྒྱ་དེར་གནས་ཡོད། ཀླད་རྒྱ་འདིའི་

འོག་ཏུ་ཀླད་པའི་དཀར་རྫས་ཆགས་ཡོད་པ་དེར་སྐྱ་རྫས་འདུས་པའི་ཕུང་པོ་སྟེ་དབང་

རྩའི་ཕྲ་ཕུང་སྐྱ་བོ་ཞེས་པ་ཆགས་ཡོད། དབང་རྩའི་ཕྲ་ཕུང་སྐྱ་བོ་འདི་དག་འདུས་པའི་

ཚོགས་པ་གལ་ཆེ་ཤོས་ཤིག་ནི་ ཧཡེ་པོ་ཐ་ལ་མསི་ Hypothalamus ཡིན་ཞིང༌། དེར་ཕོ་

མོའི་སྐུལ་རྫས་མ་ལག་ Hormonal System ལ་སྟངས་འཛིན་བྱེད་རྒྱུའི་ལས་འགན་ཡོད།

ཀླད་པའི་རྒྱབ་མ་ Cerebellum ནི་ཀླད་པའི་མདུན་མའི་འོག་དེ་ག་རང་དུ་ཆགས་

པའི་སྐྱ་རྫས་ཕུང་པོ་ཞིག་ཡིན། དེ་ནི་ཟུར་ཕྱོགས་ཀྱི་ཆ་ཤས་གཉིས་ལས་གྲུབ་པ་

ཡིན། དེ་ཡང་ཀླད་རྒྱབ་ཀྱི་ཁམས་དང༌། ཝར་མིསི་ Vermis སྟེ་ཀླད་རྒྱབ་ཀྱི་བར་

མཚམས་ཀྱི་ཆ་གཉིས་ཡིན། ཝར་མིསི་ཡིས་རང་འགུལ་གྱིས་ལུས་པོའི་གཡོ་འགུལ་

གྱི་བྱ་བཞག་སྣ་མིན་ནང་འཛུལ་བ་དང༌། གཟུགས་པོའི་ལྗིད་སྙོམ་དང༌། ཤ་རྒྱུས་ཀྱི་

གཡོ་འགུལ་ལ་སྟངས་འཛིན་བྱེད་ཀྱིན་ཡོད། ལས་སྒོ་འདི་དག་བྱེད་པའི་ཆེད་དེས་

ལུས་པོའི་ཆ་ཤས་མི་འདྲ་བ་གཞན་དང༌། ཀླད་རྒྱའི་དབང་རྩ་ཐག་རན་ནས་བརྡ་འཕྲིན་

འབྱོར་དགོས།

ཀླད་གཞུངས་ Cerebral Stem ནི་ཀླད་གཞུངས་ཀྱི་བར་ཆ་ Midbrain དང༌། པོནྶི་

སྟེ་ Pons ཀླད་པའི་གཞུང་རྟ་སྨད་ཆ་དང་ཀླད་པའི་བར་ཆ་གཉིས་ཀྱི་མཚམས་སྦྱོར་གྱི་

སྨད་ཆ། མེ་སྒྲུ་ལ་ ཨོ་ལོང་གྷ་ཊ་ Medulla oblongata སྟེ་ཀླད་པའི་གཞུང་རྟ་སྨད་ཆ་

གསུམ་ལས་གྲུབ་པ་ཞིག་ཡིན། དེ་ནི་དབང་རྩའི་ཐག་རན་འདུས་པ་ལས་གྲུབ་པའི་

དབང་གིས་ཀླད་རྒྱབ་དང་སྦྲེལ་ཏེ་གནས་ཡོད། དབང་རྩ་དབུས་མ་འདི་དག་ལ་ཁྱད་

ཆོས་གཅིག་མཚུངས་ཤིག་ཡོད་པ་ནི། དེ་དག་གི་ཕྱི་རིམ་ན་དཀར་རྫས་དང༌། ངོས་

ཚང་མར་སྐྱ་རྫས་སྲབ་མོས་གྲམ་ཏེ་གནས་ཡོད། ཀླད་པའི་གཞུང་རྟའི་ནང་དུ་ཡང་དྲ་

བ་འདྲ་བའི་བཟོ་བཀོད་ཡོད་ཅིང༌། དེ་ཡང་སྐྱ་བོ་དང་དཀར་རྫས་མཉམ་སྦྱོར་བྱས་པ་

ཞིག་ཡིན། ཀླ ད་གཞུངས་ཀྱི་བཟོ་བཀོད་འདིས་གཡོ་འགུལ་གྱི་བྱ་བཞག་ལ་འགལ་

འདུ་ཅན་གྱི་ཤུགས་རྐྱེན་སྟེར་བཞིན་ཡོད། དེས་ལུས་པོར་ངར་ཤུགས་སློང་བ་དང༌། 

བཀག་འགོག་གཉིས་ཀ་བྱེད་ཐུབ་པ་ཡིན།
ཀླད་པ་འདི་རིམ་པ་གཉིས་ལས་

གྲུབ་པ་དང༌། དེ་གཉིས་ཡང་དབང་

རྩའི་ཐག་རན་ ཁོར་པསི་ ཁེ་ལོ་

སམ་ Corpus Callosum གྱིས་

མཉམ་དུ་སྦྱོར་བར་བྱེད། འོག་ཏུ་

ཁྱེད་ཀྱིས་ཀླད་ཆུང་ངམ་ཀླད་རྒྱབ་

སྟེ་ལུས་པོའི་གཡོ་འགུལ་ལ་མཐུན་

སྦྱོར་ལ་དགོས་འཁོ་ཆེ་བའི་དབང་

རྩ་དབུས་མ་མཐོང་ཐུབ་པ་དང༌། དེ་བཞིན་དུ་ཀླད་གཞུངས་ཀྱི་བར་ཆ་དང༌། པོནྶི་སྟེ་ཀླད་མཚམས། ཀླད་གཞུངས་སྨད་

ཆ་བཅས་དབང་རྩ་དབུས་མ་དང་ལྡན་པ་དེ་ཡང་མཐོང་ཐུབ་པ་ཡིན།

ཀླད་རྒྱབ་ཀྱི་ངོས་ནི་ཤུར་ཁ་འདྲ་

མིན་གྱིས་དབྱེ་མཚམས་བཅད་ཡོད། 

ཤུར་ཁ་དེ་དག་ ཝར་མིསི་ཀླད་ཆུང་

གི་བར་མཚམས་ཤ་ལེབ་ཆ་དང་ཐད་

ཀར་ལངས་ཏེ་གནས་པ་མ་ཟད། དེ་

དག ་གིས ་ཀླད ་རྒྱབ ་ཕྱེད ་གོ ་ལ ་

གཏུམས་ཡོད། ཀླ ད་རྒྱབ་ཀྱི་གཞུང་

ཤག་ངོས་སུ་སྐྱ་རྫས་སམ་ཀླད་རྒྱ་

དང༌། དཀར་རྫས་བཅས་མཐོང་ཐུབ། 

ཀླད་རྒྱབ་ཀྱི་བཟོ་ལྟ་ནི་ཤིང་སྡོང་ཡལ་

ག་དང་འདྲ་བ་དང༌། དེས་ལས་དོན་

གལ་ཆེར་བྱེད་པའི་ཆ་ནས་དེ་ལ་ཚེ་

སྲོག་གི་སྡོང་པོ་ཞེས་བརྗོད་པ་ཡིན།

༥༽ སྒལ་རྣག་གམ། སྒལ་ཚིགས།

སྒལ་རྣག་གིས་དབང་རྩའི་མ་ལག་དབུས་མ་དང་གཟུགས་ཕུང་གཉིས་བར་

གྱི་འབྲེལ་བའི་བརྒྱུད་ལམ་བྱེད། འདི་ནི་མདོང་མོའི་དབྱིབས་ཅན་གྱི་དཀྱུས་ཚད་རིང་

བ་ཞིག་ཡིན་པ་དང༌། དེས་ཀླད་གཞུངས་མཐིལ་ནས་མཁལ་འགྲམ་གྱི་སྒལ་ཚིགས་

བར་བསྣར་ཡོད། དེ་ཡང་སྒལ་ཚིགས་ཕྲེང་བའི་ནང་ངོས་སུ་འཁེལ་ཡོད། སྐྱེ་བོ་རྒན་

པ་ཞིག་ཡིན་ན་དེའི་རིང་ཚད་ཕུ་ཀྲུ་གཅིག་དང་ཕྱེད་ཀ་ཙམ་ཡོད།

སྒལ་རྣག་ནི་དུམ་བུ་ ༣༡ ལ་བགོས་ཡོད། སྐེའི་རུས་ཚིགས་བརྒྱད་ Cervical 

སྒལ་གཞུང་གི་ཚིགས་བཅུ་གཉིས་ Dorsal མཁལ་མའི་རུས་ཚིགས་ལྔ་ Lumbar ཚངས་

ཚིགས་ལྔ་ Sacral དཔྱི་མགོའི་ལྷུ་ཚིགས་གཅིག་ Coxygeal བཅས་རེད། དབང་རྩ་ཆ་

གཅིག་གིས་ཚིགས་ཆ་རེའི་ཕྱི་རོལ་དང༌། སྒལ་ཚིགས་གཉིས་བར་གྱི་སྟོང་ཆ་བརྒྱུད་

དེ་བསྣར་ཡོད།

སྒལ་རྣག་ནང་གི་འཕྲེད་ཀྱི་བཅད་ཁ་དེར་ཀླད་པའི་གཞུང་རྟ་སྨད་ཆ་ན་སྒོང་

དབྱིབས་ཅན་གྱི་ངོས་ཤིག་ཡོད། ངོས་དེའི་རྒྱབ་ཕྱོགས་ན་ཀོང་ཀོང་ཆུང་ཆུང་ཞིག་

ཡོད་པ་དང༌། མདུན་ངོས་ན་ཀོང་ཀོང་ཆེ་བ་ཞིག་ཡོད་པ་དེས་གས་སྲུབས་ཤིག་

བཟོས་ཡོད། སྒལ་རྣག་གི་ཕྱི་ངོས་ནི་དཀར་རྫས་ལས་གྲུབ་པ་ཞིག་ཡིན་པ་དང༌། དེའི་

དཀྱིལ་དུ་སྐྱ་རྫས་ཆགས་ཡོད། དཀར་རྫས་དེས་གློག་གི་རྒྱུ་ལམ་ཆེན་པོ་དང་འདྲ་

བར་ལས་ཀ་རྩོམ་བཞིན་ཡོད། དེའི་བརྒྱུད་ནས་དབང་རྩའི་སྐུལ་སློང་དེ་ཀླད་པའི་

ཕྱོགས་ལ་གཏོང་ལེན་བྱེད་ཀྱིན་ཡོད། དབུས་ཀྱི་སྐྱ་རྫས་དེ་ཕྱེ་མ་ལེབ་ཀྱི་དབྱིབས་

སམ་དབྱིན་ཡིག་གསལ་བྱེད་ H དང་འདྲ་བར་ཆགས་ཡོད་ཅིང༌། དེའི་གྲུ་ཟུར་ན་ར་ཅོ་

ཞིག་ཡོད། ཕྱོགས་ངོས་འདིས་ལུས་པོའི་རེག་ཚོར་དང༌། དབང་རྩ་སྐུལ་འདེད་ཀྱི་

ནུས་པ་དག་ཆ་ཤས་གཞན་ལ་བགོ་འགྲེམ་བྱ་ཡུལ་བསྟི་གནས་ཤིག་ཏུ་སྒྱུར་བར་

བྱེད།

སྒལ་རྣག་འདིའི་ནང་དབང་རྩའི་ཕྲ་ཕུང་ཞིག་གནས་ཡོད་པ་དེ་ལ་ལྡོག་འཕྲོས་ 

Reflex ཞེས་བརྗོད། དེས་གློ་བུར་དུ་ལན་འདེབས་བྱེད་རྒྱུར་འགན་འཁྱེར་ཡོད། དཔེར་

ན་ལུས་པོའི་ཆ་ཤས་སུ་གནོད་ཚབས་ཅན་གྱི་སྐུལ་མ་ཐེབས་པ་ ༼དཔེར་ན་ལག་པ་ལ་

ཁབ་ཀྱིས་བཙུགས་པ་ལྟ་བུ།༽ན་དེ་ལས་སྐྱོབ་པར་བྱེད་པ་ཡིན། ལུས་ཀྱི་ཆ་ཤས་ན་ཆགས་

པའི་གནས་ཚུལ་བསྡུ་ལེན་པའི་ཆ་ཤས་དེས་ན་ཟུག་གི་སྐུལ་མ་དག་འཛིན་པར་བྱེད། 

དེ་ནས་དེས་ཚོར་ཤེས་བརྒྱུད་ནས་སྒལ་རྣག་ལ་སྐྱོད་པར་བྱེད། སྒ ལ་རྣག་སྟེང་དུ་

སླེབས་པ་ན་དེས་དབང་རྩའི་ཕྲ་ཕུང་གི་མཚམས་སྦྱོར་བརྒྱུད་ལམ་ནས་འཕྲུལ་འཁོར་

དབང་རྩར་འཕོ་བར་བྱེད། དེས་ཀླད་པ་ལ་བརྡ་འཕྲིན་མ་བཏང་བའི་སྔ་རོལ་དུ་ཤ་

གནད་ལ་རྣམ་འགྱུར་རམ་ལན་མངོན་དུ་འཇུག དཔེར་ན་ལག་པར་གནོད་འཚེ་བྱེད་

པའི་ཁབ་ལས་གཡོལ་ཆེད་ལག་པའི་ཤ་གནད་ཚུར་སྡུད་པར་བྱེད་པ་ལྟ་བུའི་རྣམ་

འགྱུར་ཐོན། དེ་ལྟ་བུ་བྱ་བཞག་རིམ་པ་ཡོངས་རྫོགས་ལ་ལྡོག་འཕྲོས་ཀྱི་བྱ་བཞག་

ཅེས་བརྗོད།

ལུས་པོའི ་ཆ ་ཤས་

ཤིག་ལ་ན་ཟུག་གི་སྐུལ་

རྐྱེན་བྱུང་བ་ན་གློ་བུར་

དུ་དེས་ལྡོག་འཕྲོས་ཀྱི་

བྱ་བཞག་ལན་འདེབས་

བྱེད། སྒ ལ་རྣག་གིས་ཀླད་པར་སྐུལ་རྐྱེན་དེ་ལ་རྣམ་འགྱུར་གྱི་ལན་འདེབས་པར་བྱེད། ལུས་ལ་བྱུང་མ་ཐག་པའི་ངར་

ཤུགས་དེས་ཤ་པགས་ཀྱི་བསྡུ་ལེན་པའི་ཆ་ཤས་ནས་སྒལ་རྣག་བར་ཚོར་ཤེས་ཀྱི་དབང་རྩ་བརྒྱུད་ནས་སྐྱོད་པར་བྱེད། 

དེ་ནས་འཕྲུལ་འཁོར་དབང་རྩར་འབྱོར་བ་ན་ཤ་གནད་ཀྱི་རྣམ་འགྱུར་སྐྱེད་པར་བྱེད་པ་ལ་བརྟེན་ནས་ན་ཟུག་འབྱུང་སའི་

དངོས་པོ་དེ་ལས་གྲོལ་བར་བྱེད།

༦༽ ཀླད་པ།

ང་ཚོས་གོང་དུ་ཤེས་ཟིན་པ་བཞིན། ཀླད་པའམ། གཙོ་བོ་ཀླད་རྒྱའི་བྱེད་ལས་

གཅིག་ནི་ལུས་ཀྱི་མྱོང་ཚོར་དག་འཛིན་པར་བྱེད་པ་དང༌། ངོ་བོར་བསྒྱུར་བ། དེ་ནས་

སྐབས་འབྲེལ་གྱི་རྣམ་འགྱུར་དག་ཐོན་དུ་འཇུག་པར་བྱ་རྒྱུ་དེ་རེད། ཀླད་པས་ལུས་ཀྱི་

ཆ་ཤས་གང་རུང་གཅིག་ནས་འབྱོར་བའི་མྱོང་ཚོར་དག་ཀླད་རྒྱའི་ནང་དུ་གནས་ངེས་

མེད་དུ་འཛིན་པར་བྱེད་ཀྱིན་མེད། ལུས་ཀྱི་ཆ་ཤས་སོ་སོ་དང་འབྲེལ་བའི་ཀླད་པའི་

ནང་ཤེས་པའི་གནས་དམིགས་བསལ་བ་དང༌། ཡང་རྣམ་འགྱུར་གྱི་ལན་འདེབས་སྤྲོད་

བྱེད་ཀྱི་གནས་དམིགས་བསལ་རེ་ཡོད།

དེ་ལྟ་བུའི་མྱོང་ཚོར་དང་རྣམ་འགྱུར་འབྱིན་བྱེད་ཀྱི་གནས་འདི་དག་ཀླད་པའི་

བྱེད་ལས་གཞན་ཏེ་དྲན་ཤེས་ཀྱིས་བཟུང་བའི་དབང་བསྒྱུར་འོག་ཏུ་གནས་ཡོད། ཐོག་

མར་ང་ཚོ་ལ་མྱོང་ཚོར་ཞིག་བྱུང་བ་ན་དེ་དྲན་པས་འཛིན་གྱིན་ཡོད། དེས་ང་ཚོའི་སྤྱོད་

ལམ་ལ་ལམ་སྟོན་བྱེད་པ་ལ་བརྟེན་ནས་ང་ཚོའི་ལུས་ལ་རེག་ཚོར་སློང་བ་ན་དེ་ལ་

ལན་འདེབས་རན་པོ་ཞིག་བྱེད་རྒྱུར་ང་ཚོས་གདམ་ཀ་བྱ་ཐུབ། འདི་ནི་ང་ཚོའི་འདས་

པའི་ཉམས་མྱོང་གི་བཀའ་དྲིན་ཡིན། དཔེར་ན། གལ་སྲིད་ང་ཚོས་ནམ་མཁར་སྤྲིན་པ་

སྔོ་ནག་འཁྲིགས་པ་མཐོང་བ་ན་ལུས་པོ་རློན་པ་ཆགས་ཡོང་སྙམ་པའི་འཇིགས་སྣང་

གིས་ཆར་གདུགས་འཁྱེར་རྒྱུར་གྲ་སྒྲིག་བྱེད་པ་བཞིན་རེད།

ང་ཚོའི་ཉམས་མྱོང་ལས་བྱུང་བའི་བག་ཆགས་རྣམས་ཀླད་རྒྱའི་ནང་གི་དབང་

རྩའི་ཕྲ་ཕུང་གི་མཚམས་སྦྱོར་དྲ་བའི་ནང་དུ་ཉར་ཚགས་བྱས་ཡོད། དྲ་ལམ་འདི་དག་

གིས་དྲན་ཤེས་མི་འདྲ་བ་རེ་བྱུང་བ་ན་བྱ་བ་འདྲ་མིན་བྱེད་བཞིན་ཡོད། དྲན་ཤེས་མི་

འདྲ་བ་དཔེར་ན། གློ་བུར་བའི་དྲན་ཤེས་ཏེ་སྐར་ཆ་ཁ་ཤས་རིང་གནས་ཚུལ་ཉར་

ཚགས་བྱས་པའི་དྲན་ཤེས་དང༌། ཉེ་དུས་ཀྱི་དྲན་ཤེས་ཏེ་སྐར་མ་ཁ་ཤས་སམ་ཆུ་ཚོད་

འགའ་ཤས་ཀྱི་སྔ་རོལ་གྱི་དོན་རྐྱེན་དག་དྲན་པར་བྱེད་ནུས་པ་དང༌། ཡང་ཐག་རིང་གི་

དྲན་ཤེས་ཏེ་དུས་ཡུན་མང་པོའི་སྔོན་གྱི་དོན་རྐྱེན་དག་ང་ཚོས་དྲན་པར་བྱེད་ནུས་པ་

ལྟ་བུ་ཡིན།

དྲན་ཤེས་ཀྱིས་ཀླད་པའི་བྱེད་ལས་གཞན་མང་པོ་དང་མཐུད་ཡོད། དཔེར་ན། 

སྐད་ཡིག་ལྟ་བུ་ནི་བཅའ་ཡིག་གི་རིགས་ཡིན་ཞིང༌། དེའི་ནང་གི་ཡི་གེས་དངོས་ཡོད་

ཀྱི་བརྟན་པའི་ཡུལ་དང༌། སྙི ང་བསྡུས་ཀྱི་ལྟ་བ་མཚོན་གྱི་ཡོད། ཀླ ད་རྒྱའི་ནང་སྐད་

ཡིག་གི་གནས་བཞི་ཡོད། སྐ ད་ཆ་སྨྲ་བ་དང༌། ཡི་གེ་འབྲི་བའི་གནས་རེ་དང༌། དེ་

གཉིས་ཀྱི་དོན་རྟོགས་པའི་གནས་རེ་སྟེ་བཞི་ཡིན། སྐད་ཡིག་གི་གནས་ཀྱི་བྱེད་ལས་

ལ་བརྟེན་ནས་ང་ཚོས་བསམ་བློ་གཏོང་ཐུབ་པ་དང༌། བློ་ལ་འཆར་བ་རྣམས་གཞན་ལ་

འཆད་ཐུབ་པ་ཡིན། མདོར་བསྡུ་ན། མིའི་རིགས་ཀྱི་བྱེད་ལས་གལ་ཆེ་ཤོས་ནི་ཡིད་ལ་

འཆར་སྣང་ཐུབ་པ་འདི་ཡིན། འདི་ནི་བློའི་འཆར་སྒོ་རྣམས་ཚུར་སྒྲིག་པ་དང་དེ་བཞིན་

འཆར་སྒོ་གསར་པ་སྤེལ་བའི་ནུས་པ་ཡིན།

ཀླད་རྒྱའི་ཆ་ཤས་མང་ཆེ་

བས་ལུས་ཀྱི ་འབྲེལ་ཡོད་

ཁམས་རྫས་ཀྱི ་བྱ་བཞག་

བྱེད་ཀྱིན་ཡོད་མོད། ལུས་

ཀྱི ་གནས་འགའ་ཤས་ལ་

དམིགས་བཀར་གྱི་འབྲེལ་

བ་ཡོད། ཀླ ད་རྒྱའི་གཡོན་

ཕྱོགས་ནང་དུ་འོག་གི་ཀླད་

རྩའི་གནས་འདི་དག་ངོས་

འཛིན་ཐུབ་པ་ཡིན། དཔྲལ་

བའི་ངོས་ཀྱི་ཤ་ལྷེབ་དེས་

བསམ་བློའི་བྱ་བ་གལ་ཆེན་རིགས་བྱེད་པ་དང༌། འཕྲུལ་འཁོར་ཀླད་རྩའི་སྔ་རོལ་གྱི་གནས་ཀྱིས་མགོ་དང་མིག་གི་གཡོ་

འགུལ་ལ་དབང་སྒྱུར་བར་བྱེད། འཕྲུལ་འཁོར་ཀླད་རྩའི་གནས་ཀྱིས་རང་འགུལ་གྱིས་ལུས་པོ་གཡོ་འགུལ་བྱེད་པ་ལ་

སྟངས་འཛིན་བྱེད། རེག་ཚོར་གནས་ཀྱིས་ལུས་ལ་རེག་ཚོར་བྱུང་བ་དག་རྣམ་འགྱུར་འབྱིན་པར་བྱེད། མིག་དབང་གི་

གནས་ཀྱིས་མིག་ཤེས་ལ་འཆར་བ་དེ་མངོན་དུ་འགྱུར་བར་བྱེད། ཉན་ཤེས་ཀྱི་གནས་ཀྱིས་སྒྲ་ཚོར་བ་དེ་དག་ཐོས་པའི་

བྱ་བ་བྱེད། དེ་བཞིན་དུ། སྐད་ཡིག་འབྲི་ཀློག་དང་དོན་རྟོགས་པར་བྱེད་པའི་ཀླད་པའི་ཀླད་རྩའི་གནས་སོགས་ཡིན།



༄༅། །ཉི་ཟླ་གཟའ་སྐར་གྱི་སྐོར། 

༡༽ ང་ཚོའི་དགུ་ཚིགས། དགུ་ཚིགས་སྐྱ་མོ།

གཟའ་སྐར་དཔྱད་ཞིབ་པས་གནམ་གྱི་དགུ་ཚིགས་སྐྱ་བོའི་འོད་ཀྱི་སྐ་རགས་

དཀར་ཤས་ཆེ་བ་དེར་བལྟས་པ་ན་འཁོད་སྙོམས་པའི་ནམ་མཁའི་ཁྱིམ་རྒྱུད་དུ་

གཏོགས་པའི་ཉི་མ་དང༌། དེའི་གཟའ་དག་སྐར་མ་མང་པོ་འདུས་པ་ལས་གྲུབ་པ་ཡིན་

པར་ཤེས། དེ་ལྟ་བུའི་སྐར་ཚོགས་ལ་དགུ་ཚིགས་སམ་གནམ་གྱི་སྐ་རགས་ཞེས་ཟེར། 

ང་ཚོའི་དགུ་ཚིགས་ལ་དགུ་ཚིགས་སྐྱ་མོ་ཟེར་ཞིང་འདི་ནི་ནམ་མཁའ་དྭངས་པའི་ངོས་

སུ་འོད་ཀྱི་སྐ་རགས་དཀར་ཤས་ཆེ་བ་རྒྱུ་བ་དེ་ལ་མིང་འདོགས་པ་དང་གཅིག་

མཚུངས་ཡིན། ང་ཚོའི་ཉི་མ་འདི་དགུ་ཚིགས་སྐྱ་མོའི་ཁོངས་སུ་གཏོགས་ཤིང༌། འདི་

ནི་ང་ཚོའི་དགུ་ཚིགས་སྐྱ་མོའི་གྲུབ་རྫས་ལ་སྐར་མ་ས་ཡ་འབུམ་ཕྲག་ཡོད་པའི་ནང་

གི་གཅིག་ཡིན།

སྐར་ཚོགས་ཀྱི་དཀྱིལ་འཁོར།

ང་ཚོའི་དགུ་ཚིགས་ནི་ཧ་ཅང་ངོས་སྙོམས་པོ་ཡིན། སྐར་མ་མང་ཆེ་བ་ནི་ངོས་

སྙོམས་པའི་སྡེར་མ་སྟེ་སྐར་ཚོགས་ཀྱི་དཀྱིལ་འཁོར་ཞེས་ཟེར་བའི་ནང་དུ་འདུས་ཏེ་

གནས་ཡོད། ཉི་མ་ནི་དཀྱིལ་འཁོར་དེའི་ནང་གི་སྐར་མ་གཅིག་ཡིན་ཞིང༌། དེ་ནི་དཀྱིལ་

འཁོར་གྱི་ལྟེ་བ་ཐག་རིང་བ་སྟེ་འོད་ལོའི་རིང་ཚད་ ༣༠༠༠༠ ཙམ་གྱི་སར་ཆགས་ཡོད། 

༼འོད་ཀྱི་མགྱོགས་ཚད་ནི་ སྐ ར་མ་གཅིག་ནང་ལེ་བར་ ༡༨༦༠༠༠ བསྐྱོད་པའི་ཚད་ཡིན།༽ འདི་ནི་

དཀྱིལ་འཁོར་གྱི་ལྟེ་བ་ལས་སྣེ་ཟུར་ལ་ཉེ་བར་ཡོད། ང་ཚོའི་ཉི་མའི་ཁྱིམ་རྒྱུད་ནས་ལྟ་

སྐབས་ང་ཚོ་དང་ཐག་ཉེ་ཤོས་ཀྱི་སྐར་མ་འབའ་ཞིག་མཐོང་ཐུབ། གང་ཡིན་ཟེར་ན་

སྐར་མའི་བར་ན་གནས་པའི་རྡུལ་དག་གིས་འོད་ཟེར་འཇིབ་རྔུབ་བྱས་པ་ལ་བརྟེན་

ནས་དགུ་ཚིགས་ཀྱི་འོད་ཟེར་ལྟེ་བར་གནས་པ་རྣམས་མཐོང་རྒྱུར་འགོག་རྐྱེན་བྱེད་

བཞིན་ཡོད།

གཅུས་སྐོར་གྱི་དགུ་ཚིགས།

སྐར་ཚོགས་དཀྱིལ་འཁོར་ནང་གི་སྐར་མ་དེ་དག་གིས་སྐར་ཚོགས་ཀྱི་ལྟེ་

བའི་མཐའ་སྐོར་གྱི་སྐོར་ལམ་ཟླུམ་པོའི་ནང་དུ་སྐོར་སྐྱོད་བྱེད་ཀྱིན་ཡོད། དཔེར་ན་ང་

ཚོའི་ཉི་མས་གནམ་གྱི་དགུ་ཚིགས་ཀྱི་མཐའ་སྐོར་ལ་སྐོར་བ་ཆ་ཚང་བ་གཅིག་བྱེད་པ་

ལ་ལོ་ས་ཡ་ ༢༢༠ འགོར་གྱིན་ཡོད། ཉི་མ་ཐོག་མར་གྲུབ་པ་ནས་བཟུང་ཏེ་དེས་དགུ་

ཚིགས་སྐྱ་མོའི་མཐའ་སྐོར་ལ་འགྲུལ་བཞུད་ཐེངས་ ༢༠ ལྷག་བྱས་ཟིན། སྐར་ཚོགས་

ཀྱི་དཀྱིལ་འཁོར་ལ་དགའ་འཁྱིལ་གྱི་དབྱིབས་དང་ལྡན་ཞིང༌། དེ་ལྟ་བུའི་གཅུས་འཁྱིལ་

གྱི་ཆ་ཤས་སུ་སྐར་མ་རྣམས་གསར་དུ་གྲུབ་བཞིན་ཡོད།

དགུ་ཚིགས་སྐྱ་མོའི་ཞེང་ཚད་ནི་འོད་ལོའི་རིང་ཚད་འབུམ་

གཅིག་ལྷག་ཡིན། དཀྱིལ་འཁོར་དེའི་དབུས་ན་ལྟོ་བ་འབུར་བའི་

རྣམ་པ་དང་ལྡན་པ་ཞིག་ཡོད་པ་དེ་ལ་དགུ་ཚིགས་ཀྱི་ལྟེ་སྐར་

ཟེར། སྐ ར་ཚོགས་ཀྱི་དཀྱིལ་འཁོར་ནི་གཅུ་སྐོར་གྱི་རྣམ་པ་ཅན་

ཡིན་ཀྱང་དགུ་ཚིགས་སྐྱ་མོའི་ནང་ནས་བལྟ་སྐབས་རྣམ་པ་དེ་

ལྟར་མཐོང་རྒྱུ་ཤིན་ཏུ་དཀའ། གཅུ་སྐོར་གྱི་སྐར་ཚོགས་དེ་ལ་

ལྟེ་སྐར་ལས་བྱུང་བའི་ཡན་ལག་བཞི་ཡོད། ཡན་ལག་དེ་དག་

གིས་གསར་དུ་བྱུང་བའི་སྐར་མ་མང་པོ་བཟུང་ཡོད། ཉི་མ་ནི་དེ་ལྟ་བུའི་གཅུ་སྐོར་གྱི་ཡན་ལག་གཅིག་གི་ཉེ་འཁྲིས་སུ་

གནས་ཡོད།

༢༽ ང་ཚོའི་ཁྱིམ་མཚེས་དགུ་ཚིགས།

དགུ་ཚིགས་སྐྱ་མོའི་ཕྱི་རོལ་ན་གང་ཡོད་དམ། ལོ་མང་རིང་ཚན་རིག་པས་ང་

ཚོའི་དགུ་ཚིགས་ཀྱི་ཕྱི་རོལ་ན་གང་ཡང་མེད་པར་བཟུང་ཡོད། ཁོང་ཚོའི་བསམ་བློའི་

ནང་དུ་འཇིག་རྟེན་ཁམས་ཡོངས་རྫོགས་ནི་ང་ཚོའི་དགུ་ཚིགས་སྐྱ་མོ་དེ་ག་རང་ཡིན་

པར་བཟུང༌།

ནེ་སྦུ་ལསི་དངོས་པོ།

ཚན་རིག་པས་བར་སྣང་ཁམས་ན་གཅུ་སྐོར་གྱི་དབྱིབས་ཡ་མཚན་དང་ལྡན་

པའི་ནེ་སྦུ་ལསི་དངོས་པོ་འདྲ་མིན་ཡོད་པ་ཕྱིས་སུ་རྟོགས། ནེ་སྦུ་ལསི་དངོས་པོ་ནི་

དབྱིབས་ངེས་མེད་ཀྱི་དཀར་སྤྲིན་ཅན་ཏེ་ Interstellar Material སྐར་ཚོགས་ཉེ་འདབས་

སུ་གནས་པའི་དངོས་གཟུགས་སྤྲིན་པ་ལྟར་སྣང་བ་ལ་ཟེར། ཨེན་ཌི་རོ་མེ་ཌ་སྐར་

ཚོམ་ Andromeda constellation ནི་དཀར་སྤྲིན་ཅན་གྱི་དངོས་པོའི་ནང་གི་གཅིག་ཡིན། 

རྒྱུ་སྐར་དཔྱད་ཞིབ་པ་འགའ་ཞིག་གིས་ ཨེཎྜི་རཱོ་ན་ཌི་་རོ་མེ་ཌ་ནི་དགུ་ཚིགས་སྐྱ་མོ་

དང་འདྲ་བའི་སྐར་ཚོགས་ཤིག་དང་དེ་ཡང་ཆེས་ཐག་རིང་ན་གནས་པ་ཞིག་ཡིན་སྲིད་

པའི་བསམ་བློ་འཁོར་ཡོད།

འོད་ལོའི་རིང་ཚད་ས་ཡ་གཉིས།

ཤིན་ཏུ་ཆེ་བའི་རྒྱང་མཐོང་ཆེ་ཤེལ་པོ་ལོ་མར་ Mount Polomer བསྐྲུན་ཟིན་

པའི་རྗེས་སུ་ཚན་རིག་པས་ཨེཎྜི་རཱོ་ཌི་རོ་མེ་ཌ་ནི་སྐར་མ་འདུས་པ་ལས་གྲུབ་པ་ཞིག་

དང༌། འོད་ལོ་ས་ཡ་གཉིས་ཀྱི་སར་གནས་པའི་དགུ་ཚིགས་ཤིག་ཡིན་པར་ངེས་པ་

རྙེད། ད་ཆ་ང་ཚོས་འཇིག་རྟེན་ཁམས་ན་དགུ་ཚིགས་ས་ཡ་སྟོང་ཕྲག་བརྒལ་བ་ཡོད་

པར་ཤེས་རྟོགས་བྱུང་ཞིང༌། དེ་དག་ཚང་མ་ང་ཚོའི་དགུ་ཚིགས་སྐྱ་མོ་དང་འདྲ་བར་

སྐར་མ་ས་ཡ་སྟོང་ཕྲག་འདུས་པ་ལས་གྲུབ་པར་ཤེས་ཐུབ།

ཨེཎྜི་རཱོ ་མེ་ཌ་སྐར་ཚོགས་ནི་ང་ཚོའི ་དགུ་

ཚིགས་སྐྱ་མོ ་དང་འདྲ་བར་གཅུ་སྐོར་དགུ་

ཚིགས་ཆེན་པོ་ཞིག་དང་། བར་སྣང་གི་བརྡ་ཆད་

དང་བསྟུན་ན་དེ་ང་ཚོ་དང་ཐག་ཉེ་སར་གནས་

ཡོད། ཨེཎྜི་རཱོ་མེ་ཌ་ལས་གཞན་པའི་དགུ་

ཚིགས་མང་པོ་ཞིག་ང་ཚོའི་ཁྱིམ་མཚེས་སུ་

གྱུར་ཡོད། དེ་ལྟ་བུའི་ཚོགས་པ་ལ་དགུ་ཚིགས་

ཚོགས་པ་ཟེར། ཚོགས་པ་དེའི་ཆ་ཤས་གལ་ཆེ་

ཤོས་ནི་གཅུ་སྐོར་སྐར་ཚོགས་ཆེན་པོའི་གྲས་

སུ་གཏོགས་པའི་དགུ་ཚིགས་སྐྱ་མོ་དང་། ཨེཎྜི་

རཱོ་མེ་ཌ་གཉིས་ཡིན། གཞན་རྣམས་ནི་དགུ་

ཚིགས་ཆུང་བའི་གྲས་ཡིན།

༣༽ འཇིག་རྟེན་ཁམས་ཆེ་ཆུང་ཇི་ཙམ་ཡོད་དམ།

ང་ཚོས་མཚན་མོའི་ནམ་མཁའ་ལ་བལྟས་པའི་ཚེ་ན་ང་ཚོའི་མིག་དབང་གི་

སྤྱོད་ཡུལ་དུ་གྱུར་པའི་ནམ་མཁའི་གཟུགས་ཅན་རྣམས་ནི་དགུ་ཚིགས་སྐྱ་མོའི་ནང་

གནས་པའི་སྐར་མ་དག་ཡིན། ཡིན་ན་ཡང་གཟུགས་ཅན་གྱི་ཆོས་གཉིས་ཆེས་ཐག་

རིང་བར་གནས་པར་གཞིགས་ན་འཇིག་རྟེན་ཁམས་འདི་དགུ་ཚིགས་སྐྱ་མོ་ལ་མཐའ་

གཏུགས་པ་མ་ཡིན་པར་ཤེས་ཐུབ། འདི་གཉིས་ནི་སའི་གོ་ལའི་ཕྱེད་ལྷོ་མ་ནས་མཐོང་

ཐུབ་པའི་ Magellanic Clouds མེ་གྷི་ལེ་ནིག་སྤྲིན་པ་དང༌། གོ་ལའི་ཕྱེད་བྱང་ནས་མཐོང་

ཐུབ་པའི་ Andromeda ཨེཎྜི་རཱོ་མེ་ཌ་སྐར་ཚོགས་གཉིས་ཡིན། འདི་དག་མིག་གིས་

མཐོང་རྒྱུར་དཀའ་མོ་ཡོད།

སྐར་མ་ས་ཡ་སྟོང་ཕྲག་མང་པོ།

གཟུགས་ཅན་གྱི་གོང་བུ་འདི་གཉིས་ཀ་ནི་ང་ཚོའི་དགུ་ཚིགས་སྐྱ་མོ་ལས་ཕྱི་

རོལ་ན་གནས་པའི་སྐར་ཚོགས་ཡིན། གལ་སྲིད་རྒྱུ་སྐར་དཔྱད་ཞིབ་པས་བསམ་པ་

བཞིན་དུ་དགུ་ཚིགས་རེར་ཆ་སྙོམས་སྐར་མ་ས་ཡ་སྟོང་ཕྲག་མང་པོ་འདུས་པ་ལས་

གྲུབ་པ་དང༌།   ཡང་འཇིག་རྟེན་ཁམས་ལ་དགུ་ཚིགས་ས་ཡ་སྟོང་ཕྲག་མང་པོ་ཡོད་

པའི་དབང་དུ་བཏང་ན་འཇིག་རྟེན་ཁམས་འདི་རྒྱ་ཆེན་པོ་ཇི་འདྲ་ཡིན་མིན་ཁྱེད་ཀྱིས་

བསམ་བློ་ཐོངས་དང༌།

འཇིག་རྟེན་ཁམས་གཅིག་ལས་མང་བ་ཡོད་དམ།

འཇིག་རྟེན་ཁམས་ཀྱི་སྐོར་ལ་དྲི་བར་ལན་འདེབས་རྒྱུ་ཁག་པོ་ཡོད། གང་ཡིན་

ཟེར་ན་ཚན་རིག་པ་འགའ་ཞིག་གིས་འཇིག་རྟེན་ཁམས་ནི་ད་ལྟ་ཡོད་བཞིན་པ་འདི་

ཙམ་ཡིན་ཟེར། ཡང་འགའ་ཞིག་གི་བསམ་བློའི་ནང་ང་ཚོའི་འཇིག་རྟེན་ཁམས་འདི་རྒྱ་

ཆེ་བའི་ཁམས་ཤིག་གི་ཆ་ཤས་ཡིན་པ་དང༌། ང་ཚོས་མཐོང་མི་ཐུབ་པའི་འཇིག་རྟེན་

ཁམས་གཞན་ཞིག་ཡོད་སྲིད་པའི་ཡིད་ཆེས་བྱེད་བཞིན་ཡོད།

དུས་ཀྱི་ཐོག་མ།

ཚན་རིག་པའི་ཉམས་ཞིབ་སྙན་ཐོ་ནང་ད་ལྟ་ཤེས་རྟོགས་བྱུང་བའི་འཇིག་རྟེན་

ཁམས་འདི་དུས་ཚོད་ངེས་ཅན་ཞིག་གི་ནང་དུ་འགོ་བཙུགས་ཡོད་པ་དང༌། དུས་འགའ་

ཞིག་གི་རྗེས་འཇིག་སྲིད་པར་བསྟན་ཡོད། དུས་དེའི་སྔ་རོལ་ན་གང་ཡོད་དམ། ཕྱིས་

སུ་གང་འབྱུང་ངམ། ང་ཚོས་ཕྱི་རོལ་ནས་འཇིག་རྟེན་ཁམས་འདི་ཕྱོགས་སུ་བལྟ་ཞིབ་

བྱེད་མི་ཐུབ། ང་ཚོས་དུས་འདི་མཐར་ཐུག་པའམ། ཡང་ན་ ནམ་མཁའི་མཐའ་

མཚམས་སྐོར་ལ་ཚོད་དཔག་ཡང་བྱ་མི་ཐུབ། རྒྱུ་མཚན་འདི་ལ་བརྟེན་ནས་ཚན་རིག་

པ་འགའ་ཞིག་གིས་ང་ཚོའི་འཇིག་རྟེན་ཁམས་ཀྱི་ཕ་རོལ་ན་ཁམས་གཞན་ཞིག་ཡོད་

པར་ཡིད་ཆེས་བྱས་ཡོད།

འཇིག་རྟེན ་ཁམས་

འདི་དགུ་ཚིགས་མང་

པོ་འདུས་པ་ལས་གྲུབ་

པ་ཞིག་ཡིན། ང་ཚོའི་

དགུ་ཚིགས་སྐྱ་མོ་དང་

འདྲ་བར་དགུ་ཚིགས་

འདི་དག་སྐར་མ་ས་ཡ་

སྟོང་ཕྲག་མང་པོ་འདུས་

པ་ལས་གྲུབ་ཅིང༌། རྒྱུ་

སྐ ར ་ ཁྱི མ ་ རྒྱུ ད ་ དུ ་

ཆགས་པའི་ང་ཚོའི་ཉི་

མ ་ཡང་སྐར་མ་དེའི ་

ནང་གི་གཅིག་ཡིན།

༤༽ གས་འཐོར་ཆེན་པོའི་རྣམ་གཞག

ང་ཚོས་ཤེས་རྟོགས་བྱུང་བ་བཞིན་འཇིག་རྟེན་ཁམས་འདི་དུས་རྟག་ཏུ་རྒྱ་

སྐྱེད་བཞིན་ཡོད། དགུ་ཚིགས་དེ་དག་བར་གྱི་རྒྱང་ཚད་ཁྱད་པར་ལས་དེ་དག་

མགྱོགས་ཚད་མི་འདྲ་བར་ཕྱོགས་ཕན་ཚུན་དུ་སྐྱོད་བཞིན་ཡོད། འགུལ་སྐྱོད་འདིའི་ཆ་

སྙོམས་མགྱོགས་ཚད་ནི་སྐར་མ་གཅིག་ནང་ཀི་ལོ་མི་ཊར་ ༢༠ ཡིན་ཞིང༌། སྐར་ཆ་དེ་

ཡང་དགུ་ཚིགས་བར་གྱི་རྒྱང་ཚད་འོད་ལོ་ས་ཡ་རེ་ནང་ཡིན། དེ་ལྟ་བུ་འཇིག་རྟེན་

ཁམས་ཀྱི་རྒྱ་བསྐྱེད་མགྱོགས་ཚད་ལ་ Hubble’s Constant ཧབ་སྦལ་གྱི་བརྟན་གྲངས་

ཞེས་ཟེར།

མེའི་གོང་བུ་སྟུག་པོ།

དུས་ཡུན་རིང་པོའི་སྔ་རོལ་ན་འཇིག་རྟེན་ཁམས་འདི་ཇི་འདྲར་ཡོད་དམ། རྒྱུ་

སྐར་དཔྱད་ཞིབ་པ་མང་ཆེ་བས་དགུ་ཚིགས་འདི་དག་ད་ལྟའི་གནས་སྟངས་ལས་ཐག་

ཉེ་བའི་ངང་མཉམ་དུ་གནས་ཡོད་པར་བསམ་གྱིན་ཡོད། གལ་སྲིད་ང་ཚོས་འདས་པའི་

ལོ་ས་ཡ་ཆིག་ཁྲི་ལྔ་སྟོང་ ༡༥༠༠༠ སྔོན་ལ་ཕྱིར་བལྟས་བྱས་ཚེ་ང་ཚོས་དགུ་ཚིགས་

ཡོངས་རྫོགས་དང༌། དེ་དག་གི་བར་ན་གནས་པའི་རྡུལ་རྣམས་མཉམ་དུ་འདུས་ཏེ་

མེའི་གོང་བུ་སྟུག་པོའི་ངོ་བོར་གནས་པར་ཚོད་དཔག་བྱ་ཐུབ། བྱས་ཙང་རྒྱུ་མཚན་

འདི་ལ་བརྟེན་ནས་ང་ཚོས་འཇིག་རྟེན་ཁམས་འདི་འདས་པའི་དུས་ཡུན་ངེས་ཅན་ཞིག་

གི་ནང་དུ་གྲུབ་འགོ་བཙུགས་པའི་མཇུག་སྡོམ་རྒྱག་ཐུབ།

གས་འཐོར།

འཇིག་རྟེན་ཁམས་འདི་ཐོག་མར་འགོ་འཛུགས་སྐབས་ཆེས་སྟུག་པོའི་གཞི་

ཞིག་དང༌། གས་འཐོར་ཤུགས་ཆེར་འགྲོ་ཉེན་ཆེ་བའི་གནས་སྟངས་ཤིག་ཡིན། གནས་

སྟངས་དེ་ཤུགས་ཆེ་རུ་ཕྱིན་པ་ན་གས་འཐོར་བྱུང་བ་ཡིན། འཐོར་བཤིག་ཕྱིན་པའི་

སྐབས་སུ་ཆ་ཤས་འགའ་ཞིག་ཚུར་མཉམ་ཏུ་འདུས་ནས་དགུ་ཚིགས་གྲུབ་ཅིང༌། དེ་

དག་ཕྱོགས་ཕན་ཚུན་ཐག་རིང་བའི་གཞི་རུ་སྐྱོད་ཀྱིན་ཡོད། འདི་ནི་ད་ལྟ་ང་ཚོས་ཤེས་

པའི་འཇིག་རྟེན་ཁམས་ཀྱི་གནས་སྟངས་སྐོར་ཡིན།

ཚ་དྲོད་དང་གནོན་བཙིར་ཅན།

གས་འཐོར་ཤུགས་ཆེར་བྱུང་བ་ལ་བརྟེན་ནས་འཇིག་རྟེན་ཁམས་ཆགས་འགོ་

བརྩམས་པར་བཤད་པའི་རྣམ་བཞག་ལ་གས་འཐོར་ཆེན་པོའི་རྣམ་བཞག་ཅེས་ཟེར། 

རྣམ་བཞག་དེས་ལོ་ས་ཡ་ཆིག་ཁྲི་ལྔ་སྟོང་ཡར་སྔོན་ཏེ་འཇིག་རྟེན་ཁམས་ཐོག་མར་

འགོ་བཙུགས་པའི་དུས་སུ་དེ་ནི་ཚ་དྲོད་དང༌། དམ་བཙིར་ཤུགས་ཆེར་ཅན་དང༌། རྒྱ་

བསྐྱེད་ཤུགས་དྲག་པོར་སྐྱོད་པར་བཤད།

ཚ་དྲོད་ཞི་བའི་དུས།

འཇིག་རྟེན་ཁམས་འདི་ད་ཆ་ཚ་དྲོད་ཚད་ཤིན་ཏུ་དམའ་རུ་ཕྱིན་ཡོད་ཅིང༌། རྒྱ་

བསྐྱེད་བསྐྱོད་ཤུགས་ཀྱང་ཆུང་དུ་ཕྱིན་ཡོད། དེ་ནི་དགུ་ཚིགས་ཀྱི་ཕྱོགས་ངོས་དམར་

པོར་གྱུར་པ་ལ་བརྟེན་ནས་ཚན་རིག་པས་ཚད་འཇལ་ཐུབ་པ་ཡིན།

འཇིག་རྟེན་ཁམས་འདི་ཐོག་མར་འགོ་འཛུགས་སྐབས་ཆེས་སྟུག་པོའི་གཞི་

ཞིག་དང༌། གས་འཐོར་ཤུགས་ཆེར་འགྲོ་ཉེན་ཆེ་བའི་གནས་སྟངས་ཤིག་ཡིན། གནས་

སྟངས་དེ་ཤུགས་ཆེ་རུ་ཕྱིན་པ་ན་གས་འཐོར་བྱུང་བ་ཡིན། འཐོར་བཤིག་ཕྱིན་པའི་

སྐབས་སུ་ཆ་ཤས་འགའ་ཞིག་ཚུར་མཉམ་ཏུ་འདུས་ནས་དགུ་ཚིགས་གྲུབ་ཅིང༌། དེ་

དག་ཕྱོགས་ཕན་ཚུན་ཐག་རིང་བའི་གཞི་རུ་སྐྱོད་ཀྱིན་ཡོད། འདི་ནི་ད་ལྟ་ང་ཚོས་ཤེས་

པའི་འཇིག་རྟེན་ཁམས་ཀྱི་གནས་སྟངས་སྐོར་ཡིན།

ཚ་དྲོད་དང་གནོན་བཙིར་ཅན།

གས་འཐོར་ཤུགས་ཆེར་བྱུང་བ་ལ་བརྟེན་ནས་འཇིག་རྟེན་ཁམས་ཆགས་འགོ་

བརྩམས་པར་བཤད་པའི་རྣམ་བཞག་ལ་གས་འཐོར་ཆེན་པོའི་རྣམ་བཞག་ཅེས་ཟེར། 

རྣམ་བཞག་དེས་ལོ་ས་ཡ་ཆིག་ཁྲི་ལྔ་སྟོང་ཡར་སྔོན་ཏེ་འཇིག་རྟེན་ཁམས་ཐོག་མར་

འགོ་བཙུགས་པའི་དུས་སུ་དེ་ནི་ཚ་དྲོད་དང༌། དམ་བཙིར་ཤུགས་ཆེར་ཅན་དང༌། རྒྱ་

བསྐྱེད་ཤུགས་དྲག་པོར་སྐྱོད་པར་བཤད།

ཚ་དྲོད་ཞི་བའི་དུས།

འཇིག་རྟེན་ཁམས་འདི་ད་ཆ་ཚ་དྲོད་ཚད་ཤིན་ཏུ་དམའ་རུ་ཕྱིན་ཡོད་ཅིང༌། རྒྱ་

བསྐྱེད་བསྐྱོད་ཤུགས་ཀྱང་ཆུང་དུ་ཕྱིན་ཡོད། དེ་ནི་དགུ་ཚིགས་ཀྱི་ཕྱོགས་ངོས་དམར་

པོར་གྱུར་པ་ལ་བརྟེན་ནས་ཚན་རིག་པས་ཚད་འཇལ་ཐུབ་པ་ཡིན།

༡༽ འཇིག་རྟེན་ཁམས་འདི་ལོ་ས་ཡ་

ཆིག་ཁྲི་ལྔ་སྟོང་ཡར་སྔོན་དུ་གས་འཐོར་

ཆེན ་པོ ་བྱུང ་བ ་ལ ་བརྟེན ་ནས་འགོ ་

བཙུགས་པ་ཞིག་ཡིན། ༢༽ ཐོག་མའི་

གནས་སྟངས་དེར་འཇིག་རྟེན་ཁམས་འདི་

མྱུར་པོར་རྒྱ་བསྐྱེད་པ་དང༌། མྱུར་པོར་ཞི་

བར་གྱུར་གིན་ཡོད། དུས་དེའི་ཚེ་འཇིག་

རྟེན་ཁམས་ནང་ཁེངས་པའི་འོད་ཟེར་ནི་

ད་ལྟ་ང་ཚོས་ Background radiation 

གཞི་རྩའི་འོད་ཟེར་ཤུགས་ཆུང་ངུ་འཕྲོ་

བཞིན་པ་ཚད་འཇལ་ཐུབ་པ་འདི་ཡིན། 

༣༽ དགུ་ཚིགས་དེ་དག་གྲུབ་པ་ན་ 

༤༽ འཇིག་རྟེན་ཁམས་འདི་ད་ལྟའི་

གནས་སྟངས་དང་འདྲ་བར་སྣང་བ་དང༌། དགུ་ཚིགས་དེ་དག་མགྱོགས་ཚད་འབྲིང་པོའི་ངང་ཕྱོགས་ཕན་ཚུན་སྐྱོད་

བཞིན་ཡོད།

༥༽ འཇིག་རྟེན་ཁམས་ཀྱི་མ་འོངས་པའི་གནས་སྟངས།

གས་འཐོར་ཆེན་པོ་བྱུང་བའི་སྐབས་སུ་ཐོག་མར་འཇིག་རྟེན་ཁམས་འདི་

མགྱོགས་ཚད་མཐོན་པོ་ཞིག་གི་ངང་རྒྱ་བསྐྱེད་ཕྱིན་པ་ཡིན་མོད། ད་ལྟ་རྒྱ་བསྐྱེད་ཀྱི་

ཚད་གཞི་དེ་དམའ་རུ་ཕྱིན་ཡོད། ཡིན་ཡང་རྒྱུ་རྐྱེན་གང་ལ་བརྟེན་ནས་འཇིག་རྟེན་

ཁམས་འདི་རྒྱ་བསྐྱེད་ཚད་དམའ་རུ་ཕྱིན་པ་ཡིན་ནམ།

འཐེན་ཤུགས།

དེ་ལྟར་དམའ་རུ་ཕྱིན་པའི་རྒྱུ་རྐྱེན་ནི་དགུ་ཚིགས་ནང་ཕན་ཚུན་གྱི་འཐེན་

ཤུགས་ལ་རག་ལས་པ་ཡིན། འཇིག་རྟེན་ཁམས་འགོ་བཙུགས་མ་ཐག་པའི་དུས་དེར་

དགུ་ཚིགས་རྣམས་མཉམ་དུ་ཉེ་བར་གནས་པ་ལ་བརྟེན་ནས་བསྐྱོད་ཤུགས་ཆེ་བ་

ཡོད། ད་ཆ་དགུ་ཚིགས་རྣམས་ཕྱོགས་མཐར་གྲམ་པ་དང༌། འཐེན་ཤུགས་ཆེས་ཉམས་

དམའ་རུ་ཕྱིན་ཀྱང་འཐེན་ཤུགས་རང་ཆས་སུ་ཡོད་པ་དེས་རྒྱ་བསྐྱེད་དམའ་རུ་འཇུག་

གིན་ཡོད།

ང་ཚོས་འཇིག་རྟེན་ཁམས་རྒྱ་བསྐྱེད་དམའ་རུ་ཕྱིན་པའི་སྐོར་ལ་དོ་སྣང་ཅིའི་

ཕྱིར་བྱེད་ཀྱིན་ཡོད་དམ། འདི་ནི་འཇིག་རྟེན་ཁམས་ཀྱི་མ་འོངས་པའི་འགྱུར་བ་དེ་ལ་

རག་ལས་པས་ཡིན། ཚན་རིག་པས་གནས་སྟངས་གཉིས་འབྱུང་སྲིད་པར་བསམ་

གྱིན་ཡོད།

ཡངས་པའི་འཇིག་རྟེན་ཁམས།

འཇིག་རྟེན་ཁམས་ཀྱི་རྒྱ་བསྐྱེད་ཤུགས་ཚད་དམའ་རུ་ཕྱིན་ནའང་ཚད་དེ་

གཏན་དུ་འགག་པ་ནི་ནམ་ཡང་མི་འགྱུར་བ་སྲིད། ལོ་ས་ཡ་མང་པོ་བརྒལ་བ་ན་འཇིག་

རྟེན་ཁམས་ལ་འགྱུར་བ་ཕྲན་བུ་རེ་འབྱུང་རྒྱུ་དང༌། ཕྱིར་སུ་དེས་དལ་བུར་ཉམས་

དམའ་རུ་དང༌། དྲོད་ཚད་དམའ་རུ་ཕྱིན་ནས་དགུ་ཚིགས་གཞན་ཡོངས་རྫོགས་འཇིག་

ནས་སྐར་མ་གསར་པ་གང་ཡང་མི་འགྲུབ་པའང་སྲིད། དེའི་གནས་སྐབས་ལ་ཡངས་

པའི་འཇིག་རྟེན་ཁམས་ཞེས་ཟེར།

འཇིག་རྟེན་ཁམས་སྟོངས་པ།

འཇིག་རྟེན་ཁམས་ཀྱི་རྒྱ་བསྐྱེད་ཤུགས་ཚད་དམའ་རུ་ཕྱིན་ནས་མཐར་དེ་

གཏན་དུ་འགག་པར་འགྱུར་བའང་སྲིད། བར་སྣང་གི་འཐེན་ཤུགས་ཀྱིས་དགུ་ཚིགས་

རྣམས་སླར་ཡང་མཉམ་དུ་མདུད་ནས་དེ་དག་གི་འགུལ་སྐྱོད་ཚུར་ལྡོག་པར་འགྱུར། 

དེའི་གནས་སྐབས་ལ་འཇིག་རྟེན་ཁམས་སྟོངས་པ་ཞེས་ཟེར།
འཇིག་རྟེན་ཁམས་ཀྱི་མ་འོངས་

པར་འགྱུར་བ་ཇི་འདྲ་འབྱུང་བར་

ངེས་གཏན་མེད་ཀྱང་ཉི་མའི་བྱ་བ་

ལ་བརྟགས་ན་སའི ་གོ ་ལའི ་མ ་

འོངས་པའི ་འགྱུར་བ ་གང་འདྲ ་

འབྱུང་བར་གཏན་ལ་འབེབ་ནུས་པ་

ཡིན། ལོ་ས་ཡ་སྟོང་ཕྲག་ལྔའི་ནང་

ཉི ་མས་དེའི ་ལྟེ ་བར་གནས་པའི་

ཡང་རླུང་གི་རྫས་ཡོངས་རྫོགས་

བསྲེགས་པ་དང༌། དམར་ཆེན་གྱི་

གནས་སྟངས་ཤིག་ཏུ་མ་འགྱུར་

བར་དུ་དྲོད་འཕེལ་བར་བྱས། སའི་

གོ་ལ་ནས་བལྟ་སྐབས་ཉི་མས་བར་

སྣང་ཡོངས་རྫོགས་འོད་ཀྱིས་ཁྱབ་པར་བྱས་ཡོད། དེའི་དྲོད་ཀྱིས་སའི་གོ་ལའི་རྒྱ་མཚོ་རྣམས་བསྐམས་པར་བྱས་ནས་

དེའི་རླུང་ཁམས་མི་སྣང་བར་འགྱུར། དེའི་གནས་སྐབས་སུ་སའི་གོ་ལ་འདི་འཇིག་ནས་སྲོག་ཆགས་རྣམས་འཚོ་བའི་

རྟེན་གཞི་དང་བྲལ་བར་འགྱུར།

༦༽ ཉི་མ། ང་ཚོའི་སྐར་མ་ཐག་ཉེ་ཤོས།

ཉི་མ་ནི་ང་ཚོའི་ཉི་མའི་ཁྱིམ་རྒྱུད་ཀྱི་དཀྱིལ་དུ་ཆགས་པའི་སྐར་མ་ཞིག་ཡིན། 

གནའ་སྔ་མོའི་དུས་སུ་མི་རྣམས་ཀྱིས་ཉི་མ་འདི་ཆུང་བ་དང༌། སའི་གོ་ལ་དང་ཆེས་

ཐག་ཉེར་གནས་པར་ཡིད་ཆེས་བྱས། ད་ལྟ་ང་ཚོས་ཤེས་ཐུབ་པ་ནི་ཉི་མ་འདི་མི་

རྣམས་ཀྱིས་ཐོག་མར་བསམ་པ་དེ་ལས་ཧ་ཅང་ཆེ་བར་ཡོད་པ་འདི་ཡིན།

ཉི་མའི་ཞེང་ཚད་ནི་སའི་གོ་ལའི་ཚད་ལས་ལྡབ་བརྒྱ་ཡི་ཆེ་བ་ཡོད་པ་དང༌། 

སའི་གོ་ལ་ནས་རིང་ཚད་ཀི་ལོ་མི་ཊར་ས་ཡ་ ༡༥༠ ཡི་སར་ཡོད་པ་དང༌། ཟླ་བ་ལས་ཧ་

ལམ་ལྡབ་བཞི་བརྒྱ་ཡི་ཆེ་བ་ཡོད།

ཉི་མ་ནི་སྐར་མ་ཞིག་ཡིན་པ་དང༌། དེ་ཡང་རླངས་རྫས་ཚ་བོའི་གོང་བུ་ཆེན་པོ་

ཞིག་ཡིན། སྐར་མ་གཞན་རྣམས་དང་མི་འདྲ་བའི་ཁྱད་ཆོས་ནི་ཉི་མ་འདི་ཁོ་ན་སའི་གོ་

ལ་དང་ཉེ་ཤོས་ཡིན། ཉི་མ་ལ་འཐེན་ཤུགས་ཆེན་པོ་ཡོད་པའི་རྐྱེན་གྱིས་རྒྱུ་སྐར་

རྣམས་ཉི་མར་སྐོར་བ་བྱེད་དུ་བཅུག་པ་ཡིན།

ང་ཚོའི་ཁྱིམ་མཚེས་ཉེ་ཤོས།

སྐར་མ་ཐག་ཉེ་ཤོས་གཉིས་པ་ནི་ Proxima Centauri པོ་རོག་སི་མ་ སེན་ཅུ་རི་ 

ཡིན་ཞིང༌། དེ་ནི་ཉི་མ་ལས་ལྡབ་ ༢༦༦༠༠༠ ཡི་ཚད་ཀྱི་ཕ་རོལ་ན་ཡོད། རྒྱུ་མཚན་དེ་

ལ་བརྟེན་ནས་སྐར་མ་གཞན་ལས་ཉི་མའི་སྐོར་ལ་མང་བ་ཤེས་ནུས་པ་ཡིན།

སྐར་མ་གཞན་ཕལ་ཆེ་བ་དང་འདྲ་བར་ཉི་མའི་ནུས་ཤུགས་གྲུབ་ཚུལ་ནི། དེའི་

རྡུལ་ཕྲན་བཞུ་སྦྱོར་བྱས་པ་ལས་དེའི་རྫས་ཆ་དེ་ནུས་ཤུགས་ཀྱི་ངོ་བོར་འཕོས་པ་

ཡིན།

ནུས་ཤུགས་བསྐྲུན་ཚུལ།

ཉི་མའི་ནང་ངོས་སུ་རྫས་རྡུལ་འགྱུར་ལྡོག་གི་བརྒྱུད་རིམ་ནང་ཡང་རླུང་གི་

རྫས་དེ་ཧེ་ལི་ཡམ་རླངས་རྫས་ཀྱི་ངོ་བོར་འགྱུར་བ་ཡིན། སྐར་ཆ་རེ་ནང་ཉི་མའི་རྫས་

ཊན་ས་ཡ་བཞི་མེད་པར་འགྱུར་གྱིན་ཡོད་ཀྱང་ཉི་མ་དེ་ཤིན་ཏུ་ཆེ་བའི་རྐྱེན་གྱིས་དེར་

གནོད་སྐྱོན་ཐེབས་ཀྱིན་མེད།

ཉི་མའི་ཞེང་ཚད་ནི་སའི་གོ་ལའི་ཚད་ལས་ལྡབ་བརྒྱ་ཡི་ཆེ་བ་ཡོད་པ་དང༌། 

སའི་གོ་ལ་ནས་རིང་ཚད་ཀི་ལོ་མི་ཊར་ས་ཡ་ ༡༥༠ ཡི་སར་ཡོད་པ་དང༌། ཟླ་བ་ལས་ཧ་

ལམ་ལྡབ་བཞི་བརྒྱ་ཡི་ཆེ་བ་ཡོད།

ཉི་མ་ནི་སྐར་མ་ཞིག་ཡིན་པ་དང༌། དེ་ཡང་རླངས་རྫས་ཚ་བོའི་གོང་བུ་ཆེན་པོ་

ཞིག་ཡིན། སྐར་མ་གཞན་རྣམས་དང་མི་འདྲ་བའི་ཁྱད་ཆོས་ནི་ཉི་མ་འདི་ཁོ་ན་སའི་གོ་

ལ་དང་ཉེ་ཤོས་ཡིན། ཉི་མ་ལ་འཐེན་ཤུགས་ཆེན་པོ་ཡོད་པའི་རྐྱེན་གྱིས་རྒྱུ་སྐར་

རྣམས་ཉི་མར་སྐོར་བ་བྱེད་དུ་བཅུག་པ་ཡིན།

ང་ཚོའི་ཁྱིམ་མཚེས་ཉེ་ཤོས།

སྐར་མ་ཐག་ཉེ་ཤོས་གཉིས་པ་ནི་ Proxima Centauri པོ་རོག་སི་མ་ སེན་ཅུ་རི་ 

ཡིན་ཞིང༌། དེ་ནི་ཉི་མ་ལས་ལྡབ་ ༢༦༦༠༠༠ ཡི་ཚད་ཀྱི་ཕ་རོལ་ན་ཡོད། རྒྱུ་མཚན་དེ་

ལ་བརྟེན་ནས་སྐར་མ་གཞན་ལས་ཉི་མའི་སྐོར་ལ་མང་བ་ཤེས་ནུས་པ་ཡིན།

སྐར་མ་གཞན་ཕལ་ཆེ་བ་དང་འདྲ་བར་ཉི་མའི་ནུས་ཤུགས་གྲུབ་ཚུལ་ནི། དེའི་

རྡུལ་ཕྲན་བཞུ་སྦྱོར་བྱས་པ་ལས་དེའི་རྫས་ཆ་དེ་ནུས་ཤུགས་ཀྱི་ངོ་བོར་འཕོས་པ་

ཡིན།

ནུས་ཤུགས་བསྐྲུན་ཚུལ།

ཉི་མའི་ནང་ངོས་སུ་རྫས་རྡུལ་འགྱུར་ལྡོག་གི་བརྒྱུད་རིམ་ནང་ཡང་རླུང་གི་

རྫས་དེ་ཧེ་ལི་ཡམ་རླངས་རྫས་ཀྱི་ངོ་བོར་འགྱུར་བ་ཡིན། སྐར་ཆ་རེ་ནང་ཉི་མའི་རྫས་

ཊན་ས་ཡ་བཞི་མེད་པར་འགྱུར་གྱིན་ཡོད་ཀྱང་ཉི་མ་དེ་ཤིན་ཏུ་ཆེ་བའི་རྐྱེན་གྱིས་དེར་

གནོད་སྐྱོན་ཐེབས་ཀྱིན་མེད།

ཉི་མ་ནི་ཉི་མའི་ཁྱིམ་རྒྱུད་ཀྱི་ལྟེ་བར་

ཆགས་ཡོད། དེ་ནི་ང་ཚོའི་དགུ་ཚིགས་ཀྱི་

སྐར་མ་ས་ཡ་སྟོང་ཕྲག་ཁྲོད་ནས་གཅིག་

ཡིན། དེ་སའི་གོ་ལ་དང་ཐག་ཉེ་བའི་རྐྱེན་

གྱིས་ཉི་མ་འདི་ང་ཚོར་གལ་གནད་ཆེན་

པོར་གྱུར་ཡོད། སའི་གོ་ལ་འདི་སྲོག་

ཆགས་རྣམས་སྐྱེ་འཕེལ་བྱ་ཐུབ་པའི་གཞི་

ཡིན། གང་ཡིན་ཟེར་ན་དེར་ཉི་མའི་དྲོད་

ཤུགས་ཡོད། ཟླ་བ་ནི་དེ་ལས་ལྡོག་སྟེ་

རླུང་ཁམས་འབྱུང་རྐྱེན་ཤིན་ཏུ་ཆུང་བ་ལ་བརྟེན་ནས་དེར་སྲོག་འཚོ་འཕེལ་འབྱུང་མི་ཐུབ་པ་ཡིན། སྤྱིར་ཟླ་བ་ནི་སའི་གོ་

ལ་ལས་རྒྱང་ཚད་ཉི་མ་དང་འདྲ་བར་ཡིན།

ཉི་མའི་སྐོར་དངོས་འབྲེལ་ཚད་གཞི། 

སའི་གོ་ལ་ནས་རྒྱང་ཚད། ཀི་ལོ་མི་ཊར་ས་ཡ་ ༡༥༠ ཡང་ན་སའི་གོ་ལའི་ཞེང་

ཚད་ལས་ལྡབ་ ༡༢༠༠༠ ཆེ་བ་ཡོད།

ཉི་མའི་ཞེང་ཚད། ཀི་ལོ་མི་ཊར་ས་ཡ་ ༡་༣༩ ཡོད།

ཉི་མའི་དབུས་ཀྱི་དྲོད་ཚད། སེལ་ཤ་ཡསི་ ས་ཡ་ ༡༥ ཡོད།

ཉི་མའི་མཐའ་བསྐོར་གྱི་དྲོད་ཚད། སེལ་ཤི་ཡསི་ ༦༠༠༠ ཡོད།

སྐོར་སྐྱོད་ཀྱི་དུས་ཡུན། ཉིན་ཞག་ ༢༧ ཡིན།

༧༽ཉི་མའི་ནང་གི་བཀོད་པ།

ཉི་མ་ནི་སྐར་མ་གཞན་ཕལ་ཆེ་བ་དང་འདྲ་བར་རླངས་རྡུལ་གྱི་རིམ་པ་དུ་མ་

དང་ལྡན་པ་ཞིག་ཡིན། ཉི་མའི་ངོས་ང་ཚོར་སྣང་བ་དེ་ལ་ Photosphere འོད་ཀྱི་ཁམས་

སམ་འོད་ཀྱི་རིམ་པ་ཟེར། དེ་ནི་འཁྲེགས་གཟུགས་ཀྱི་ངོས་ཅན་ཞིག་མིན་པར་རླངས་

རྡུལ་གྱི་རིམ་པ་ཤིན་ཏུ་སྲབ་མོ་ཞིག་ཡིན།

ནུས་ཤུགས་བསྐྲུན་ཚུལ།

རྡུལ་ཕྲན་གྱི་འགྱུར་ལྡོག་རྣམ་བཞག་དེས་ཉི་མའི་ལྟེ་བར་ནུས་ཤུགས་སྐྲུན་

གྱིན་ཡོད། འདི་ནི་ཤིན་ཏུ་ཚ་དྲོད་དང༌། འཐུག་ཚད་ཆེ་བའི་ཉི་མའི་དབུས་ཀྱི་ཆ་ཤས་

ཤིག་ཡིན། ལྟེ་བའི་རྡུལ་རྣམས་ཤིན་ཏུ་ཚ་དྲོད་ཆེ་བ་ལ་བརྟེན་ནས་སྐར་མའི་གདོས་

ཚད་ཡོངས་རྫོགས་གནོན་བཙིར་མི་ཡོང་བར་རམ་འདེགས་བྱེད་བཞིན་ཡོད།

ལྟེ་བའི་ཆ་ཤས་ལས་འབྱུང་བའི་ནུས་ཤུགས་ནི་འོད་རྡུལ་ Photon ཡིན། འདི་

ནི་འོད་ཀྱི་རྡུལ་ཤུགས་ཚད་ཤིན་ཏུ་མཐོ་བ་ཞིག་ཡིན། འོད་ཟེར་གློག་རྡུལ་དེ་དག་ཉི་

མའི་རྡུལ་གྱིས་བརྔུབས་ཤིང་སྤྲོ་བ་ལན་མང་དུ་བྱས་པ་ལ་བརྟེན་ནས་ཉི་མའི་ངོས་

འགྲུབ་ཀྱིན་ཡོད། དེ་དག་གི་ནུས་ཤུགས་དལ་བུར་ཉམས་པ་དང་དུས་མཚུངས་སུ་ཉི་

མའི་མཐའ་སྐོར་ངོས་ཀྱི་རྡུལ་དག་གི་ཚ་དྲོད་ཆེ་རུ་འགྲོ་བཞིན་ཡོད།

ཉི་མའི་ཚ་དྲོད་དང་ངོས།

ཉི་མའི་ངོས་ཀྱི་ཉེ་འཁྲིས་ཀྱི་རྡུལ་དག་གི་ཚ་དྲོད་ནི་གཏིང་གི་ངོས་ལས་ཁྱད་

པར་ཆེན་པོ་ཡོད། དྲོ ད་ཚད་ཀྱི་ཁྱད་པར་དེ་ལ་བརྟེན་ནས་རྡུལ་རྣམས་གཡོ་བཞིན་

ཡོད། དཔེར་ན་གློག་གི་ཚལ་སླང་ནང་ཆུ་འཁོལ་བ་ན་ཆུ་གཡོ་བ་བཞིན་ཡིན། འདི་ལ་

དྲོད་དང་གློག་རྒྱུན་འཕོ་བ་ Convection ཞེས་ཟེར། དེའི་དོན་ནི་ཉི་མའི་འོད་ཀྱི་འོག་རིམ་

ནང་རྡུལ་དག་གཡོ་བའི་བྱ་བ་ལ་ཟེར།

ཉི་མའི་འོད་ཀྱི་རིམ་པའི་སྟེང་དུ་ Chromosphere ཁ་དོག་གི་རིམ་པ་ཞིག་ཡོད། 

དེ་ནི་ཉི་མ་ཧྲིལ་འཛིན་སྐབས་ཁོ་ནར་སྣང་ཐུབ་པ་ཡིན། ད་དུང་དེ་ལས་བརྒལ་ན་ཁ་

དོག་གི་རིམ་པ་དེ་ཉི་མའི་ཁོ་རོ་ན་ Corona སྟེ་ཉི་འཛིན་འོད་གོར་གྱི་རྣམ་པར་འགྱུར་

གིན་ཡོད། དེ་ནི་ངོས་ཤིན་ཏུ་སྲབ་ལ་དྲོད་ཚད་ཆེ་བ་ཞིག་ཡིན།
༡༽ ཉི་མའི་ལྟེ་རྡུལ་ནང་དུ་རྡུལ་

ཕྲན་འགྱུར་ལྡོག་གི་རིམ་པ་བྱུང་བ་

ལ་བརྟེན་ནས་ཉི་མའི་ནུས་ཤུགས་

བྱུང་ཞིང༌། དེས་ཉི་མའི་བཞི་ཟུར་

གཅིག་བར་དུ་ཁྱབ་ཡོད། ༢༽ ནུས་

ཤུགས་དེ་དག་ཉི་མའི་ནང་ལོགས་

ནས་ཕྱི་རོལ་གྱི་ངོས་སུ་ཐོན་ཡོང་

བཞིན་ཡོད། ༣༽ ཉི་མའི་ཕྱི་ངོས་

ཀྱི་ཉེ་འཁྲིས་སུ་ཚགས་དམ་པའི་སླ་

ང་ནང་ཆུ་ཁོལ་བ་དང་འདྲ་བར་དྲོད་

འཕོ ་བའི ་བྱ་བ་རྩོམ་བཞིན་ཡོད། 

༤༽ དེའི་ངོས་སམ་ འོད་ཁམས་

རིམ་པ་ནས་ཉི ་འོད་འཕྲོ ་བ་ཡིན། 

༥༽ མཚམས་རེར་ང་ཚོས་ཉི་ངོས་སུ་གཞུ་དབྱིབས་ཅན་གྱི་ཉི་མའི་ཁ་རླངས་ཆེན་པོ་མཐོང་རྒྱུ་ཡོད།

༨༽ ཟླ་བའི་འཕེལ་འགྲིབ་རིམ་པ།

ཚན་རིག་པས་ཟླ་བ་ཇི་ལྟར་གྲུབ་ཚུལ་ངོ་མ་དེ་མི་ཤེས། དུས་ཡུན་གཅིག་ལ་

ཁོང་ཚོའི་བསམ་བློའི་ནང་སའི་གོ་ལ་འདི་ད་ལྟ་ལས་མགྱོགས་པའི་ངང་འཁོར་ཞིང༌། 

མགྱོགས་པོ་དེ་འདྲར་འཁོར་བའི་མུར་ས་རྡུལ་མང་པོ་ཟག་པ་ལ་བརྟེན་ནས་ཟླ་བ་གྲུབ་

པར་བཤད།

ད་ཆ་ཚན་རིག་པ་ཕལ་ཆེ་བས་ཟླ་བ་འདི་སའི་གོ་ལ་དང་དུས་གཅིག་ཏུ་གྲུབ་

པར་ཡིད་ཆེས་བྱས། དེ་ཡང་ཟླ་བ་འདི་ཉི་མའི་ཁྱིམ་རྒྱུད་ཀྱི་གྲུབ་རྫས་ནེ་སྦུ་ལ་རླངས་

རྡུལ་ལམ། ཐལ་རླུང་འཚུབ་མ་ལས་གྲུབ་པའམ། སའི་གོ་ལའི་གྲུབ་རྫས་ཀྱི་རྡུལ་

རྣམས་གནོན་བཙིར་བྱས་པའི་རྡུལ་ལྷག་མ་ལས་གྲུབ་པ་ཡིན། བྱ ས་ཙང་ཟླ་བ་འདི་

སའི་གོ་ལའི་བུ་མོ་ཞིག་ཏུ་ངོས་འཛིན་བྱེད་པ་དང༌། བྱས་པའི་ཚབ་ཏུ་ང་ཚོས་སའི་གོ་

ལ་དང་ཟླ་བ་གཉིས་བུ་མོའི་སྤུན་གཉིས་སུ་ངོས་འཛིན་བྱས་ཆོག

ཉི་མའི་ཁྱིམ་རྒྱུད་ནང་གི་རྒྱུ་སྐར་དང༌། འཁོར་སྐར་གཞན་དང་འདྲ་བར་ཟླ་

བར་ཡང་རང་ངོས་ནས་ནམ་ཡང་འོད་འཕྲོ་བ་མེད། མཚན་མོའི་ནམ་མཁར་ཟླ་འོད་

འཕྲོ་བའི་རྒྱུ་མཚན་ནི་དེར་ཉི་འོད་ཕོག་པས་ཡིན། ཟླ་བའི་ངོས་ཕྱེད་ཉི་མར་ཁ་ཕྱོགས་

པ་ལ་བརྟེན་ནས་འོད་འཕྲོ་མོད། ཕྱེད་ལྷག་མ་ནི་མུན་ནག་ཡིན།

ཟླ་བས་སའི་གོ་ལར་ནུབ་ཕྱོགས་ནས་ཤར་ཕྱོགས་སུ་སྐོར་སྐྱོད་བྱེད་པ་ཡིན། 

དུས་ཡུན་ཟླ་བ་རེ་ནང་ཟླ་བའི་དབྱིབས་གཟུགས་འགྱུར་བར་སྣང་གིན་ཡོད། དེ་ལྟ་

བུའི་ཟླ་བའི་ངོས་དབྱིབས་མི་འདྲ་བར་འབྱུང་བ་དེ་ལ་ཟླ་བའི་འཕེལ་འགྲིབ་ཟེར།

ཟླ་བ་གསར་པ།

ཟླ་བའི་ངོས་གསལ་བའི་ཕྱོགས་དེས་ང་ཚོ་ལས་ཕྱི་རོལ་དུ་ཕྱིན་པ་ན་ང་ཚོས་

དེ་མཐོང་མི་ཐུབ་པ་ཡིན། དེའི་ཚེ་ཟླ་བ་གསར་པ་འབྱུང་བ་ཡིན། འདི་ནི་ཟླ་བས་སའི་

གོ་ལ་དང༌། ཉི་མ་གཉིས་ཀྱི་བར་དུ་བསྐྱོད་པ་ན་འབྱུང་བ་ཡིན།



༄༅། །ཉི་ཟླ་གཟའ་སྐར་གྱི་སྐ

 111  

ཟླ་བ་གསར་པ་གྲུབ་པའི་བདུན་ཕྲག་གཅིག་གི་རྗེས་ན་དེས་སའི་གོ་ལའི་

མཐའ་སྐོར་གྱི་རྒྱུ་ལམ་བཞི་ཟུར་གཅིག་ལ་བསྐྱོད་པ་ཡིན། སླར་ཡང་བདུན་ཕྲག་

གཅིག་གི་རྗེས་སུ་ང་ཚོས་ཟླ་བ་ཡོངས་རྫོགས་མཐོང་ཐུབ། གང་ཡིན་ཟེར་ན་དེ་ཉི་མ་

ལས་ལྡོག་ཕྱོགས་སུ་གནས་པས་ཡིན། འདི་ལ་ཟླ་བ་ཉ་གང་བ་ཟེར། བདུན་ཕྲག་གཞན་

གྱི་རྗེས་སུ་ང་ཚོས་ཟླ་བའི་དཀྱིལ་འཁོར་ཀྱི་ངོས་ཕྱེད་ཁོ་ན་མཐོང་ཐུབ་པ་ཡིན།

ཟླ་བའི་འཁོར་ཡུན།

ཟླ་བ་གསར་པ་གྲུབ་པ་ནས་བཟུང་སྟེ་ཉིན་ཉེར་དགུ་དང་ཕྱེད་འདས་པ་ན་སླར་

ཡང་ཉི་མ་དང་མཉམ་དུ་གྲལ་བསྟར་བསྒྲིགས་ནས་འཕེལ་འགྲིབ་ཀྱི་རིམ་པ་གསར་པ་

འགོ་འཛུགས་པའི་གྲ་སྒྲིག་བྱེད་བཞིན་ཡོད། དེ་ལྟ་བུའི་འཁོར་རིམ་དེ་ལོ་གཅིག་གི་

ནང་དུ་ཐེངས་བཅུ་གཉིས་བསྐྱར་ལྡབ་བྱེད་ཀྱིན་ཡོད།

ཟླ་འཛིན།

ཟླ་བ་དང་སའི་གོ་ལ་གཉིས་ཀྱིས་བར་སྣང་ཁམས་སུ་གྲིབ་མ་རིང་པོ་བཟོ་

ཞིང༌། དེ་ཡང་ཉི་མ་ནས་ལྡོག་ཕྱོགས་ཀྱི་སར་གནས་པ་ཡིན། གྲིབ་མ་འདི་དག་གི་

དབྱིབས་ནི་ཐང་ཤིང་གི་འབྲས་བུའམ་ཚ་ཚའི་དབྱིབས་དང་འདྲ། སའི་གོ་ལས་ཟླ་བའི་

གྲིབ་འོག་བརྒྱུད་དེ་བསྐྱོད་པ་ན་ཉི་འོད་བསྒྲིབས་པ་ལ་བརྟེན་ནས་ཉི་འཛིན་བྱུང་བ་

ཡིན། རྒྱུ་མཚན་ནི་ཟླ་བས་ཉི་མའི་མདུན་ངོས་སུ་བསྐྱོད་པ་ལབརྟེན་ནས་ང་ཚོས་ཉི་

འོད་མཐོང་རྒྱུར་འགོག་རྐྱེན་བཟོས་པ་ཡིན།

གོང་གི་གནས་སྟངས་དེ་བཞིན་དུ། གལ་སྲིད་ཟླ་བས་སའི་གོ་ལའི་གྲིབ་འོག་

བརྒྱུད་དེ་བསྐྱོད་པ་ན་ཟླ་བར་ཉི་འོད་མ་ཕོག་པ་ལ་བརྟེན་ནས་ཟླ་འཛིན་ཐེངས་གཉིས་

ནས་བདུན་བར་འབྱུང་གིན་ཡོད།
༡༽ཟླ་འཛིན་བྱུང་བ་ན་ཟླ་བས་སའི་གོ་

ལའི་གྲིབ་གཟུགས་ནང་དུ་འཛུལ་ཞུགས་

བྱས་པ་ཡིན། དུས་རྒྱུན་ཉི་འོད་ཀྱིས་ཟླ་

བར་འོད་མདངས་འཕྲོ་བར་བྱེད་ཀྱང༌། ད་

ཆ་སའི་གོ་ལས་བར་དུ་བཅད་པ་ཡིན། 

༢༽ སའི་གོ་ལའི་གྲིབ་མས་ཟླ་བའི་

དཀྱིལ་འཁོར་གྱི་ཤར་ཕྱོགས་སྒྲིབ་པར་

བྱེད་འགོ་བརྩམས། ༣༽ ཟླ་བས་གྲིབ་མ་

དེའི ་ནང་དུ་རང་ལུས་ཡོངས་རྫོགས་

འཛུལ་ཞུགས་བྱས་པ་ན་ཟླ་བ་ཧྲིལ་འཛིན་

འབྱུང་བ་ཡིན། ༤༽ ཟླ་འཛིན་གྱི་མཐའ་

མར་དེའི་ཤར་ཕྱོགས་ཀྱི་ངོས་དེས་གྲིབ་

གཟུགས་ལས་ཕྱི་རོལ་ཏུ་ཡོང་འགོ་བརྩམས་ནས་མཐར་འོད་མདངས་སླར་ཡང་སྔར་བཞིན་འཕྲོ་བ་ཡིན།

ཟླ་བའི་སྐོར་དངོས་འབྲེལ་ཚད་གཞི།

སའི་གོ་ལ་ནས་རྒྱང་ཚད། ཀི་ལོ་མི་ཊར་ ༣༨༤༠༠༠ ཡང་ན་སའི་གོ་ལའི་ཞེང་

ཚད་ལས་ལྡབ་ ༣༠ ཆེ་བ་ཡོད།

སའི་གོ་ལར་བསྐོར་བ་གཅིག་རྒྱག་པའི་དུས་ཡུན། ཉིན་ ༢༧་༣ ཡིན།

ཟླ་བའི་ཞེང་ཚད། ཀི་ལོ་མི་ཊར་ ༣༤༧༦ ཡང་ན་སའི་གོ་ལའི་ཞེང་ཚད་

ཀྱི་བརྒྱ་ཆ་ ༢༧ ཡིན།

ཟླ་བའི་ངོས་རྒྱ་ཁྱོན། སའི་གོ་ལའི་རྒྱ་ཁྱོན་གྱི་བརྒྱ་ཆ་ ༧ ཡིན།

བོངས་ཚད། སའི་གོ་ལའི་བོངས་ཚད་ཀྱི་བརྒྱ་ཆ་ ༢ ཡིན།

འཐེན་ཤུགས། སའི་གོ་ལའི་འཐེན་ཤུགས་ཀྱི་བརྒྱ་ཆ་ ༡༧ ཡིན།

༩༽ ཉི་མའི་ཁྱིམ་རྒྱུད་ཆགས་ཚུལ།

ཉི་མའི་ཁྱིམ་རྒྱུད་ནང་གི་གཟུགས་ཅན་ཡོངས་རྫོགས་ཐོག་མའི་འབྱུང་རྩ་

གཅིག་མཚུངས་ཡིན། དཔེར་ན་ཉི་མ་དང༌། རྒྱུ་སྐར། དེའི་འཁོར་སྐར། དེ་བཞིན་དུ་

རྡུལ་ཕྲ་མོ་གཞན་ལས་གྲུབ་པའི་རྒྱུ་སྐར་ཆུང་བ་དང༌། སྐར་མ་དུ་བ་འཇུག་རིང༌། སྐར་

རྡོ༑ རྒྱུ་སྐར་བར་གྱི་ཐལ་རྡུལ་རྣམས་ཡིན།

ཉི་མ་ནི་སྐར་མ་གཞན་དང་འདྲ་བར་བར་སྣང་ན་གནས་པའི་རྡུལ་ལས་གྲུབ་པ་

ཡིན། འདི་དག་ནི་ང་ཚོའི་དགུ་ཚིགས་ཀྱི་སྐར་མའི་ནང་གི་ཐལ་འཚུབ་གྱི་གྲུབ་རྫས་

རླངས་པ་དང༌། ཐལ་རྡུལ་རྣམས་ཡིན།

གལ་ཆེའི་བྱུང་རིམ།

ལོ་ས་ཡ་ ༥༠༠༠ སྐོར་གྱི་ཡར་སྔོན་ལ་བར་སྣང་ཁམས་ན་གནས་པའི་ཐལ་

འཚུབ་རྣམས་ཀྱིས་ང་ཚོའི་དགུ་ཚིགས་ནང་གཅུ་སྐོར་བརྒྱབ་པ་ན་དེ་དག་ཇེ་ཆུང་

དང༌། ཇེ་མཐུག་ཏུ་གྱུར་བ་ཡིན། འདིས་དུས་ཀྱི་འགྱུར་འགྲོས་རིམ་པ་འགོ་བཙུགས་

པ་ཡིན། དེ་ཡང་ཐལ་འཚུབ་རྣམས་ཀྱི་ལྗིད་ཚད་ཆེ་བའི་རྐྱེན་ལས་རང་རང་གི་སྟེང་དུ་

ལྷུང་རྒྱུར་འགོ་བཙུགས་པ་ཡིན།

ཐལ་བའི་རླུང་འཚུབ་ལྗིད་ཚད་ཆེ་བའི་རྒྱུ་མཚན་གྱིས་དེའི་དབུས་ཀྱི་ཆ་ཤས་

རྣམས་སྟུག་པོར་གྱུར་ནས་ཚ་དྲོད་ཧ་ཅང་འཕེལ་བར་གྱུར། ཐལ་འཚུབ་ལྷག་མ་རྣམས་

ངོས་ལེབ་ལེབ་ཏུ་གྱུར་ནས་དེར་སྐོར་བ་རྒྱག་འགོ་ཚུགས། དེས་མུ་ཁྱུད་འཁོར་ལོ་

སྲབ་མོ་ཞིག་བཟོས་ནས་ཤིན་ཏུ་ཚ་བའི་ལྟེ་བར་སྐོར་བ་རྒྱག་པ་ཡིན།

ཉི་མས་འོད་འཕྲོ་བའི་འགོ་འཛུགས་པ།

དེ་འདྲའི་དབུས་ཀྱི་ཚ་དྲོད་ཚད་སེལ་ཤི་ཡསི་ས་ཡ་ཁ་ཤས་ལ་སླེབས་པ་ན་

ཡང་རླུང་གི་རླངས་རྡུལ་བཞུ་སྦྱོར་བྱེད་འགོ་བརྩམས་ཞིང༌། དེ་ལ་བརྟེན་ནས་ཉི་མ་

ལས་འོད་ཤུགས་ཆེར་འཕྲོ་བའི་འགོ་བརྩམས་པ་ཡིན།
ང་ཚོའི་ཉི་མའི་ཁྱིམ་རྒྱུད་ཀྱི་གྲུབ་རྫས་

རླངས་པ་དང༌། ཐལ་རྡུལ་རྣམས་དལ་བུའི་

ངང་ཉི་མ་ཆགས་ཡུལ་གྱི་ལྟེ་བའི་ངོས་སུ་

ལྷུང་བ་ཡིན། རྫས་རྡུལ་ལྷག་མ་རྣམས་

ཀྱིས་དེར་མུ་ཁྱུད་འཁོར་ལོ ་བཟོ ་འགོ ་

བརྩམས་ཤིང༌། དེ་དག་མང་པོ་མཉམ་དུ་

གནས་པ་ན་ཕན་ཚུན་གདོང་ཐུག་ཤོར་

ནས་གདོད་མའི་རྒྱུ་སྐར་གྲུབ་པ་ཡིན། དེ་

དག་མང་དུ་འཕེལ་བ་ན་ད་ལྟ་ང་ཚོས་

མཐོང་བཞིན་པའི་རྒྱུ་སྐར་དག་གྲུབ་པ་

ཡིན། དེ་དག་གི་འཐེན་ཤུགས་ཀྱིས་ནེ་སྦུ་

ལ་རླངས་རྡུལ་གྱི་ཚོགས་པའི་ནང་གི་

རྡུལ་དག་བརྔུབས་པ་ཡིན།

༡༠༽ ཉི་མའི་ཁྱིམ་རྒྱུད་ཀྱི་གཟའ་སྐར།

སའི་གོ་ལ་འདི་ནི་རྒྱུ་སྐར་ཆུང་བ་ཞིག་ཡིན་ཞིང་དེ་ང་ཚོའི་དགུ་ཚིགས་༼སྐར་

ཚོགས།༽ནང་དུ་སྐར་མ་ཐེར་འབུམ་བརྒྱ་ཕྲག་ཡོད་པའི་ནང་གི་གཅིག་སྟེ་ཉི་མ་ལ་སྐོར་

བ་རྒྱག་པར་བྱེད། གཟའ་དགུ་ཡོད་པའི་གཞན་རྣམས་ཀྱང་ཉི་མའི་འཐེན་ཤུགས་ཀྱིས་

བཟུང་པའི་རྐྱེན་གྱིས་དེའི་མཐའ་སྐོར་ལ་སྐྱོད་པར་བྱེད། ཕལ་ཆེར་རྒྱུ་སྐར་ཚང་མའི་

མཐའ་སྐོར་གྱི་སྐོར་ལམ་ལ་འཁོར་སྐར་ཡོད། དེས་ན་ཉི་མ་དབུས་དང༌། གཟའ་དང༌། 

དེའི་འཁོར་སྐར། དེ་བཞིན་དུ་སྐར་ཕྲན་དང་དུ་བ་འཇུག་རིང་གཙོས་པའི་གཟུགས་

ཅན་ཆུང་བ་གྲངས་མེད་མཉམ་དུ་འདུས་པའི་ཚོགས་པ་ལ་ཉི་མའི་ཁྱིམ་རྒྱུད་ཅེས་ཟེར།

ཉི་མ་དང་ཐག་ཉེ་ཤོས་ཀྱི་གཟའ་བཞི་སྟེ་གཟའ་ལྷག་པ་དང༌། པ་སངས། སའི་

གོ་ལ། མིག་དམར་བཅས་ལ་ཁྱད་ཆོས་གཅིག་མཚུངས་སུ་ཡོད་པས་དེ་དག་ལ་སྐམ་

སའི་གཟའ་ Terrestrial planet ཞེས་ཟེར། དེ་དག་ནི་ཆུང་ཞིང་བྲག་རྡོའི་གཟུགས་ཅན་

དང༌། འཐུག་ཚད་ཆེ་ལ། དེ་དག་གི་མཐའ་སྐོར་དུ་འཁོར་སྐར་ཁ་ཤས་སམ་ཡང་ན་

མེད་པ་ལྟ་བུ་ཡིན།

གཟའ་འོག་མ་བཞི་སྟེ་གཟའ་ཕུར་བུ་དང༌། སྤེན་པ། གནམ་རྒྱལ། མཚོ་རྒྱལ་

བཅས་བཞི་ལ་གཟའ་ཆེན་པོ་ཟེར། དེ་དག་གི་དབྱིབས་ནི་སྐམ་སའི་རྒྱུ་སྐར་ལས་རང་

བཞིན་གྱི་ཆེ་བ་ཡོད་ཅིང༌། མང་ཆེ་བ་རླངས་རྫས་ཀྱིས་ཁེངས་ཡོད།

གཟའ་གཤིན་རྒྱལ་ནི་སྡེ་ཚན་འདིའི་ཁོངས་སུ་གཏོགས་ཀྱིན་མེད། གང་ཡིན་

ཟེར་ན་འདི་ནི་ཆེས་ཐག་རིང་ཤོས་དང༌། ཆུང་ཤོས་ཀྱི་གཟའ་ཡིན།

པར་རིས་འདིའི་གཡོན་ཕྱོགས་ནས་འགོ་བཙུགས་པའི་གཟའ་ལྷག་པ་དང༌། པ་སངས། སའི་གོ་ལ། མིག་དམར་བཅས་

བཞི་ནི་བྲག་རྡོ་ཅན་གྱི་གཟའ་ཆུང་བ་ཡིན། གཟའ་ཕུར་བུ་དང༌། སྤེན་པ། གནམ་རྒྱལ། མཚོ་རྒྱལ་བཅས་བཞི་ནི་གཟའ་

ཆེ་བ་ཡིན་ཞིང༌། མཐའི་གཡས་ཕྱོགས་དེ་གཟའ་གཤིན་རྒྱལ་ཡིན།

༡༡༽ གཟའ་ལྷག་པ། ཉི་མ་དང་ཐག་ཉེ་ཤོས་ཀྱི་གཟའ།

གཟའ་ལྷག་པ་དེ་ཉི་མ་དང་ཐག་ཉེ་བའི་རྐྱེན་གྱིས་དེ་ལ་ཉམས་ཞིབ་བྱ་རྒྱུར་

ཁག་པོ་ཡོད། དེ་ནི་སྲོད་དུས་སམ་ ཉི་མ་ནུབ་རྗེས་སམ་ཡང་ན་ཉི་མ་འཆར་བའི་སྔ་

རོལ་གྱི་དུས་ཡུན་རིང་ཤོས་དུས་ཚོད་གཉིས་ཁོ་ནར་ཉམས་ཞིབ་བྱ་ཐུབ། ང་ཚོས་

དེའི་སྐོར་ད་ལྟ་ཤེས་ཐུབ་པའི་རྒྱུ་མཚན་གཙོ་བོ་ནི་ཕྱི་ལོ་ ༡༩༧༤ དང་ ༡༩༧༥ ནང་

གཟའ་ཕན་ཚུན་བར་ནམ་མཁར་རྟོག་ཞིབ་བྱེད་མཁན་གྲུ་པ་ཨང་རྟགས་བཅུ་པའི་མིང་

ཅན་ Mariner 10 དེས་གཟའ་དེ་ལ་སྐོར་བ་ལན་གསུམ་གྱི་སྒོ་ནས་མྱུལ་ཞིབ་བྱས་པ་ལ་

བརྟེན་ནས་བྱུང་བ་རེད།

གཟའ་ལྷག་པས་ཉི་མའི་མཐའ་སྐོར་ལ་སྐོར་བ་བྱེད་ཚུལ་ཁྱད་ཆོས་ཐུན་མོང་

མ་ཡིན་པ་གཉིས་ཀྱི་སྒོ་ནས་གཟའ་གཞན་ལས་ཁྱད་པར་དུ་འབྱེད་ཐུབ། ཁྱ ད་ཆོས་

གཅིག་ནི་དེའི་ངོས་འཇོང་འཇོང་དེ་གཟའ་གཞན་ལས་མངོན་གསལ་དོད་པོ་ཡོད། 

གཉིས་པ་ནི། དེའི་སྐོར་ལམ་དེ་ངོས་འཇོང་འཇོང་ཡིན། གཟའ་དེས་ཉེ་བའི་སྐོར་ལམ་ 

༼གཟའ་དེས་ཉི་མར་བསྐོར་བ་ན་ཐག་ཉེ་ཤོས་ཀྱི་སྐོར་ལམ།༽ནང་བསྐྱོད་པ་ན་ཉི་མ་དང་རྒྱང་ཚད་

ནི་དེ་རིང་བའི་སྐོར་ལམ་༼ཉི་མ་ནས་བརྩིས་པའི་གཟའ་ཞིག་གི་སྐོར་ལམ་རྒྱང་ཐག་རིང་ཤོས།༽ནང་

བསྐྱོད་པའི་རྒྱང་ཚད་གསུམ་ཆ་གཉིས་ལས་ཉུང་བ་ཡིན།

གཟའ་ལྷག་པ་ནི་ཉི་མ་དང་ཧ་ཅང་ཐག་ཉེ་བས་དེར་ཉི་མའི་འོད་ཟེར་སའི་གོ་ལ་

ལས་ལྡབ་དྲུག་གི་མང་བ་འབྱོར་གྱིན་ཡོད། ཁྱེད་ཀྱིས་ཚོད་དཔག་བྱེད་ཐུབ་པ་བཞིན་

དེའི་ཟུར་གྱི་བཀྲག་མདངས་ཀྱི་དྲོད་ཚད་ནི་ཧ་ཅང་མཐོན་པོ་ཡིན།

གཟའ་ལྷག་པའི་ངོས་ནི་ཟླ་བའི་ངོས་དང་འདྲ་བར་དོང་ཁས་ཁེངས་བསྡད་

ཡོད། དོང་ཁ་འདི་དག་ནི་ལོ་ཐེར་འབུམ་ལྔའི་གོང་དུ་གཟའ་རྣམས་གྲུབ་པ་ན་ཉི་མའི་

ཁྱིམ་རྒྱུད་ལ་སྐར་རྡོ་ཆེ་ཆུང་མང་པོས་གདོང་ཐུག་བརྒྱབ་པ་ལ་བརྟེན་ནས་བྱུང་བ་

ཞིག་ཡིན། གཟའ་ལྷག་པའི་དོང་ཁ་དེ་དག་ཟླ་བའི་ངོས་དང་འདྲ་བར་ད་ལྟ་བར་དུ་

ཉམས་པ་མེད་པར་གནས་ཡོད། དེ་ནི་གཟའ་དེར་རླུངས་ཁམས་མེད་པས་ས་རྣམས་

མ་དེད་པ་ཡིན།

གཟའ་ལྷག་པ་ནི་ཉི་མ་དང་ཐག་

ཉེ་ཤོས་ཀྱི་གཟའ་ཡིན། བར་སྣང་

ཉམས་ཞིབ་པས་ང་ཚོར་གནས་

ཚུལ་མཁོ་སྤྲོད་བྱས་པའི་ཐུགས་རྗེ་

བཀའ་དྲིན་ལས་ང་ཚོས་གཟའ་

འདིའི་ངོས་ནི་སྐམ་པོ་དང༌། བྲ ག་

གཟུགས་ཅན་ཡིན་པ་མ་ཟད། མེ་

དོང ་དང་རི ་རྒྱུད་ཀྱིས་ཤུར་ཁ་

བཏོན་ཡོད་པ་ཤེས། གཟའ་འདིར་

ཉི་མ་ནས་འོད་འབྱོར་བ་ནི་སའི་གོ་

ལ་དང་བསྡུར་ན་ལྡན་དྲུག་གི་གི་

ཤུགས་ཚད་ཆེ་བ་ཡོད། ཉིན་མོའི་

སྐབས་སུ་དྲོད་ཚད་ནི། 800  ཾF(430  ཾC) ལས་བརྒལ་གིན་ཡོད།

གཟའ་ལྷག་པའི་སྐོར་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱང་ཚད། ལེ་དབར་ས་ཡ་ ༣༦ ཡང་ན་ཀི་ལོ་མི་ཊར་ས་ཡ་ ༥༨ 

ཡང་ན་སའི་གོ་ལའི་རྒྱང་ཚད་ལས་ལྡབ་ ༠་༣༩ ཡིན།

ལོའི་རིང་ཚད། སའི་གོ་ལའི་ལོ་ ༠་༢༤ ཡིན།

ཉིན་མོའི་རིང་ཚད། སའི་གོ་ལའི་ཉིན་ ༥༩ ཡིན།

འཕྲེད་ཞེང་གི་ཚད། ལེ་དབར་ ༣༠༣༢་༤ ཡང་ན་ཀི་ལོ་མི་ཊར་ ༤༨༧༤ 

ཡང་ན་སའི་གོ་ལའི་ཞེང་ཚད་ལས་ལྡབ་ ༠་༣༨ ཡིན།

འཐེན་ཤུགས་ཀྱི་ཚད། སའི་གོ་ལའི་འཐེན་ཤུགས་ལས་ལྡབ་ ༠་༣༧ ཡིན།

འཁོར་སྐར་གྲངས། མེད།

༡༢༽ གཟའ་པ་སངས། དུ་སྤྲིན་གྱིས་ཁེབས་པའི་གཟའ།

གཟའ་པ་སངས་ནི་སའི་གོ་ལ་དང་ཐག་ཉེ་ཤོས་ཡིན་ཞིང༌། ནམ་མཁར་འོད་

ལམ་ལམ་འཕྲོ་བཞིན་ཡོད། ཉི་མ་དང་ཉེ་བར་གནས་པའི་རྒྱུ་མཚན་གྱིས་དེ་ཉི་མ་ཡོལ་

རྗེས་སམ་ཉི་མ་མ་ཤར་སྔོན་གྱི་དུས་ཚོད་ཁ་ཤས་རིང་ཁོ་ནར་མཐོང་ཐུབ།

གཟའ་པ་སངས་ཀྱི་ཆེ་ཆུང་གི་ཚད་དང༌། ཉི་མ་ལས་རྒྱང་ཚད་ཇི་ཙམ་ལ་

གནས་པར་བལྟས་ན་སའི་གོ་ལ་དང་ཤིན་ཏུ་འདྲ་བར་སྣང༌། གཟའ་དེའི་ཁྱད་ཆོས་ཆ་

ཚང་བ་མ་ཤེས་པའི་སྔ་རོལ་དུ་ལོ་མང་རིང་དེར་སྲོག་ཆགས་འཚོ་བར་ཡིད་ཆེས་

བྱས། འོན་ཀྱང་ཕྱིས་སུ་དེའི་ཕྱི་ངོས་ཀྱི་དྲོད་ཚད་ ༨༦༠ ཾF ༼༤༦༠  ཾC༽ཡིན་པ་གསར་

དུ་རྟོགས་པ་རེད། ཉི་མའི་ངོས་ནས་རྒྱང་ཚད་འཇལ་བ་ན་དྲོད་ཚད་འབྱུང་བ་དེ་རྒྱང་

ཚད་ལ་དཔགས་པས་ཧ་ཅང་མཐོ་བ་ཡིན། དྲོད་ཚད་མཐོན་པོ་དེ་ལྟར་བྱུང་དོན་གང་

ཡིན་ནམ། དེའི་ལན་ནི་གཟའ་པ་སངས་ཀྱི་རླུང་ཁམས་ལ་རག་ལས་པ་ཡིན།

རླུང་ཁམས་འདི་ཧ་ཅང་མཐུག་པོ་ཡིན། ཉི་འོད་ཀྱིས་དེའི་ནང་འཛུལ་ནས་རྒྱུ་

སྐར་དེར་དྲོད་ཀྱིས་ཁྱབ་པར་བྱས་ཀྱང་རླུང་ཁམས་དེ་བརྒྱུད་ནས་དྲོད་ཕྱི་རོལ་དུ་འགྲོ་

ཐུབ་ཀྱི་མེད། གཟའ་དེར་དྲོད་ཚུད་ནས་ཡོད་པ་དང༌། དེའི་གནས་སྐབས་ལ་ང་ཚོས་

ཤེལ་ཁང་གི་ནུས་པའམ་ Greenhouse Effect རླུང་ཁམས་ཚ་དྲོད་འཕེལ་བའི་གནས་

སྐབས་ཞེས་ཟེར། དེས་གཟའ་པ་སངས་འདི་རླངས་ཤུགས་དང༌། ཚ་དྲོད་ཀྱིས་ཁེངས་

པའི་དམྱལ་བའི་གནས་ཤིག་ཏུ་སྒྱུར་བར་བྱེད། དེར་རླངས་ཤུགས་ཚད་ནི་སའི་གོ་ལ་

ལས་ལྡབ་བརྒྱ་ཙམ་ཡོད།

གཟའ་པ་སངས་ཀྱི་ཕྱི་ངོས་དེ་ཐད་ཀར་ཉམས་ཞིབ་བྱ་མི་ཐུབ། གང་ཡིན་ཟེར་

ན་གཟའ་འདི་དུད་སྤྲིན་རིམ་པ་མཐུག་པོས་བཀབ་སྟེ་གནས་ཡོད།

ས་གཤིས་རིག་མཁས་པས་བཤད་པ་ལྟར་ན་གཟའ་འདི་ནི་གྲུང་པོ་དང༌། ཕལ་

ཆེར་མེ་རི་ཡང་སེ་འབྱུང་ཉེན་ཆེ་བ་ཡིན། གཟའ་དེའི་ཐོག་གངས་རི་ཇོ་མོ་གླང་མ་ལས་

མཐོ་བའི་རི་བོ་ཡོད་པ་དང༌། ས་ཆ་ཆགས་སྟངས་ཁྱད་པར་གྱིས་སའི་གོ་ལའི་ཆ་

སྙོམས་རིམ་པ་དང་བསྟུན་ན་ཡར་འབུར་དུ་ཐོན་ཡོད། དེར་ས་ཆ་ཀོང་ཀོང་ཆེན་པོ་

ཡང་མཐོང་ཐུབ། འདི་ནི་སྔ་མོའི་དུས་ཤིག་ལ་རྒྱ་མཚོའི་འཐིལ་ཡིན་པ་དང༌། དེ་

རླངས་པའི་ངོ་བོར་བསྒྱུར་བ་ཡིན་སྲིད།

གཟའ་པ་སངས་ནི ་ཉི ་མ ་ནས་

བརྩིས་པའི་གཟའ་གཉིས་པ་དང༌། 

སའི་གོ་ལ་དང་ཐག་ཉེ་ཤོས་ཡིན། དེ་

ནི་ནག་རྫས་འབར་རླངས་ལས་གྲུབ་

པའི་དུད་སྤྲིན་རིམ་པ་མཐུག་པོས་

བཀབ་པ་ལ་བརྟེན་ནས་དེའི་ངོས་ལ་

ཉམས་ཞིབ་བྱ་རྒྱུར་འགོག་རྐྱེན་བཟོ་

བཞིན་ཡོད།

      གཟའ་པ་སངས་སྐོར་ཀྱི་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱང་ཚད། ལེ་དབར་ས་ཡ་ ༦༧ ཡང་ན་ཀི་ལོ་མི་ཊར་ས་ཡ་ ༡༠༨ 

ཡང་ན་སའི་གོ་ལ་ལས་ལྡབ་ ༠་༧༢ ཡིན།

ལོའི་རིང་ཚད། སའི་གོ་ལའི་ལོ་ ༠་༦༢ ཡིན།

ཉིན་མོའི་རིང་ཚད། སའི་གོ་ལའི་ཉིན་ ༢༤༣ ཡིན།

འཕྲེད་ཞེང་ཀྱི་ཚད། ལེ་དབར་ ༧༥༡༩ ཡང་ན་ཀི་ལོ་མི་ཊར་ ༡༢༡༠༤ 

ཡང་ན་སའི་གོ་ལའི་ཞེང་ཚད་ལས་ལྡབ་ ༠་༩༥ ཡིན།

འཐེན་ཤུགས་ཀྱི་ཚད། སའི་གོ་ལའི་འཐེན་ཤུགས་ལས་ལྡབ་ ༠་༩༡ ཡིན།

འཁོར་སྐར་གྲངས། མེད།

༡༣༽ སའི་གོ་ལ། གཟའ་སྔོན་པོ།

སའི་གོ་ལ་ནི་ང་ཚོ་གནས་སའི་གཟའ་འདི་ཡིན། ང་ཚོ་འདིའི་སྟེང་དུ་གནས་

པའི་རྐྱེན་གྱིས་འདི་གཟའ་ཞིག་ཏུ་བསམ་བློར་འཁོར་རྒྱུ་ཁག་པོ་ཡོད། བར་སྣང་ནས་

གཟའ་འདིར་ཇི་ལྟར་བལྟས་པ་ཡིན་ནམ།

ཁྱེད་རང་གིས་སའི་གོ་ལ་ལ་ལྟ་སྐབས་གློ་བུར་དུ་མཐོང་ཐུབ་པ་ནི་ཚོན་མདོག་

སྔོན་པོ་ཡིན། དེའི་ངོས་མང་ཆེ་བ་མཚོའི་རྣམ་པ་ཅན་གྱི་ཆུས་ཁེངས་ཡོད། སའི་གོ་ལ་

ནི་ཆུ་དེ་གཤེར་གྱི་རྣམ་པར་ལྡན་པའི་གཟའ་ཁོ་ན་ཡིན།

རླུང་ཁམས་ཀྱི་སྤྲིན་པའི་ནང་ཆུ་དེ་དག་འཁྱགས་པའི་རྣམ་པར་ཡོད་པ་ལ་

བརྟེན་ནས་གོ་ལ་འདིར་ཁ་དོག་དཀར་པོའི་ཁྱད་ཆོས་མཐོང་རྒྱུ་ཡོད། གོ་ལ་འདིའི་

ཐུན་མོང་མ་ཡིན་པའི་ཁྱད་ཆོས་གཞན་ནི་ སྲོག་འཛིན་རླུང་དང༌། ནཡེ་ཊོ་རོ་རྗན་༼ཁ་

དོག་དང་དྲི་རོ་བཅས་མེད་པའི་རླུང་ཁམས།༽གཉིས་ལས་གྲུབ་པའི་རླུང་ཁམས་འདི་ཡིན། 

གཟའ་ལྷག་པ་དང་པ་སངས་གཉིས་དང་བསྡུར་ན་ད་ལྟ་སའི་གོ་ལའི་རླུང་ཁམས་ལ་

ནག་རྫས་རླུང་ཉུང་བ་ཡོད། ནག་རྫས་རླུང་འདི་ཐོག་མར་མཚོ་ནང་ཐིམ་པ་ན་གོ་ལ་

འདིའི་སྟེང་དུ་གནས་པའི་གདོད་མའི་སྲོག་ཆགས་ཀྱིས་རྔུབ་པར་བྱེད། འདི་དག་ནི་

མཚོ་ནང་དུ་གནས་པའི་རྩ་ལྗང་རྣམས་ཡིན་ཞིང༌། དེས་རླུང་ཁམས་ནང་སྲོག་འཛིན་

རླུང་འཕེལ་བར་བྱེད།

ས་གཤིས་རིག་པ་བས་བཤད་པ་ལྟར་ན་སའི་གོ་ལ་འདི་སྤྱང་གྲུང་ལྡན་པ་ཞིག་

ཡིན། སའི་གོ་ལའི་ཤུན་པ་འདི་དུམ་བུ་མང་པོར་གནས་ཡོད་པ་དང་འགུལ་ཤུགས་

ཀྱིས་འོག་གཞིའི་དུམ་བུ་དེ་དག་ག་ལེར་འཕུད་པར་བྱེད། ས་དུམ་བུ་མི་འདྲ་བའི་སྟེང་

དུ་གནས་པའི་ཡུ་རོབ་དང༌། ཨ་རི་གླིང་ཕྲན་གཉིས་པོ་ལོ་ལྟར་སེན་ཊི་མི་ཊར་ཁ་ཤས་

མུ་མཐུད་དུ་ལོགས་སུ་གྱེད་བཞིན་ཡོད།

ཨེཊ་ལེན་ཊིག་རྒྱ་མཚོའི་མཐིལ་ན་སའི་གོ་ལའི་ཤུན་པ་སྲབ་ཤོས་ཡོད་པ་

དང༌། ཤུན་པ་གསར་པ་ཡང་ཆགས་བཞིན་ཡོད། སའི་གོ་ལའི་ས་ཕྱོགས་གཞན་ས་

དུམ་བུ་དེ་དག་གདོང་ཐུག་ཤོར་བ་ན་ས་ཡོམ་འབྱུང་གིན་ཡོད།

སའི་གོ་ལ་འདི་གྲོགས་མེད་ཁེར་རྐྱང་གི་གཟའ་ཞིག་མིན། དེ་ལ་ཟླ་བའི་

འཁོར་སྐར་ཡོད་པ་དང་ དེའི་རིང་ཚད་མི་འདྲ་བ་ཡོད། དེའི་འཕྲེད་ཞེང་གི་ཚད་ནི་སའི་

གོ་ལའི་ཞེང་ཚད་ཀྱི་བཞི་ཆ་གཅིག་ཡིན།
ཟླ་བའི་ངོས་ནས་ལྟ་སྐབས་སའི་གོ་ལ་

འདི་ལྟར་མཐོང་ཐུབ། བར་སྣང་ནས་ལྟ་

སྐབས་ཁྱེད་ཀྱིས་སའི་གོ་ལ་འདི་ཁ་དོག་

སྔོན་པོ་བཀྲག་མདངས་དང་ལྡན་པ་ཞིག་ཏུ་

མཐོང་ངེས་ཡིན། དེ་ནི་གཤེར་གཟུགས་ཀྱི་

རྣམ་པ་ཅན་གྱི་ཆུ་ཡོད་པས་ཡིན། ལོ་ཐེར་

འབུམ་ལྔའི་གོང་མེ་རིའི་རླངས་པས་རླུང་

ཁམས་འདི་བཟོས་ཤིང༌། རླངས་གཟུགས་

གཤེར་བསྒྱུར་བྱས་པ་ལ་བརྟེན་ནས་ཆར་

ཆུའི་རྣམ་པར་ལྷུང་བར་བྱེད། དེ་ལ་བརྟེན་

ནས་རྒྱ་མཚོ་བྱུང་ཞིང་འདི་དག་གི་ནང་དུ་

སྲོག་ཆགས་ཐོག་མར་བྱུང་བ་ཡིན།

སའི་གོ་ལའི་དངོས་འབྲེལ་ཚད་གཞི།

ཉི་མའི་ངོས་ནས་ཆ་སྙོམས་རྒྱང་ཚད། ལེ་དབར་ས་ཡ་ ༩༣ ཡང་ན་ཀི་ལོ་མི་ཊར་ས་ཡ་ ༡༥༠ 

ཡིན།

སའི་གོ་ལའི་ཞེང་ཚད། ལེ་དབར་ ༧༩༢༦་༢ ཡང་ན་ཀི་ལོ་མི་ཊར་ ༡༢༡༠༤ 

ཡིན།

འཁོར་སྐར། གཅིག

སའི་གོ་ལ་དང་ཟླ་བ་དབར་གྱི་རྒྱང་ཚད། ལེ་དབར་ ༢༣༩༠༠༠ ཡང་ན་ཀི་ལོ་མི་ཊར་ 

༣༨༤༤༠༠ ཡིན།

ཟླ་བའི་ཞེང་ཚད། སའི་གོ་ལའི་ཞེང་ཚད་ལས་ལྡབ་ ༠་༢༧ ཡིན།

ཟླ་བའི་འཐེན་ཤུགས་ཚད། སའི་གོ་ལའི་འཐེན་ཤུགས་ལས་ལྡབ་ ༠་༡༧ ཡིན།

༡༤༽ གཟའ་མིག་དམར། གཟའ་དམར་པོ།

དུས་ཡུན་མང་པོའི་རིང་གཟའ་དམར་པོ་མིག་དམར་གྱི་སྟེང་དུ་བཅོས་མའི་

སེམས་ཅན་གནས་པར་ཡིད་ཆེས་བྱས། དེས་གཟའ་དེའི་ངོས་ལ་རྒྱ་ཆེར་སྣང་བའི་

ཡུར་བ་རིང་པོ་ཡང་བཟོས་པར་ཡིད་ཆེས་བྱས། ད་ལྟ་གཟའ་དེའི་སྟེང་དུ་ཆུའི་ཡུར་བ་

དང༌། རྣམ་དཔྱོད་ཅན་གྱི་ཚེ་སྲོག་གང་ཡང་མེད་པར་དངོས་དོན་ར་འཕྲོད་འཕེར་བ་

བྱུང།

ཡིན་ན་ཡང༌། གཟའ་དེའི་སྐོར་ལ་དོ་སྣང་གི་དབྱིངས་ད་དུང་བརླགས་མེད། ཉི་

མའི་ཁྱིམ་རྒྱུད་ནང་ཟླ་བའི་གོ་ལའི་རྗེས་སུ་མཁའ་དབྱིངས་རྟོག་དཔྱོད་པས་ཞིབ་

འཇུག་བྱ་ཡུལ་ནི་གཟའ་མིག་དམར་ཡིན།

གཟའ་ཞིབ་འཇུག་ཚན་པས་གཟའ་མིག་དམར་འདིར་མྱུལ་ཞིབ་བྱས་ཡོད། 

ཕྱི་ལོ་ ༡༩༧༦ ལོར་རྩོད་མེད་ཡོངས་གྲགས་ཀྱི་ Viking ཝཡི་ཀིང་མྱུལ་ཞིབ་འཕྲུལ་

རིག་དེའི་ངོས་སུ་བབས་པ་རེད།

འདས་པའི་དུས་ཡུན་ནང་གཟའ་འདི་སའི་གོ་ལ་དང་འདྲ་བར་དེའི་ངོས་སུ་ཆུ་

རྒྱུག་པའི་རྟགས་མཚན་དང་ལྡན་པར་འཛིན། འོན་ཀྱང༌། ད་ལྟ་མཐོང་རྒྱུ་ཡོད་པའི་ཆུ་

གཅིག་པོ་དེ་ནི་ས་གཞིའི་སྣེ་མོར་ཆགས་པའི་འཁྱགས་པའི་རྣམ་པའམ་ཞོགས་པའི་

ཟིལ་པ་འདི་ཡིན།

གཟའ་མིག་དམར་གྱི་གནམ་གཤིས་ནི། སའི་གོ་ལ་དང་འདྲ་བར་དེའི་ས་གཞི་

སྣེ་མོར་ལོ་ཧྲིལ་པོར་འགྱུར་ལྡོག་མི་འདྲ་བ་འབྱུང་བཞིན་ཡོད། དེའི་དབྱར་ཀར་

འཁྱགས་པའི་ཁྱབ་ཚད་ཆུང་བ་ཡོད་ཀྱང་ལོ་ཕྱེད་ཀྱི་རྗེས་སུ་དེ་ལས་གནས་སྟངས་

ལྡོག་ཏེ་གྱུར་ཡོད།

གཟའ་མིག་དམར་ལ་རླུང་གི་གོ་ལ་སྲབ་མོ་ཞིག་ཡོད་ཅིང༌། དེ་ཡང་གཙོ་བོ་

ནག་རྫས་ལས་གྲུབ་པ་ཞིག་ཡིན། ལོ་ལྟར་གནམ་གཤིས་འགྱུར་ལྡོག་ཕྱིན་པ་ན་རླུང་

འཚུབ་ཤུགས་དྲག་འབྱུང་གིན་ཡོད།

ཝཡི་ཀིང་གཟའ་ཁྱིམ་མྱུལ་ཞིབ་འཕྲུལ་ཆས་གཟའ་

མིག་དམར་ངོས་སུ་བབས་པ་ལ་བརྟེན་ནས་གཟའ་དེའི་

པར་རིས་བརྒྱུད་གཏོང་བྱས་པ་རེད་། པར་རིས་དེར་

ཐལ་བ་དང་། རྡོ་ཧྲུག །བྲག་རིས་སོགས་ཚད་ཆེ་ཆུང་སྣ་

ཚོགས་ཀྱིས་ཁེངས་པའི་ས་གཞི་དམར་པོ་ཞིག་མངོན་

ཡོད། བར་སྣང་དུ་ཐལ་བ་ལངས་པའི་རྐྱེན་གྱིས་དེའི་ཁ་

དོག་ཀྱང་དམར་པོ་ཡིན། འཕྲུལ་རིག་དེས་ས་གཞི་ངོས་

སུ་སྲོག་ཆགས་ཡོད་མེད་བརྟག་དཔྱད་བྱས་ཀྱང་གྲུབ་

འབྲས་མ་རྙེད།

གཟའ་མིག་དམར་སྐོར་གྱི་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱང་ཚད་ནི།

ལེ་དབར་ས་ཡ་ ༡༤༢ ཡང་ན་ཀི་ལོ་མི་ཊར་ས་ཡ་ 

༢༢༨ ཡང་སའི་གོ་ལའི་རྒྱང་ཚད་ལས་ལྡབ་ ༡་༥༢ 

ཡོད།

ལོ་ཡུན་གྱི་རིང་ཚད་ནི། སའི་གོ་ལའི་ལོ་ཡུན་ ༡་༨༨ ཡིན།

ཉིན་མོའི་རིང་ཚད་ནི། སའི་གོ་ལའི་ཉིན་མོ་གཅིག་གི་ཚད་ཡིན།

མིག་དམར་གྱི་ཞེང་ཚད་ནི། ལེ་དབར་ ༤༡༩༤ ཡང་ན་ཀི་ལོ་མི་ཊར་ ༦༧༨༧ 

ཡང་ན་སའི་གོ་ལའི་ཞེང་ཚད་ལས་ལྡབ་ ༠་༥༣ ཡིན།

འཐེན་ཤུགས་ཀྱི་ཚད་ནི། སའི་གོ་ལའི་འཐེན་ཤུགས་ལས་ལྡབ་ ༠་༣༨ ཡིན།

འཁོར་སྐར་གྲངས། གཉིས་ཡོད།

༡༥༽ གཟའ་ཕུར་བུ། གཟའ་ཆེན་པོ།

གཟའ་ཕུར་བུ་ནི་ཉི་མའི་ཁྱིམ་རྒྱུད་ལས་ཆེ་ཤོས་ཤིག་ཡིན། དེའི་ཞེང་ཚད་ནི་

སའི་གོ་ལའི་ཚད་ལས་ལྡབ་བཅུའི་ཆེ་བ་ཡོད། དེའི་འཐེན་ཤུགས་ཧ་ཅང་མཐོ་བའི་

རྐྱེན་གྱིས་གཟའ་གཞན་ཚང་མའི་གཡོ་འགུལ་ལ་ཡང་ཤུགས་རྐྱེན་སྟེར་བཞིན་ཡོད་

པ་དང༌། དེའི་སྐོར་ལམ་ཉེ་འགྲམ་དུ་སླེབས་པའི་སྐར་མ་དུ་བ་མཇུག་རིང་མང་པོ་ཞིག་

ཁ་ཕྱོགས་བསྒྱུར་བར་བྱེད་པའི་ནུས་པ་དང་ལྡན་པ་ཡིན།

གཟའ་ཕུར་བུའི་ནང་ངོས་མང་ཆེ་བ་ཆུའི་རྣམ་པ་དང་ལྡན་པའི་ཡང་རླུང་རྫས་

ལས་གྲུབ་པ་དང༌། གྲུབ་རྫས་ཆ་ཤས་ལ་ཧེ་ལི་ཡམ་རྫས་ཀྱང་ཡོད། སྟེང་གི་རླུང་གོ་ལ་

ལྗིད་ཚད་ཆེན་པོ་དེས་ནང་ངོས་དེ་གནོན་བཙིར་བྱས་ཡོད། གནོན་ཤུགས་ཚད་ཆུང་

བའི་སྣང་ངོས་ཀྱི་ཉེ་འགྲམ་ན་ཡང་རླུང་དེ་རླངས་རྫས་ཀྱི་གནས་སུ་འཕོས་པ་ལ་བརྟེན་

ནས་གཟའ་འདིའི་རླུང་གི་གོ་ལའི་རིམ་པ་གྲུབ་པར་བྱས།

གཟའ་འདིའི་སྣང་ངོས་ནི་རླུང་ཁམས་ནང་གི་སྤྲིན་པའི་སྟེང་གི་ཕྱོགས་དེར་གོ་

དགོས་པ་ཡིན། དེ་ནི་གཟའ་ཁྱིམ་ཉམས་ཞིབ་འཕྲུལ་ཆས་ Pioneer པ་ཡི་ནོར་ཏེ་གསར་

བཏོད་པ་དང༌། Voyager ཝོ་ཡེ་ལྗར་ཏེ་མཁའ་སྐྱོད་འགྲུལ་པ་གཉིས་ཀྱིས་གཟའ་ཕུར་བུ་

བརྒྱུད་ནས་ཕྱི་རོལ་རྒྱུ་སྐར་ལ་སྐོར་སྐྱོད་བྱེད་དུས་པར་བསྒྲོན་པ་ཞིག་ཡིན།

སའི་གོ་ལ་ནས་བལྟས་པ་ན་རླུང་གི་གོ་ལའི་རིམ་པའི་ནང་དུ་དབྱིབས་ནར་

ནར་སྒྲོག་ཐག་ལྟ་བུའི་ངོས་ཅན་གྱི་སྟེང་དུ་རླུང་གི་གོ་ལའི་ཁྱད་ཆོས་གཞན་ཞིག་

མཐོང་རྒྱུ་ཡོད། དེ་ནི་གཟའ་འདིའི་ལྷོ་ཕྱེད་ན་ཆགས་པའི་ཐིག་ལེ་དམར་པོ་ཆེན་པོ་

འདི་ཡིན། དེ་ལྟ་བུའི་ཐིག་ལེ་ཁ་དོག་དམར་པོ་ནི་གཟའ་ཕུར་བུའི་སྟེང་གི་འདུས་རྫས་ 

ནཡི་ཊོ་རོ་རྗན་ཏེ་ཟེ་རླུང་༼ཁ་དོག་དང་དྲི་རོ་གང་ཡང་མེད་པའི་རྫས་ཤིག་ཡིན།༽ལས་གྲུབ་པ་

ཡིན།

གཟའ་ཕུར་བུར་འཁོར་སྐར་གྱི་ཁྱིམ་ཚང་ཆེན་པོ་དེར་མ་ཟད་གཟའ་དེའི་

མཐའ་སྐོར་ལ་རྫས་རྡུལ་དུ་མ་ལས་གྲུབ་པའི་ཨ་ལོང་ལྟ་བུའི་དབྱིབས་ཅན་སྲབ་མོ་

ཞིག་ཀྱང་ཆགས་ཡོད། འདི་ནི་གཟའ་དེའི་སྟེང་གི་སྤྲིན་པའི་ཉེ་འཁྲིས་སུ་ཡོད།

གཟའ་ཕུར་བུའི ་ངོས ་སུ་མངོན ་

གསལ་དོད་ཆེ་ཤོས་ནི་ཐིག་ལེ་དམར་

པོ་ཆེན་པོ་འདི་ཡིན། འདི་ནི་སའི་གོ་

ལའི་སྟེང་དུ་དྲག་རླུང་དགུ་འཚུབ་མ་

བྱུང་བ་དང་འདྲ་བར་གཟའ་འདིའི་རླུང་

གི ་གོ ་ལའི ་རིམ་པ་ནང་རླུང་འཁོར་

འཚུབ་མ་ཤུགས་ཆེན་པོ་ཞིག་བྱུང་བ་

ཡིན། པར་རིས་འདིའི་ནང་ཁྱེད་ཀྱིས་

འཁོར་སྐར་གཙོ་བོ་གཉིས་མཐོང་ཐུབ་

པ་ནི་ IO ཨཡེ་ཨོ་དང་ Europa ཡུ་

རོ་པ་གཉིས་ཡིན།

གཟའ་ཕུར་བུའི་སྐོར་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱངས་ཚད་ནི།

ལེ་དབར་ས་ཡ་ ༤༨༣ ཡིན་པའམ། ཡང་ན་ཀི་ལོ་མི་

ཊར་ས་ཡ་ ༧༧༨ ཡང་ན་སའི་གོ་ལའི་རྒྱང་ཚད་ལས་

ལྡབ་ ༥་༢༠ ཆེ་བ་ཡོད།

ལོ་ཡུན་གྱི་རིང་ཚད། སའི་གོ་ལའི་ལོ་ ༡༢ ཚད་ཡིན།

ཉིན་མོའི་རིང་ཚད། སའི་གོ་ལའི་དུས་ཚོད་བཅུའི་ཚད་ཡིན།

རྒྱུ་སྐར་ཕུར་བུའི་ཞེང་ཚད།

ལེ་དབར་ ༨༨༧༣༦ ཡིན་པའམ། ཡང་ན་ཀི་ལོ་མི་ཊར་ 

༡༤༢༨༠༠ ཡང་ན་སའི་གོ་ལའི་ཞེང་ཚད་ལས་ལྡབ་ 

༡༡་༢ ཡིན།

འཐེན་ཤུགས་ཀྱི་ཚད། སའི་གོ་ལའི་འཐེན་ཤུགས་ལས་ལྡབ་ ༢་༦ ཡིན།

འཁོར་ལོའི་མུ་ཁྱུད། ཤིན་ཏུ་སྲབ་པའི་གྲངས་གཅིག་ཡོད།

འཁོར་སྐར་གྲངས། ཆེན་པོ་བཞི་དང༌། ཆུང་བ་གྲངས་ ༡༢ ཡོད།

༡༦༽ གཟའ་ཕུར་བུའི་འཁོར་སྐར།

གཟའ་ཕུར་བུའི་ཁྱིམ་ཚང་ནང་འཁོར་སྐར་མང་པོ་ཡོད། ད་ལྟའི་དུས་ལ་

འཁོར་སྐར་གྲངས་བཅུ་དྲུག་རྙེད་སོན་བྱུང་ཡོད། དེའི་ནང་ནས་ཆེ་ཤོས་བཞི་ནི་ ཨཡེ་

ཨོ་ IO དང༌། ཡུ་རོ་པ་ Europa དང༌། གྷེ་ནི་མེཌི་ Ganymede དང༌། ཀེ་ལིསི་ཊོ་ Callisto 

བཅས་རེད། དེ་དག་ལ་གྷེ་ལི་ལིཨོན་གྱི་འཁོར་སྐར་ཞེས་ཟེར། གང་ཡིན་ཟེར་ན་ ཁོང་

གིས་རྒྱང་མཐོང་ཆེ་ཤེལ་བརྒྱུད་གཟའ་ཕུར་བུ་ལ་ཉམས་ཞིབ་བྱས་པ་ན་འཁོར་སྐར་

དེ་དག་གསར་རྙེད་བྱུང་བ་རེད། ཉི་མའི་ཁྱིམ་རྒྱུད་ནང་ནས་ཟླ་བའི་གོ་ལའི་རྗེས་སུ་གྷེ་

ལི་ལིཨོན་འཁོར་སྐར་དེ་དག་སྙན་གྲགས་ཆེ་ཤོས་སུ་གྱུར་པ་རེད།

སའི་གོ་ལ་ནས་རྒྱང་མཐོང་ཆེ་ཤེལ་ཆུང་ངུ་ལ་བརྟེན་ནས་ཀྱང་འཁོར་སྐར་དེ་

དག་ལས་སླ་བོའི་ངང་ཉམས་ཞིབ་བྱ་ཐུབ། གཟའ་ཕུར་བུའི་འཁོར་སྐར་དེ་དག་ནི་

གཟའ་ཕུར་བུའི་ཕྱོགས་གཅིག་གམ་གཉིས་ཀའི་སྟེང་དུ་འོད་མི་གསལ་བར་བསྟར་

ཆགས་སུ་བསྒྲིགས་པ་ལྟ་བུར་གནས་ཡོད། གྷེ་ལི་ལིཨོའི་འཁོར་སྐར་དེ་དག་ཝོ་ཡེ་

ཇར་ Voyager སྟེ་མཁའ་བསྐྱོད་འགྲུལ་པའི་འཕྲུལ་ཆས་ཀྱིས་མྱུལ་ཞིབ་རྒྱས་པོ་བྱས་པ་

ལ་བརྟེན་ནས་འཁོར་སྐར་དེ་དག་གི་པར་རིས་ངོ་མཚར་ཅན་དེ་དག་ལག་སོན་བྱུང་བ་

རེད།

གཟའ་ཕུར་བུ་དང་ཐག་ཉེ་ཤོས་ཀྱི་འཁོར་སྐར་ཨཡེ་ཨོ་ནི་བཀྲག་མདངས་

འཚེར་བའི་ལི་ཁྲིའི་མདོག་ཅན་ཞིག་ཡིན་ཞིང༌། དེའི་ངོས་ནི་མུ་ཟི་ Sulpher འདུས་རྫས་

ཀྱིས་ཁེངས་ཡོད།

དེ་དང་ཐག་ཉེ་ཤོས་ཀྱི་འཁོར་སྐར་གཉིས་པ་ཡུ་རོ་པ་ནི་ངོས་འཇམ་ཞིང་འོད་

འཕྲོ་བ་དང༌། འཁྱགས་པས་ཁེངས་པ། མདོག་ནག་ཤས་ཆེ་བའི་གས་སྲུབས་ཀྱིས་

རྨོས་པ་ལྟ་བུ་ཡིན།

གྷེ་ནི་མེཌ་ནི་ཉི་མའི་ཁྱིམ་རྒྱུད་ནང་ནས་འཁོར་སྐར་ཆེ་ཤོས་ཤིག་ཡིན་པ་

དང༌། གཟའ་ལྷག་པ་ལས་ཀྱང་ཆེ་བ་ཡོད། དེའི་ངོས་ནི་མཐའ་གཅིག་ཏུ་མི་བརྟན་པར་

འདྲ་མིན་ཡོད་པས་མདོག་ནག་ཤས་དང༌། སྐྱ་ཤས་ཆེ་བའི་ཕྱོགས་སྟོན་བཞིན་ཡོད། 

གས་སྲུབས་འགའ་ཞིག་ནི་མདོག་དཀར་ཤས་ཆེ་བས་འབུར་དུ་ཐོན་ཡོད་ཅིང༌། སྐར་

རྡོ་ཆེན་པོ་དག་གིས་འཁྱགས་པ་དང་ཐལ་བའི་རིམ་པ་བརྒྱུད་ནས་བཙན་འཛུལ་བྱས་

པ་ལས་གྲུབ་པ་ཞིག་ཡིན།

ཀེ་ལིསི་ཊོ་ནི་གྷེ་ལི་ལིཨོ་འཁོར་སྐར་ལས་ཐག་རིང་ཤོས་ཤིག་ཡིན།

གཟའ་ཕུར་བུ་ལ་གྷེ་ལི་ལིཨོའི་འཁོར་སྐར་བཞི་པོ་མ་ཟད་འཁོར་སྐར་ཆུང་བ་

གྲངས་མང་པོ་ཡོད། དེ་དག་འགའ་ཞིག་ནི་ཕལ་ཆེར་གཟའ་ཕུར་བུའི་འཐེན་ཤུགས་

ཀྱིས་འཇུ་བཟུང་བྱས་པའི་སྐར་ཕྲན་ཡིན་ཤས་ཆེ།
གཟའ་ཕུར་བུ་ལ་འཁོར་སྐར་

གྲངས་ ༡༦ ཡོད། དེ་དག་སྡེ་

ཚན་གསུམ་དུ་བགོས་ན་འདི་

ལྟར་ཕྱི་ངོས་ཀྱི་སྡེ་ཚན་དང༌། 

གྷེ་ལི་ལིཨོའི་འཁོར་སྐར་བཞི་

དང༌། གཟའ་ཕུར་བུའི་མུ་ཁྱུད་

ནང་ངོས་སྡེ་ཚན་བཅས་ཡིན། 

གྷེ་ལི་ལིཨོའི་འཁོར་སྐར་བཞི་

ལས་ཨཡེ་ཨོ་ནི་ཐག་ཉེ་ཤོས་

ཀྱི་འཁོར་སྐར་དང༌། ཟླ་བ་དང་

ཆེ་ཆུང་གི་ཚད་འདྲ་མཚུངས་

སུ་ཡོད། ཡུ་རོ་པ་ནི་འཁྱགས་

པས་ཁེངས་ཤིང་ངོས་འཇམ་པ་ཞིག་ཡིན། གྷེ་ནི་མོཌ་ནི་ཉི་མའི་ཁྱིམ་རྒྱུད་ནང་ནས་འཁོར་སྐར་ཆེ་ཤོས་ཡིན། དེ་ནས་

ཁེ་ལིསི་ཊོ་ཟླ་བའི་ངོས་ཕལ་ཆེ་གས་སྲུབས་དང་ལྡན་པ་ཞིག་ཡིན།

༡༧༽ གཟའ་སྤེན་པ། ངོ་མཚན་ཅན་གྱི་གཟའ།

གཟའ་སྤེན་པའི་ངོ་མཚར་ཅན་གྱི་མུ་ཁྱུད་འཁོར་ལོ་དེས་གཟའ་འདི་གཞན་

དང་མི་འཁྲུལ་བར་བྱེད་པ་ཡིན། རྒྱང་མཐོང་ཆེ་ཤེལ་ཆུང་བ་ལ་བརྟེན་ནས་ཀྱང་འཁོར་

ལོའི་མུ་ཁྱུད་ཅན་གྱི་རྒྱུ་སྐར་འདི་མཐོང་ཐུབ། སའི་གོ་ལ་ནས་ལྟ་སྐབས་གཟའ་འདི་

ཆུང་བ་ལྟ་བུར་མངོན་སྲིད། གང་ལགས་ཞེ་ན། འདི་གཟའ་ཕུར་བུ་ལས་ཧ་ལམ་ལྡབ་

གཉིས་ཀྱི་ཐག་རིང་བ་ཡོད། གཟའ་སྤེན་པ་འདི་ཅུང་ཟད་ཙམ་གྱི་ཆུང་བ་ཡོད་པ་མ་

གཏོགས་དོན་དངོས་ཐོག་གཟའ་འདི་གཉིས་ཆེ་ཆུང་ཚད་འདྲ་མཚུངས་སུ་ཡོད།

གཟའ་འདི་གཞན་ལས་འབུར་དུ་ཐོན་པའི་རྒྱུ་རྐྱེན་ནི་དེའི་འཐུག་ཚད་ཆུང་

བས་ཡིན། ཉི་མའི་ཁྱིམ་རྒྱུད་ནང་ཆུ་ལས་འཐུག་ཚད་ཆུང་བའི་གཟའ་གཅིག་པུ་ནི་

འདི་ཡིན། གལ་སྲིད་ང་ཚོས་ཆུས་ཁེངས་པའི་ཆུ་གཞོང་ནང་གཟའ་འདི་བཞག་པ་ན་དེ་

མཆོང་ལྡིང་བྱེད་ངེས་རེད། དཀའ་ངལ་ནི་གཟའ་འདི་འཇོག་སྣོད་ཆུ་གཞོང་ཆེན་པོ་རྙེད་

སྲིད་དམ་ཞེས་པ་འདི་ཡིན།

གཟའ་སྤེན་པ་འདི་འཁོར་སྐར་མང་ཤོས་ཡོད་པའི་གཟའ་ཞིག་ཡིན། དེ་ལ་

འཁོར་སྐར་གྲངས་ ༢༣ ཡོད་པས་མང་ཆེ་བ་ནི་ཧ་ཅང་ཆུང་ཆུང་ཡིན། དེ་དག་ནི་མཁའ་

སྐྱོད་འགྲུལ་འཕྲུལ་ཀྱིས་གཟའ་འདིའི་ཉེ་འགྲམ་དུ་བསྐྱོད་པ་ན་གསར་རྙེད་བྱུང་བ་རེད། 

འཁོར་སྐར་དེ་དག་ལས་ཆེ་ཤོས་དང་ངོ་མཚར་ཤོས་ནི་ཀྲཡེ་ཀྲན་ Titan ཡིན།

གཟའ་འདི་ལ་རླུང་གི་གོ་ལའི་རིམ་པ་ཕོན་ཆེ་ཡོད་པ་དེ་དག་ནཡེ་ཊོརོ་ཇན་

དང༌། ན་རླངས་རྫས་ Methane གཉིས་ལས་གྲུབ་པ་ཞིག་ཡིན་ཞིང༌། དེ་གཉིས་ཀྱིས་

གཟའ་དེའི་ངོས་ང་ཚོར་མཐོང་རྒྱུར་བཀག་འགོག་བྱེད་བཞིན་ཡོད། ཐོག་མར་ཀྲཡེ་

ཀྲན་འཁོར་སྐར་སྟེང་གི་མི་ཐེན་ན་རླངས་རྫས་དེས་སའི་གོ་ལའི་སྟེང་གི་གཤེར་རྫས་

ཀྱི་བྱ་བ་དང་མཚུངས་པ་བྱེད་པར་ཡིད་ཆེས་བྱས། དེ་ནི་ས་གཞི་ངོས་སུ་འཁྲེགས་

གཟུགས་དང༌། གཤེར་རྫས་ཀྱི་རྣམ་པ་དང༌། རླུང་གི་གོ་ལའི་སྟེང་དུ་རླངས་རྫས་ཀྱི་

རྣམ་པར་ཡང་གནས་ཐུབ། མ་འོངས་པར་ཉི་མའི་ཁྱིམ་རྒྱུད་ནང་སྲོག་འཚོ་ཡུལ་གྱི་གོ་

ལ་གཞན་ཞིག་མྱུལ་ཞིབ་བྱ་ཡུལ་ནི་ཀྲཡེ་ཀྲན་འཁོར་སྐར་འདི་ཆགས་རྒྱུ་རེད། དེར་

སྲོག་འཚོ་བའི་གཞི་རྟེན་ལ་ཆུའི་ཚབ་ཏུ་མི་ཐེན་ན་རླངས་རྫས་འདི་བེད་སྤྱོད་བྱ་སྲིད།

འཁོར་སྐར་ཆེ་བ་གཞན་བཞི་ནི་ རི་ཡ་ Rhea དང༌། ལ་པེ་ཊ་སི་ Lapetus དང༌། 

ཌིའོན་ Dione དང༌། ཊེ་ཐིསི་ Tethys བཅས་ཡིན། དེ་དག་གི་ཞེང་ཚད་ལེ་དབར་ ༦༥༠ 

༼ཀི་ལོ་མི་ཊར་སྟོང་གཅིག༽ སྐོར་ཡིན་པ་དང༌། ཕྱི་ཡི་ངོས་ནི་གཟའ་ཕུར་བུའི་སྟེང་གི་གྷེ་

ལི་ལི་ཨོའི་འཁོར་སྐར་དང་གཅིག་མཚུངས་ཡིན།

མུ་ཁྱུད ་འཁོར ་ལོ ་ཅན ་གྱི ་

གཟའ་སྤེན་པ་འདི་ཉི་མའི་ཁྱིམ་

རྒྱུད་ནང་ནས་ངོ་མཚར་ཆེ་ཤོས་

ཤིག་ཡིན། དེ་ལ་འཁོར་སྐར་

ཡང་གྲངས་མང་ཤོས་ཡོད། ཁྱེད་

ཀྱིས་པར་རིས་ནང་མཐོང་ཐུབ་

པ་བཞིན་ཀྲེ་ཐི་སི་དང༌། ཌི་

ཨོནྣིའཁོར་སྐར་གལ་ཆེ་ཤོས་

གཉིས་དང༌། མི་མ་སི་ལ་ཁྱད་

ཆོས་གས་སྲུབས་ཡོད ་པས་

གཞན་ལས་འབུར་དུ་ཐོན་ཡོད།

གཟའ་སྤེན་པའི་སྐོར་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱང་ཚད།

ལེ་དབར་ས་ཡ་ ༨༨༧་༡༤ ཡང་ན་ཀི་ལོ་མི་ཊར་ས་ཡ་ 

༡༤༢༤ ཡང་ན་སའི་གོ་ལའི་རིང་ཚད་ལས་ལྡབ་ ༩་

༥༢ ཆེ་བ་ཡོད།

ལོ་ཡུན་གྱི་རིང་ཚད། སའི་གོ་ལའི་ལོ་ ༢༩ ཡིན།

ཉིན་མོའི་རིང་ཚད། སའི་གོ་ལའི་དུས་ཚོད་ ༡༠ ཡིན།

རྒྱུ་སྐར་སྤེན་པའི་ཞེང་ཚད། ལེ་དབར་༧༤༩༢༨ ཡང་ན་ཀི་ལོ་མི་ཊར་ ༡༢༠༠༠༠ 

ཡང་ན་སའི་གོ་ལའི་ཞེང་ཚད་ལས་ལྡབ་ ༩་༤ ཡོད།

འཐེན་ཤུགས་ཀྱི་ཚད། སའི་གོ་ལའི་འཐེན་ཤུགས་ཚད་ལས་ལྡབ་ ༡་༡ ཡོད།

མུ་ཁྱུད་འཁོར་ལོ། སྡེ་ཚན་རིམ་པ་ཆེན་པོ་གསུམ།

འཁོར་སྐར་གྲངས། ཆེ་བ་ལྔ་དང༌། ཆུང་བ་གྲངས་ ༡༨ ཡོད།

༡༨༽ གཟའ་སྤེན་པའི་མུ་ཁྱུད་འཁོར་ལོ།

གཟའ་ཆེ་བའི་ནང་ནས་མུ་ཁྱུད་འཁོར་ལོ་ཡོད་པའི་གཟའ་ནི་ཕུར་བུ་དང༌། 

སྤེན་པ་དང༌། གནམ་རྒྱལ་དང༌། མཚོ་རྒྱལ་བཅས་ཡིན། དེ་དག་ལས་གཟའ་སྤེན་པའི་

འཁོར་ལོ་ནི་གཞན་དང་མི་འདྲ་བ་ཞིག་ཡིན། འདི་ནི་ཉི་མའི་ཁྱིམ་རྒྱུད་ནང་ནས་ངོ་

མཚར་ཆེ་ཤོས་དང་ཡིད་འཕྲོག་ཤོས་དེ་ཡིན།

འཁོར་ལོ་འདི་ནི་གཟའ་ངོས་ནས་གཟའ་དང་ལྡབ་གཉིས་ཀྱི་རིང་ཚད་ལ་

བསྣར་ནས་བསྡད་ཡོད། དེ་ནི་ལེ་དབར་ ༨༧༠༠༠ ཡང་ན་ཀི་ལོ་མི་ཊར་ ༡༤༠༠༠༠ སྐོར་

ཡིན།

ཁྱེད་ཀྱིས་སའི་གོ་ལ་ནས་རྒྱང་མཐོང་ཆེ་ཤེལ་ཆུང་ཆུང་ལ་བརྟེན་ནས་འཁོར་

ལོ་དེ་དག་མཐོང་ཐུབ། སྤྱིར་བཏང་ལོ་བཅོ་ལྔ་རེ་ནང་འཁོར་ལོ་དེ་དག་ཐེངས་རེར་མི་

མངོན་པར་གྱུར་བཞིན་ཡོད། དེ་ནི་གཟའ་སྤེན་པ་དེས་ཉི་མའི་མཐའ་སྐོར་ལ་རྒྱུ་བ་ན་

དེའི་གནས་གཞི་དེ་འཁོར་ལོའི་སྣེ་ཟུར་སྟེང་དུ་ཏག་ཏག་འཁེལ་བས་ཡིན། གནས་

སྟངས་དེ་ལྟ་བུར་གྱུར་པ་ན་འཁོར་ལོ་ཤིན་ཏུ་སྲབ་པའི་རྐྱེན་གྱིས་སའི་གོ་ལ་ནས་

མཐོང་མི་ཐུབ་པ་ཡིན།

དུས་ཡུན་མང་པོའི་རིང་གཟའ་སྤེན་པའི་འཁོར་ལོ་དེ་སྲ་གཟུགས་མ་ཡིན་

པར་བཟུང་ཡོད། དེ་དག་འཁྱགས་རྡུལ་ཆུང་བ་མང་པོ་འདུས་པ་ལས་གྲུབ་པ་དང༌། 

འཁྱགས་རྡུལ་དེ་དག་ཀྱང་ཚད་གཞི་ཆེ་ཆུང་སྣ་ཚོགས་པ་སྟེ་ཆུང་བ་ཐལ་བའི་རྡུལ་

ནས་ཁང་ཆུང་གི་ཚད་གཞི་བར་ཡོད། དེ་དག་གིས་གཟའ་སྤེན་པ་འདི་དབུས་སུ་བྱས་

ནས་དེའི་མཐའ་སྐོར་གྱི་སྐོར་ལམ་སྒོར་མོར་གྲལ་བསྟར་བསྒྲིགས་ནས་སྐྱོད་ཀྱིན་ཡོད། 

རྫས་རྡུལ་ཁ་ཤས་རྒྱུ་སྐར་དང་ཐག་ཉེ་བའི་རྐྱེན་གྱིས་འཁོར་སྐར་མ་ཆགས་པར་

ཕྱོགས་སོ་སོར་གྲམ་སྟེ་གནས་ཡོད།

སའི་གོ་ལ་ནས་ལྟ་སྐབས་འཁོར་ལོ་གཙོ་བོ་གསུམ་ལོགས་སུ་འབྱེད་ཐུབ། 

འཁོར་ལོའི་ཕྱི་རིམ་ནི་འཁོར་ལོ་ཀ་པ་སྟེ་འདི་དང་འཁོར་ལོ་ཁ་པ་གཉིས་ཀྱི་བར་དུ་ 

Cassino Division ཁེ་སི་ནོ་ཆ་ཤས་ཏེ་སྟོང་ཆ་ཆེན་པོ་ཡོད་པ་དེས་ལོགས་སུ་འབྱེད་

པར་བྱེད། འཁོར་ལོ་ཀ་པ་ལ་འཁོར་ལོ་གཞན་ལས་ལོགས་སུ་འབྱེད་བྱེད་ཀྱི་ཁྱད་

ཆོས་ཤིག་ཡོད་པ་དེ་ལ་ Encke ཨེང་ཀེ་ཞེས་ཟེར། དེ་ནི་ཁེ་སི་ནོ་ལས་དབྱིབས་ནར་

བ་ཡོད། གཟའ་སྤེན་པའི་ངོས་དང་ཐག་ཉེ་བ་ན་ང་ཚོས་འཁོར་ལོ་ག་པ་མཐོང་ཐུབ། དེ་

ནི་འཁོར་ལོ་གཞན་ལས་སྲབ་པ་ཡོད།

མཁའ་བསྐྱོད་འགྲུལ་པ་འཕྲུལ་ཆས་ Voyager ཀྱིས་ཉམས་ཞིབ་བྱས་པ་ན་

འཁོར་ལོ་དེ་དག་སྔར་ཇི་འདྲར་ཡིད་ཆེས་བྱས་པ་དེ་ལས་མགོ་རྙོགས་ཆེ་རུ་སོང་

ཡོད། འཁོར་ལོ་མང་ཆེ་བ་གསར་རྙེད་བྱུང་ཡོད་པ་ལས་དམིགས་བསལ་འཁོར་ལོ་ཆ་

པ་ནི་རྡུལ་གྱི་ཐག་པ་གཉིས་སམ་གསུམ་སྒྲོག་པ་ལས་བྱུང་བ་ཞིག་ཡིན། འཁོར་ལོ་རེ་

རེ་ཡང་འཁོར་ལོ་ནར་མོ་སྟོང་ཕྲག་འདུས་པ་ལས་གྲུབ་པ་ཡིན། དེ་དག་ཚང་མ་སྟོང་

སངས་ཀྱི་ཆས་ཁྱད་པར་འབྱེད་པའི་ངེས་པ་མེད། མཁའ་བསྐྱོད་འགྲུལ་པ་འཕྲུལ་ཆས་

ཀྱིས་བཟོས་པའི་གཟའ་སྤེན་པའི་འཁོར་ལོའི་པར་ངོས་ནི་སྒྲ་འཛིན་འཕྲུལ་འཁོར་ནང་

བཅུག་པའི་སྒྲ་ཤུགས་ཆེར་ཡོད་པ་ཐོ་འགོད་བྱས་པ་ལས་བྱུང་བ་ཞིག་ཡིན།
གཟའ་སྤེན་པའི་མུ་ཁྱུད་འཁོར་ལོ་

ནི་ཉི་མའི་ཁྱིམ་རྒྱུད་ཀྱི་ངོ་མཚར་ཆེ་

ཤོས་ཀྱི་རྣམ་པ་ཞིག་ཡིན། འཁོར་ལོ་

མི་འདྲ་བ་དེ་དག་གི་འཐུག་ཚད་ནི་

ལེ་བར་ཁ་ཤས་ལས་མེད། འཁོར་ལོ་

དེ ་དག་ནི ་འཁྱགས་རྡུལ་མང་པོ ་

འདུས་པ་ལས་གྲུབ་ཅིང་འཁྱགས་

རྡུལ་རེ་རེའི་ལྟེ་བར་བྲག་གི་ལྟེ་རྡུལ་

ཡང་ཡོད། རྡུལ་དེ་དག་གི་ཆེ་ཆུང་

ཚད་རིམ་ནི་ཨིན་ཅི་གཅིག་ནས་ ཧྥི ་

ཀྲི་སུམ་ཅུའི་བར་ཡོད། དེ་ལྟ་བུའི་

ནམ་མཁའི་གཟུགས་ཅན་དེ ་དག་

གིས་གཟའ་སྤེན་པའི་འཕྲེད་ཐིག་སྟེང་

གི་སྐོར་ལམ་སྒོར་མོའི་ནང་དུ་སྐོར་སྐྱོད་བྱེད་བཞིན་ཡོད། གཟའ་འདིའི་འཐེན་ཤུགས་ཀྱི་ནུས་པས་དེ་དང་ཐག་ཉེ་བའི་

རྡུལ་དེ་དག་གཅིག་ཏུ་སྒྲིལ་ནས་འཁོར་སྐར་བཟོས་ཡོད།

༡༩༽ གཟའ་གནམ་རྒྱལ། རྒྱང་མཐོང་ཆེ་ཤེལ་ལས་གསར་རྙེད་བྱུང་བའི་གཟའ་ཐོག་

མ།



༄༅། །ཉི་ཟླ་གཟའ་སྐར་གྱི་སྐ

 135  

གཟའ་སྤེན་པ་དང་ཉི་མའི་བར་གྱི་རིང་ཚད་ལྡབ་གཉིས་ཀྱི་ས་རུ་ང་ཚོས་

གཟའ་གནམ་རྒྱལ་མཐོང་ཐུབ། དེ་གཟའ་ཕུར་བུ་དང་སྤེན་པ་ལྟ་བུའི་ཆེན་པོ་མིན་ཀྱང་

གཟའ་ཆེན་པོའི་ཁོངས་སུ་གཏོགས།

གནའ་སྔ་མོའི་དུས་ན་གནམ་རྒྱལ་གྱི་སྐོར་ལ་རྒྱུས་མངའ་མེད་ཀྱང༌། དེ་ནི་

རྒྱང་མཐོང་ཆེ་ཤེལ་ལ་བརྟེན་ནས་གསར་རྙེད་བྱུང་བའི་གཟའ་ཐོག་མ་དེ་ཡིན། དངོས་

འབྲེལ་བྱས་ན་ང་ཚོས་མིག་རྗེན་པས་གཟའ་དེ་མཐོང་ཐུབ་མོད་རྒྱང་མཐོང་ཆེ་ཤེལ་

ཆེན་པོ་ལ་མ་བརྟེན་པར་ཁྱེད་ཀྱིས་གཟའ་དེའི་དཀྱིལ་འཁོར་དབྱེ་བ་འབྱེད་མི་ཐུབ།

གཟའ་གནམ་རྒྱལ་གྱི་མངོན་གསལ་དོད་པའི་ཁྱད་ཆོས་གཅིག་ནི། གཟའ་

དེའི་འཁོར་འཁྱིལ་གྱི་ཚངས་ཐིག་གམ་འཁོར་མདའ་ནི་ཉི་མའི་མཐའ་སྐོར་གྱི་སྐོར་

ལམ་ངོས་སུ་ཆགས་ཡོད། དེ་ལྟར་ན་གནམ་རྒྱལ་གྱི་ལོ་ཕྱེད་ ༼སའི་གོ་ལའི་ལོ་ ༤༢༽ རེ་

ནང་གཟའ་དེའི་སྣེ་མོ་ཉི་མའི་ཉེ་འཁྲིས་སུ་ཏག་ཏག་སླེབས་རྒྱུ་རེད། གཟའ་གཞན་

རྣམས་ཀྱི་འཁོར་མདའ་ནི་ཉི་མའི་ངོས་དང་ཧ་ལམ་དྲང་མཚུངས་ perpendicular སུ་

གནས་ཡོད།

གནམ་རྒྱལ་ནི་གཟའ་སྤེན་པའི་མཇུག་ཏུ་མུ་ཁྱུད་འཁོར་ལོ་དང་ལྡན་པའི་

གསར་རྙེད་བྱུང་བའི་གཟའ་དང་པོའི་གྲས་ཤིག་ཡིན། ཕྱི་ལོ་ ༡༩༧༧ ནང་གནམ་རྒྱལ་

གྱི་མཐའ་སྐོར་ལ་འཁོར་ལོ་སྲབ་མོ་ལྔ་ཡོད་པ་སའི་གོ་ལ་ནས་ཉམས་ཞིབ་བྱ་ཐུབ་པ་

བྱུང༌། དེའི་ཚེ་གནམ་རྒྱལ་དེས་ཐག་རིང་ཞིང་ཤིན་ཏུ་འོད་གསལ་བའི་སྐར་མ་ཞིག་གི་

མདུན་དུ་སྐྱོད་བཞིན་པའི་སྐབས་དེའི་འོད་དུས་ཡུན་ཐུང་ངུར་བསྒྲིབས་པར་ཤེས།

སའི་གོ་ལ་ནས་གཟའ་གནམ་རྒྱལ་ལ་གཏོགས་པའི་འཁོར་སྐར་ལྔ་ལ་ཉམས་

ཞིབ་བྱས་ཡོད། ཡིན་ན་ཡང་རྒྱང་ཚད་ཤིན་ཏུ་རིང་བའི་རྐྱེན་གྱིས་དེ་དག་གི་སྐོར་ཉུང་

ཉུང་ལས་རྟོགས་ཐུབ་མེད། མཁའ་བསྐྱོད་འགྲུལ་པ་འཕྲུལ་ཆས་ཀྱིས་ཉམས་ཞིབ་

རྒྱས་པོར་བྱས་པ་ལ་བརྟེན་ནས་འཁོར་སྐར་གསར་པ་བཅུ་གསར་རྙེད་བྱུང་བ་རེད།

མི་རཎྜ་འཁོར་སྐར་ Miran-

da ངོས་ནས་ལྟ་སྐབས་ཀྱི་གཟའ་

གནམ་རྒྱལ་གྱི ་པར་ངོས་ཡིན། 

གཟའ་དེའི་རླུང་གི་གོ་ལའི་རིམ་

པའི་ནང་དུ་མི་ཐེན་རྫས་རྡུལ་ཡོད་

པའི་རྐྱེན་གྱིས་དེའི་ཁ དོག་སྔོན་

པོར་གྱུར་པ་རེད། མི་རཎ་ཌ་ནི་

གཟའ་གནམ་རྒྱལ་གྱི་ཁོངས་སུ་

གཏོགས་པའི ་འཁོར ་ལོ ་ཚད ་

འབྲིང་ཅན་ཞིག་ཡིན་པ་དང་དེར་

རི་མཐོན་པོ་དང་རྫ་རོང་ཟབ་པོ་

ཡོད།

གཟའ་གནམ་རྒྱལ་སྐོར་དངོས་འབྲེལ་ཚད་གཞི།

ཉི་མ་ནས་ཆ་སྙོམས་རྒྱང་ཚད།

ལེ་དབར་ས་ཡ་ ༡༧༨༤ ཡང་ན་ཀི་ལོ་མི་ཊར་ས་ཡ་ 

༢༨༧༠ ཡང་ན་སའི་གོ་ལའི་རྒྱང་ཚད་ལས་ལྡབ་ ༡༩་༢ 

ཡོད།

ལོ་གཅིག་གི་རིང་ཚད། སའི་གོ་ལའི་ལོ་ ༨༤ ཡིན།

ཉིན་མོ་གཅིག་གི་རིང་ཚད། སའི་གོ་ལའི་དུས་ཚོད་ ༡༧ ཡིན།

གཟའ་སྐར་དེའི་ཞེང་ཚད། ལེ་དབར་ ༣༢༢༠༠ ཡང་ན་ཀི་ལོ་མི་ཊར་ ༥༡༢༠༠ 

ཡང་ན་སའི་གོ་ལའི་ཞེང་ཚད་ལས་ལྡབ་བཞི་ཆེ་བ་ཡོད།

འཐེན་ཤུགས་ཀྱི་ཚད། སའི་གོ་ལ་ལས་ལྡབ་ ༠་༩ ཡིན།

མུ་ཁྱུད་འཁོར་ལོ། ཞེང་ཕྲ་ཆུང་ཞིང་ནག་ཤས་ཆེ་བའི་གྲངས་ ༡༡ ཡོད།

འཁོར་སྐར། ཆེ་བ་བཞི་དང༌། ཆུང་བ་གྲངས་བཅུ་གཅིག་ཡོད།

༢༠༽ གཟའ་མཚོ་རྒྱལ། ཆེས་ཐག་རིང་བའི་གཟའ་ཆེ་བ་ཞིག

གཟའ་མ་མཚོ་རྒྱལ་ནི་གཟའ་གཞན་ཏེ་གནམ་རྒྱལ་གྱི་འཁོར་ལོ་ལ་ཕན་

གནོད་འབྲེལ་བའི་རྒྱུ་མཚན་ལས་གསར་རྙེད་བྱུང་བའི་གཟའ་ཐོག་མ་དེ་ཡིན།

གཟའ་མཚོ་རྒྱལ་ནི་མཁའ་བསྐྱོད་འགྲུལ་པའི་མིང་ཅན་གྱི་འཕྲུལ་ཆས་ཀྱིས་

ཉེ་ཆར་གསར་རྙེད་བྱུང་བ་ཞིག་ཡིན། དེ་ནི་འཕྲུལ་ཆས་དེས་ཉི་མའི་ཁྱིམ་རྒྱུད་ནང་ལོ་

བཅུ་གཉིས་རིང་འགྲུལ་བཞུད་བྱས་པའི་མཐའ་མའི་དུས་སུ་ཡིན། གཟའ་མཚོ་རྒྱལ་ནི་

ང་ཚོ་ལས་ཆེས་ཐག་རིང་བའི་རྐྱེན་གྱིས་སའི་གོ་ལ་ནས་ཉམས་ཞིབ་བྱ་རྒྱུར་ཁག་པོ་

ཡོད། དེའི་རྒྱང་ཚད་ནི་སའི་གོ་ལ་དང་ཉི་མ་བར་གྱི་རྒྱང་ཚད་ལས་ལྡབ་སུམ་ཅུ་ཙམ་

ཡོད།

མཁའ་བསྐྱོད་འགྲུལ་པས་པར་ལེན་བྱས་པའི་མཚོ་རྒྱལ་ནི་བཀྲག་མདངས་

འཚེར་བའི་ཁ་དོག་སྔོན་པོ་ཅན་ཞིག་ཡིན། དེ་ནི་གཟའ་དེའི་རླུང་གི་གོ་ལའི་རིམ་པའི་

ནང་དུ་མི་ཐན་ཏེ་ན་རླངས་རྫས་ཡོད་པའི་རྐྱེན་གྱིས་ཡིན། རླུངས་ཁམས་འདིའི་གཞི་

རྩའི་གྲུབ་རྫས་ནི་ཡང་རླུང་ཧཡེ་ཌོ་རོ་རྗན་དང༌། ཧེ་ལི་ཡམ་གཉིས་ཡིན། གཟའ་འདི་

ནི་གནམ་རྒྱལ་དང་མི་འདྲ་བར་འདིའི་རླུང་གི་གོ་ལས་བྱ་བ་སྣ་ཚོགས་བྱེད་པར་སྟོན་

པ་དང༌། དེ་ལ་འོད་ཀྱི་རིམ་པ་དང༌། གཟའ་གནམ་རྒྱལ་ལ་ལྡན་པ་བཞིན་དུ་ནག་ཤས་

ཆེ་བའི་རྟགས་ཡོད་ཅིང༌། སྤྲིན་དཀར་པོ་ཆུང་བ་ཡང་ཡོད།

གཟའ་ཆེ་བ་གཞན་ཚང་མ་དང་འདྲ་བར་མཚོ་རྒྱལ་ལ་མུ་ཁྱུད་འཁོར་ལོ་ཡོད། 

སའི་གོ་ལ་ནས་ལྟ་སྐབས་མུ་ཁྱུད་འཁོར་ལོ་ཆ་མ་ཚང་བ་འབའ་ཞིག་མཐོང་མོད། 

མཁའ་བསྐྱོད་འགྲུལ་པས་མུ་ཁྱུད་འཁོར་ལོ་ཆ་ཚང་ཞིང་ཕྱོགས་འགའ་ཞིག་ནི་གཞན་

ལས་འོད་གསལ་བ་ཞིག་གསལ་སྟོན་བྱས་ཡོད།

སའི་གོ་ལ་ནས་ལྟ་སྐབས་ནི་རི་ཡེཌི་ Nereid དང༌། ཊི་རི་ཊན་ Triton ཏེ་འཁོར་

སྐར་གཉིས་ཡོད་པར་རྟོགས། དེར་མ་ཟད་མཁའ་བསྐྱོད་འགྲུལ་པ་འཕྲུལ་ཆས་ཀྱིས་

ཤིན་ཏུ་ཆུང་བའི་འཁོར་སྐར་དྲུག་ཡོད་པ་གསར་རྙེད་བྱུང་བ་རེད།

པར་རིས་འདི་ནི་གཟའ་མཚོ་

རྒྱལ་དང༌། དེའི་འཁོར་སྐར་ཆེ་

ཤོས ་ཊི ་རི ་ ཊན ་གཉིས ་ཡིན ། 

འཁོར་སྐར་འདིས་གཟའ་མཚོ་

རྒྱལ་ལ་ལྡོག་ཕྱོགས་ཀྱིས་སྐོར་

སྐྱོད་བྱས་པ་འདི ་ཉི ་མའི ་ཁྱིམ་

རྒྱུད་ཀྱི་འཁོར་སྐར་ཆེ་བའི་ནང་

ནས་ཐུན་མོང་མ་ཡིན་པ་ཞིག་

ཡིན། ཊི་རི་ཊན་འཁོར་སྐར་འདི་

ཕལ་ཆེར་རང་ཉིད་ཀྱིས་རང་སྐྱ་བ་

ལྟ་བུའི་གཟུགས་ཤིག་བསྐྲུན་པའི་

རྗེས ་སུ་གཟའ་མཚོ ་རྒྱལ་གྱི ་

འཐེན་ཤུགས་ཀྱིས་འཇུ་བཟུང་བྱས་པ་ཡིན་སྲིད།

གཟའ་མཚོ་རྒྱལ་སྐོར་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱང་ཚད།

ལེ་དབར་ས་ཡ་ ༢༧༩༦ ཡང་ན་ཀི་ལོ་མི་ཊར་ས་ཡ་ 

༤༤༩༢ ཡང་ན་སའི་གོ་ལའི་རྒྱང་ཚད་ལས་ལྡབ་སུམ་

ཅུ་ཡོད།

ལོ་ཡུན་གཅིག་གི་རིང་ཚད། སའི་གོ་ལའི་ལོ་ ༡༦༥ ཡིན།

ཉིན་མོ་གཅིག་གི་རིང་ཚད། སའི་གོ་ལའི་དུས་ཚོད་ ༡༦ ཡིན།

འཐེན་ཤུགས་ཀྱི་ཚད། སའི་གོ་ལའི་འཐེན་ཤུགས་ལས་ལྡབ་ ༡་༢ ཆེ་བ་ཡོད།

འཁོར་སྐར། ཆེ་བ་གྲངས་གཉིས་དང༌། ཆུང་བ་དྲུག་ཡོད།

མུ་ཁྱུད་འཁོར་ལོ། ཁ་ཞེང་ཆུང་བ་དྲུག་ཡོད།

༢༡༽ གཟའ་གཤིན་རྒྱལ་དང༌། དེའི་ཕ་རོལ་གྱི་ཁམས།

ཉི་མའི་ཁྱིམ་རྒྱུད་ཀྱི་གཟའ་དགུ་པ་སྟེ། གཟའ་གཤིན་རྒྱལ་ནི་རྒྱུ་སྐར་ཉམས་

ཞིབ་འཕྲུལ་ཆས་ཀྱིས་བསྐྱོད་མ་ཐུབ་པའི་གཟའ་གཅིག་པོ་དེ་ཡིན་ཞིང༌། ཕལ་ཆེར་ལོ་

མང་པོའི་རིང་དེར་མྱུལ་ཞིབ་བྱ་མི་སྲིད། རྒྱུ་མཚན་འདི་ལ་བརྟེན་ནས་ང་ཚོས་གཤིན་

རྒྱལ་གྱི་སྐོར་ལ་གཟའ་གཞན་ལས་ཉུང་བ་ཤེས་ཀྱིན་ཡོད།

གཟའ་གཤིན་རྒྱལ་ནི་ཧ་ལམ་ཉེ་ཆར་ ༼༡༩༣༠༽ ནང་གསར་རྙེད་བྱུང་བ་རེད། 

དེའི་རྒྱུ་རྐྱེན་ནི་གཟའ་མཚོ་རྒྱལ་གྱི་འཁོར་ལམ་ནང་ཆ་མི་སྙོམས་པའི་གནས་སྟངས་

ཤིག་བྱུང་བས་ཡིན། ཆ་མི་སྙོམས་པའི་གནས་སྟངས་དེ་དག་བྱུང་བ་ན་ངོས་འཛིན་

བྱེད་མ་ཐུབ་པའི་གཟའ་ཞིག་ཡོད་པ་ཤེས། ད་ཆ་གཟའ་དེ་གཤིན་རྒྱལ་ཡིན་པ་ངེས་

པར་རྙེད་པ་རེད།

གཟའ་དེའི་སྐོར་ལམ་ནི་གཟའ་གཞན་ལས་ཡ་མཚན་ཆེ་བ་དང༌། བློ་ཡིད་

འགུག་ནུས་ཆེ་བ་དང༌། འཕྲེད་ལ་ཡོ་བའི་ཚུལ་དུ་གནས་ཡོད། སྤྱིར་གཤིན་རྒྱལ་འདི་

ཉི་མ་ལས་ཐག་རིང་ཤོས་ཀྱི་གཟའ་ཞིག་ཡིན་ཀྱང་དེས་ཉི་མའི་མཐའ་བསྐོར་ལ་བསྐྱོད་

པར་ལོ་ ༢༤༨ འགོར་གྱིན་ཡོད་པའི་ལོ་ ༢༠ ལ་སླེབས་པ་ན་མཚོ་རྒྱལ་ལ་ལྟོས་ན་ཉི་མ་

དང་ཐག་ཉེ་བར་ཡོད།

གཟའ་གཤིན་རྒྱལ་འདི་གཟའ་ཆེ་བ་བཞི་པོ་གང་དང་ཡང་མི་འདྲ་བར་ཡོད། དེ་

སྐམ་སའི་གཟའ་བཞི་ལས་ཉི་མ་དང་ཐག་ཆེས་རིང་བར་ཡོད། གཟའ་འདི་ནི་ཆུང་ཤོས་

ཡིན་ཞིང་དེའི་ཞེང་ཚད་ནི་གཟའ་དང་པོ་ལྷག་པའི་ཞེང་ཚད་ལས་ཕྱེད་ཙམ་ཡོད། དེའི་

གྲུབ་རྫས་ནི་མཚོ་རྒྱལ་ཀྱི་འཁོར་སྐར་ཆེ་ཤོས་ཊི་རི་ཊན་དང་འདྲ་བོ་ཡོད།

གཟའ་འདི་གསར་རྙེད་བྱུང་བ་ནས་བཟུང་སྟེ་ཉི་མའི་ཁྱིམ་རྒྱུད་ནང་གཟའ་འདི་

ལས་ཕྱི་རོལ་ཏུ་གཟའ་གཞན་ཡོད་མེད་ཀྱི་དྲི་བ་སླེབས་བཞིན་ཡོད། ད་ལྟ་བར་གཟའ་

ཆེས་ཆུང་ངུ་ཡིན་ན་མ་གཏོགས་གཟའ་གཞན་མེད་པར་ཡིད་ཆེས་བྱས། གལ་སྲིད་དེ་

ལྟར་ཡོད་ན་གཟའ་ཁྱིམ་ཉམས་ཞིབ་འཕྲུལ་ཆས་པཡེ་ནོར་སྟེ་གསར་བཏོད་པ་དང༌། 

ཝོ་ཡེ་ཇར་སྟེ་མཁའ་བསྐྱོད་འགྲུལ་པ་འཕྲུལ་ཆས་གཉིས་ཀྱི་རྒྱུ་ལམ་ནང་ཤུགས་རྐྱེན་

ཞིག་འབྱུང་བ་ལས་གསར་རྙེད་བྱུང་དགོས་པ་ལས་ད་ལྟ་ཕན་འབྱུང་མེད། འཕྲུལ་ཆས་

དེ་གཉིས་ཀྱིས་གཤིན་རྒྱལ་གྱི་སྐོར་ལམ་ལས་ཆེས་ཐག་རིང་བར་འགྲུལ་བཞུད་བྱས་

ཟིན་པ་ཡིན།

གཟའ་གཤིན་རྒྱལ་ནི་ཉི་མ་ལས་

ཐག་རིང་ཤོས་ཀྱི་གཟའ་དང༌། ཆུང་

ཤོས་ཤིག་ཡིན། དེ་ལ་འཁོར་སྐར་

ཆེ་རན་ Charon ཟེར་བ་ཞིག་ཡོད། 

དེ ་ནི ་གཤིན ་རྒྱལ་གྱི ་ཚད་དང་

བསྡུར ་ན ་ འཁོར ་སྐར ་ཆེ ན ་པོ ་

དམིགས་བསལ་བ་ཞིག་ཡིན། དེའི་

ཚད་ནི་གཤིན་རྒྱལ་གྱི་ཕྱེད་ཀའི་

ཚད་ལས་མང་བ་ཡོད།

གཟའ་གཤིན་རྒྱལ་སྐོར་དངོས་འབྲེལ་ཚད་གཞི།

ཉི་མ་ལས་ཆ་སྙོམས་རྒྱང་ཚད། ལེ་དབར་ས་ཡ་ ༣༦༦༦ ཡང་ན་ཀི་ལོ་མི་ཊར་ས་ཡ་ ༥༩༢༥ ཡང་ན་

སའི་གོ་ལའི་ཞེང་ཚད་ལས་ལྡབ་ ༣༩་༦ ཆེ་བ་ཡོད།

ལོ་གཅིག་གི་རིང་ཚད། སའི་གོ་ལའི་ལོ་ ༢༤༨ ཡིན།

ཉིན་མ་གཅིག་གི་རིང་ཚད། སའི་གོ་ལའི་ཉིན་ ༦་༤ ཡིན།

གཟའ་སྐར་དེའི་ཞེང་ཚད། ལེ་དབར་ ༡༤༢༣  ཡང་ན་ཀི་ལོ་མི་ཊར་ ༢༣༠༠ ཡང་ན་སའི་གོ་ལ་

ལས་ལྡབ་ ༠་༡༨ ཡོད།

འཐེན་ཤུགས་ཀྱི་ཚད། སའི་གོ་ལའི་འཐེན་ཤུགས་ལས་ལྡབ་ ༠་༠༦ ཡོད།

འཁོར་སྐར། གྲངས་གཅིག་ཡོད།

           



༄༅། །འཇིག་རྟེན་ཁམས་ཀྱི་ཆགས་རབས།

སི་ཊེ་ཧྥེན་ ཧའོ་ཀིང། Stephen Hawking༼༡༩༤༢--༽

སྔ་མོའི་དུས་ཤིག་ལ་སྙན་གྲགས་ཅན་གྱི་ཚན་རིག་པ་ཞིག་གིས་གཟའ་སྐར་

རིག་པའི་སྐོར་ལ་མི་མང་ལ་གཏམ་བཤད་ཅིག་བྱས་པ་རེད། འགའ་ཤས་ཀྱིས་ཁོང་ནི་ 

སྦཊི་རེནཌི་  རཱ་སེལ་ Bertrand Russell རེད་ཟེར། ཁོང་གིས་སའི་གོ་ལས་ཉི་མ་ལ་སྐོར་

བ་ཇི་ལྟར་བྱེད་ཚུལ་དང༌། ཡང་ཉི་མས་སྐར་ཚོགས་མང་པོ་འདུས་པའི་དགུ་ཚིགས་

ཀྱི་དབུས་ལ་སྐོར་བ་ཇི་ལྟར་བྱེད་ཚུལ་འགྲེལ་བཤད་བརྒྱབ་པ་རེད། གཏམ་བཤད་

མཇུག་བསྒྲིལ་བ་ན་ཚོགས་ཁང་གི་རྒྱབ་ངོས་ནས་རྨོ་རྒས་མོ་སྐུ་གཟུགས་ཆུང་ཆུང་

ཞིག་ཡར་བཞེངས་ནས་བརྗོད་རྒྱུར། ཁྱེད་ཀྱིས་ང་ཚོར་གང་བཤད་པ་དེ་དོན་མེད་

ཅིག་རེད། དྲང་མོར་བརྗོད་ན་སའི་གོ་ལ་འདི་ནི་རུས་སྦལ་ཆེན་པོ་ཞིག་གི་རྒྱབ་ལ་

བརྟེན་པའི་ཕྱ་ལེ་བའི་ས་གཞི་ཞིག་ཡིན། ཞེས་ཟེར། ཚན་རིག་པ་དེས་ལན་མ་བརྒྱབ་

གོང་འཛུམ་ཞིག་བསྟན་ནས་རུས་སྦལ་དེ་གང་གི་སྟེང་དུ་ལངས་ཡོད་དམ་ཞེས་དྲིས་

མ་ཐག རྨོ་རྒས་མོ་དེས་ཁྱོད་ནི་ཞེ་དྲག་སྤྱང་དྲུང་ལྡན་པའི་གཞོན་ནུ་ཞིག་རེད་འདུག 

འོན་ཀྱང་རུས་སྦལ་ཆེན་པོ་དེའི་འོག་གཞིར་རུས་སྦལ་ཁེངས་བསྡད་ཡོད་ཅེས་ཟེར།

མི་མང་ཆེ་བས་ང་ཚོའི་འཇིག་རྟེན་ཁམས་ཀྱི་རྣམ་པ་འདི་མཐའ་མེད་པའི་རུས་

སྦལ་གྱི་མཁར་བ་བྱས་པར་བཤད་པ་འདི་བྱབ་ཆུང་ཤིག་ཏུ་མཐོང་ཡང་ང་ཚོས་ག་རེ་

བྱས་ནས་དེ་ལས་ལྷག་པར་ཤེས་ཀྱི་ཡོད་བསམ་པ་ཡིན། ང་ཚོས་འཇིག་རྟེན་ཁམས་

ཀྱི་སྐོར་ལ་གང་ཤེས་སམ། ཇི་ལྟར་ཤེས་སམ། འཇིག་རྟེན་ཁམས་འདི་གང་ནས་འོང་

བ་དང། གང་དུ་སྐྱོད་ཀྱིན་ཡོད་དམ། འཇིག་རྟེན་ཁམས་འདི་ལ་ཐོག་མ་ཡོད་དམ། གལ་

སྲིད་ཡོད་ན་དེའི་ཚེ་འགྱུར་བ་གང་བྱུང་བ་ཡིན་ནམ། དུས་ཀྱི་རང་བཞིན་གང་ཡིན་

ནམ། དུས་དེ་མཐའ་མའི་མཐར་ཐུག་པ་ཡོད་དམ། ཉེ་ཆར་ཡ་མཚན་ཅན་གྱི་འཕྲུལ་

རིག་གསར་པ་མང་དག་ཅིག་དངོས་ཁམས་རིག་པའི་བརྟག་དཔྱད་ནང་ལོངས་སྤྱད་པ་

ལ་བརྟེན་ནས་དྲི་བ་མང་པོ་འདི་དག་ལས་ཁ་ཤས་ཤིག་ལ་ལན་རྒྱག་ཐུབ་པ་བྱུང། ཉིན་

ཞིག་དྲི་ལན་འདི་དག་སའི་གོ་ལས་ཉི་མར་སྐོར་བ་བྱེད་པ་ར་འཕྲོད་འཕེར་ངེས་གསལ་

པོ་ཞིག་ཏུ་འགྱུར་སྲིད། ཡང་ན་རུས་སྦལ་གྱི་ལྕོག་མཁར་དཔེ་བཞིན་ཏུ་འགྱུར་བ་ཡང་

སྲིད། དེ་གཉིས་གང་ཡིན་རུང་དུས་ཀྱི་འགྱུར་འགྲོས་ང་ཚོར་བརྡ་ལན་སྤྲོད་རྒྱུ་རེད།

སའི་གོ་ལའི་ངོས་དབྱིབས་ལ་དཔྱད་པ།

    ཡེ་ཤུའི་སྔོན་ལོ་ ༣༤༠ ནང་གྷི་རིག་གི་མཚན་ཉིད་རིག་པ་བ་ཨེ་རིསི་ཊོ་

ཊལ་ Aristotle གྱིས་ཁོང་གི་དེབ་ལྷ་ཡུལ་སྟེང་ལ་ཞེས་པའི་ནང་སའི་གོ་ལ་འདི་ངོས་

མཉམ་པའི་སྡེར་མ་ལྟ་བུ་མ་ཡིན་པར་སྒོར་དབྱིབས་ཅན་ཡིན་པར་ཡིད་ཆེས་འཕེར་

བའི་སྒྲུབ་བྱེད་གལ་ཆེན་གཉིས་བཀོད་ཡོད། དང་པོ་ནི། ཟླ་འཛིན་བྱུང་བའི་རྒྱུ་རྐྱེན་ནི་

སའི་གོ་ལ་འདི་ཉི་མ་དང་ཟླ་བ་གཉིས་ཀྱི་བར་དུ་སླེབས་པས་ཡིན་པར་ཤེས། སའི་གོ་

ལ་ཟླུམ་པོ་ཡིན་པའི་བདེན་དཔང་གཅིག་ནི་ཟླ་བའི་སྟེང་དུ་ཕོག་པའི་སའི་གོ་ལའི་གྲིབ་

མ་ནི་དུས་རྟག་ཏུ་སྒོར་མོ་ཡིན་པ་དེ་རེད། གལ་སྲིད་སའི་གོ་ལ་འདི་ཕྱ་ལེ་བའི་སྡེར་

མའི་དབྱིབས་ཅན་ཞིག་ཡིན་ན་དེའི་གྲིབ་མ་འདི་རིང་པོ་དང་འཇོང་འཇོང་ཞིག་ཡོང་རྒྱུ་

རེད། དེ་ལྟར་ཡོང་བ་ནི་སའི་གོ་ལའི་འོད་དེ་ཉི་མར་ཐད་ཀར་སླེབས་པ་ན་རྟག་ཏུ་ཉི་

འཛིན་འབྱུང་བའི་གནས་སྐབས་ཁོ་ནར་ཡིན། 

གཉིས་པ་ནི། གྷི་རིསིའི་ཡུལ་མི་ཚོས་འགྲུལ་བཞུད་བྱེད་སྐབས་ལྷོ་ཕྱོགས་ས་

ཁུལ་ནས་ནམ་མཁར་བལྟས་པ་ན་བྱང་གི་སྐར་མ་དེ་བྱང་ཕྱོགས་ནས་བལྟས་པ་ལས་

དམའ་བ་ཡིན་པར་ཤེས་རྟོགས་བྱུང༌། རྒྱུ་མཚན་ནི་བྱང་གི་སྐར་མ་དེ་བྱང་སྣེར་

ཆགས་ཡོད་པས་བྱང་ཕྱོགས་ཀྱི་ཉམས་ཞིབ་པའི་སྟེང་དུ་ཐད་ཀར་ཡོད་པར་སྣང་བ་

རེད། 

འོན་ཀྱང་སའི་གོ་ལའི་དཀྱིལ་ཐིག་ན་ Equoter གནས་པ་ཞིག་གིས་བལྟས་པ་

ན་བྱང་གི་སྐར་མ་དེ་གནམ་གྱི་མཐའ་མཚམས་ horizon ཤིག་ཏུ་ཡོད་པ་ལྟ་བུར་སྣང་བ་

ཡིན། ཨི་རྗིཔཊི་དང༌། གྷི་རིསི་ཡུལ་ལུང་གཉིས་ནས་ལྟ་སྐབས་བྱང་གི་སྐར་མ་གནས་

ས་ལ་ཁྱད་པར་ཡོད་པ་ལས་ཨེ་རིསི་ཊོ་ཊལ་གྱིས་སའི་གོ་ལའི་ཕྱིའི་མུ་ཁྱུད་ཚད་ནི་ 

སི་ཊེ་ཌི་ཡ་ stadia སྟེ་རྩེད་ར་ ༤༠༠༠༠༠ གྲངས་བཞི་འབུམ་ཅན་ལྟ་བུ་ཞིག་ཡིན་པར་

ཚོད་དཔག་བྱས། རྩེད་རའི་རིང་ཚད་ཇི་མ་ཇི་བཞིན་གང་ཡིན་མི་ཤེས་ཀྱང་དེ་ནི་ཧ་

ལམ་ཡ་ཌི་ ༢༠༠ སྐོར་ཡིན་སྲིད། ༼ཡ་ཌི་གཅིག་ནི་ཕུ་ཊུ་གསུམ་མམ་ ཨིན་ཅི་ ༣༦ སྐོར་ཡིན།༽ 

དེ་ལྟར་ན་ད་ལྟ་ངོས་འཛིན་བྱས་པའི་སའི་གོ་ལའི་ཚད་གཞི་དེ་ལས་ཨེ་རིསི་ཊོ་ཊལ་

གྱི་ཚད་དེ་ལྡབ་གཉིས་མང་བར་གྱུར་བ་རེད། གྷི་རིསིའི་ཡུལ་མི་ལ་སའི་གོ་ལ་སྒོར་མོ་

ཡིན་པའི་སྒྲུབ་བྱེད་གསུམ་པ་འགོད་རྒྱུ་ཡོད། 

དེ་ནི་རྒྱུ་མཚན་གང་གི་ཕྱིར་གནམ་གྱི་མཐའ་མཚམས་ཤིག་ནས་གྲུ་གཟིངས་

ཤིག་འོང་བ་ན་ཐོག་མར་གྲུ་རྣམ་མཐོང་ཞིང་དེ་ནས་གྲུའི་ཕྱི་སྒྲོམ་མཐོང་བ་ཡིན། ཞེས་

པ་འདི་ཡིན། 

ཊོ་ལེ་མིའི་འཇིག་རྟེན་ཆགས་རབས་མ་དཔེ།

ཨེ་རིསི་ཊོ་ཊལ་གྱི་བསམ་བློའི་ནང་སའི་གོ་ལ་འདི་གཡོ་མེད་ངང་གནས་པ་

དང༌། ཉི་མ་དང་ཟླ་བ། གཟའ་དང་སྐར་མ་རྣམས་ཀྱིས་དེའི་སྐོར་ལམ་སྒོར་མོའི་ནང་རྒྱུ་

བ་དེ་རེད། ཁོས་འདི་ལྟར་ཚོར་བའི་རྒྱུ་མཚན་ཐུན་མོང་མ་ཡིན་པ་ནི་སའི་གོ་ལ་འདི་

འཇིག་རྟེན་ཁམས་ཀྱི་དབུས་ན་གནས་པ་དང༌། དེའི་སྒོར་མོའི་བསྐྱོད་ཕྱོགས་ནི་ཡང་

དག་པ་ཡིན་པར་ཡིད་ཆེས་བྱས། ཁོའི་བསམ་འཆར་འདི་དུས་རབས་གཉིས་པའི་ནང་

ཊོ་ལེ་མིས་ Ptolemy འཇིག་རྟེན་ཁམས་ཆགས་རབས་ཀྱི་མ་དཔེ་ནང་རྒྱས་པར་བཀོད་

ཡོད། སའི་གོ་ལ་འདི་དབུས་ན་གནས་པ་དང༌། དེའི་མཐའ་འཁོར་ལ་ཟླུམ་གཟུགས་

ཅན་གྱི་ཁམས་བརྒྱད་ཡོད་པ་སྟེ། ཟླ་བ་དང༌། ཉི་མ། སྐར་མ། གཟའ་ལྷག་པ། པ་སངས། 

མིག་དམར། ཕུར་བུ། སྤེན་པ་བཅས་ཡིན། དེའི་ཚེ་གཟའ་ལྔ་ལས་རྙེད་ཐུབ་མེད་པས་

གཟའ་དེ་དག་བར་ཐག་ཆུང་བའི་སྐོར་ལམ་ཐོག་སྐྱོད་ཀྱིན་ཡོད། དེ་ནི་བར་སྣང་ལ་

ཉམས་ཞིབ་བྱས་པའི་རྙོག་འཛིང་ཅན་གྱི་རྒྱུ་སྐར་གྱི་ལམ་དེ་དག་ཚོད་དཔག་བྱེད་

ཆེད་ཡིན། གོ་ལའི་མཐའ་སྣེ་ན་བརྟན་སྐར་ཞིག་ཡོད་ཅིང༌། དེ་ནི་དུས་རྟག་ཏུ་ཟླུམ་

གཟུགས་ཅན་གྱི་ཁམས་དེ་དག་དང་ཉེ་བ་ཞིག་ཏུ་གནས་ཤིང༌། བར་སྣང་ཁམས་ན་

ཟླུམ་གཟུགས་དེ་དག་དང་མཉམ་དུ་སྐྱོད་ཀྱིན་ཡོད། གོ་ལའི་མཐའ་སྣེ་ཕན་ཆད་ལ་གང་

ཡོད་པ་དེ་གསལ་ཁ་ཞེ་དྲག་མེད་པས་དེ་ནི་མི་ཡི་ཉམས་ཞིབ་ཀྱི་ཆ་ཤས་སུ་མ་གྱུར་

པ་ཡིན་ངེས།

ཊོ ་ལེ ་མིའི ་མ་དཔེ ་

དེས་བར་སྣང་གི་གཟུགས་

ཁམས་དེ ་དག་གི ་གནས་

གཞི་རྟོགས་ཕྱིར་རྒྱུ་མཚན་

ལྡན་པའི་ལམ་ལུགས་ཞིག་

མཁོ་སྤྲོད་བྱས་པ་རེད། ཡིན་

ན ་ཡང་དེ ་དག་གི ་གནས་

གཞི་འཕྱུག་མེད་དུ་གཏན་

འབེབ་ཡོང་བའི་ཕྱིར་དུ་ཊོ་ལེ་

མིས་ཟླ་བ་འདི་མཚམས་རེ་སའི་གོ་ལ་དང་ལྡབ་གཉིས་ཀྱི་ཐག་ཉེ་བའི་ལམ་ཐོག་

དགོས་པའི་ཚོད་དཔག་བྱ་དགོས་བྱུང༌། དེ་ལྟར་ན་ཟླ་བ་དེ་མཚམས་རེ་ནམ་རྒྱུན་

ལས་ལྡབ་གཉིས་ཀྱི་ཆེ་བར་སྣང་རྒྱུ་རེད། ཊོ་ལེ་མིས་ནོར་འཁྲུལ་འདི་ངོས་ལེན་བྱས་

པ་རེད། ཁོའི་འཇིག་རྟེན་ཁམས་ཆགས་རབས་ཀྱི་མ་དཔེ་འདི་ཡོངས་གྲགས་མིན་

ཡང་སྤྱིར་ངོས་ལེན་བྱས་པ་རེད། ཡེ་ཤུ་ཆོས་བརྒྱུད་ཀྱིས་མ་དཔེ་འདི་གཞུང་ལུགས་

དང་མཐུན་པར་བསྙད་ནས་འཇིག་རྟེན་ཁམས་ཀྱི་པར་རིས་ཤིག་ཏུ་ངོས་ལེན་བྱས། 

མ་དཔེ་དེས་ཁོང་ཚོས་བརྟན་སྐར་ཕྱི་རོལ་གྱི་ཁམས་ན་ལྷ་ཡུལ་དང༌། དམྱལ་བ་ཡོད་

ཅེས་བརྗོད་ཆོག་པས་ཁེ་ཕན་ཆེན་པོ་ཡོད།

འཇིག་རྟེན་ཆགས་རབས་ཀྱི་མ་དཔེ་གཞན།

   འོན་ཀྱང་ཕྱི་ལོ་ ༡༤༡༥ ནང་པོ་ལེན་ཌི་ཡུལ་གྱི་ཆོས་དཔོན་ ནི་ཁོ་ལསི་ ཁོ་

པར་ནི་ཁོསི་ Nicholas Copernicus ཡིས་མ་དཔེ་ལས་སླ་བ་ཞིག་གྲོས་གཞིར་བཏོན། 

ཐོག་མར་ཁོང་གི་ཆོས་སྡེས་ལོག་སྤྱོད་པའི་ཞ་ནག་གཡོག་པར་འཇིགས་ནས་ཁོང་གི་

མ་དཔེ་དེ་མིང་མ་སྨྲོས་པར་དཔར་འགྲེམ་བྱས། ཁོང་གི་བསམ་བློའི་འཆར་སྒོ་ནི་ཉི་མ་

དེ་གཡོ་མེད་ངང་དབུས་སུ་གནས་པ་དང༌། སའི་གོ་ལ་དང༌། གཟའ་སྐར་གཞན་རྣམས་

ཀྱིས་ཉི་མའི་མཐའ་སྐོར་གྱི་སྐོར་ལམ་སྒོར་མོའི་ནང་རྒྱུ་བཞིན་པ་དེ་ཡིན། བསམ་ཚུལ་

འདི་གཙིགས་ཆེར་མ་བཟུང་པར་ལོ་བརྒྱ་ཕྲག་གཅིག་ཙམ་འདས། དེ་ནས་དངོས་

ཁམས་རིག་པ་བ་འཇར་མན་གྱི་མི་རིགས་ཇོ་ཧན་ནསི་ ཀེབ་ལར་ Johannes Kepler 

དང༌། ཨི་ཊ་ལིའི་མི་རིགས་གྷེ་ལི་ལིའོ་ གྷེ་ལི་ལི་ Galileo Galilei  གཉིས་ཀྱིས་ཁོ་པར་

ནི་ཁན་གྱི་ཉི་ཟླའི་འཁོར་ཕྱོགས་ཀྱི་འདོད་ཚུལ་དེ་རང་ཉིད་ཀྱིས་སྔར་ཉམས་ཞིབ་བྱས་

པའི་གྲུབ་དོན་དང་མི་མཐུན་ནའང༌། དེ་ལ་ཡོངས་གྲགས་སུ་རྒྱབ་སྐྱོར་བྱེད་འགོ་

བཙུགས། ཕྱི་ལོ་ ༡༦༠༩ ནང་ཨེ་རིསི་ཊོ་ཊལ་དང་ཊོ་ལེ་མིའི་འདོད་ཚུལ་ལ་ཉམས་ཉེས་

ཆེན་པོ་ཕོག ལོ་དེའི་ནང་གྷེ་ལི་ལིའོ་ཡིས་གསར་སྐྲུན་བྱས་པའི་རྒྱང་མཐོང་ཆེ་ཤེལ་

ལ་བརྟེན་ནས་མཚན་མོའི་ནམ་མཁར་ཉམས་ཞིབ་བྱ་འགོ་བརྩམས། ཁོས་གཟའ་ཕུར་

བུ་ལ་བལྟས་པ་ན་འཁོར་སྐར་ཆུང་ཆུང་ངམ། ཡང་ན་ཟླ་བ་ཁ་ཤས་ཤིག་གིས་དེར་

མཐའ་བསྐོར་བྱས་ནས་མཉམ་དུ་བསྐྱོད་པ་དེ་མཐོང་བ་རེད། འདིས་གང་བསྟན་པ་རེད་

ཅེ་ན། ཨེ་རིསི་ཊོ་ཊལ་དང་ཊོ་ལེ་མི་གཉིས་ཀྱི་བསམ་པ་ལྟར་བར་སྣང་ཁམས་ཀྱི་

གཟུགས་ཅན་ཐམས་ཅད་ཀྱིས་སའི་གོ་ལ་ལ་ཐད་ཀར་སྐོར་བ་བྱེད་མི་དགོས་པར་

བསྟན། དངོས་གནས་བཤད་ན་ད་དུང་ཡང་སའི་གོ་ལ་འདི་འཇིག་རྟེན་ཁམས་ཀྱི་

དབུས་ན་གཡོ་མེད་ངང་གནས་པ་དང༌། གཟའ་ཕུར་བུ་ལ་སྐོར་བ་བྱེད་པར་སྣང་བའི་

ཟླ་བ་དེ་སའི་གོ་ལའི་མཐའ་སྐོར་དུ་དཀའ་ཚེགས་ཆེ་བའི་ལམ་ཐོག་བསྐྱོད་སྲིད་པའི་

ཡིད་ཆེས་བྱེད་བཞིན་ཡོད། ཡིན་ན་ཡང་ ཁོ་པར་ནི་ཁསི་འདོད་ཚུལ་དེ་ཞེ་དྲག་ལས་

སླ་བ་ཡོད། དུས་དེར་ཇོ་ཧན་ནེསི་ ཀེབ་ལར་ Johannes Kepler གྱིས་ཁོ་པར་ནི་ཁསི་

འདོད་ཚུལ་ལ་བསྒྱུར་བཅོས་བཏང་ནས་རྒྱུ་སྐར་རྣམས་སྒོར་མོའི་ནང་དུ་སྐྱོད་ཀྱིན་

མེད་པ་དང༌། འཇོང་འཇོང་ནང་དུ་སྐྱོད་ཀྱིན་ཡོད་པའི་བསམ་འཆར་བཏོན། འཇོང་

དབྱིབས་ནི་མགོ་མཇུག་གཉིས་ནར་ནར་ཡིན་པ་གང་ཞིག་ལ་ལྟོ་བ་སྒོར་མོ་ཡིན། 

མཐའ་མར་ཁོའི་ཚོད་དཔག་དེ་ཉམས་ཞིབ་བྱས་པ་དང་མཐུན་པར་གྱུར་པ་རེད།

ནིའུ་ཊོན་གྱི་འདོད་ཚུལ་གྲགས་ཅན་ཏེ་འཐེན་ཤུགས་གྲུབ་དོན།

ཀེབ་ལར་ལ་མཚོན་ན་འཇོང་འཇོང་ཅན་གྱི་སྐོར་ལམ་དེ་འཕྲལ་དུ་ཚོད་དཔག་

བྱེད་པ་ཁོ་ན་དང་འགལ་འདུ་ཅན་ཞིག་ཏུ་ཁས་ལེན། གང་ཡིན་ཟེར་ན་འཇོང་འཇོང་གི་

དབྱིབས་དེ་སྒོར་མོ་དང་བསྡུར་ན་རྒྱུ་མཚན་མ་འདང་བའི་ཆ་ཡོད་པ་གསལ་པོ་ཡིན། 

འཇོང་འཇོང་གི་སྐོར་ལམ་དེ་ཁོང་གི་ཉམས་ཞིབ་ནང་འཚམ་པོ་ཡོད་པ་མཐོང་བ་ནི་

ཕལ་ཆེར་སྟེས་དབང་གིས་བྱུང་བ་ཞིག་ཡིན། གོང་གི་འཇོང་འཇོང་གི་སྐོར་ལམ་འདོད་

ཚུལ་དང༌། ཁོང་གིས་ཁབ་ལེན་ནུས་ཤུགས་དབང་གིས་རྒྱུ་སྐར་རྣམས་ཀྱིས་ཉི་མ་ལ་

སྐོར་བ་བྱེད་ཚུལ་བཤད་པ་གཉིས་མཉམ་དུ་སྒྲིག་ཐབས་མེད་པར་མཐོང༌། དེའི་སྐོར་

དུས་ཕྱིས་ ༡༦༨༢ ནང་ཨཡེ་སེཀ་ ནིའུ་ཊན་ Issac Newton གྱིས་ཁོང་གི་དཔེ་དེབ་རང་

བྱུང་རིག་པའི་གཞུང་ལུགས་ཀྱི་རྩིས་རིག་པའི་རྣམ་གཞག་ Mathematical Principles of 

Natural Philosophy ཅེས་པའི་ནང་གསལ་པོར་བཀོད་ཡོད། དེབ་འདི་ནི་ཕལ་ཆེར་

དངོས་ཁམས་རིག་པའི་གཞུང་ལུགས་ནང་ནས་ཆེས་གལ་ཆེ་ཤོས་ཀྱི་དཔེ་དེབ་ཅིག་

ཏུ་ངོས་འཛིན་བྱས་ཆོག དེའི་ནང་ནིའུ་ཊན་གྱིས་གཟུགས་ཅན་གྱིས་དུས་དང་བར་

སྣང་ཁམས་ན་ཇི་ལྟར་སྐྱོད་ཚུལ་སྐོར་ཁོ་ན་བཤད་པ་མ་ཡིན་པར་དེ་ལྟར་དཔྱད་པ་

བྱེད་སྐབས་སུ་ཉེ་བར་མཁོ་བའི་མགོ་རྙོག་ཅན་གྱི་རྩིས་རིག་པ་དེ་དག་ཀྱང་ཁོང་གིས་

གཏན་འབེབས་མཛད། དེའི་སྟེང་དུ་ནིའུ་ཊན་གྱིས་སྤྱི་ཡོངས་འཐེན་ཤུགས་ཀྱི་ཁྲིམས་

ཡིག་ཅིག་དགོས་ལུགས་བཏོན་པ་དེའི་ལུགས་ལྟར་ན་འཇིག་རྟེན་ཁམས་ཀྱི་ནང་རྒྱུ་

བའི་གཟུགས་ཅན་དེ་དག་འཐེན་ཤུགས་ཀྱི་དབང་གིས་ཕན་ཚུན་འཐེན་རེས་བྱེད་

ཅིང༌། གཟུགས་ཅན་དེ་དག་ལྗིད་ཚད་ཇི་ཙམ་ཆེ་བས་འཐེན་ཤུགས་ཆེ་བ་དང༌། ཕན་

ཚུན་ཐག་ཉེ་རུ་འགྲོ་གིན་ཡོད། ས་སྟེང་དུ་དངོས་པོ་ལྷུང་བ་དེ་ཡང་འཐེན་ཤུགས་དེའི་

རྐྱེན་གྱི་རེད། ཡོངས་གྲགས་བཤད་སྲོལ་ལ་ཤིང་ཏོག་ཀུ་ཤུས་ཁོང་གི་མགོར་ཕོག་པ་

དེས་ཁོང་ལ་སེམས་སྐུལ་ཐེབས་པ་རེད་ཟེར་བ་ནི་ཕལ་ཆེར་བདེན་པ་མིན། ནིའུ་ཊན་

གྱིས་དམིགས་པ་ལ་རྩེ་གཅིག་ཏུ་བསམ་བློ་གཏོང་བཞིན་པ་ན་འཕྲལ་རྐྱེན་ལ་ཤིང་

ཏོག་ཀུ་ཤུ་ལྷུང་བ་དེ་ལས་ཁོང་ལ་འཐེན་ཤུགས་ཀྱི་བསམ་ཚུལ་དེ་སླེབས་སོང་ཞེས་

གསུངས་ཡོད། ཁོང་གིས་མུ་མཐུད་ནས་ཁྲིམས་ལུགས་གཞིར་བཟུང་བརྗོད་དོན་

འཐེན་ཤུགས་ཀྱི་རྐྱེན་གྱིས་ཟླ་བས་སའི་གོ་ལའི་མཐའ་སྐོར་གྱི་སྐོར་ལམ་འཇོང་འཇོང་

ནང་བསྐྱོད་པ་དང༌། སའི་གོ་ལ་དང་གཟའ་སྐར་གཞན་རྣམས་ཀྱིས་ཀྱང་ཉི་མའི་མཐའ་

སྐོར་གྱི་སྐོར་ལམ་འཇོང་འཇོང་ཐོག་སྐྱོད་པ་རེད་ཅེས་ཟེར།

ཁོ་པར་ནི་ཁན་གྱི་མ་དཔེ་དེས་ཊོ་ལེ་མིའི་ནམ་མཁའི་ཁམས་ཀྱི་སྐོར་འདོད་

ཚུལ་དེ་བཀག་ནས་གཙང་སེལ་བཟོས་པ་དང་དུས་མཉམ་དུ་འཇིག་རྟེན་ཁམས་ལ་

རང་བྱུང་གི་མཐའ་མཚམས་ཡོད་པའི་འདོད་ཚུལ་དེ་ཡང་ཁེགས་པ་ཡིན། སའི་གོ་ལ་

འདི་རང་ལམ་ཐོག་ཏུ་སྐོར་སྐྱོད་བྱེད་པ་དེའི་རྐྱེན་གྱིས་བརྟན་སྐར་དེ་ཡང་ནམ་མཁར་

སྐོར་བ་བྱེད་པ་ལས་བརྟན་སྐར་གྱི་གནས་ས་དེར་འགྱུར་བ་མ་ཐེབས་པ་ལྟ་བུར་སྣང༌། 

དེ་ལ་བརྟེན་ནས་ང་ཚོས་རང་བཞིན་གྱིས་ཚོད་དཔག་བྱེད་ཐུབ་པ་ནི་བརྟན་སྐར་དེ་ང་

ཚོའི་ཉི་མ་དང་འདྲ་བའི་དངོས་པོ་ཞིག་ཡིན་ན་ཡང་ཆེས་ཐག་རིང་བ་ཞིག་ན་ཡོད།

ནིའུ་ཊན་གྱི་འཐེན་ཤུགས་གྲུབ་དོན་གཞིར་བཞག་ན་སྐར་མ་རྣམས་ཕན་ཚུན་

འཐེན་རེས་བྱེད་པ་ལ་བརྟེན་ནས་དེ་རྣམས་གཡོ་མེད་ངང་གནས་ཐབས་མེད་པར་

རྟོགས་པ་རེད། དོགས་པ་ནི་སྐར་མ་དེ་རྣམས་དུས་གཅིག་ཏུ་ཚང་མ་མཉམ་དུ་ལྷུང་

གིན་མ་རེད་དམ། ཕྱི་ལོ་ ༡༦༤༡ ནང་བསམ་བློ་སྨྲ་བ་གཙོ་བོའི་གྲས་ཡིན་པ་ རི་ཆཌི་ 

བྷེནཊེ་ལེ་ Richard Bentley ལ་སྤྲིངས་པའི་འཕྲིན་ཡིག་ནང་ནིའུ་ཊན་གྱིས་རྩོད་ལན་འདི་

ལྟར་བཀོད་ཡོད། གལ་སྲིད་བར་སྣང་ཁམས་མཐའ་དང་ལྡན་པ་ཞིག་ཡིན་ཞིང་སྐར་མ་

གྲངས་ཚད་ངེས་ཅན་ཞིག་ཡོད་ན་དེ་ལྟར་ཡོང་ངེས་རེད། ཡིན་ན་ཡང་གལ་སྲིད་དེ་

ལས་ལྡོག་སྟེ་སྐར་མ་གྲངས་མཐའ་མེད་པ་ཞིག་དང་བར་སྣང་མཐའ་མེད་པ་ཞིག་ཡིན་

ཞིང་བགོས་ཏེ་གནས་ཡོད་ན་དེ་ལྟར་འབྱུང་མི་སྲིད། གང་ཡིན་ཟེར་ན་སྐར་མ་དེ་

རྣམས་ལྷུང་སའི་གཞི་གཅིག་མེད་པས་སོ། །

རྩོད་པ་འདི་ནི་མཐའ་མེད་ཀྱི་སྐོར་བརྗོད་པ་ན་འཕྲད་ངེས་པའི་དཀའ་ངལ་གྱི་

དཔེ་མཚོན་ཞིག་ཡིན། མཐའ་མེད་པའི་འཇིག་རྟེན་ཁམས་ཀྱི་ནང་ས་ཕྱོགས་ཡིན་ཚད་

དབུས་སུ་བཞག་ཆོག་པ་ཡིན། གང་ཡིན་ཟེར་ན་ས་ཕྱོགས་དེའི་གཡས་གཡོན་ལ་

སྐར་མ་གྲངས་ལས་འདས་པ་ཡོད། དུས་ཕྱིས་ཁོ་ནར་ཤེས་རྟོགས་བྱུང་བའི་ལངས་

ཕྱོགས་འཛིན་མཚམས་ནི་འཇིག་རྟེན་མཐའ་དང་ལྡན་པའི་གནས་སྟངས་འདི་ཡིན། 

དེའི་ལུགས་ལ་སྐར་མ་ཚང་མ་ཕན་ཚུན་རེ་རེའི་ཕྱོགས་སུ་ལྷུང་བ་ན་དྲི་བ་ཞིག་འོང་

ངེས་པ་ནི། ས་ཕྱོགས་འདིའི་ཕྱི་རོལ་ན་ཆ་སྙོམས་ཀྱི་སྐར་མ་མང་པོ་ཞིག་བསྣན་ཚེ་

འགྱུར་བ་ཇི་ལྟར་འབྱུང་ངམ། ཞེས་པ་འདི་ཡིན། ནིའུ་ཊན་གྱི་ལུགས་གཞིར་བྱས་ན་

སྐར་མ་འཕར་མ་དེ་དག་གིས་ཐོག་མའི་སྐར་མ་ལ་འགྱུར་བ་གང་ཡང་བཟོ་མི་སྲིད་

པས་དེ་དག་མུ་མཐུད་དུ་མགྱོགས་པོའི་ངང་ལྷུང་རྒྱུ་རེད། ང་ཚོའི་འདོད་པ་བཞིན་སྐར་

མ་ཇི་ཙམ་མང་བ་བསྣན་ཀྱང་དེ་དག་ཚང་མ་གཅིག་སྟེང་དུ་གཅིག་འགྱེལ་རྒྱུ་རེད། ད་

གཟོད་ང་ཚོས་རྒྱུན་དུ་འཐེན་ཤུགས་དམ་པོ་ཡོད་པའི་འཇིག་རྟེན་ཁམས་འདི་མཐའ་

དང་མི་ལྡན་པ་ཞིག་ཏུ་ཡོང་མི་སྲིད་པ་ཤེས་རྟོགས་བྱུང་ཡོད།

དུས་རབས་ཉི་ཤུའི་ཡར་སྔོན་གྱི་སྤྱིར་བཏང་བསམ་བློ་གཏོང་ཕྱོགས་ལ་ཕྱིར་

བལྟས་བྱས་ན་ཡ་མཚན་ཅན་ཞིག་ཡིན། འཇིག་རྟེན་ཁམས་འདི་རྒྱ་བསྐྱེད་པ་དང་ཚུར་

འཁུམ་པ་གང་ཡིན་ལ་སུས་ཀྱང་དཔྱད་པ་བྱས་མེད། ཡོངས་གྲགས་ཀྱིས་ངོས་ལེན་

བྱེད་ཚུལ་ནི་གཅིག་བྱས་ན་འཇིག་རྟེན་ཁམས་འདི་གདོད་མ་ནས་འགྱུར་བ་མེད་པའི་

ངང་གནས་པ་དང༌། ཡང་ན་ད་ལྟ་ང་ཚོས་དོ་སྣང་བྱེད་པ་བཞིན་འཇིག་རྟེན་ཁམས་འདི་

འདས་པའི་དུས་ཚོད་ངེས་ཅན་ཞིག་ནང་གསར་དུ་བཟོས་པ་ཞིག་ཡིན། ཕྱོགས་སྔ་མ་

འདོད་པ་དག་ནི་འགྱུར་མེད་ཀྱི་རང་བཞིན་ཅན་ཞིག་ཁས་ལེན་འདོད་སྐྱེས་པ་དང༌། དེ་

ལྟར་ཁས་བླངས་ན་ཁོང་ཚོ་རྒས་ནས་མཐར་འཆི་རུང་སྣོད་ཀྱི་འཇིག་རྟེན་ཁམས་འདི་

མི་འཇིག་པ་དང་འགྱུར་བ་མེད་པའི་ངང་གནས་ཀྱི་རེད་སྙམ་ནས་བློ་བག་ཕབ་པ་ཡོང་

བའི་རྐྱེན་གྱིས་ཡིན་སྲིད།

ནིའུ་ཊན་གྱི་འཐེན་ཤུགས་ལྟ་གྲུབ་ཀྱིས་འཇིག་རྟེན་ཁམས་འདི་རང་སོར་མི་

གནས་པར་བསྟན་པ་ཤེས་པ་དག་གིས་ཀྱང་ལྟ་གྲུབ་དེས་འཇིག་རྟེན་ཁམས་འདི་རྒྱ་

བསྐྱེད་འགྲོ་སྲིད་པར་བསྟན་པ་བསམ་བློ་ཙམ་ལ་ཡང་འཁོར་མེད། དེའི་ཚབ་ཏུ་ཁོང་

ཚོས་འཐེན་ཤུགས་དེ་ཐག་ཧ་ཅང་རིང་བའི་ས་ན་ཕུད་ཤུགས་ཀྱི་ངོ་བོར་བསྒྱུར་ཐབས་

བྱས་ནས་ནིའུ་ཊན་གྱི་ལྟ་གྲུབ་དེ་བསྒྱུར་བཅོས་གཏོང་རྩིས་བྱས། འདིས་ཁོང་ཚོའི་རྒྱུ་

སྐར་སྐོར་སྐྱོད་སྐོར་ལ་ཚོད་དཔག་བྱེད་པ་དེར་གནོད་སྐྱོན་ཆེར་མི་ཐེབས་ཀྱང་སྐར་

ཚོགས་གྲངས་ལས་འདས་པ་རྣམས་ལྷན་ཅིག་ཏུ་གནས་སུ་བཅུག་ཡོད། དེ་ཡང་ཐག་

ཉེ་བའི་སྐར་མའི་བར་གྱི་འཐེན་ཤུགས་དང༌། ཆེས་ཐག་རིང་སྐར་མའི་བར་གྱི་ཕུད་

ཤུགས་གཉིས་ཆ་སྙོམས་སུ་གནས་ཡོད། ཡིན་ན་ཡང་ད་ལྟ་ང་ཚོས་དེ་ལྟ་བུའི་ཆ་

སྙོམས་ཀྱི་རང་བཞིན་དེ་མི་བརྟན་པར་གྱུར་པར་འདོད་ཀྱིན་ཡོད། དེའི་ཚུལ་ཡང་ས་

ཕྱོགས་འདྲ་མིན་ན་གནས་པའི་སྐར་མ་དེ་དག་ཇི་ཙམ་ཕན་ཚུན་ཐག་ཉེ་རུ་ཕྱིན་པ་ན་དེ་

དག་བར་གྱི་འཐེན་ཤུགས་དེ་ཆེ་རུ་སོང་བའི་སྟོབས་ཀྱིས་ཕུད་ཤུགས་ཀྱི་ནུས་པ་

བཅོམ་ནས་སྐར་མ་དེ་དག་མུ་མཐུད་དུ་ལྷུང་རྒྱུ་རེད། དེ་ལས་ལྡོག་སྟེ་གལ་སྲིད་སྐར་

མ་དེ་དག་ཕན་ཚུན་ཕྲན་བུ་ཐག་རིང་དུ་སོང་བ་ན་ཕུད་ཤུགས་དབང་ཆེ་བའི་སྟོབས་

ཀྱིས་དེ་དག་ཕན་ཚུན་རྒྱང་ཐག་ཇེ་རིང་དུ་གཏོང་བར་བྱེད།

འཇིག་རྟེན་ཁམས་མཐའ་མེད་ཅིང་གཡོ་མེད་ངང་གནས་པའི་འདོད་ཚུལ་ལ་

དགག་ལན་རྒྱག་མཁན་གཞན་ཞིག་ནི་འཇར་མན་ཡུལ་གྱི་མཚན་ཉིད་རིག་པ་བ་ ཧེན་

རིག་ ཨོལ་བྷསི་ Heinrich Olbers ཡིན་ཞིང༌། ཁོང་གི་འདོད་ཚུལ་དེ་ཕྱི་ལོ་ ༡༨༢༣ ལོར་

བྲིས་པ་ཞིག་ཡིན། དངོས་འབྲེལ་བྱས་ན་ནིའུ་ཊན་དང་དུས་མཉམ་པའི་ཚན་རིག་པ་

མང་པོས་འདོད་ཚུལ་དེ་ལ་དོགས་སློང་མཛད་ཡོད། ཨོལ་བྷསི་གྱི་རྩོམ་ཡིག་དེ་དགག་

ལན་གྱི་རྩོམ་ཐོག་མ་དེ་མ་ཡིན་མོད་དེ་ནི་ཡོངས་གྲགས་ཀྱི་རྩོམ་ཡིག་སྙན་གྲགས་ཆེ་

ཤོས་ཐོག་མ་དེ་ཡིན། དཀའ་ངལ་ནི་མཐའ་མེད་པའི་འཇིག་རྟེན་ཁམས་ཀྱི་ནང་སྣང་

ཡུལ་དུ་གྱུར་པའི་གཟུགས་མང་ཆེ་བ་སྐར་མ་ཞིག་གི་ངོས་ལ་སྣེ་ཐུག་རྒྱུ་ཡིན། རྒྱུ་

མཚན་དེ་ལྟར་ན་མཚན་མོའི་གནས་སྐབས་སུ་ཡང་ནམ་མཁའི་ཁྱོན་ཀུན་ལ་ཉི་མའི་

འོད་ཀྱིས་ཁྱབ་པ་བཞིན་གསལ་པོ་འབྱུང་དགོས་པའི་ཚོད་དཔག་བྱེད་པ་རེད། དེ་ལ་

ཨོལ་བྷསི་གྱི་དགག་ལན་རྒྱག་ཚུལ་ནི་ཐག་རིང་གི་སྐར་མའི་འོད་ནི་བར་དུ་གཟུགས་

ཅན་གཞན་ཆོད་པས་འཐེན་རྔུབ་བྱེད་པའི་རྐྱེན་གྱིས་མི་གསལ་བར་འགྲོ་བ་ཡིན། 

གལ་སྲིད་དེ་མི་གསལ་བར་གྱུར་པ་ན་བར་དུ་ཆོད་པའི་གཟུགས་ཅན་དེ་སྐར་མ་ལྟ་

བུའི་འོད་གསལ་བར་མ་གྱུར་བར་དུ་ཚ་དྲོད་འཕེལ་བར་འགྱུར། མཚན་མོའི་ནམ་

མཁའ་དེ་ཉིན་མོའི་འོད་བཞིན་གསལ་བར་གྱུར་པའི་མཐའ་སྡོམ་དེ་ལས་ཡོལ་བའི་

ཐབས་ལམ་ཉག་ཅིག་ནི། སྐར་མ་རྣམས་དུས་གཏན་དུ་འོད་འཕྲོ་བ་མ་ཡིན་པར་འདས་

པའི་དུས་ངེས་ཅན་ཞིག་ནས་འགོ་བཙུགས་པའི་ཚོད་དཔག་བྱ་རྒྱུ་དེ་རེད། དེ་འདྲ་

ཡིན་ན་གཅིག་བྱས་ན་འཐེན་རྔུབ་བྱེད་བཞིན་པའི་གཟུགས་ཅན་དེར་ད་དུང་ཡང་ཚ་

དྲོད་མེད་པ་དང༌། ཡང་ན་ཆེས་ཐག་རིང་བའི་སྐར་མའི་འོད་དེ་ང་ཚོར་ད་དུང་ཡང་

འབྱོར་མེད་པ་ཡིན། དེས་ང་ཚོར་དྲི་བ་ཞིག་རང་བཞིན་གྱིས་སླེབས་པ་ནི་ཐོག་མར་

རྒྱུ་རྐྱེན་གང་གིས་སྐར་མ་འབྱུང་བ་ཡིན་ནམ་ཞེས་པ་དེ་རེད།

ཆོས་ལུགས་ཀྱི་ཐེ་བྱུས།

འཇིག་རྟེན་ཁམས་ཐོག་མར་འགོ་བཙུགས་པའི་སྐོར་དུས་ཡུན་རིང་པོའི་སྔོན་

ནས་བགྲོ་གླེང་བྱས་ཡོད། གནའ་རབས་ཀྱི་འཇིག་རྟེན་ཆགས་ཚུལ་རིག་པ་བ་མང་པོ་

དང༌། རྗེའུ་དང༌། ཡེ་ཤུ། ཁ་ཆེ་ཆོས་བརྒྱུད་བཅས་ལ་གཞིར་བཞག་ན་འདས་པའི་

དུས་ཡུན་ངེས་ཅན་ཞིག་ལ་འཇིག་རྟེན་ཁམས་འདི་འགོ་བཙུགས་པ་ཡིན་ཟེར། དེ་ལ་

རྩོད་པ་ཞིག་འབྱུང་ངེས་པ་ནི་འཇིག་རྟེན་ཁམས་གནས་པའི་སྐོར་ལ་འགྲེལ་བཤད་

རྒྱག་པའི་ཆེད་དེའི་ཐོག་མའི་རྒྱུ་རྐྱེན་ནི་ངེས་པར་དགོས་པ་ཡིན། ཁྱེད་རང་གིས་

འཇིག་རྟེན་ཁམས་ཀྱི་ནང་བྱུང་བའི་དོན་རྐྱེན་དག་སྔ་མའི་རྒྱུ་རྐྱེན་འགའ་ཞིག་ལས་

བྱུང་བ་ཡིན་པར་རྟག་ཏུ་འགྲེལ་བཤད་རྒྱག་བཞིན་ཡོད། ཡིན་ན་ཡང་གལ་སྲིད་འཇིག་

རྟེན་ཁམས་ལ་ཐོག་མ་ཡོད་ན་ད་གཟོད་དེ་གནས་པའི་རྐྱེན་གྱི་སྐོར་འགྲེལ་བཤད་བྱ་

ཐུབ། སེནཊི་ ཨོ་གྷསི་ཊན་ St Augustine གྱིས་ཁོང་གི་དཔེ་དེབ་དཀོན་མཆོག་གི་རྒྱལ་

ས་ཞེས་པའི་ནང་རྩོད་པ་གཞན་ཞིག་བཀོད་ཡོད། ཁོང་གིས་མིའི་སྲིད་པའི་དཔལ་

ཡོན་གོང་འཕེལ་དུ་ཕྱིན་པའི་བྱ་བ་སུས་བརྩམས་པ་དང༌། དེའི་ཐབས་ལམ་སུས་

བསྐྲུན་པ་ང་ཚོས་ཤེས་བཞིན་ཡོད་ཅེས་ཟེར། མི་དང་དེ་བཞིན་དུ་འཇིག་རྟེན་ཁམས་

དག་དུས་ཡུན་རིང་པོ་དེ་ཙམ་སྔོན་ནས་བྱུང་མེད། ཡེ་ཤུའི་ཐོག་མའི་བྱུང་རབས་ཀྱི་

བསྟན་བཅོས་གཞིར་བཞག་ན་འཇིག་རྟེན་ཁམས་ཐོག་མར་བཟོས་བའི་དུས་ནི་ཡེ་ཤུ་

མ་ཤི་ཀ་མ་བྱོན་པའི་ལོ་ལྔ་སྟོང་གོང་ནས་ཡིན་པར་ཨོ་གྷསི་ཊན་གྱིས་ངོས་ལེན་བྱས། 

དེ་ནི་ངོ་མཚར་སྐྱེས་འོས་པ་ཞིག་ཡིན་ཏེ། ཁོང་གིས་བཤད་པ་དེ་ནི་འཁྱགས་པའི་

དུས་རབས་ཐ་མའི་རྫོགས་མཚམས་ཏེ་ཡེ་ཤུ་མ་ཤི་ཀ་མ་བྱོན་པའི་སྔོན་ལོ་ཆིག་ཁྲི་

སྐོར་དང་ཧ་ཅང་ཐག་མི་རིང་བ་ཞིག་ཡིན། གནའ་བོའི་དངོས་ཤུལ་ལ་དཔྱད་པའི་ཚན་

རིག་པ་ཚོས་དུས་དེར་མིའི་སྲིད་པའི་དཔལ་ཡོན་འགོ་བརྩམས་པར་བཤད།

ཕྱོགས་གཞན་ཞིག་ནས་བརྗོད་ན་ཨེ་རིསི་ཊོ་ཊལ་དང༌། གྷི་རིག་གི་མཚན་

ཉིད་རིག་པ་བ་མང་ཆེ་བས་དཀོན མཆོག་གིས་འཇིག་རྟེན་བཀོད་པའི་རྣམ་གཞག་དེ་

ལ་དགའ་མོས་མི་བྱེད་པ་ཡིན། གང་ཡིན་ཟེར་ན་དེའི་ནང་དཀོན་མཆོག་གི་ལྟ་གྲུབ་

མང་པོ་མཉམ་བསྲེ་བྱས་ཡོད། དེས་ན་ཁོང་ཚོས་མི་རིགས་དང་དེའི་སྣོད་ཀྱི་འཇིག་

རྟེན་ཁམས་དག་སྔར་ནས་གནས་པ་དང་གཏན་དུ་གནས་རྒྱུ་ཡིན་པར་ཡིད་ཆེས་བྱས། 

སྔ་རབས་པ་དག་གིས་གོང་གི་འཕེལ་རིམ་གྱི་སྐོར་ལ་བསམ་གཞིག་བྱས་ནས་རྩོད་

གླེང་བྱས་མྱོང༌། ཁོང་ཚོས་ཆུ་གློག་གི་དུས་རབས་སམ་རང་བཞིན་གྱི་འབྱུང་བ་

འཁྲུགས་པའི་རྐྱེན་ལས་སྲིད་པའི་དཔལ་ཡོན་འགོ་བཙུགས་ནས་མིའི་རིགས་རྒྱུད་མུ་

མཐུད་དར་བ་རེད་ཅེས་ལན་བཏབ།

འཇིག་རྟེན་ཁམས་ལ་ཐོག་མའི་དུས་དང་ཕྱོགས་ཀྱི་མཐའ་ཡོད་མེད་ཀྱི་དྲི་བ་

སྐོར་ལ་དུས་ཕྱིས་ཀྱི་མཚན་ཉིད་རིག་པ་བ་ ཨིམ་མ་ནུལ་ ཀནཊི་ Immanuel Kant 

གྱིས་ཁོང་གི་དཔེ་དེབ་རྒྱུ་མཚན་ཡང་དག་ལ་དཔྱད་པ་ Critique of Pure Reason ཞེས་

པའི་ནང་དཔྱད་པ་ཞིབ་ཕྲར་བྱས་ཡོད། ཕྱི་ལོ་ ༡༧༨༡ ནང་པར་སྐྲུན་བྱས་པའི་དེབ་འདི་

ནི་རྟོགས་དཀའ་བ་ཞིག་དང༌། དྲན་རྟེན་དུ་ངོས་བཟུང་ཆོག་པ་ཞིག་ཡིན། ཁོང་གིས་

དཔྱད་པ་འདི་དག་རྒྱུ་མཚན་ཡང་དག་གི་དོགས་པ་ཡིན་ཞེས་བརྗོད་ཐུབ་པའི་རྒྱུ་

མཚན་ནི། ཁོའི་བསམ་པར་འཇིག་རྟེན་ཁམས་ལ་ཐོག་མར་ཡོད་པའི་མཐུན་ཕྱོགས་

ཀྱི་ལྟ་བ་དང༌། དེ་དུས་གཏན་དུ་གནས་པར་འདོད་པའི་མི་མཐུན་ཕྱོགས་ཀྱི་ལྟ་བ་

གཉིས་ཀ་ལ་དོགས་པ་ཆ་སྙོམས་སུ་ཡོད། ཁོང་གིས་སྔ་མའི་ཕྱོགས་ལ་རྩོད་ཚུལ་ནི། 

གལ་སྲིད་འཇིག་རྟེན་ཁམས་ལ་ཐོག་མ་མེད་ན་དོན་རྐྱེན་གང་བྱུང་བའི་སྔ་རོལ་དུ་དུས་

ཐུག་མེད་དུ་ཡོད་དགོས་པས་དེ་ནི་ཁུངས་ལུང་མེད་པའི་གཏམ་ཞིག་ཡིན། ཕྱི་མའི་

ཕྱོགས་ལ་རྩོད་ཚུལ་ནི། གལ་སྲིད་འཇིག་རྟེན་ཁམས་ལ་ཐོག་མ་ཡོད་ན་དེའི་སྔ་རོལ་

གྱི་དུས་མཐའ་མེད་དུ་ཡོད་དགོས་པས་འཇིག་རྟེན་ཁམས་འདི་དུས་བྱེ་བྲག་པ་ཞིག་ཏུ་

འགོ་འཛུགས་བྱས་པའི་རྒྱུ་མཚན་གང་ཡིན། དངོས་འབྲེལ་བྱས་ན་ཕྱོགས་གཉིས་ཀ་

ལ་དོགས་པ་འགོད་ཚུལ་ནི་གཅིག་མཚུངས་ཡིན། དོགས་པ་དེ་གཉིས་ནི་འཇིག་རྟེན་

ཁམས་འདི་དུས་རྟག་ཏུ་གནས་ཡོད་མིན་ལ་མ་ལྟོས་པར་དུས་ནི་སྔར་ནས་གནས་

མུས་ཡིན་པའི་ཚོད་དཔག་ལ་གཞི་བཅོལ་བ་ཞིག་ཡིན། ང་ཚོས་འོག་ཏུ་ཤེས་ནུས་པ་

བཞིན་འཇིག་རྟེན་ཁམས་འདི་འགོ་མ་བཙུགས་པའི་སྔ་རོལ་དུ་དུས་ཀྱི་སྐོར་ལ་དཔྱད་

པ་ནི་དོན་མེད་ཅིག་ཡིན། འདི་ནི་ཨོ་གྷསི་ཊན་གྱིས་ཐོག་མར་ཐེར་འདོན་བྱས་པ་ཞིག་

ཡིན། ཨོ་གྷསི་ཊན་ལ་ དཀོན་མཆོག་གིས་འཇིག་རྟེན་ཁམས་འདི་མ་བཟོས་པའི་སྔ་

རོལ་དུ་གང་བྱས་ཡོད་དམ་ཞེས་དྲིས་པ་ན། ཁོང་གིས་ཐད་ཀར་ལན་མ་བཏབ་པར། དྲི་

བ་འགོད་མཁན་གང་ཟག་དེ་དག་གི་ཆེད་དུ་དམྱལ་བ་བཟོ་རྒྱུར་གྲ་སྒྲིག་བྱེད་བཞིན་

ཡོད་ཅེས་ཟེར། དེའི་ཚབ་ཏུ་ཁོང་གིས་དུས་ཞེས་པ་ནི་དཀོན་མཆོག་གིས་བཀོད་པའི་

འཇིག་རྟེན་ཁམས་ཀྱི་ཁྱད་ཆོས་ཤིག་ཡིན་པས་འཇིག་རྟེན་ཁམས་འདི་འགོ་མ་ཚུགས་

པའི་སྔ་རོལ་དུ་དུས་ཞེས་པའི་རྣམ་བཞག་མེད་ཅེས་ཟེར།

ཧབ་སྦལ་གྱི་གས་འཐོར་ཆེན་པོའི་རྣམ་གཞག

མི་མང་ཆེ་བས་འཇིག་རྟེན་ཁམས་འདི་གཡོ་བ་མེད་ཅིང་བརྟན་པའི་གཞི་

གཅིག་ཏུ་ཁས་ལེན་པའི་དུས་འདིར་དེ་ལ་ཐོག་མ་ཡོད་དམ་མེད་ཅེས་པའི་དྲི་བ་ནི་

མིའི་དབང་པོའི་སྤྱོད་ཡུལ་ལས་འདས་པའམ། ཆོས་ལུགས་ཀྱི་གནད་དོན་ཞིག་ཏུ་

མཐོང༌། འཇིག་རྟེན་ཁམས་འདི་སྔར་ནས་དུས་གཏན་དུ་གནས་པའི་ལྟ་གྲུབ་ལ་དཔྱད་

པ་བྱས་ན་ཚོས་དཔག་བྱེད་ནུས་པ་བཞིན་དུ་འཇིག་རྟེན་ཁམས་འདི་དུས་ངེས་ཅན་

ཞིག་ཏུ་གཡོ་བའི་འགོ་ཚུགས་པའི་སྐོར་ལ་ཡང་ཚོད་དཔག་བྱེད་ནུས། ཡིན་ན་ཡང་ 

ཕྱི་ལོ་ ༡༩༢༩ ནང་ཨེཌ་ཝིན་ ཧབ་སྦལ་ Edwin Hubble གྱིས་ལོ་རྒྱུས་ནང་བྱུང་མ་མྱོང་

བའི་དཔྱད་པ་འདི་ལྟར་བྱས་ཡོད། ཁྱེད་རང་གིས་བར་སྣང་ཁམས་སུ་ཕྱོགས་གང་དུ་

བལྟས་ནའང་བར་ཐག་རིང་བའི་སྐར་མའི་ཁྱུ་ཚོགས་སམ་དགུ་ཚིགས་དག་ང་ཚོ་ནས་

མྱུར་པོའི་ངང་ཕྱོགས་གཞན་དུ་སྐྱོད་བཞིན་ཡོད། མིང་ཚིག་གཞན་ཞིག་གི་ཐོག་བརྗོད་

ན་འཇིག་རྟེན་ཁམས་འདི་རྒྱ་བསྐྱེད་དུ་འགྲོ་བཞིན་ཡོད། དེ་ཡང་གནའ་སྔ་མོའི་དུས་སུ་

གཟུགས་ཅན་གྱི་དངོས་པོ་དེ་དག་ཐག་ཉེ་བོའི་ངང་མཉམ་དུ་གནས་པ་དང༌། དངོས་

འབྲེལ་བྱས་ན་ལོ་རབས་ས་ཡ་སྟོང་ཕྲག་བཅུའམ་ལོ་རབས་ས་ཡ་སྟོང་ཕྲག་ཉི་ཤུ་སྐོར་

གྱི་ཡར་སྔོན་ལ་གཟུགས་ཅན་གྱི་དངོས་པོ་དེ་དག་ཚང་མ་གཞི་གཅིག་ཏུ་གནས་པའི་

དུས་སུ་འཇིག་རྟེན་ཁམས་ཀྱི་མཐུག་ཚད་ཀྱི་མཐའ་འཇལ་དུ་མེད་པ་ཞིག་ཡིན། དེ་ལྟ་

བུའི་གསར་རྙེད་ཀྱིས་འཇིག་རྟེན་ཁམས་ཐོག་མ་ཡོད་མེད་ཀྱི་དྲི་བ་འདི་ཚན་རིག་གི་

ཁོར་ཡུག་ནང་འདྲེན་པ་ཡིན།

ཧབ་སྦལ་གྱིས་ཉམས་ཞིབ་དེས་སྔར་གས་འཐོར་ཆེན་པོའི་དུས་ཏེ་འཇིག་རྟེན་

ཁམས་ཆེས་ཤིན་ཏུ་ཆུང་བ་དང་མཐུག་ཚད་ཆེ་བའི་དུས་ཤིག་བྱུང་བར་བསྟན། 

གནས་སྟངས་དེ་ལྟ་བུ་གཞིར་བྱས་ན་ཚན་རིག་གི་སྒྲིགས་ཁྲིམས་དང་དེ་ལས་འབྱུང་

འགྱུར་ལ་ཚོད་དཔག་བྱེད་པའི་ནུས་པ་ཡོངས་རྫོགས་འཇིག་འགྲོ་བ་ཡིན། གལ་སྲིད་

དུས་དེའི་སྔ་རོལ་ཏུ་དོན་རྐྱེན་ཞིག་བྱུང་ཡོད་ཚེ་དེས་ད་ལྟའི་དུས་སུ་གང་བྱུང་བ་ལ་

ཕན་གནོད་ཐེབས་མི་ཐུབ་པས་སྔ་རོལ་གྱི་དོན་རྐྱེན་དེ་སྣང་མེད་དུ་བཞག་ན་འགྲིག 

གས་འཐོར་ཆེན་པོའི་དུས་རབས་ཀྱི་ཡར་སྔོན་སྐོར་ལ་ང་ཚོས་ལས་སླ་བོར་འགྲེལ་མི་

ཐུབ་པས་དུས་རབས་དེ་ནས་ང་ཚོས་དུས་ཞེས་པ་དེ་འགོ་བཙུགས་པ་རེད་བརྗོད་

ཆོག ནན་ཏན་བྱས་ནས་བརྗོད་རྒྱུར་དུས་འགོ་བཙུགས་པའི་སྐོར་འདི་གོང་དུ་དུས་ཀྱི་

སྐོར་བཤད་པ་དང་ཁྱད་པར་ཡོད། འགྱུར་མེད་ཀྱི་འཇིག་རྟེན་ཁམས་འདིའི་ནང་དུས་

ཀྱི་ཐོག་མ་ཞེས་པ་ནི་འཇིག་རྟེན་ཁམས་འདི་ལས་ཕྱི་རོལ་ན་གནས་པ་ཞིག་གིས་

བཙན་དབང་ཐོག་བཟོས་པ་ཞིག་ཡིན་དགོས་པས་ཐོག་མ་དེ་ལ་གཟུགས་ཅན་ཞིག་

ཡིན་དགོས་པ་གང་ཡང་མེད། ཁྱེད་ཀྱིས་འདས་པའི་དུས་ཤིག་གི་ནང་དཀོན་མཆོག་

གིས་འཇིག་རྟེན་ཁམས་འདི་བཟོས་པའི་ཚོད་དཔག་བྱེད་ཆོག ཕྱོགས་གཞན་ཞིག་

ནས་གལ་སྲིད་འཇིག་རྟེན་ཁམས་འདི་རྒྱ་བསྐྱེད་དུ་འགྲོ་བཞིན་ཡོད་ན་དེ་ལ་ཐོག་མ་

ཡོད་པའི་ཕྱིའི་རྒྱུ་མཚན་ཞིག་ཡོད་སྲིད། ཁྱེད་ཀྱིས་ད་དུང་ཡང་གས་འཐོར་ཆེན་པོ་

བྱུང་མ་ཐག་ཏུ་དཀོན་མཆོག་གིས་འཇིག་རྟེན་ཁམས་འདི་བཟོས་པའམ། དེའི་རྗེས་ཀྱི་

གས་འཐོར་ཆེན་པོ་དང་འདྲ་བའི་གནས་སྐབས་ཤིག་ལ་བཟོས་པ་རེད་ཅེས་ཚོད་

དཔག་བྱེད་ཆོག ཡིན་ན་ཡང་གས་འཐོར་ཆེན་པོ་མ་བྱུང་བའི་སྔ་རོལ་དུ་འཇིག་རྟེན་

ཁམས་འདི་གྲུབ་པའི་ཚོད་དཔག་བྱེད་ན་དོན་མེད་ཅིག་ཡིན། འཇིག་རྟེན་ཁམས་འདི་

རྒྱ་བསྐྱེད་དུ་འགྲོ་འཞིན་པ་རེད་ཟེར་བ་འདིས་འཇིག་རྟེན་བཟོ་བ་པོ་ཡོད་པ་བཀག་པ་

མ་ཡིན་ཀྱང་དེས་འཇིག་རྟེན་འདི་ག་དུས་གྲུབ་པའི་མཚམས་ཤིག་ཡོད་པ་བསྟན།

ཚན་རིག་གི་གྲུབ་དོན་སྐོར་ལ་དཔྱད་པ། Theory

འཇིག་རྟེན་ཁམས་ཀྱི་གནས་ལུགས་དང་དེ་ལ་ཐོག་མ་དང་མཐའ་མ་ཡོད་མེད་

སྐོར་ལ་བགྲོ་གླེང་བྱེད་པ་ལ་ཐོག་མར་ཚན་རིག་གི་གྲུབ་དོན་ Theory ཞེས་པ་གང་ཡིན་

གསལ་པོ་ཤེས་དགོས། ཁོ་བོས་དེའི་གོ་དོན་གོ་བདེ་བོའི་ངང་བྲི་ན་འདི་ལྟར། གྲུབ་

དོན་ཞེས་པ་ནི། འཇིག་རྟེན་ཁམས་མཚོན་པའི་མ་དཔེ་ཞིག་གམ་དེའི་ཆ་ཤས་ཚད་

ཅན་ཞིག་དང༌། ང་ཚོས་ཉམས་ཞིབ་བྱ་ཡུལ་དེ་ལ་མ་དཔེ་ནང་གི་གྲངས་ཚད་སྟོན་པའི་

ལམ་ལུགས་ཤིག་ལ་ཟེར། དེའི་དོན་གང་ཡིན་རུང་ང་ཚོའི་བློ་ཡུལ་ནང་ཁོ་ནར་འཆར་

ཐུབ་པ་ཙམ་ལས་བདེན་པར་གྲུབ་པ་གང་ཡང་མེད། གལ་སྲིད་གྲུབ་དོན་དེ་ལ་ཁྱད་

ཆོས་གཉིས་ཚང་ན་དེ་ཡང་དག་པ་ཡིན། དང་པོ་ནི། མ་དཔེ་ཁྱད་ཆོས་ཁ་ཤས་དང་

ལྡན་པ་ཞིག་མཚན་གཞིར་བྱས་ན་གང་ཉམས་ཞིབ་བྱ་ཡུལ་གྱི་དོན་དེ་འཁྲུལ་མེད་དུ་

སྟོན་ནུས་པ་དང༌། གཉིས་པ་ནི། འབྱུང་འགྱུར་གྱི་འབྲས་བུ་དེ་གང་འདྲ་འབྱུང་མིན་གྱི་

ཚོད་དཔག་བྱེད་ཐུབ་པ་འདི་ཡིན། དཔེར་ན། ཨེ་རིསི་ཊོ་ཊལ་གྱི་གྲུབ་དོན་ཏེ། འདུས་

བྱས་ཐམས་ཅད་ས་ཆུ་མེ་རླུང་གི་འབྱུང་བ་བཞི་ལས་གྲུབ་པ་ཡིན་ཞེས་པ་ནི་སྟབས་

བདེ་བོའི་བཤད་པ་ཞིག་ཡིན་ཀྱང་དེས་དམིགས་བསལ་འབྱུང་འགྱུར་གྱི་ཚོད་དཔག་

ངེས་ཅན་གང་ཡང་སྟོན་གྱིན་མེད། ཕྱོགས་གཞན་ཞིག་ནས་ནིའུ་ཊན་གྱི་འཐེན་

ཤུགས་གྲུབ་དོན་ནི་ལས་སླ་བའི་མ་དཔེ་ཞིག་ལ་གཞི་བཅོལ་ཡོད། དེའི་ནང་གཟུགས་

ཅན་དེ་དག་ཕན་ཚུན་ཚུར་མདུད་པ་ནི་ནུས་ཤུགས་དབང་གིས་ཡིན་ཞིང་ཤུགས་དེ་

ནི་གཟུགས་ཅན་དེ་དག་གི་གདོས་ཚད་དང༌། དེ་དག་བར་གྱི་རྒྱང་ཚད་ཉིས་བརྩེགས་

བྱས་པ་དང་ལྡོག་ཕྱོགས་ནས་འབྲེལ་མཚུངས་སུ་ཡོད། དེ་ལྟ་ནའང་དེས་ཉི་ཟླ་དང་རྒྱུ་

སྐར་སྐོར་ཕྱོགས་ལ་ཧ་ཅང་གི་ཞིབ་ཚགས་པོའི་ཚོད་དཔག་བྱ་ཐུབ།

ཕྱི་རོལ་ཡུལ་དང་འབྲེལ་བའི་གྲུབ་དོན་གང་ཡིན་རུང་དུས་རྟག་ཏུ་འཕྲལ་སེལ་

དང་ཚོད་དཔག་གཞིར་བྱས་པ་ཁོ་ན་ཡིན་གྱི་ཁྱེད་ཀྱིས་དུས་ནམ་ཡང་དེ་མཐར་ཕྱིན་

པར་ཁུངས་སྐྱེལ་མི་ཐུབ། བརྟག་དཔྱད་ཀྱི་གྲུབ་འབྲས་ཇི་ཙམ་མང་བ་ཁྱེད་ཀྱི་གྲུབ་

དོན་འགའ་ཞིག་དང་མཐུན་པར་སྣང་ནའང༌། ཁྱེད་ཀྱིས་དུས་ནམ་ཡང་རྗེས་ཀྱི་གྲུབ་

འབྲས་ནི་གྲུབ་དོན་དང་འགལ་ཟླར་འགྱུར་གིན་མ་རེད་ཅེས་གདེང་ཚོད་འཇོག་མི་

ཐུབ། ཕྱོགས་གཞན་ཞིག་ནས་བརྗོད་ན་ཁྱེད་ཀྱིས་ཉམས་ཞིབ་ཅིག་བྱས་པ་བརྒྱུད་

གྲུབ་དོན་གྱི་ཚོད་དཔག་དེ་དང་མི་མཐུན་པར་མཐོང་བ་ལ་བརྟེན་ནས་གྲུབ་དོན་དེ་

ཁུངས་དག་མིན་པ་ར་སྤྲོད་བྱེད་ཐུབ། ཚན་རིག་གི་ལྟ་གྲུབ་སྨྲ་བ་ཀལི་ པོ་པར་ Karl 

Popper གྱིས་ནན་བཤད་བྱེད་པ་བཞིན་གྲུབ་དོན་ལེགས་པོའི་ཁྱད་ཆོས་ནི། ཚོད་

དཔག་གི་གཞི་གང་ཞིག་ལ་མུ་མཐུད་ཉམས་ཞིབ་བྱས་པ་ན་ཚོད་དཔག་དེ་དག་རྫུན་

པ་དང་ཁུངས་བརྟན་མིན་པར་སྒྲུབ་ནུས་པ་ཞིག་དགོས། བརྟག་དཔྱད་གསར་པ་རེ་

བྱས་པ་ལས་ཚོད་དཔག་དེ་དང་མཐུན་པར་བྱུང་བ་ན་གྲུབ་དོན་དེ་གསོན་པོར་གནས་

པ་དང་ང་ཚོས་གྲུབ་དོན་དེར་ཡིད་ཆེས་ཆེ་རུ་འགྲོ་བཞིན་ཡོད། གལ་སྲིད་ཉམས་ཞིབ་

གསར་པ་བརྒྱུད་དེ་དང་མི་མཐུན་པར་མཐོང་བ་ན་ང་ཚོས་གྲུབ་དོན་དེ་དོར་བའམ་

བསྒྱུར་བཅོས་གཏོང་བ་གང་རུང་ཞིག་བྱེད་དགོས། གནས་སྟངས་དེ་ལྟ་བུ་མ་མཐའ་

ཡང་ཡོང་དགོས་པ་ཞིག་ཡིན། འོན་ཀྱང་ཁྱེད་ཀྱིས་ཉམས་ཞིབ་བྱེད་པོའི་ལག་རྩལ་ལ་

དུས་རྟག་ཏུ་བརྟག་དཔྱད་བྱེད་ཆོག 

ནིའུ་ཊན་དང༌། ཨཡེནྶི་ཊན་གཉིས་ཀྱི་གྲུབ་དོན་ཁྱད་པར།

བརྟག་དཔྱད་ཀྱི་བརྒྱུད་རིམ་ནང་གྲུབ་དོན་གསར་པ་ཞིག་བསྐྲུན་པ་ནི་དོན་

དངོས་ཐོག་སྔར་གྱི་གྲུབ་དོན་དེ་ལས་གྱེས་པ་ཤ་སྟག་ཡིན། དཔེར་ན། གཟའ་ལྷག་པ་

ལ་ཞིབ་ཚགས་པོས་ཉམས་ཞིབ་བྱས་པ་ན་དེའི་འགུལ་བསྐྱོད་དང་ ནིའུ་ཊན་གྱི་འཐེན་

ཤུགས་གྲུབ་དོན་ཀྱིས་ཚོད་དཔག་བྱས་པ་གཉིས་བར་ཁྱད་པར་ཕྲན་བུ་མངོན་ཐུབ། 

ཨཡེནྶི་ཊན་གྱི་རྟེན་འབྲེལ་ལྟ་གྲུབ་ཀྱིས་འགུལ་སྐྱོད་སྐོར་ཚོད་དཔག་བྱས་པ་དེ་ནིའུ་

ཊན་གྱི་ལྟ་གྲུབ་ལས་ཁྱད་པར་ཕྲན་བུ་ཡོད། ཨཡེནྶི་ཊན་གྱི་ཚོད་དཔག་བྱས་པ་དེ་

མིག་གིས་གང་མཐོང་བ་དང་མཐུན་ཤས་ཆེ་བ་དང༌། ཡང་ནིའུ་ཊན་གྱི་ཚོད་དཔག་

གིས་དེ་ལྟར་བྱེད་མི་ཐུབ་པ་གཉིས་ཀྱི་ཁྱད་པར་ལས་གྲུབ་དོན་གསར་པ་དེ་དོན་

དངོས་ཐོག་ར་འཕྲོད་ཕེར་ཆེ་བ་ཡིན་པར་བསྟན། འོན་ཀྱང་ང་ཚོས་ད་དུང་ནིའུ་ཊན་གྱི་

ལྟ་གྲུབ་དེ་བརྟག་དཔྱད་ཀྱི་དགོས་མཁོ་ཚང་མའི་ནང་བེད་སྤྱོད་བྱེད་བཞིན་ཡོད། གང་

ཡིན་ཟེར་ན་ང་ཚོས་ནམ་རྒྱུན་གདོང་ལེན་བྱེད་སའི་བརྗོད་གཞི་ནང་ཁོང་གི་ལྟ་གྲུབ་

ཀྱིས་ཚོད་དཔག་བྱས་པ་དེ་དང་སྤྱིར་བཏང་འབྲེལ་བ་གཉིས་ཀྱི་དབར་ཁྱད་པར་ཕྲན་

བུ་ལས་མཐོང་མི་ཐུབ། གཞན་ཡང་ཨཡེནྶི་ཊན་གྱི་ལྟ་གྲུབ་ལས་ནིའུ་ཊན་གྱི་དེ་ལག་

ལེན་བསྟར་སླ་བ་ཡོད་པས་ཁེ་ཕན་ཆེ་བ་ཡོད།

ཚན་རིག་གི་དམིགས་ཡུལ་གཙོ་བོ་ནི་འཇིག་རྟེན་ཁམས་ཡོངས་རྫོགས་ལ་

འགྲེལ་བཤད་བྱེད་ཐུབ་པའི་སྤྱི་ཁྱབ་གྲུབ་དོན་གཅིག་བསྐྲུན་རྒྱུ་དེ་རེད། འོན་ཀྱང་དོན་

དངོས་ཐོག་ཚན་རིག་པ་མང་ཆེ་བས་དཀའ་ཚེགས་ཅན་གྱི་དམིགས་ཡུལ་དེ་ཆ་

གཉིས་སུ་བགོས་ནས་ཐབས་ལམ་སྟེན་བཞིན་ཡོད། དེ་ཡང་དང་པོ་ནི། འཇིག་རྟེན་

ཁམས་འདི་དུས་ནས་དུས་སུ་འགྱུར་བ་ཇི་ལྟར་ཐེབས་པའི་སྐོར་ལ་ཁྲིམས་ལུགས་

ཤིག་བཟོ་རྒྱུ་དེ་ཡིན། གལ་སྲིད་ང་ཚོས་འཇིག་རྟེན་ཁམས་འདི་དུས་ཡུན་གཅིག་ལ་

གང་འདྲ་ཡོད་མིན་ཤེས་ན་ཁྲིམས་ལུགས་དེ་ཡིས་འཇིག་རྟེན་ཁམས་འདི་དུས་ཕྱིས་

གང་འདྲ་ཆགས་མིན་སྐོར་བཤད་རྒྱུ་རེད། གཉིས་པ་ནི། འཇིག་རྟེན་ཁམས་ཀྱི་ཐོག་

མའི་གནས་སྟངས་སྐོར་ཡིན། མི་འགའ་ཤས་ཀྱི་བསམ་བློའི་ནང་ཚན་རིག་གི་ལས་

འགན་ནི་ཕྱོགས་སྔ་མའི་ཐོག་ཡིན་ཞིང༌། ཕྱོགས་གཉིས་པ་ཐོག་མ་ཡོད་མེད་ནི་ཆོས་

ལུགས་སམ་ལྟ་གྲུབ་སྨྲ་བའི་ནང་ཕན་ཚུན་གྱི་གནད་དོན་ཞིག་ཏུ་ངོས་འཛིན་བྱས། 

ཁོང་ཚོས་དཀོན་མཆོག་གི་ནུས་པ་སྟོབས་ལྡན་ཡིན་པས་རང་རང་གང་འདོད་དུ་

འཇིག་རྟེན་ཁམས་འདི་བཟོས་པ་ཡིན་སྲིད་ཅེས་ཟེར། དེ་ལྟར་ཡིན་སྲིད་ཀྱང་ཁོས་

འཇིག་རྟེན་ཁམས་འདི་འཆར་གཞི་དང་ལམ་ལུགས་གང་ལ་ཡང་མ་བརྟེན་པར་བཟོ་

ཐུབ་ན་ཡང་ཁོས་ལམ་ལུགས་ངེས་ཅན་ཞིག་ལ་གཞིར་བཞག་ནས་འདི་བཟོས་པ་

ཡིན་པར་སྣང་བས་ཐོག་མར་གྲུབ་པའི་གནས་སྐབས་ལ་ཁྱབ་པའི་ལམ་ལུགས་ཤིག་

ཡོད་པ་ཚོད་དཔག་བྱས་ན་རྒྱུ་མཚན་དང་ལྡན་པ་ཞིག་ཡིན།

དེང་རབས་ཀྱིས་འཇིག་རྟེན་ཁམས་ཀྱི་སྐོར་ལ་དཔྱད་ཚུལ།

འཇིག་རྟེན་ཁམས་ཐམས་ཅད་དཀྱུས་གཅིག་ཏུ་འགྲེལ་ཐུབ་པའི་གྲུབ་དོན་

གཅིག་གསར་སྐྲུན་བྱེད་རྒྱུར་དཀའ་ངལ་ཆེན་པོ་ཞིག་ཏུ་མཐོང༌། དེའི་ཚབ་ཏུ་ང་ཚོས་

དཀའ་ངལ་དེ་དག་དུམ་བུར་བགོས་ནས་གྲུབ་དོན་རྣམ་གྲངས་མང་པོ་གསར་བཟོ་

བྱས། དེ་འདྲ་བའི་གྲུབ་དོན་ཕྱོགས་རེ་བ་རེ་རེས་ང་ཚོས་ཉམས་ཞིབ་བྱ་ཡུལ་སྡེ་ཚན་

ཕྱོགས་སོ་སོར་འགྲེལ་བཤད་བརྒྱབ་ནས་སྔོན་དཔག་བྱས་པ་དང༌། གྲངས་འདྲེན་ཁ་

ཤས་ཀྱི་འབྲས་བུ་སྣང་མེད་དུ་འཇོག་པའམ་འགའ་ཞིག་མཚོན་པར་བྱེད་ཀྱི་ཡོད། དེ་

འདྲའི་ལག་ལེན་བསྟར་ཕྱོགས་འདི་ནོར་འཕྲུལ་ཅན་ཞིག་ཡིན་སྲིད། གཞི་རྩའི་ཆ་ནས་

འཇིག་རྟེན་ཁམས་ཀྱི་གཟུགས་ཅན་ཐམས་ཅད་ཐམས་ཅད་ལ་ལྟོས་པ་ཡིན་ན་དེའི་ཆ་

ཤས་རྐྱང་པར་དཔྱད་པ་བྱས་པས་ཡོངས་རྫོགས་ཀྱི་དཀའ་ངལ་སེལ་བ་ལ་ཐག་ཉེ་རུ་

སླེབས་མི་སྲིད་པ་ཡིན། དེ་ལྟ་ནའང་འདས་པའི་དུས་ཚོད་ནང་ང་ཚོས་ཐབས་ལམ་དེའི་

ཐོག་བརྩོན་པ་ཆེན་པོས་གོང་འཕེལ་དུ་བཏང་ཡོད། ཚད་ལྡན་གྱི་དཔེ་མཚོན་གཅིག་ནི་

ནིའུ་ཊན་གྱི་འཐེན་ཤུགས་གྲུབ་དོན་དེ་ཡིན། དེས་གཟུགས་ཅན་གཉིས་བར་གྱི་འཐེན་

ཤུགས་དེ་དེ་གཉིས་ཀྱི་གདོས་ཚད་གྲངས་ཁོ་ན་ལ་ལྟོས་ནས་འཇོག་པ་ཡིན་གྱི་དེ་

གཉིས་བཟོ་བྱེད་ཀྱི་རྒྱུ་རྫས་གང་ཡིན་ལ་ལྟོས་ནས་མི་འཇོག་པ་ཡིན། དེའི་ཕྱིར་ཉི་མ་

དང་རྒྱུ་སྐར་རྣམས་ཀྱི་འཁོར་ལམ་བརྩི་བའི་ཆེད་དུ་དེ་དག་གི་ཆ་ཤས་དང༌། བཀོད་པ། 

གྲུབ་རྫས་ཀྱི་ལྟ་གྲུབ་དགོས་འཁོ་མེད་པ་ཡིན།

དེང་དུས་ཚན་རིག་པས་འཇིག་རྟེན་ཁམས་ཀྱི་སྐོར་ལ་འགྲེལ་བཤད་རྒྱག་པ་

ན་གཞི་རྩའི་ལྟ་གྲུབ་ཕྱོགས་རེ་བ་གཉིས་དང་འབྲེལ་གྱིན་ཡོད། དེ་དག་ནི་ཡོངས་ཁྱབ་

ཀྱི་རྟེན་འབྲེལ་ལྟ་གྲུབ་དང་ཤིན་ཏུ་ཕྲ་བའི་འཕྲུལ་རིག་གཉིས་ཡིན། དེ་དག་ནི་དུས་

རབས་འདིའི་ཕྱེད་སྟོད་ནང་ཤེས་རིག་གི་གྲུབ་འབྲས་ཆེ་ཤོས་དེ་ཡིན། ཡོངས་ཁྱབ་

རྟེན་འབྲེལ་རིག་པས་ འཐེན་ཤུགས་སྐོར་དང་འཇིག་རྟེན་ཁམས་ཀྱི་གཞི་རྒྱ་ཆེ་བའི་

དབྱིབས་བཀོད་འགྲེལ་བཤད་བརྒྱབ་ཅིང༌། དབྱིབས་བཀོད་དེ་ཡང་ཚད་འཇལ་ན་ལེ་

དབར་ ༼Mile མ་ཡེལ།༽ ཁ་ཤས་ནས་རྒྱ་ཆེ་བའི་སྤང་རྟེན་ཆེན་པོ་གཅིག་གི་༼༡༠༠༠་་་་

་་ཀླད་ཀོར་༢༤ཡོད་པའི་གྲངས་ཚད།༽ ཚད་དང་ལྡན་པའི་གཟུགས་ཅན་བར་ཡོད། ཕྱོགས་

གཞན་ཞིག་ནས་ཤིན་ཏུ་ཕྲ་བའི་འཕྲུལ་རིག་གིས་ཚད་ཤིན་ཏུ་ཆུང་བའི་དངོས་པོའི་

སྐོར་རྗོད་ཀྱིན་ཡོད། དེ་ཡང་ཨིན་ཅི་གཅིག་ལྟ་བུ་ཆ་ས་ཡར་བགོས་པའི་ཡང་ཆ་ས་

ཡར་བགོས་པའི་ཆ་གཅིག་གི་ཚད་དང་ལྡན་པའི་དངོས་པོ་ལྟ་བུ། འོན་ཀྱང་སྟབས་མ་

ལེགས་པ་ཞིག་ལ་གྲུབ་དོན་འདི་གཉིས་ཕན་ཚུན་ལྷན་ཅིག་ཏུ་མི་གནས་པར་མ་ཟད་དེ་

གཉིས་ཀ་གཅིག་མཚུངས་སུ་བདེན་མི་སྲིད། དེང་དུས་དངོས་ཁམས་རིག་པའི་ནང་

འབད་རྩོལ་བྱེད་ཡུལ་དང་རྩོམ་པ་པོ་རང་ཉིད་ཀྱི་དེབ་འདིའི་སྙིང་དོན་ནི་གོང་གི་ལྟ་

གྲུབ་གཉིས་ཟུང་དུ་འབྲེལ་བའི་ལྟ་གྲུབ་གསར་པ་སྟེ་ཤིན་ཏུ་ཕྲ་བའི་འཐེན་ཤུགས་ལྟ་

གྲུབ་འཚོལ་སྒྲུབ་བྱ་རྒྱུ་དེ་ཡིན། ང་ཚོ་ལ་ལྟ་གྲུབ་དེ་འདྲ་བ་ད་དུང་མེད་ལ་དེ་ལྟ་བུ་རྙེད་

པ་ལ་དུས་ཡུན་རིང་པོ་འགོར་བ་ཡང་སྲིད། ཡིན་ན་ཡང་ང་ཚོས་དེ་ལྟར་འབྱུང་ཆོག་

པའི་ཁྱད་ཆོས་མང་པོ་རྟོགས་ཟིན། 

གལ་སྲིད་ཁྱེད་ཀྱིས་འཇིག་རྟེན་ཁམས་འདི་རིམ་པ་འཆོལ་བ་མ་ཡིན་པར་

སྒྲིག་ཁྲིམས་ངེས་ཅན་ཞིག་གི་བཀོད་ཁྱབ་འོག་འབྱུང་བར་འདོད་ན་ཁྱེད་ཀྱིས་ཕྱོགས་

རེ་བའི་ལྟ་གྲུབ་རྣམས་མཉམ་དུ་བསྒྲིལ་ནས་ཡོངས་རྫོགས་ཆིག་སྒྲིལ་གྱི་གྲུབ་དོན་

ཅིག་འདོད་དགོས། དེས་འཇིག་རྟེན་ཁམས་ན་གནས་པའི་གཟུགས་ཅན་ཐམས་ཅད་

འགྲེལ་བཤད་བྱ་ཐུབ། ཡིན་ན་ཡང་དེ་ལྟ་བུའི་ཡོངས་རྫོགས་ཆིག་སྒྲིལ་གྱི་གྲུབ་དོན་

འཚོལ་བའི་བརྒྱུད་རིམ་ནང་གཞི་རྩའི་འགལ་བ་ལྟར་སྣང་གི་གནད་དོན་ཞིག་ཡོད། 

གོང་གི་ཚན་རིག་གྲུབ་དོན་སྐོར་གྱི་འཆར་ཚུལ་དེས་ང་ཚོ་ནི་རིགས་པའི་རྗེས་འབྲང་

གི་གང་ཟག་སྟེ་འཇིག་རྟེན་ཁམས་ཀྱི་སྐོར་ལ་གང་འདོད་དུ་རང་དབང་གི་སྒོ་ནས་

ཉམས་ཞིབ་བྱས་པ་མ་ཟད། ང་ཚོས་གང་མཐོང་བ་དེ་ལས་རིགས་པ་དང་ལྡན་པའི་

གྲུབ་དོན་འཚོལ་མཁན་ཞིག་ཡིན་པར་བསྟན། དེ་ལྟ་བུའི་ལས་འཆར་བརྒྱུད་རིམ་ནང་

ང་ཚོས་འཇིག་རྟེན་ཁམས་ལ་དབང་སྒྱུར་མཁན་གྱི་སྒྲིག་ཁྲིམས་ཡོད་པར་འདོད་པའི་

ཕྱོགས་ལ་ཡར་རྒྱས་ཀྱིས་ཐག་ཉེ་རུ་ཕྱིན་པའི་ཚོད་དཔག་བྱས་ན་རྒྱུ་མཚན་དང་ལྡན་

པ་ཡིན། གལ་སྲིད་ཡོངས་རྫོགས་ཆིག་སྒྲིལ་གྱི་གྲུབ་དོན་དེ་དངོས་འབྲེལ་ཡོད་ན་

དེས་ཕལ་ཆེར་ང་ཚོའི་བྱ་བ་ལ་ཐག་གཅོད་སྲིད། གྲུབ་དོན་དེས་ང་ཚོས་གང་འཚོལ་

རྒྱུའི་གྲུབ་འབྲས་གཏན་ལ་འབེབ་རྒྱུ་རེད། གྲུབ་དོན་དེས་ང་ཚོས་རྒྱུ་མཚན་དཔྱད་པ་

ལས་བྱུང་བའི་མཐའ་སྡོམ་འགྲིག་པ་དེ་ཐག་གཅོད་གང་འདྲ་བྱས་སམ། དེས་ང་ཚོས་

མཐའ་བསྡོམས་ནོར་བ་དེ་གཅིག་མཚུངས་སུ་ཐག་གཅོད་བྱེད་མི་སྲིད་དམ། ཡང་ན་

མཐའ་བསྡོམས་གང་ཡང་མེད་པ་ཞིག་བསྟན་སྲིད་དམ།

དཀའ་ཚེགས་ཅན་གྱི་གནད་དོན་འདི་ལ་ཁོ་བོས་ལན་གཅིག་འདེབས་ཐུབ་པ་

ནི་ཌར་ཝིན་གྱི་རང་བྱུང་གི་འདེམ་སྒྲུག་གི་ལྟ་གྲུབ་ལ་གཞི་བཅོལ་བ་ཞིག་ཡིན། ལྟ་

གྲུབ་དེའི་བརྗོད་གཞི་ནི། རང་ཉིད་སྐྱེ་འཕེལ་བྱེད་པའི་སྲོག་ཆགས་ཀྱི་ཚོགས་པ་གང་

འདྲ་ཞིག་གི་ནང་དུའང་སྲོག་ཆགས་སྒེར་སོ་སོ་ལ་རིགས་རྒྱུན་སྐྱེ་འཕེལ་བྱེད་པའི་

རྫས་དང་གསོ་སྐྱོང་ཐད་ཁྱད་པར་ཡོད། ཁྱད་པར་དེ་དག་གི་རྐྱེན་ལས་རིགས་ཁ་ཤས་

ལ་རང་གི་ཉེ་འཁོར་གྱི་སྣོད་ཀྱི་འཇིག་རྟེན་སྐོར་ལ་འགྲེལ་བཤད་ཐག་ཆོད་པོའི་ངང་

བྱེད་ནུས་པ་དང༌། ལས་ཀ་གང་ཡིན་གཞན་ལས་ལེགས་པ་བྱེད་ནུས་པ་ཡིན། མི་

རིགས་དེ་དག་འཚོ་གནས་དང༌། རིགས་རྒྱུད་སྐྱེ་འཕེལ་བྱེད་རྒྱུ་ལས་སླ་བ་དང༌། དེ་

དག་གི་བྱ་སྤྱོད་དང༌། བསམ་བློ་གཏོང་ཕྱོགས་ཀྱི་དཔེ་བཟང་དེས་རིགས་གཞན་དབང་

དུ་བསྡུ་ངེས་ཡིན། རིག་སྟོབས་དང་ཚན་རིག་གི་གསར་རྙེད་ཀྱི་དངོས་པོ་ལ་བརྟེན་

ནས་འཚོ་གནས་བརྟན་པ་ལ་ཕན་ཐོགས་འབྱུང་གི་རེད་ཅེས་གནའ་སྔ་མོར་དེ་ལྟར་

བཤད་པ་ནི་ངོ་མ་བདེན་པ་རེད། ད་ལྟ་གནས་སྟངས་དེ་མུར་ཡོད་ཟེར་བ་ནི་བདེན་པ་

རང་མིན། ང་ཚོའི་ཚན་རིག་གི་གསར་རྙེད་དངོས་པོས་ང་ཚོ་ཚང་མ་གཏོར་བཤིག་

གཏོང་བ་ཡང་སྲིད། གལ་སྲིད་དེ་ལྟར་མ་བྱས་ནའང་ཡོངས་རྫོགས་ཆིག་སྒྲིལ་གྱི་གྲུབ་

དོན་དེས་ང་ཚོའི་འཚོ་གནས་ཀྱི་གོ་སྐབས་ལ་ཕན་ཐོགས་དེ་ཙམ་མི་བྱེད་པའང་སྲིད། 

གལ་སྲིད་འཇིག་རྟེན་ཁམས་འདི་གོ་རིམ་དང་མཐུན་པར་བྱུང་ཡོད་ཚེ་རང་འབྱུང་

འདེམ་སྒྲུག་གིས་ང་ཚོར་བྱིན་པའི་རྒྱུ་མཚན་དཔྱད་པའི་ནུས་པ་ལ་བརྟེན་ནས་ཡོངས་

རྫོགས་ཆིག་སྒྲིལ་གྲུབ་དོན་བཙལ་ཆོག དེ་ལྟར་བྱུང་ན་ང་ཚོ་མཇུག་སྡོམ་ནོར་བ་ཞིག་

ཏུ་སླེབས་མི་སྲིད།

ང་ཚོ་ལ་སྔོན་ཚུད་ནས་ཡོད་པའི་ཕྱོགས་རེ་བའི་གྲུབ་དོན་དེ་དག་ལ་བརྟེན་

ནས་ཤིན་ཏུ་གལ་འགངས་ཆེ་བའི་གནས་སྐབས་ཕུད་པའི་གནས་སྟངས་གཞན་ཚང་

མའི་ནང་ཚོད་དཔག་འཁྲུལ་མེད་དུ་བྱེད་ནུས། རྒྱུ་མཚན་དེ་ལ་བརྟེན་ནས་འཇིག་རྟེན་

ཁམས་ཀྱི་མཐར་ཐུག་གྲུབ་དོན་འཚོལ་རྒྱུར་དོན་དངོས་ཐོག་དཀའ་ལས་ཁག་ཏུ་ཕྱིན་

ཡོད། གོང་གི་རྟེན་འབྲེལ་གྲུབ་དོན་དང་ཤིན་ཏུ་ཕྲ་བའི་གྲུབ་དོན་གཉིས་ཀའི་ཕྱོགས་ལ་

བེད་སྤྱོད་བྱ་འོས་པའི་སྒྲུབ་བྱེད་གཅིག་མཚུངས་ཤིག་ཡོད་ན་དགེ་མཚན་ཆེ་བར་

མཐོང་ནས་རྡུལ་ཕྲན་ནུས་ཤུགས་དང་གསར་གཏོད་རང་བཞིན་གྱི་ཤིན་ཏུ་ཕྲ་བའི་

གློག་རྡུལ་གཉིས་པོ་བསླངས་པ་རེད། བྱས་ཙང་ཡོངས་རྫོགས་གཅིག་སྒྲིལ་གྲུབ་དོན་

གསར་རྙེད་བྱུང་ནའང་ང་ཚོའི་མི་རིགས་ཀྱི་འཚོ་གནས་ལ་ཕན་ཐོགས་ཡོང་བའི་ངེས་

པ་མེད་ལ། ང་ཚོའི་མི་ཚེ་འགྲོ་སྟངས་ལ་གནོད་སྐྱེལ་བའི་ངེས་པའང་མེད། ཡིན་ན་

ཡང་མིའི་དཔལ་ཡོན་དར་འགོ་ཚུགས་པ་ནས་བཟུང་སྟེ་ཆེས་ཐག་རིང་ན་ཡོད་པ་དང་

འགྲེལ་དཀའ་བའི་གནས་སྟངས་རྣམས་མཐོང་སྐབས་ད་དུང་འདོད་པ་མ་ཚིམས་པར་

འཛམ་གླིང་ཕྱི་རོལ་ན་ཆགས་པའི་བང་རིམ་རྣམས་ཤེས་རྒྱུར་འདོད་པ་སྐྱེས་ཡོད། 

དེང་སང་ང་ཚོས་ད་དུང་ཡང་ཤེས་འདོད་པ་ནི་ང་ཚོ་འཛམ་གླིང་འདིར་གང་གི་ཕྱིར་

འོང་བ་ཡིན། གང་ནས་འོང་བ་ཡིན་ཞེས་པ་འདི་ཡིན། འགྲོ་བ་མིའི་རིགས་ཀྱི་ཤེས་བྱ་

ཡོན་ཏན་ཕྱོགས་ལ་ཤེས་འདོད་ཤུགས་ཆེར་ཡོད་པ་དེས་ང་ཚོའི་དམིགས་ཡུལ་

ཕྱོགས་ལ་མུ་མཐུད་འཚོལ་སྙེག་བྱེད་བཞིན་ཡོད་པ་ར་འཕྲོད་ཐུབ། ང་ཚོའི་དམིགས་

ཡུལ་ནི་ད་ལྟ་ང་ཚོ་གནས་བཞིན་པའི་འཇིག་རྟེན་ཁམས་ཀྱི་སྐོར་ལ་འགྲེལ་བཤད་ཆ་

ཚང་བ་བརྒྱབ་ཐུབ་པ་བྱ་རྒྱུ་དེ་ཡིན།

ཉིང་བསྡུས།

༡༽ ཡེ་ཤུའི་སྔོན་ལོ་ ༣༤༠ ཡར་སྔོན་ལ་གྷི་རིག་གི་མཚན་ཉིད་རིག་པ་བ་ ཨེ་རིསི་ཊོ་ཊལ་གྱིས་

སའི་གོ་ལ་འདི་ངོས་མཉམ་པའི་གཞི་ཡིན་པའི་སྒྲུབ་བྱེད་ཡང་དག་གཉིས་བཀོད་ཡོད།

༢༽ ཨེ་རིསི་ཊོ་ཊལ་དང༌། ཊོ་ལེ་མི་གཉིས་ཀྱིས་སའི་གོ་ལ་འདི་དབུས་དུ་གཡོ་མེད་ངང་གནས་ཤིང་

འདི་ལ་རིམ་པ་བརྒྱད་ཀྱིས་མཐའ་བསྐོར་བར་བཤད། དེའི་ཚེ་གཟའ་ལྔ་རྙེད་ཟིན་ཅིང་དེའི་སྟེང་

དུ་ཉི་མ་དང༌། ཟླ་བ། སྐར་མ་གསུམ་བསྣན་པས་བརྒྱད་ཡིན།

༣༽ ཕྱི་ལོ་ ༡༥༡༤ ལོར་པོ་ལེན་ཌི་ཆོས་དཔོན་ ཁོ་པར་ནི་ཁསི་ཡིས་ཡེ་ཤུའི་ཆོས་བརྒྱུད་ཀྱིས་ངོ་

ལོག་པའི་ཞ་མོ་གཡོགས་པར་འཇིགས་ནས་མཚན་མ་སྨྲོས་པར་མངོན་ཆུང་ངང་ཉི་མ་དབུས་

སུ་གནས་ཤིང་སའི་གོ་ལ་དང་གཟའ་སྐར་གཞན་རྣམས་ཀྱིས་མཐའ་བསྐོར་བར་བཤད།

༤༽ ཕྱི་ལོ་ ༡༦༨༧ ལོར་ནིའུ་ཊན་གྱིས་རང་བྱུང་རིག་པའི་གཞུང་ལུགས་ཞེས་པའི་དཔེ་དེབ་ནང་

འཐེན་ཤུགས་ཀྱི་ནུས་པ་ལ་བརྟེན་ནས་འཇིག་རྟེན་ཁམས་ན་གཟའ་སྐར་རྣམས་ཇི་ལྟར་རྒྱུ་བའི་

སྐོར་རྩིས་རིག་པའི་ཐོག་ནས་འགྲེལ་བཤད་གསལ་བར་བྱས།

༥༽ ཕྱི་ལོ་ ༡༩༣༩ ལོར་ཨེཌ་ཝིན་ ཧབ་སྦལ་གྱིས་ཉམས་ཞིབ་གྲགས་ཅན་ཞིག་བྱས་པའི་སྙན་ཐོ་

ནང་འཇིག་རྟེན་ཁམས་འདི་སྔར་གས་མཐོར་ཆེན་པོ་བྱུང་བ་ལ་བརྟེན་ནས་གྲུབ་ཅིང་དེ་མུ་

མཐུད་རྒྱ་བསྐྱེད་འགྲོ་བཞིན་པར་བཤད།

༦༽ ཨ་ཡེནྶི་ཊན་གྱི་རྟེན་འབྲེལ་རིགས་པ་དང་ནིའུ་ཊན་གྱི་འཐེན་ཤུགས་གྲུབ་དོན་གཉིས་བར་ཁྱད་

པར་ཕྲན་བུ་ཡོད།

༧༽ དེང་དུས་ཀྱི་ཚན་རིག་པས་འཇིག་རྟེན་ཆགས་རབས་ཀྱི་སྐོར་ལ་རིགས་པ་གཉིས་ཀྱི་སྒོ་ནས་

འགྲེལ། དེ་ཡང་རྟེན་འབྲེལ་རིགས་པ་དང་ཤིན་ཏུ་ཕྲ་བའི་འཕྲུལ་རིག་གཉིས་ཡིན། །     ། །



འདྲ་གཤུ་མ། The Replicators

རི་ཆཌ་ ཌའོ་ཀིན་ Richard Dawkins  ༼༡༩༤༡--༽

ཐོག་མར་རྒྱས་སྤྲོས་མེད་པའི་ངང་བརྗོད་རྒྱུ་ཡིན། དེ་ཡང་ཉམ་ཆུང་བའི་

འཇིག་རྟེན་ཁམས་འདི་ཐོག་མར་ཇི་ལྟར་འགོ་བརྩམས་ཚུལ་འགྲེལ་བཤད་རྒྱག་རྒྱུ་དེ་

དཀའ་མོ་ཞིག་ཡིན། སྐྱེ་བོ་གཞན་ཚང་མས་མོས་མཐུན་བྱེད་པ་ལྟར་ཁོ་བོས་ཀྱང་ཚེ་

སྲོག་གམ། ཚེ་སྲོག་གི་རྩོམ་གཞི་གྲུབ་རྫས་དག་གློ་བུར་དུ་ཇི་ལྟར་མངོན་དུ་གྱུར་པ་

དང༌། གོ་བགོས་པ། མགོ་རྙོག་ཅན་གྱི་གོང་བུ་ཆགས་རིམ་རྣམས་འགྲེལ་བཤད་རྒྱག་

རྒྱུར་དེ་བས་དཀའ་བ་ཞིག་ཡིན་པ་ངོས་འཛིན་བྱེད་ཀྱི་ཡོད། ཌར་ཝིན་གྱིས་གསར་

བཏོད་བྱས་པའི་རང་བྱུང་འདེམ་སྒྲུག་ལ་བརྟེན་པའི་འགྲོ་བ་འཕེལ་རིམ་གྱི་ལྟ་གྲུབ་ནི་

ངོ་མཚར་ལྡན་པ་ཞིག་ཡིན། གང་ཡིན་ཟེར་ན་དེས་ཉམ་ཆུང་བའི་རིགས་རྫས་རྣམས་

མགོ་རྙོག་ཅན་གྱི་གོང་བུའི་ངོ་བོར་ཇི་ལྟར་བསྒྱུར་བའི་ཐབས་ལམ་དང༌། གོ་རིམ་མེད་

པའི་རྡུལ་ཕྲན་དེ་དག་མཉམ་དུ་འདུས་ནས་ཆེས་མགོ་རྙོག་ཆེ་བའི་གོང་བུའི་དཔེ་

མཚོན་ཞིག་ཏུ་བསྐྲུན་ཚུལ་གསལ་སྟོན་བྱས་ཡོད། ཌར་ཝིན་གྱིས་ང་ཚོ་ཐོག་མར་

འཇིག་རྟེན་ཁམས་འདིར་ཇི་ལྟར་འབྱུང་བའི་གནད་དོན་སྐོར་གྱི་དཀའ་ངལ་གཏིང་ཟབ་

མོ་དེ་སེལ་བའི་ཐབས་ལམ་བཏོན་པ་ཡིན་ལ་དེ་ནི་ཁུངས་སྐྱེར་ཕེར་བ་དང༌། ཆེས་རྒྱུ་

མཚན་དང་ལྡན་པ་ཞིག་ཡིན། ཁོ་བོས་གྲགས་ཆེ་བའི་ལྟ་གྲུབ་འདི་གོམས་གཤིས་ལམ་

སྲོལ་ལྟ་བུ་མ་ཡིན་པར་སྤྱི་ཡོངས་ཀྱི་སྒྲོམ་གཞིའི་ཐོག་ནས་དངོས་འབྲེལ་འགྲེལ་

བཤད་རྒྱག་རྒྱུའི་རྩོལ་འདོན་བྱ་རྒྱུ་དང༌། དེ་ཡང་མིའི་འགྲོ་བ་མ་ཆགས་པའི་སྔ་རོལ་

གྱི་བརྗོད་གཞི་ནས་འགོ་འཛུགས་རྒྱུ་ཡིན།

ཌར་ཝིན་གྱི་ཆེས་རན་ཤོས་ཀྱི་འཚོ་ཐབས་ལམ་ལུགས་འདི་ནི་དོན་དངོས་

ཐོག་སྲ་བརྟན་འཚོ་ཐབས་ཀྱི་སྒྲིག་གཞི་དམིགས་བསལ་བའི་དཔེ་མཚོན་ཞིག་ཡིན། 

འཇིག་རྟེན་ཁམས་ནི་བརྟན་པའི་ཆོས་ཀྱིས་ཁེངས་ཡོད། སྐ བས་འདིར་བརྟན་པའི་

ཆོས་ཞེས་པ་ནི་རྡུལ་ཕྲན་གྱིས་འདུས་པའི་ཚོགས་པ་ཞིག་ཡིན་ཞིང༌། ཅི་སྟེ་འགྱུར་བ་

མེད་པའམ། སྤྱི་ཁྱབ་ཀྱི་ཆོས་ཤིག་ཡིན་ན་ཐ་སྙད་དེ་ལྟར་ཐོབ་འོས་པ་ཡིན། དེ་ནི་རྡུལ་

འདུས་པའི་ཚོགས་པ་དམིགས་བསལ་བ་ མེ་ཊར་ཧན་གྱི་རི་བོ་ ༼ Matterhorn སུད་སིའི་

ཡུལ་ནང་སྙན་གྲགས་ཆེ་བའི་རི་བོ་ཞིག༽ལྟ་བུ་སྟེ་མཚན་སྙན་གྲགས་དོན་དང་མཐུན་པ་དང༌། 

དུས་ཡུན་རིང་པོར་གནས་ཐུབ་པ་ཞིག་ཡིན། ཡང་ན་ངོ་བོ་རང་སྐྱ་བའི་སྡེ་ཚན་ཞིག་

ཡིན་ཡང་ཆོག དཔེར་ན་ཆར་པའི་ཆུ་ཐིག་ལྟ་བུ་སྟེ་ཆར་ཆུའི་རིགས་འགའ་ཞིག་ཡུན་

ཐུང་ངུ་ལ་མ་གཏོགས་མི་གནས་པ་ཡོད་ཀྱང་དེ་ནི་ཚད་མཐོ་པོའི་ནང་མངོན་དུ་གྱུར་

པ་ལ་བརྟེན་ནས་ཚོགས་པའི་མིང་ཐོབ་འོས་པ་ཡིན། ང་ཚོའི་ཉེ་འཁོར་ལ་མཐོང་ཐུབ་

པ་དང༌། དགོས་འཁོ་ཅན་ཞིག་ཏུ་ངོས་བཟུང་ཆོག་པའི་དངོས་པོ་བྲག་དང༌། སྐ ར་

ཚོགས། རྒྱ་མཚོའི་རླབས་བཅས་ཡོངས་རྫོགས་བརྟན་པའི་རྡུལ་གྱི་དཔེ་མཚོན་ཞིག་

ཏུ་ངོས་འཛིན་བྱས་ཀྱང་ཆོག འགད་རྫས་ཀྱི་ལྦུ་བ་ནི་གཏན་དུ་ཟླུམ་གཟུགས་ཀྱི་ངོ་

བོར་གནས། གང་ཡིན་ཟེར་ན་འདི་ནི་རླངས་རྫས་ཀྱིས་ཁེངས་པའི་པགས་པ་སྲབ་

མོའི་དབྱིབས་ཅན་བརྟན་པའི་ཆོས་ཤིག་ཡིན། བར་སྣང་ན་གནས་པའི་ཆུ་ཡང་ངོས་

དབྱིབས་ཟླུམ་གཟུགས་ཅན་གྱི་བརྟན་པའི་ཆོས་ཤིག་ཡིན། འོན་ཀྱང་འཇིག་རྟེན་

ཁམས་འདིའི་སྟེང་ན་གང་དུ་འཐེན་ཤུགས་ཡོད་པ་དེར་གཡོ་འགུལ་མེད་པར་གནས་

པའི་ཆུའི་དབྱིབས་ནི་ཕྱ་ལེ་བ་དང༌། འཕྲེད་ལ་གནས་ཡོད། ཚྭ་དང་ཤེལ་ནི་གཏན་དུ་

གྲུ་བཞི་ཤོ་གཟུགས་མ་ཡིན། གང་ཡིན་ཟེར་ན་འདི་ནི་བུལ་རྫས་སོ་ཌི་ཡམ་དང༌། ཚ་

རླངས་འགྱུར་ཚྭ། ཁོ་ལོ་རཡེ་ཌི་མཉམ་དུ་བསྒྲིལ་བ་ན་ངོས་དབྱིབས་བརྟན་ཤོས་དེ་

ལྟར་འོང་བ་ཡིན། ཉི་མའི་ནང་དུ་ཡང་རྡུལ་གྱི་རྡུལ་རྣམས་མཉམ་དུ་འདུས་པ་ལ་བརྟེན་

ནས་ཧེ་ལི་ཡམ་རྡུལ་གྲུབ་པ་ཡིན། རྒྱུ་མཚན་ནི་དེར་ཁྱབ་པའི་ཁོར་ཡུག་དང་བསྟུན་ན་

ཧེ་ལི་ཡམ་རྡུལ་གྱི་རྣམ་པ་དེ་རན་འཚམ་ཆེ་བ་ཡོད། འཇིག་རྟེན་ཁམས་འདི་ཐོག་མར་

འགོ་བཙུགས་པའི་རྒྱུ་གྲགས་ཆེ་བ་སྟེ། གས་འཐོར་ཆེན་པོ་ཞེས་པ་དེ་བྱུང་བའི་རྗེས་

སུ་འཇིག་རྟེན་ཁམས་ཡོངས་ལ་གནས་པའི་སྐར་མ་དེ་དག་གི་ནང་ཆེས་མགོ་རྙོག་ཆེ་

བའམ་ལྐོག་གྱུར་ཅན་གྱི་རྡུལ་ཕྲན་གཞན་མང་པོ་གྲུབ་པ་ཡིན། འདི་ནི་ང་ཚོའི་འཛམ་

གླིང་འདིའི་སྟེང་གི་འདུས་རྫས་དག་གི་འབྱུང་ཁུངས་ཡིན།

རྫས་རིགས་སྒྲིག་སྦྱོར་ལམ་ལུགས་ནང་མཚམས་རེར་རྡུལ་ཕྲན་དེ་དག་

མཉམ་དུ་འདུས་པའི་རྐྱེན་གྱིས་གྲུབ་རྫས་རྣམས་ཆགས་པ་ཡིན། འདི་ནི་ཕལ་ཆེར་ངོ་

བོ་བརྟན་པའི་ཆོས་ཤིག་ཡིན། གྲུབ་རྫས་འདི་ལྟ་བུ་ནི་ངོས་དབྱིབས་ཆེན་པོ་ཡང་ཡིན་

ཆོག རྡོ་རྗེ་ཕ་ལམ་ལྟ་བུའི་ཤེལ་རྡོའི་རིགས་ནི་གྲུབ་རྫས་གཅིག་དང༌། སྐབས་འདིར་

ཡོངས་གྲགས་ཀྱི་བརྟན་པའི་ངོ་བོ་གཅིག་ཏུ་ངོས་འཛིན་མོད། འདི་ནི་ཧ་ཅང་ཉམ་ཆུང་

བའམ་སྟབས་བདེ་ཅན་གྱི་རྫས་རིགས་ཤིག་ཀྱང་ཡིན། རྒྱུ་མཚན་ནི་དེའི་ནང་གི་རྡུལ་

ཕྲན་བཟོ་བཀོད་སྒྲིག་སྦྱོར་ནི་མཐའ་མེད་དུ་བསྐྱར་ཟློས་བྱེད་པ་ཡིན། དེང་རབས་ཀྱི་

སྐྱེ་ལྡན་སྲོག་ཆགས་རྣམས་ཀྱི་ནང་ལ་མགོ་རྙོག་ཆེ་བའི་གྲུབ་རྫས་གཞན་མང་པོ་ཡོད། 

ང་ཚོའི་ཁྲག་དམར་སྤྲི་དཀར་ནི་སྤྲི་དཀར་གྱི་གྲུབ་རྫས་རིགས་ཤིག་ཡིན། དེ་ནི་ཨེ་

མིའི་ནོ་སྐྱུར་རྫས་ ༼ Amino acid སྤྲི་དཀར་ལ་མེད་མི་རུང་དུ་འཁོ་བའི་རྫས་རིགས།༽སྟེ་གྲུབ་

རྫས་ཆུང་བ་དུ་མ་མཐུད་སྦྲེལ་ལས་གྲུབ་པ་ཞིག་ཡིན། གྲུབ་རྫས་དེ་རྣམས་རེ་རེའི་ནང་

དུ་རྡུལ་ཕྲན་གྲངས་ངེས་མེད་ཀྱིས་སྟར་ཆགས་སུ་བསྒྲིགས་ནས་གནས་ཡོད། ཁྲ ག་

དམར་སྤྲི་དཀར་གྱི་གྲུབ་རྫས་ནང་དུ་ཨེ་མིའི་ནོ་སྐྱུར་རྫས་ཀྱི་གྲུབ་རྫས་གྲངས་ ༥༧༤ 

ཡོད་པ་དང༌། འདི་དག་ནི་ལུ་གུ་རྒྱུད་རིམ་པ་བཞིའི་ནང་སྒྲིག་སྦྱོར་བྱས་ཡོད། གྲུབ་

རྫས་ཀྱི་སྒྲོག་ཐག་བཞི་པོ་ཕན་ཚུན་འཁྲིལ་བ་ལ་བརྟེན་ནས་ངོས་གསུམ་ཅན་གྱི་སྤྲི་

དཀར་བཟོ་བཀོད་མགོ་རྙོག་ཅན་དེ་གྲུབ་པ་ཡིན། ཁྲག་དམར་སྤྲི་དཀར་གྱི་བཀོད་པ་ནི་

ཚེར་མ་ལྡུམ་བུ་སྟུག་པོ་དང་འདྲ་བ་ཡིན། ཡིན་ན་ཡང་ཚེར་ལྡུམ་དང་མི་མཚུངས་པ་ནི་

དེའི་བཀོད་པ་གོ་རིམ་དང་སྒྲིག་རིམ་ངེས་མེད་ཅིག་མིན་པར་དེའི་བཟོ་བཀོད་འགྱུར་

མེད་ངེས་པའི་རང་བཞིན་ཞིག་ཡིན། དེ་ནི་སྤྱིར་བཏང་མིའི་གཟུགས་ཕུང་ནང་དུས་

ཡུན་ཐེངས་མ་ས་ཡ་སྟོང་ཕྲག་མང་པོར་བརྒལ་བར་ངོ་བོ་གཅིག་མཚུངས་སུ་བསྐྱར་

དུ་འགྲུབ་ཀྱིན་ཡོད། དེ་ལྟར་ངོ་བོ་གཅིག་ནས་གཅིག་ཏུ་རྒྱུ་བའི་སྤྲི་དཀར་དེ་གོ་རིམ་

ངེས་མེད་ཀྱིས་འཁྲིལ་བ་དང༌། གཅུ་སྒྲིམ་བརྒྱབ་པ་ཞིག་མིན། དེ་ལྟ་བུའི་སྤྲི་དཀར་

གྲུབ་རྫས་རྣམ་པ་ཚེར་ལྡུམ་དང་འདྲ་བ་དེ་ནི་ངོ་བོ་འགྱུར་མེད་བརྟན་པ་ཞིག་ཡིན་ཞེས་

ཟེར་ཆོག རྒྱུ་མཚན་ནི་ཨེ་མིའི་ནོ་སྐྱུར་རྫས་གྲངས་མཚུངས་སུ་གནས་པའི་སྒྲོག་ཐག་

གཉིས་པོ་ནི་ལྕགས་སྐུད་ལྡེམ་རྩིབ་ Spring གཉིས་དང་འདྲ་བ་མཐའ་མར་དཀྲི་ངོས་

གསུམ་ཅན་དེ་ཉིད་ཀྱི་རྣམ་པར་ཏག་ཏག་གནས་རྒྱུ་ཡིན། ཁྱེད་ཀྱིས་ལུས་པོའི་ནང་

ཁྲག་དམར་སྤྲི་དཀར་དེ་དག་གིས་རང་ཉིད་ཀྱི་འདོད་མོས་ཀྱི་རྣམ་པ་བསྒྱུར་རྒྱུར་དུས་

ཡུན་སྐར་ཆ་གཅིག་ནང་འཕེལ་ཚད་ས་ཡ་བཞི་བརྒྱ་བརྒལ་གྱིན་ཡོད། ཡང་དུས་ཡུན་

དེའི་ནང་ལ་སྤྲི་དཀར་གཞན་རྣམས་གཏོར་བཤིག་ཀྱང་གཏོང་གིན་ཡོད།

ཁྲག་དམར་སྤྲི་དཀར་ནི་དེང་དུས་ཀྱི་གྲུབ་རྫས་ཤིག་སྟེ་རྡུལ་ཕྲན་རྣམས་

མཐར་ངོ་བོ་བརྟན་པའི་རྣམ་པ་ཅིག་ཏུ་བསྒྱུར་རྒྱུའི་ལྟ་གྲུབ་མཚོན་བྱེད་ཀྱི་དཔེ་མཚོན་

ཞིག་ཏུ་བེད་སྤྱོད་བྱས་པ་ཡིན། སྐབས་འདིར་འབྲེལ་བ་ཡོད་པའི་གནད་དོན་གཅིག་ནི་

སའི་གོ་ལ་འདིའི་སྟེང་ཚེ་སྲོག་མ་བྱུང་བའི་སྔ་རོལ་ཏུ་ཐོག་མར་དངོས་ཁམས་དང་

རྫས་སྦྱོར་ལམ་ལུགས་སྤྱིར་བཏང་བ་ལ་བརྟེན་ནས་གྲུབ་རྫས་འགྱུར་ལྡོག་འཕེལ་རིམ་

ཀྱི་རྩ་བ་ཁ་ཤས་ཚུགས་ཡོད་སྲིད། དེ་དག་གི་དབྱིབས་སམ། དམིགས་ཡུལ། ཁ་

ཕྱོགས་གང་ཡིན་སྙམ་དུ་དཔྱད་ཞིབ་བྱ་དགོས་མེད། གལ་སྲིད་རྡུལ་ཕྲན་ཚོགས་པ་

ཞིག་གིས་ནང་གི་ནུས་ཤུགས་ལ་བརྟེན་ནས་དབྱིབས་བཀོད་བརྟན་པའི་རྣམ་པར་

བསྒྱུར་བ་ན་རྣམ་པ་དེ་རང་དུ་གནས་རྒྱུ་ཡིན། རང་བྱུང་འདེམ་སྒྲུག་ལ་བརྟེན་པའི་

གདོད་མའི་རྣམ་པ་ནི་བརྟན་པའི་རྣམ་པའམ། བརྟན་པའི་གཟུགས་ཕུང་འདེམ་སྒྲུག་

བྱས་པ་དང༌། མི་བརྟན་པའམ་རིགས་མི་མཐུན་པའི་རྣམ་པ་དོར་བའི་ཆོས་ཤིག་ཡིན། 

འདིའི་སྐོར་ལ་ཡ་མཚན་རྒྱུ་གང་ཡང་མེད། དེ་ནི་འབྱུང་ངེས་པའི་ཆོས་ཉིད་ཅིག་ཡིན།

ཁྱེད་ཀྱིས་གོང་གི་ལམ་ལུགས་དེ་ཉིད་ཀྱི་སྟེང་ནས་ཆ་ཤས་དུ་མ་ཚོགས་པའི་

མིའི་ངོ་བོར་གྲུབ་པར་འགྲེལ་བཤད་བྱེད་མི་ཐུབ། ཁྱེད་ཀྱིས་རྡུལ་ཕྲན་གྲངས་ངེས་

ཅན་ཞིག་བླངས་ནས་ཕྱིའི་ནུས་ཤུགས་རིགས་འགའ་ཞིག་དང་བསྡེབས་ནས་མཐར་



བྱམས་པ་ཆོས་དབང་།

 174  

དཔེ་མཚོན་འོས་མཚམ་ཞིག་མ་གྲུབ་བར་དུ་བསྲུབས་པ་ན་ཨེ་སྒྲེམ་ཞེས་པའི་མིང་

ཅན་གྱི་མི་དེ་གྲུབ་པར་བཤད་ན་དེ་བས་ཀྱང་བདེན་པ་མིན། ཁྱེད་ཀྱིས་དེ་ལྟ་བུའི་རྡུལ་

ཕྲན་རིགས་འགའ་འདུས་པའི་གྲུབ་རྫས་ཤིག་བཟོ་སྲིད། ཡིན་ན་ཡང་འགྲོ་བ་མི་ནི་

རྡུལ་ཕྲན་གྲངས་ལས་འདས་པ་འདུས་པ་ལས་གྲུབ་པ་ཞིག་ཡིན། ཁྱེད་ཀྱིས་འགྲོ་བ་མི་

བཟོ་བའི་ཆེད་དུ་འཇིག་རྟེན་ཁམས་འདིའི་དུས་ཡུན་མ་སྟོངས་བར་དུ་ཁྱེད་ཀྱི་སྐྱེ་ལྡན་

རྫས་སྦྱོར་བསྲེ་སྦྱོར་བརྟག་དཔྱད་ཁང་ནང་ལས་ལ་ཞུགས་ནའང་ལམ་ལྷོངས་ཡོང་རྒྱུ་

མེད། ཌར་ཝིན་གྱི་སྤྱི་སྒྲོམ་དེས་འགག་རྩའི་གནས་སྟངས་འདི་འདྲ་ལས་སྐྱོབ་ཐུབ་པ་

ཡིན། ཁོང་གི་ལྟ་གྲུབ་ཀྱིས་གྲུབ་རྫས་གྲུབ་བཞིན་པའི་སྐོར་གྱི་ལེའུ་སྨད་ནས་འགོ་

འཛུགས་པར་བཤད་ཀྱིན་ཡོད།

ཁོ་བོས་འོག་ཏུ་འགོད་རྒྱུའི་ཚེ་སྲོག་གི་འབྱུང་ཁུངས་སྐོར་གྱི་འགྲེལ་བརྗོད་ནི་

བསམ་བློའི་འཆར་སྒོ་ཞིག་ཡིན། ཚེ་སྲོག་གྲུབ་ཚུལ་ནི་སྐྱེ་བོ་སུས་ཀྱང་མིག་ཤེས་ཀྱི་

ཡུལ་དུ་མ་གྱུར་པས་མཐའ་ཆོད་པ་ནི་སུས་ཀྱང་བརྗོད་མི་ཐུབ། ཚེ་སྲོག་སྐོར་ལ་

འགལ་ཟླ་ཅན་གྱི་ལྟ་གྲུབ་ཇི་སྙེད་ཅིག་མཆིས་ཀྱང་དེ་དག་ལ་སྤྱི་ཁྱབ་ཀྱི་ཁྱད་ཆོས་

འགའ་ཞིག་ཡོད། ཁོ་བོས་འོག་ཏུ་འགོད་རྒྱུའི་འགྲེལ་བརྗོད་གོ་སླ་བ་དེ་ནི་དྲང་བདེན་

ལས་ཆེས་བརྒལ་བ་དེ་འདྲ་ཡང་མིན།
ཕྱི་ལོ་ ༡༩༥༢ ནང་ཉམས་ཞིབ་པ་ཊེན་ལེ་མི་ལར་ Stan-

ley Miller གྱིས་མི་ཐེན་ན་རླངས་དང་ཨེ་མོ་ནི་ཡ་ཟེ་ཚ་

རླངས་རླུང་རྫས། རླངས་གཤེར་བཅས་བསྲེ་སྦྱོར་བྱེད་པ་

ལ་བརྟེན་ནས་གདོད་མའི་འཇིག་རྟེན་ཁམས་ཀྱི་ཁོར་ཡུག་

གནས་སྟངས་བསྐྱར་སྐྲུན་བྱ་རྒྱུའི་ཐབས་ཤེས་བྱས། བསྲེ་

སྦྱོར་དེ་དག་གློག་རྩིའི་ནུས་ཤུགས་འདྲ་མིན་ལ་མངོན་དུ་

བཅུག་པ་ན་སྲོག་འཚོ་བར་མཁོ་བའི་སྐྱེ་ལྡན་གྱི་གྲུབ་རྫས་འགའ་ཞིག་རྙེད་སོན་བྱུང་བ་རེད།

འཇིག་རྟེན་ཁམས་འདིའི་སྟེང་དུ་ཚེ་སྲོག་མ་བྱུང་བའི་སྔ་རོལ་དུ་རྒྱུ་ཆའི་རྫས་

ཇི་འདྲའི་རིགས་མང་པོ་ཡོད་པ་ང་ཚོས་མི་ཤེས་མོད། ཚོད་དཔག་གི་གཞིར་བྱས་ན་

རྒྱུ་ཆའི་རྫས་ཆུ་དང༌། ནག་རྫས་ཉིས་བསྒྱུར། མི་ཐན་ཏེ་ན་རླངས། ཨེ་མོ་ནི་ཡ་སྟེ་ཟེ་ཚ་

རླངས་རླུང་བཅས་མང་པོ་ཡོད་སྲིད། རྒྱུ་མཚན་ནི་གཞི་རྩའི་འདུས་རྫས་འདི་དག་ནི་

ང་ཚོའི་ཉི་མའི་ཁྱིམ་རྒྱུད་ཀྱི་རྒྱུ་སྐར་གཞན་ཁ་ཤས་ནང་དུ་ད་ལྟའང་གནས་ཡོད། རྫས་

སྦྱོར་རིག་པ་བས་འཇིག་རྟེན་ཁམས་གཞོན་ནུའི་དུས་ཏེ་ཐོག་མར་གྲུབ་བཞིན་པའི་

གནས་སྐབས་ཀྱི་རྫས་སྦྱོར་བརྒྱུད་རིམ་དང་འདྲ་བར་བཟོ་རྒྱུའི་ཐབས་ཤེས་འཐེན་

ཡོད། ཇི་ལྟར་ན། ཁོང་ཚོས་གཞི་རྩའི་རྒྱུ་རྫས་འདི་དག་ཤེལ་དམ་ནང་དུ་བླུགས་ནས་

འོད་མདངས་ཕྲ་མོའམ་ Ultraviolet light གློག་གི་མེ་སྟག་ Electric spark སོགས་ནུས་

ཤུགས་ཀྱིས་རྒྱུ་རྫས་རིགས་དེར་གཏོད་པར་བྱེད། འདི་ནི་གནའ་སྔ་མོར་གློག་དམར་

འཁྱུག་པ་དང་འདྲ་བར་བྱས། བརྒྱུད་རིམ་དེ་ལྟ་བུའི་འོག་ཏུ་བདུན་ཕྲག་ཁ་ཤས་སོང་

མཚམས་སུ་ཤེལ་དམ་གྱི་ནང་དུ་དམིགས་བསལ་ཡ་མཚན་ཅན་གྱི་འགྱུར་བ་ཕྱིན་

པར་མཐོང་ཡོད། དེ་ནི་ཁུ་བ་སྨུག་མདོག་ཅན་ཉུང་ཉུང་ཞིག་གི་ནང་དུ་ཐོག་མར་རྒྱུ་

རྫས་བླུགས་པ་ལས་ཆེས་སྣ་ཚོགས་པ་དང༌། གྲངས་མང་བའི་གྲུབ་རྫས་ཡོད་པ་རེད། 

ཁྱད་པར་དུ་སྐྱེ་ལྡན་གྱི་གྲུབ་རྫས་གྲགས་ཆེ་བ་གཉིས་ཀྱི་ནང་ནས་གཅིག་སྟེ་ཨེ་མི་ནོ་

སྐྱུར་རྫས་མཐོང་རྒྱུ་ཡོད། འདི་ནི་སྤྲི་དཀར་ལ་མེད་མི་རུང་དུ་མཁོ་བའི་རྫས་ཤིག་

ཡིན། དཔྱད་པ་དེ་དག་བྱས་མ་ཟིན་པའི་སྔ་རོལ་དུ་རང་བྱུང་གི་ཨེ་མི་ནོ་སྐྱུར་རྫས་ནི་

ཚེ་སྲོག་གནས་པའི་རྟགས་ཤིག་ཏུ་ངོས་བཟུང་ཡོད་སྲིད། གལ་སྲིད་གཟའ་མིག་

དམར་གྱི་སྟེང་དུ་སྐྱུར་རྫས་དེ་དག་རྙེད་ཡོད་ཚེ་ཚེ་སྲོག་གནས་རྒྱུར་ཕལ་ཆེར་ངེས་པ་

ཡིན། གང་ལྟར་ཚེ་སྲོག་གྲུབ་པར་ངེས་པར་མཁོ་བ་ནི་རླུང་ཁམས་རིམ་པའི་ནང་གཞི་

རྩའི་རླངས་རྫས་འགའ་ཤས་དང༌། མེ་རི་འཕྱུར་བ། ཉི་འོད་དམ་ཡང་ན་དྲག་ཆར་གློག་

འཁྱུག་པའི་གནམ་གཤིས་བཅས་ཡིན། ཉེ་ཆར་ཚེ་སྲོག་ཐོག་མར་མ་གྲུབ་པའི་སྔ་རོལ་

གྱི་འཇིག་རྟེན་ཁམས་ཀྱི་རྫས་སྦྱོར་བརྒྱུད་རིམ་གྱི་སྐོར་ལ་རྟོག་བཟོའི་དཔྱད་པ་བྱས་

པའི་གྲུབ་འབྲས་སུ་སྐྱེ་ལྡན་གྱི་རྫས་ པིའུ་རིན་དང༌། པི་རི་མི་ཌེན་ ༼ Purine & Pyrim-

idine ཟེ་རླངས་ཀྱི་འགྱུར་རྫས་རིགས་ཤིག་ཡིན་ Nitrogenous base ༽བཅས་གྲུབ་པ་ཡིན། འདི་

དག་ནི་རིགས་རྒྱུན་སྐྱེ་འཕེལ་གྱི་གྲུབ་རྫས་ཌི་ཨན་ཨེ་ལ་མེད་མི་རུང་དུ་མཁོ་བ་ཞིག་

ཡིན།

བརྟག་དཔྱད་ཀྱི་བརྒྱུད་རིམ་དེ་དང་ཕྱོགས་མཐུན་པར་སྔར་གྱི་རྫས་སྦྱོར་

ལམ་ལུགས་ལ་བརྟེན་ནས་བསྐལ་པ་དང་པོའི་ཁུ་བ་ Primeval soup གྲུབ་པར་ངེས། 

འདི་ནི་སྐྱེ་ལྡན་དང༌། རྫས་སྦྱོར་རིག་པ་བས་ལོ་ས་ཡ་སྟོང་ཕྲག་གསུམ་མམ་བཞིའི་སྔ་

རོལ་དུ་ཆགས་པར་བཤད་པའི་མཚོ་དེ་ཡིན་པར་ཁས་ལེན། སྐྱེ་ལྡན་རྫས་རིགས་ནི་

མཚོ་འགྲམ་གྱི་སྐམ་སའམ་ཆུ་ཐིག་ཕྲ་མོའི་ནང་དུ་གནས་ཡོད། ཉི་འོད་ཀྱི་མདངས་ཕྲ་

མོ་སོགས་ཀྱི་ནུས་ཤུགས་ཀྱིས་རྐྱེན་བྱས་པའི་དབང་གིས་མཉམ་དུ་འདུས་ནས་གྲུབ་

རྫས་ཆེ་བའི་ངོ་བོར་གྲུབ་པ་ཡིན། དེང་གི་དུས་སུ་སྐྱེ་ལྡན་གྲུབ་རྫས་ཆེ་བ་རྣམས་དུས་

ཡུན་ཐུང་ངུ་ལས་མི་གནས་པར་ཕྲ་འབུ་འམ་སྲོག་ཆགས་གཞན་གྱིས་འབྱིན་རྔུབ་

དང༌། གཏོར་བརླག་བྱས་པ་ཡིན། འོན་ཀྱང་ཕྲ་འབུ་དང༌། དེའི་རྗེས་ཀྱི་སྲོག་ཆགས་

རྣམས་ནི་ཕྱིས་སུ་བྱུང་བ་ཞིག་ཡིན། གནའ་སྔ་མོའི་དུས་སུ་སྐྱེ་ལྡན་གྲུབ་རྫས་ཆེ་བ་

རྣམས་ནི་གནོད་འཚེ་མེད་པར་བློ་བདེ་བོའི་ངང་ཁུ་བའི་སྟེང་དུ་འཕྱོ་གཡེང་བྱེད་པ་

ཡིན།

སྐབས་འགའ་ཞིག་ལ་གྲུབ་རྫས་བྱེ་བྲག་པ་ངོ་མཚར་ཅན་ཞིག་སྟེས་དབང་

གིས་གྲུབ་པ་ཡིན། ང་ཚོས་དེར་འདྲ་གཤུ་མ་ Replicator ཞེས་ཐ་སྙད་བཏགས། དེ་ནི་

གྲུབ་རྫས་ཆེ་ཤོས་སམ་སྣ་མང་འདུས་ཤོས་ཤིག་ཡིན་དགོས་པའི་ངེས་པ་མེད། འོན་

ཀྱང་དེར་དམིགས་བསལ་གྱི་ཁྱད་ཆོས་ཤིག་ལྡན་པ་ནི་རང་ཉིད་ཀྱི་འདྲ་བཤུས་རང་

ཉིད་ཀྱིས་བསྐྲུན་ནུས་པ་དེ་ཡིན། འདི་ལྟ་བུ་ནི་སྟེས་དབང་གིས་ཡོང་རྒྱུ་མེད་པ་ཞིག་

ཏུ་སྣང་སྲིད། འདི་ནི་ཧ་ལམ་འབྱུང་མི་སྲིད་པ་ཞིག་ཏུ་འཛིན། མི་ཞིག་གི་མི་ཚེ་ནང་

ཡུལ་གང་ཞིག་ཕལ་ཆེར་འབྱུང་མི་སྲིད་པ་ཉེ་བར་བཟུང་ན་འབྱུང་འགྱུར་ཡོང་རྒྱུར་རེ་

བ་དང་བྲལ་བ་ཡིན། རྒྱུ་མཚན་དེའི་རྐྱེན་གྱིས་ཁྱེད་ཀྱིས་རྐང་རྩེད་སྤོ་ལོའི་རྒྱན་

འཛུགས་ནམ་ཡང་མི་ཐོབ་པ་ཡིན། ཡིན་ན་ཡང་ང་ཚོས་གནད་དོན་གང་ཞིག་འབྱུང་

སྲིད་པ་དང༌། མི་སྲིད་པའི་ཚོད་དཔག་གི་ནང་ལོ་ཡུན་ས་ཡ་བརྒྱ་ཕྲག་མང་པོར་འབྲེལ་

བ་བྱེད་ཐུབ་ཀྱིན་མེད། གལ་སྲིད་ཁྱེད་ཀྱིས་རྒྱན་འཛུགས་རྩེ་མོའི་ནང་ལོ་ས་ཡ་བརྒྱ་

ཕྲག་རིང་ཞུགས་པ་ཡིན་ན་རྒྱན་དངུལ་ཁ་ཤས་ཐོབ་པའི་རེ་བ་ཡོད།

གྲུབ་རྫས་ཤིག་གིས་རང་ཉིད་ཀྱི་འདྲ་བཤུས་བཟོ་རྒྱུར་བློ་ལ་འཆར་བ་ནི་ཐོག་

མར་སྣང་བ་ལྟར་དུ་དཀའ་མོ་ཞིག་མིན། ཁྱེད་ཀྱིས་འདྲ་གཤུ་མ་ཟེར་བ་དེ་ལུགས་ཀོང་

ངམ་མ་དཔེ་ཞིག་ཏུ་བསམ་མནོ་ཐོངས། དེ་ནི་གྲུབ་རྫས་ཆེན་པོ་ཞིག་སྟེ། དེའི་ནང་གྲུབ་

རྫས་ཆ་ཤས་སྣ་མང་མཐུད་སྦྲེལ་བྱས་པ་ཞིག་ཏུ་བློ་ལ་འཆར་དགོས། ཆ་ཤས་ཆུང་ངུ་

རྣམས་འདྲ་གཤུ་མའི་མཐའ་འཁོར་གྱི་ཁུ་བའི་ནང་གྲངས་ངེས་མེད་དུ་གནས་ཡོད། ཆ་

ཤས་རེ་རེ་ནས་རང་དང་རིགས་མཐུན་པ་ལ་འབྲེལ་བ་ཟབ་མོ་ཡོད་པར་ཚོད་དཔག་

བྱེད་དགོས། དེ་ནས་ཁུ་བའི་ནང་ནས་རྫས་ཀྱི་ཆ་ཤས་ཤིག་གིས་རང་དང་ཁྱད་ཆོས་

མཚུངས་པའི་འདྲ་གཤུ་མའི་ཆ་ཤས་དང་འཕྲད་པ་ན་དེར་འབྱར་རྒྱུ་རེད། ཚུལ་དེ་དང་

མཐུན་པར་ཆ་ཤས་སོ་སོ་རང་ཉིད་ཀྱིས་འཕྲད་འབྱར་བྱས་པ་དེས་འདྲ་གཤུ་མ་ལ་

ལད་ཟློས་ཀྱིས་ཆ་ཤས་དེ་དག་བསྟར་ཆགས་སུ་བསྒྲིགས་པར་བྱས། འདི་ནི་ཐོག་

མར་འདྲ་གཤུ་མ་ཆགས་ཚུལ་དང་མཚུངས་པར་ཆ་ཤས་དེ་དག་འཕྲད་འབྱར་གྱིས་

རིམ་པ་བསྟར་ཆགས་སུ་འབྲེལ་བ་ཞིག་ཏུ་བསམས་ན་ལས་སླ་བོ་ཡོད། བྱ ་བའི་

བརྒྱུད་རིམ་འདིས་མུ་མཐུད་དུ་རིམ་པ་གཅིག་སྟེང་གཅིག་བརྩེགས་ནས་འཕེལ་བ་

ཡིན། ཤེལ་རྡོ་གྲུབ་ཚུལ་ནི་དེ་ལྟར་ཡིན། ཕྱོགས་གཞན་ཞིག་དུ་གལ་སྲིད་སྟར་རྒྱུད་

གཉིས་སོ་སོར་ཆད་པ་ན་ང་ཚོར་འདྲ་གཤུ་མ་གཉིས་འབྱུང་བས་རེ་རེ་ལས་འདྲ་

བཤུས་མུ་མཐུད་སྐྱེད་སྲིང་བྱས་པ་ཡིན།

མགོ་རྙོག་ཆེ་བར་འགྱུར་སྲིད་པ་ནི་ཆ་ཤས་རེ་རེ་ཡིས་རང་ཉིད་ཀྱི་རིགས་

མཐུན་པ་ལ་འབྲེལ་འདྲིས་བྱེད་པ་ལས་ལྡོག་སྟེ་རིགས་མི་མཐུན་བྱེ་བྲག་པ་གཅིག་ལ་

འབྲེལ་འདྲིས་བྱེད་པ་དེ་ཡིན། དེ་ལྟར་ན་འདྲ་གཤུ་མ་དེས་རང་དང་མཚུངས་པའི་

རིགས་གཅིག་པུ་མ་ཡིན་པར་ལྡོག་ཟླའི་རིགས་བསྐྱེད་པ་ལ་ཡང་མ་དཔེ་བྱས་པ་ཡིན། 

ལྡོག་ཟླ་རྟགས་ཅན་ནམ་རིགས་མི་མཐུན་པའི་ཆ་དེས་མ་དཔེ་རྩ་བ་དེའི་འདྲ་བཤུས་

ཇི་མ་ཇི་བཞིན་ཞིག་བསྐྱར་བཟོ་བྱས། འདྲ་བཤུས་ལམ་ལུགས་ངོ་མ་དེ་རིགས་མཐུན་

པ་དང་མཐུན་པ་མཐུད་པའམ། རིགས་མཐུན་པ་དང་མི་མཐུན་པ་མཐུད་པ་གང་ཡིན་

རུང་ང་ཚོའི་དགོས་མཁོ་ལ་ཁྱད་པར་གང་ཡང་ཕྱིན་མེད། སྤྱིར་ཌི་ཨན་ཨེ་གྲུབ་རྫས་

ཏེ་འདྲ་གཤུ་མ་ཐོག་མ་དང་གཅིག་མཚུངས་ཀྱི་དེང་དུས་གྲུབ་རྫས་ཀྱིས་རིགས་

མཐུན་པ་དང་མི་མཐུན་པ་མཐུད་པའི་འདྲ་བཤུས་ལམ་ལུགས་དང་བསྟུན་ཞེས་ཟེར་

ན་རྒྱུ་མཚན་ལྡན་པ་ཡིན། འཛམ་གླིང་ནང་གློ་བུར་དུ་བརྟན་ལྷིང་གི་རྣམ་པ་ཡོང་བ་དེ་

རྒྱུ་མཚན་གང་ཡིན་ནམ། སྔ་མོ་ཡིན་ན་སྲོག་རྟེན་གྱི་ཁུ་བ་དེའི་ནང་གྲུབ་རྫས་གོང་བུ་

སྤྱི་ཁྱབ་རིགས་བྱེ་བྲག་པ་ཞིག་མེད་པ་སྲིད། གང་ཡིན་ཟེར་ན་གྲུབ་རྫས་རྣམས་ནི་ཁུ་

བའི་ནང་དུ་སྟབས་ལེགས་པའི་དབང་གིས་ལྷུང་བའི་གྲུབ་ཆ་བརྟན་པའི་རྣམ་པ་ཅན་གྱི་

རྫས་རིགས་དག་ལ་བརྟེན་པ་ཡིན། འདྲ་གཤུ་མ་གཙོ་བོ་གྲུབ་པ་ནས་བཟུང་སྟེ་དེས་

མཚོ་ནང་དུ་དེ་དང་རིགས་མཐུན་པའི་འདྲ་བཤུས་མྱུར་དུ་བསྐྱེད་སྤེལ་བྱས་པའི་རྐྱེན་

གྱིས་སྔར་གྱི་གྲུབ་རྫས་ཆུང་བའི་རིགས་རྣམས་ལྟོས་སའི་རྫས་རིགས་ཉུང་དུ་ཕྱིན་པ་

དང༌། གྲུབ་རྫས་ཆེ་བ་གཞན་གྲུབ་རྒྱུར་ཇེ་དཀོན་དུ་ཕྱིན་པ་ཡིན།

ད་ནི་ང་ཚོ་འདྲ་གཤུ་མ་རིགས་མཚུངས་པའི་ཚོགས་པ་ཆེ་བ་ལ་ཐུག་ཡོད། 

འོན་ཀྱང་འདྲ་བཤུས་ལམ་ལུགས་གང་ཡིན་རུང་དེའི་ཁྱད་ཆོས་གལ་ཆེ་ཤོས་ཤིག་

ཤེས་དགོས་པ་ནི་དེ་རྣམ་པ་ཐམས་ཅད་དུ་ཡང་དག་པ་མ་ཡིན་ཞིང༌། ནོར་འཁྲུལ་ཡོང་

ངེས་པ་ཡིན་ཞེས་པ་དེ་རེད། ཁོ་བོའི་རེ་བ་ནི་དེབ་འདིའི་ནང་པར་ནོར་ཤོར་མེད་པ་དེ་

ཡིན། འོན་ཀྱང་གལ་སྲིད་ཁྱེད་ཀྱིས་ཡིད་གཟབ་ངང་བལྟས་ན་པར་ནོར་གཅིག་གམ་

གཉིས་མཐོང་སྲིད་པ་ཡིན། དེ་ཚོས་ཕལ་ཆེར་ཚིག་གྲུབ་ཀྱི་ནང་དོན་ལ་ཤུགས་ཆེར་

སྒྲིབ་ཀྱི་མེད། གང་ཡིན་ཟེར་ན་འདི་ནི་མི་ཐོག་དང་པོའི་ནོར་འཁྲུལ་ཡིན། པར་སྐྲུན་གྱི་

དུས་རབས་འགོ་ཚུགས་པའི་སྔ་རོལ་ཏེ་ཡེ་ཤུ་མ་ཤི་ཀའི་གསུང་ལག་པས་སྤོ་བཤུས་

བྱས་པའི་ཉིན་མོ་ལ་བསམ་མནོ་ཐོངས་དང༌། ཡིག་ཐོག་ཕབ་མཁན་རྣམས་ཀྱིས་ཇི་

ལྟར་གཟབ་རུང་ནོར་འཁྲུལ་རིགས་ཁ་ཤས་ཡོང་རྒྱུ་རེད། ལོ་ཙཱ་བ་འགའ་ཞིག་ནི་རང་

ལྟ་མཆོག་འཛིན་ལས་མ་འདས་པ་ཡིན། གལ་སྲིད་ཁོང་ཚོ་ཚང་མས་མ་དཔེ་ངོ་མ་

ཚད་ལྡན་གཅིག་ལས་བཤུས་ཡོད་ཚེ་བརྗོད་བྱ་ནང་དོན་ལ་ཁྱད་པར་ཆེར་ཤོར་གྱི་་

མེད། འོན་ཀྱང་འདྲ་དཔེ་གཞན་ལས་བཤུས་པ་དང་དེ་ཡང་འདྲ་དཔེ་གཞན་ལས་

བཤུས་ཡོད་ཚེ་ཡིག་ནོར་མང་པོ་བསགས་པའི་རྐྱེན་གྱིས་འགལ་འཛོལ་དུ་འགྱུར་

ངེས། ང་ཚོས་དུས་རྒྱུན་དུ་གཅིག་ནས་གཅིག་ཏུ་ངེས་མེད་ཀྱི་སྤོ་བཤུས་བྱེད་པ་དེ་བྱ་

བ་ངན་པར་བརྩིས་ཤིང༌། འགྲོ་བ་མིའི་དཔྱད་གཞི་ཡིག་ཆའི་ནང་དུ་ནོར་འཁྲུལ་གྱི་

རིགས་ལ་ཡར་རྒྱས་ཤིག་ཏུ་ངོས་འཛིན་བྱས་པའི་དཔེ་མཚོན་ཧ་ཅང་རྙེད་དཀའ་བ་

ཡིན། ཡེ་ཤུའི་ཞལ་ཆད་རྙིང་མའི་ཕབ་བསྒྱུར་ལོ་ཙཱ་བ་རྣམས་ཀྱིས་སྔར་གོམ་སྟབས་

ཆེན་པོ་ཞིག་སྤོས་ཡོད། དེ་ནི་ཁོང་ཚོས་ཧབ་རིའུ་ Hebrew ༼ཡེ་ཤུ་མ་ཤི་ཀའི་འཁྲུངས་ཡུལ་

གྱི་སྐད་ཡིག༽མིང་ཚིག་ལ་བུད་མེད་གཞོན་ནུ་མ་ཞེས་པ་དེ་ གྷི་རིག་གི་མིང་ཚིག་ལྷད་

མེད་པའི་བུད་མེད་ལ་བསྒྱུར་ནོར་ཐེབས་པ་ཡིན། དེ་ལྟ་ན་ཁོང་གི་ལུང་ལས་ལྷད་མེད་

པའི་བུད་མེད་ལ་ཅེར་གྱིས་བལྟས་པ་དང་ཡིད་ལ་ཤར་ནས་ཕྲུ་གུ་ཆགས་པ་རེད་ཅེས་

པ་འདི་བྱུང༌། གང་ལྟར་ཡང་ང་ཚོས་མཐོང་ཐུབ་པ་བཞིན་སྐྱེ་ལྡན་འདྲ་གཤུ་མའི་སྡེ་

ཚན་ནང་རྫས་རིགས་ངེས་མེད་ཀྱིས་གཅིག་ནས་གཅིག་ཏུ་སྤོ་བཤུས་བྱས་པ་ནི་དོན་

ངོ་མར་ཡར་རྒྱས་ཀྱི་ལམ་དུ་བསྐྱོད་པ་ཞིག་ཡིན་ཞིང༌། བར་དུ་ནོར་འཁྲུལ་སོང་བ་

དེས་ཚེ་སྲོག་གི་འཕེལ་རིམ་ལ་དགོས་འཁོར་སོང་བ་ཡིན། འདྲ་གཤུ་མ་གཙོ་བོའི་

གྲུབ་རྫས་དེས་རང་གི་འདྲ་བཤུས་རྣམས་ཇི་འདྲ་ཞིབ་ཚགས་བཟོས་མིན་ང་ཚོས་

ཤེས་མི་ཐུབ། དེང་དུས་ཀྱི་རིགས་རྒྱུན་རྫས་ཏེ་ཌི་ཨན་ཨེ་གྲུབ་རྫས་ནི་འགྲོ་བ་མི་འདྲ་

བཤུས་བཟོ་ལུགས་ཧ་ཅང་སྒྲིག་འཛུགས་ལྡན་པ་དེ་ལས་ངོ་འཚར་ཆེ་བ་དང༌། ཡིད་

ཆེས་འཕེར་བ་ཡོད་མོད། མཚམས་རེར་དེས་ནོར་འཁྲུལ་བཟོ་བཞིན་ཡོད། འོན་ཀྱང་

ནོར་འཁྲུལ་འདི་དག་གིས་མཐའ་མར་མིའི་འཕེལ་རིམ་མངོན་དུ་གྱུར་བར་བྱས་ཡོད། 

འདྲ་གཤུ་མ་གཙོ་བོ་དེ་གོ་རིམ་ངེས་མེད་ཅིག་ཡིན་ཀྱང་སྲིད། འོན་ཀྱང་བར་དུ་ནོར་

འཁྲུལ་བྱས་པ་དང་དེ་ཡང་གསོག་འཇོག་བྱས་ཡོད་ངེས་རེད།

དེ་ཡང་འདྲ་བཤུས་ནོར་བ་བཟོས་པ་དང༌། གྲ ངས་འཕེལ་བའི་རྐྱེན་གྱིས་

བསྐལ་པ་དང་པོའི་ཁུ་བ་ནི་རིགས་འདྲ་བའི་རྫས་ཙམ་མ་ཡིན་པར་འདྲ་བཤུས་བྱས་

པའི་གྲུབ་རྫས་འདྲ་མིན་གྱི་ཚོགས་པས་ཁེངས་པར་བྱས། དེ་དག་ནི་མེས་པོ་རིགས་

གཅིག་ལས་མཆེད་པ་ཡིན། གྲུབ་རྫས་རིགས་འགའ་ཤས་གཞན་ལས་མང་བ་ཡོད་

དམ་ཟེར་ན་དེ་ནི་ཕལ་ཆེར་ཡོད་ངེས་རེད། རིགས་འགའ་ཤས་ནི་གཞན་ལས་རང་

བཞིན་གྱིས་ཧ་ཅང་བརྟན་པོ་ཡོད། གྲུབ་རྫས་འགའ་ཤས་ནི་ཐོག་མར་གྲུབ་པ་ནས་

བཟུང་སྟེ་སླར་ཡང་འཐོར་ཞིག་འགྲོ་རྒྱུའི་ཉེན་ཁ་རང་བཞིན་གྱིས་ཆུང་བ་ཡོད། འདི་

དག་གི་རིགས་ནི་ཁུ་བའི་ནང་དུ་གཞན་ལ་ལྟོས་ན་གྲངས་མང་པོ་ཡོད། འདིའི་རྒྱུ་

མཚན་ནི་དེ་དག་གི་ཚེ་ཡུན་རིང་བའི་རྐྱེན་གཅིག་པུ་མ་ཡིན་པར་རང་ཉིད་ཀྱི་འདྲ་

བཤུས་བསྐྱེད་པར་བྱེད་པ་ལ་དུས་ཡུན་མང་པོ་ཡོད་པས་ཡིན། ཚེ་ཧ་ཅང་རིང་བའི་

འདྲ་གཤུ་མ་དེ་དག་ནི་གྲངས་མང་པོ་ཡོད་པ་ཆོས་ཉིད་ཡིན་པ་དང༌། གཞན་རྣམས་ལ་

ཡང་གཅིག་མཚུངས་ཡིན། རྒྱུ་མཚན་དེ་བས་ན་གྲུབ་རྫས་ཀྱི་ཚོགས་པའི་ནང་དུ་འགྲོ་

བ་མིའི་འཕེལ་རིམ་ནི་དུས་ཡུན་རིང་བའི་ཕྱོགས་སུ་བསྐྱོད་པ་ཡིན།

འོན་ཀྱང་གྲུབ་རྫས་གཞན་རྣམས་ཕལ་ཆེར་གཅིག་མཚུངས་ཤིག་མིན། འདྲ་

གཤུ་མ་སྣ་ཚོགས་པ་དག་རང་གི་ཚོགས་པའི་ནང་དུ་རིགས་འདྲ་ཁྱབ་སྤེལ་བྱེད་

སྐབས་ཁྱད་ཆོས་གལ་ཆེ་བ་གཞན་ཞིག་ནི་འདྲ་བཤུས་སྐྱེ་འཕེལ་གྱི་མགྱོགས་ཚད་དེ་

ཡིན། གལ་སྲིད་ཀ་སྡེ་གྲུབ་རྫས་འདྲ་གཤུ་མ་ཡིས་རང་ཉིད་ཀྱི་འདྲ་བཤུས་དུས་ཡུན་

བདུན་ཕྲག་གཅིག་གི་ནང་དུ་ཆ་སྙོམས་གཅིག་རེ་བཟོ་བ་དང༌། ཡང་ཁ་སྡེ་ཡིས་ཆུ་

ཚོད་རེ་ནང་འདྲ་བཤུས་རེ་བཟོ་བའི་དབང་དུ་བྱས་ན་ཀ་སྡེའི་གྲུབ་རྫས་ཀྱི་རིགས་

གྲངས་ཆེས་མང་བར་འགྱུར་རྒྱུ་ཡིན་པ་ནི་ཤེས་སླ། འདི་ཡང་ཀ་སྡེའི་གྲུབ་རྫས་དེ་ཁ་

སྡེ་ལས་དུས་ཡུན་རིང་བར་གནས་པས་ཡིན། སྲོག་རྟེན་གྱི་ཁུ་བའི་ནང་དུ་གྲུབ་རྫས་

སྐྱེ་འཕེལ་གྱི་རིམ་པ་ཚད་མཐོ་རུ་འགྱུར་རྒྱུ་རེད། གྲུབ་རྫས་འདྲ་གཤུ་མ་མ་ནོར་བར་

འདེམ་སྒྲུག་བྱས་པ་དེའི་ཁྱད་ཆོས་གསུམ་པ་ནི་འདྲ་བཤུས་ཀྱི་བརྟན་ཚད་ཡིན། གལ་

སྲིད་ཅ་སྡེ་དང་ཆ་སྡེའི་གྲུབ་རྫས་གཉིས་དུས་ཡུན་རིང་ཚད་མཚུངས་པར་གནས་པ་

དང༌། ཚད་གཞི་གཅིག་གི་སྟེང་དུ་འདྲ་བཤུས་བཟོ་བའི་དབང་དུ་བཏང་ཞིང༌། འོན་ཀྱང་

ཅ་སྡེ་ཡིས་རང་གི་འདྲ་བཤུས་བཅུ་བཟོས་པའི་མཚམས་སུ་ནོར་འཁྲུལ་རེ་ཤོར་བ་

དང༌། ཡང་ཆ་སྡེ་ཡིས་གྲངས་བརྒྱ་རེ་བཟོས་མཚམས་ནོར་འཁྲུལ་རེ་ཤོར་བའི་དབང་

དུ་བཏང་ན། མཐར་ཆ་སྡེ་གྲངས་མང་བ་འགྱུར་རྒྱུ་ཡིན་པ་གསལ་པོ་ཡིན། ཚོགས་པ་

དེའི་ཅ་སྡེའི་དཔུང་ཁག་གི་ཕྲུ་གུ་ཙམ་མ་ཟད་དེའི་རིགས་རྒྱུད་ཡོངས་རྫོགས་ལ་

དངོས་སམ་བརྒྱུད་པའི་སྒོ་ནས་གཏོར་བརླག་འགྲོ་རྒྱུ་ཡིན།

གལ་སྲིད་ཁྱེད་ཀྱིས་མིའི་འཕེལ་རིམ་སྐོར་ལ་སྔར་ནས་ཅུང་ཙམ་ཤེས་ཡོད་

ཚེ་མཐའ་མའི་གནད་དོན་དེའི་སྐོར་ལ་འགལ་རྙོག་ཕྲན་བུ་སྐྱེ་སྲིད། འདྲ་བཤུས་ནོར་

འཁྲུལ་བྱས་པ་ནི་སྲོག་ལྡན་འཕེལ་རིམ་བསྒྲུབ་པར་སྔོན་འགྲོའི་དགོས་མཁོ་ཡིན་པ་

དང༌། ཡང་བཤད་སྲོལ་ལ་རང་བྱུང་འདེམ་སྒྲུག་ནི་ཚད་མཐོ་བའི་འདྲ་བཤུས་འཕྱུག་

མེད་དུ་ཡོང་བ་ལ་དགའ་མོས་བྱས་པ་ཡིན་ཞེས་པའི་བལྟ་ཚུལ་གཉིས་ང་ཚོས་བར་

སྡུམ་བྱས་ན་འོས་སམ། འདིའི་ལན་ནི་གནས་ཚུལ་ལྡོག་ཏེ་བསམས་ན་མིའི་འཕེལ་

རིམ་ནི་ལེགས་པའི་ཆོས་ཤིག་ཏུ་སྣང་སྲིད། རྒྱུ་མཚན་ནི་ང་ཚོ་ནི་དེ་ལ་བརྟེན་ནས་

གྲུབ་པ་ཡིན། སྤྱིར་སྐྱེ་བོ་སུ་ཡིན་རུང་རྒས་འདོད་མེད། མིའི་འཕེལ་འགྱུར་རིམ་པ་

མངོན་དུ་གྱུར་པ་དེ་ལ་གཙོ་བོ་འདྲ་གཤུ་མ་ ༼དེང་དུས་རིགས་རྒྱུན་སྐྱེ་འཕེལ་གྱི་ས་བོན།༽

ཡིས་འགོག་རྐྱེན་བྱ་རྒྱུར་བརྩོན་པ་ཇི་ལྟར་བྱས་རུང་མུ་མཐུད་ནས་གནས་རྒྱུ་ཡིན། 

ཇེག་མོ་ནོཌ་ཡིས་དཔྱད་གཏམ་འཁྱོག་པོ་ཞིག་བརྗོད་པའི་མཇུག་ཏུ་གནད་དོན་འདི་

ལྟར་འགྲེལ་བརྗོད་བྱས་ཡོད། མིའི་འགྱུར་ལྡོག་རིམ་པའི་ལྟ་གྲུབ་སྐོར་ལ་ལྟ་ཚུལ་ཡ་

མཚན་ཅན་གཞན་ཞིག་ནི་སྐྱེ་བོ་ཚང་མས་དེའི་སྐོར་ལ་ཤེས་ཀྱིན་ཡོད་སྙམ་པ་འདི་

ཡིན།

བསྐལ་པ་དང་པོའི་ཁུ་བའི་སྐོར་ལ་བསྐྱར་སློག་བྱས་ན་འདི་ལྟར། དེ་ནི་གྲུབ་

རྫས་བརྟན་པའི་རིགས་མི་འདྲ་བས་ཁེངས་ཡོད་ངེས་རེད། བརྟན་པ་ཞེས་པ་ནི་གྲུབ་

རྫས་བྱེ་བྲག་པ་ཞིག་དུས་ཡུན་བརྟན་པར་གནས་པ་དང༌། དེ་དག་གིས་རང་གི་འདྲ་

བཤུས་མྱུར་དུ་བཟོ་བ་དང༌། ཡང་དེ་ཉིད་འཕྱུག་མེད་དུ་བཟོ་བ་བཅས་ཡིན། བརྟན་

པའི་རིགས་གསུམ་པོ་འདི་དག་གི་ཕྱོགས་སུ་བསྐྱོད་པའི་སྲོག་ལྡན་འགྱུར་ལྡོག་གི་

རིམ་པ་ནི་ཚུལ་འདི་ལྟར་ཡིན། དེ་ཡང་གལ་སྲིད་ཁྱེད་ཀྱིས་དུས་ཡུན་མི་འདྲ་བ་གཉིས་

ཀྱི་ཁུ་བ་ལ་ཚོད་ལྟ་བྱས་ཚེ་དཔེ་ཚད་འོག་མ་ལ་ཚེ་ཡུན་རིང་བ་དང༌། མགྱོགས་ཚད་

ཆེ་བ། འདྲ་བཤུས་ཚད་འཕེར་བ་བཅས་དང་ལྡན་པའི་རིགས་གྲངས་མང་བ་ཡོད་པར་



བྱམས་པ་ཆོས་དབང་།

 184  

ཤེས་ཐུབ། སྐྱེ་ལྡན་རིག་པ་བས་སྲོག་ལྡན་འཕེལ་རིམ་ཀྱི་སྐོར་འགྲེལ་བཤད་བྱེད་

ཚུལ་སྙིང་པོ་ནི་འདི་ཡིན། འཕེལ་རིམ་གྱི་ཐབས་ལམ་ནི་གཅིག་མཚུངས་ཏེ་རང་བྱུང་

འདེམ་སྒྲུག་ཞེས་པ་འདི་ཡིན།

དེས་ན་ང་ཚོས་འདྲ་གཤུ་མ་གཙོ་བོ་དེ་སྲོག་ལྡན་ཡིན་པར་བརྗོད་ན་འགྲིག་

གམ། དེར་དོ་སྣང་བྱེད་དགོས་པ་ཡོད་དམ། ཁོ་བོས་ཌར་ཝིན་ནི་ཀུན་གྱི་ནང་ནས་

རྩོད་མེད་གྲགས་ཅན་དེ་རེད་ཅེས་ཁྱོད་ལ་བརྗོད་ཚེ་ཁྱེད་ཀྱིས་དེའི་ལན་དུ་ནེའུ་ཊོན་

རེད་བརྗོད་སྲིད། ཡིན་ན་ཡང་ཁོ་བོའི་རེ་བ་ནི་ང་ཚོའི་རྩོད་པ་དེ་གང་གི་ཕྱོགས་སུ་

ཐག་ཆོད་ན་ཡང་མཐའ་སྡོམ་གྱི་གནད་དོན་སྐོར་ལ་འགྱུར་བ་གང་ཡང་འགྲོ་མི་སྲིད་པ་

ནི་གནད་འགག་གཅིག་ཡིན། ང་ཚོས་ནེའུ་ཊོན་དང་ཌར་ཝིན་གཉིས་ལ་སྙན་གྲགས་

ཅན་དང་དེ་ལས་ལྡོག་སྟེ་མིང་གང་བསྙད་རུང་ཁོང་གཉིས་ཀྱི་མི་ཚེའི་ལོ་རྒྱུས་དང༌། 

མཛད་རྗེས་ཀྱིས་བདེན་པའི་གནད་དོན་འགྱུར་མེད་རང་སོར་གནས་རྒྱུ་རེད། དེ་

བཞིན་དུ་ང་ཚོས་ཐོག་མའི་འདྲ་གཤུ་མའི་གྲུབ་རྫས་ལ་སྲོག་ལྡན་ཞེས་མིང་འདོགས་

རུང་བ་ལ་མ་ལྟོས་པར་དེའི་བྱེད་ལས་ནི་ཁོ་བོས་བཤད་པ་དེ་བཞིན་དུ་གནས་རྒྱུ་རེད། 

འགྲོ་བ་མིའི་དཀའ་ངལ་གྱི་རྐྱེན་གཅིག་ནི་མིང་ཚིག་ཞེས་པ་དེ་ང་ཚོའི་བེད་སྤྱོད་ཀྱི་

ལག་ཆ་ཁོ་ནའི་ཆེད་ཡིན་པ་མ་ཤེས་པའི་རྐྱེན་གྱིས་རེད། ཚིག་མཛོད་ནང་སྲོག་ལྡན་

ཞེས་པའི་མིང་ཚིག་ཡོད་པ་ཁོ་ནས་འཛམ་གླིང་ནང་གི་ཆོས་ངེས་བཟུང་ཞིག་ལ་གོ་

དགོས་པའི་ངེས་པ་མེད། ང་ཚོས་ཐོག་མའི་འདྲ་གཤུ་མ་ལ་སྲོག་ལྡན་ནམ་སྲོག་ལྡན་

མ་ཡིན་པ་གང་འདོགས་རུང༌། དེ་དག་ནི་ཚེ་སྲོག་གི་མེས་པོ་ཡིན་ཞིང༌། དེ་དག་ནི་ང་

ཚོ་བཟོ་མཁན་གྱི་ཕ་མེས་ཡང་ཡིན།

མཐུད་མཚམས་གལ་ཆེན་པོ་གཞན་ཞིག་རྩོད་གཞིར་གྱུར་པ་སྟེ། ཌར་ཝིན་

རང་ཉིད་ཀྱིས་གནད་དོན་གལ་ཆེར་བརྩིས་པ་ནི་འགྲན་རྩོད་ཞེས་པ་འདི་ཡིན། སྤྱིར་

ཁོང་གིས་སེམས་ཅན་དང་རྩི་ཤིང་དང་འབྲེལ་ནས་བརྗོད་པ་ལས་གྲུབ་རྫས་དང་

འབྲེལ་ནས་བརྗོད་མེད། བསྐལ་པ་དང་པོའི་ཁུ་བ་དེ་གྲངས་མཐའ་མེད་པའི་འདྲ་གཤུ་

མའི་གྲུབ་རྫས་དག་ལ་རམ་འདེགས་བྱེད་པའི་ནུས་པ་མེད། རྣམ་པ་གཅིག་ཏུ་ན་སའི་

གོ་ལའི་མཐའ་ཚད་ངེས་ཅན་ཞིག་ཡིན་ན་ཡང། ཚད་ཅན་གྱི་ཆོས་གཞན་ཡང་གལ་

གནད་ཆེན་པོ་ཡིན། ང་ཚོའི་བློ་ངོར་འཆར་བའི་འདྲ་གཤུ་མ་སྟེ་ལུགས་ཀོང་ངམ་མ་

དཔེ་ཞིག་གི་རྣམ་པར་སྐྱེས་པ་དེ་ནི་གྲུབ་རྫས་འཛུགས་སྐྲུན་ཚན་པ་ཆུང་ངུ་རིགས་

མང་པོ་དང་ལྡན་པའི་ཁུ་བའི་ནང་འཁྱིལ་ཡོད་པ་བློ་ལ་ཤར་ཡོད། འོན་ཀྱང་འདྲ་གཤུ་

མ་གྲངས་མང་དུ་གྱུར་པ་ན་འཛུགས་སྐྲུན་སྡེ་ཚན་ལ་ལོངས་སྤྱོད་ཚད་མགྱོགས་སུ་

ཕྱིན་ནས་སྡེ་ཚན་དེ་ཉིད་དཀོན་པ་དང༌། རིན་ཐང་ཆེ་རུ་གྱུར་པ་ཡིན། འདྲ་གཤུ་མ་

རིགས་འདྲ་མིན་གྱིས་དེ་ཐོབ་ཕྱིར་དུ་འགྲན་རྩོད་བྱེད་ཀྱིན་ཡོད། ང་ཚོས་རིགས་

མཐུན་གྱི་འདྲ་གཤུ་མ་རྣམས་གྲངས་འཕེལ་རྒྱུ་ཡིན་པར་སྔར་ནས་ཆ་འཇོག་བྱས་

ཡོད། ད་ལྟ་ང་ཚོས་མཐོང་ཐུབ་པ་ནི་རིགས་མི་མཐུན་པའམ་ཕྱོགས་གཏོགས་ཉུང་

བའི་རིགས་རྣམས་འགྲན་རྩོད་རྐྱེན་གྱིས་དེ་བས་གྲངས་ཉུང་དུ་འགྲོ་རྒྱུ་དང༌། མཐའ་

མར་དེའི་བརྒྱུད་པ་མང་ཆེ་བ་སྟོང་རྒྱུ་ཡིན་པ་དེ་རེད། འདྲ་གཤུ་མའི་རིགས་ཀྱི་ནང་དུ་

རང་རང་འཚོ་གནས་ཆེད་འཐབ་རྩོད་གནས་ཡོད། ཁོང་ཚོས་འཐབ་རྩོད་བྱས་པའམ་

དེའི་སྐོར་སེམས་འཁྲལ་བྱས་པ་གང་ཡིན་ཤེས་ཀྱིན་མེད། ཁོང་ཚོར་ཚོར་བ་གྱོང་པོ་

གང་ཡང་མེད་པའམ། ཡང་ན་ཚོར་བ་རིགས་གང་ཡང་མེད་པར་འཐབ་རྩོད་བྱེད་ཀྱིན་

ཡོད། འོན་ཀྱང་ཁོང་ཚོས་འཐབ་རྩོད་བྱེད་པའི་དགོས་དམིགས་ནི་འདྲ་བཤུས་ནོར་བ་

ལ་བརྟེན་ནས་ཚད་མཐོ་བའི་བརྟན་པའི་རིགས་གསར་པ་གྲུབ་པའམ། རང་གི་འགལ་

ཟླ་བརྟན་པའི་རིགས་རྣམས་རྩ་བརླག་ཏུ་གཏོང་བའི་ཐབས་ལམ་གསར་པ་རྣམས་སྲུང་

སྐྱོབ་དང་གོང་འཕེལ་དུ་གཏོང་རྒྱུ་དེ་རེད། ཡར་རྒྱས་ཀྱི་བརྒྱུད་རིམ་རྣམས་གསོག་

འཇོག་བྱས་ཡོད། མཐུན་ཕྱོགས་བརྟན་པ་རྣམས་གོང་འཕེལ་དང་འགལ་ཟླའི་རིགས་

རྣམས་ཉམ་དམས་སུ་གཏོང་བའི་ཐབས་ལམ་དེ་གྲ་ཇེ་རྒྱས་དང་ཇེ་བརྟན་དུ་ཕྱིན་ཡོད། 

འགའ་ཤས་ལ་རང་གི་འགལ་ཟླའི་རིགས་ནང་གི་གྲུབ་རྫས་གཏོར་བརླག་ཇི་ལྟར་

གཏོང་བ་དང༌། དེ་དག་གི་འཛུགས་སྐྲུན་སྡེ་ཚན་རྣམས་རང་ཉིད་ཀྱི་འདྲ་བཤུས་བཟོ་

རྒྱུའི་ཆེད་ཇི་ལྟར་ལོངས་སྤྱོད་པའི་ཐབས་བྱུས་གསར་རྙེད་བྱུང་བ་རེད། གདོད་མའི་

ཤ་གཟན་དེ་དག་གིས་བཟའ་བཅའ་བཟོ་བ་དང་དུས་མཚུངས་སུ་འགལ་ཟླའི་རིགས་

རྣམས་གནས་ནས་འབྱིན་པར་བྱེད། འདྲ་གཤུ་མ་གཞན་རྣམས་ཀྱིས་ཀྱང་ནང་གི་རྫས་

སྦྱོར་ལམ་ལུགས་སམ་རང་ཉིད་ཀྱི་ཕྱིའི་མཐའ་སྐོར་དུ་སྤྲི་དཀར་གྱི་གྱང་ར་བཟོ་བ་ལ་

བརྟེན་ནས་རང་ཉིད་སྲུང་སྐྱོབ་ཇི་ལྟར་བྱེད་ཚུལ་གསར་རྙེད་བྱུང་བ་རེད། སྲོག་ལྡན་གྱི་

ཕྲ་ཕུང་ཐོག་མར་མངོན་དུ་གྱུར་ཚུལ་ཡང་ཕལ་ཆེར་འདི་ལྟར་ཡིན་སྲིད། འདྲ་གཤུ་མ་

འགོ་བཙུགས་པ་ནི་རང་ཉིད་གྲུབ་ཙམ་གྱི་ཆེད་མིན་པར་རང་ཉིད་ཀྱི་རིགས་རྒྱུན་འཚོ་

གནས་ཀྱི་ཆེད་སྣོད་གཞོང་དང་ལམ་བུ་བཟོ་རྒྱུ་ཡང་ཡིན། འདྲ་གཤུ་མ་གསོན་པོར་

གནས་པ་དག་ནི་རང་ཉིད་གནས་ཡུལ་གྱི་འཚོ་གནས་འཕྲུལ་འཁོར་བཟོ་བར་བྱེད། 

འཚོ་གནས་འཕྲུལ་འཁོར་ཐོག་མ་ནི་ཕལ་ཆེར་ཉེན་སྲུང་པགས་པ་ཙམ་ལས་མེད། འོན་

ཀྱང་དགྲ་བོ་གསར་པ་ལ་འཚོ་གནས་འཕྲུལ་འཁོར་ལེགས་པ་དང་ནུས་སྟོབས་ཆེ་བ་

མངའ་བའི་རྐྱེན་གྱིས་རང་ཉིད་འཚོ་གནས་ཡོང་བ་ཇེ་དཀའ་རུ་གྱུར། འཚོ་གནས་

འཕྲུལ་འཁོར་རྒྱ་ཆེ་རུ་དང་ཕུན་སུམ་ཚོགས་པར་ཕྱིན་པ་ན་འདྲ་བཤུས་ལམ་ལུགས་

ཀྱང་སྣ་མང་འདུས་པ་དང་ཡར་རྒྱས་ཀྱི་ཕྱོགས་སུ་བསྐྱོད་པ་ཡིན།

འདྲ་གཤུ་མ་རྣམས་སའི་གོ་ལའི་ནང་རང་གི་རིགས་རྒྱུན་མུ་མཐུད་དུ་གནས་

ཆེད་ཐབས་ལམ་དང་ཐབས་བྱུས་སྤྱད་པས་ཡར་རྒྱས་ཀྱི་ཕྱོགས་སུ་རིམ་བཞིན་

བསྐྱོད་པའི་མཐའ་ཟད་རྒྱུ་ཡོད་དམ། ཡར་རྒྱས་ཀྱི་ཕྱོགས་སུ་བསྐྱོད་པ་ལ་དུས་ཡུན་

མང་པོ་ཡོད། ལོ་ངོ་སྟོང་ཕྲག་རྗེས་སུ་རང་སྲུང་འཕྲུལ་འཁོར་ཡ་མཚན་ཅན་ཇི་འདྲ་

ཞིག་ཡོང་ངམ། ལོ་ངོ་ས་ཡ་སྟོང་ཕྲག་བཞི་འདས་པ་ན་གནའ་བོའི་འདྲ་བཤུས་མ་ལ་

འཕངས་འབྲས་ཇི་འདྲ་འཕྲད་དམ། ཁོང་ཚོ་ནི་ད་ལྟ་མཐོང་ཐོས་ཀྱི་ཡུལ་དུ་གྱུར་པའི་

རིག་རྩལ་གྱི་སློབ་དཔོན་ཐོག་མ་དེ་ཡིན་པས་འཇིག་པ་མེད་པ་ཡིན། འོན་ཀྱང་ཁྱེད་

ཀྱིས་ཁོང་ཚོ་མཚོ་ནང་དུ་ད་དུང་འཁྱིལ་བ་མཐོང་མི་ཐུབ། དེ་ནི་དུས་ཡུན་མང་པོའི་སྔ་

རོལ་ནས་གྲོལ་ཟིན་པ་ཡིན། ད་ལྟ་ཁོང་ཚོ་ནི་ད་དུང་མང་པོ་དང་བསྡེབས་ནས་འདུ་བ་

དང༌། འཕྲུལ་འཁོར་མི་གཟུགས་ཆེན་པོ་འཁྱར་འཁྱོར་ངང་བསྐྱོད་པ་དེའི་ནང་དུ་བདེ་

བོའི་ངང་གནས་ཡོད། ཁོང་ཚོ་ནི་སའི་གོ་ལ་ཕྱི་ལོགས་ལས་གྱེས་ནས་རྒྱང་བཀོལ་ཡོ་

བྱད་དེ་བརྒྱུད་ལམ་ཐད་ཀར་མིན་པ་བརྒྱུད་སའི་གོ་ལ་འདིར་འབྲེལ་བ་བྱེད་ཀྱིན་ཡོད། 

ཁོང་ཚོ་ནི་ཁྱེད་རང་དང་ཁོ་བོའི་ལུས་པོའི་ནང་དུ་གནས་ཡོད། ང་ཚོའི་ལུས་པོ་དང་

སེམས་གཉིས་ཁོང་ཚོས་བཟོས་པ་ཞིག་རེད། ཁོང་ཚོས་མི་ཉམ་ཆུང་གཅེས་འཛིན་

བྱས་པ་ནི་ང་ཚོ་འཚོ་གནས་ཀྱི་རྨང་གཞི་མཐར་ཐུག་དེ་ཡིན། འདྲ་གཤུ་མ་དེ་དག་ནི་

བགྲོད་ལམ་རིང་མོ་ནས་སླེབས་པ་ཞིག་རེད། ད་ལྟ་ཁོང་ཚོ་རིགས་རྒྱུན་སྐྱེ་འཕེལ་གྱི་



བྱམས་པ་ཆོས་དབང་།

 188  

ས་བོན་གྱི་མིང་བྱང་འོག་སྐྱོད་བཞིན་པ་དང༌། ང་ཚོ་ནི་ཁོང་ཚོའི་འཚོ་གནས་འཕྲུལ་

འཁོར་ཡིན།

༼སྙན་གྲགས་ཆེ་བའི་འགྲོ་བ་སེམས་ཅན་སྐྱེ་འཕེལ་བྱེད་པའི་རིགས་རྒྱུན་ས་བོན་རང་རྐྱ་བ་The 

Selfish Gene ཞེས་པའི་དཔེ་དེབ་ལས་བཏུས།༽



རྩོམ་སྒྲིག་པའི་ངོ་སྤྲོད་མདོར་བསྡུས།

བྱམས་པ་ཆོས་དབང་ནི་རྒྱ་གར་ལྷོ་ཕྱོགས་ཀོ་ལེ་སྒལ་བོད་མིའི་གཞིས་

ཆགས་སུ་སྐྱེས། ཆུང་དུས་མཁས་མང་བྱེ་བའི་འདུས་སྡེ་སེར་བྱེས་མཁས་སྙན་གྲྭ་

ཚང་གི་ལྡན་མ་ཁང་ཚན་དུ་ཆོས་སྒོར་ཞུགས། དེ་ནས་སེར་བྱེས་འབྲིང་རིམ་སློབ་གྲྭ་

རུ་ལོ་ངོ་བཅུའི་རིང་གཞི་རིམ་སློབ་སྦྱོང་བགྱིས་ནས་མཐར་རྒྱ་གར་རྒྱལ་ཡོངས་ 

(CBSE) ཀྱི་འཛིན་རིམ་བཅུ་པའི་རྒྱུགས་སྤྲོད་ཐོན། དེ་ནས་སེར་བྱེས་ཆོས་རྭར་སྒྲིགས་

ཞུགས་བྱས། སྦྱང་ཚན་རིགས་ལམ་བསྡུས་ར་ནས་ཕར་ཕྱིན་དབུ་མ་འདུལ་བ་བཅས་

ལ་ལོ་ངོ་བཅོ་ལྔ་ལྷག་རིང་སློབ་གཉེར་ལ་རང་ནུས་གང་ལྕོགས་ཀྱིས་བརྩོན་པ་ཆུ་བོའི་

རྒྱུན་བཞིན་བསྟེན་ནས་ད་ལྟ་དམ་ཆོས་འདུལ་བའི་གཞུང་ལ་སློབ་གཉེར་བྱེད་བཞིན་

ཡོད། ནང་ཆོས་ལ་སློབ་གཉེར་བྱེད་པའི་ཞོར་དུ་ཡང་དབྱིན་ཡིག་གི་རིག་གནས་ལ་

སྦྱངས་བརྩོན་གྱིས་ཕྱི་ལོ་ ༢༠༠༩ ལོར་ཀར
ྣཱ
་ཊ་ཀ་མངའ་སྡེའི་ཟུར་རྒྱུགས་མཐོ་སློབ་ 

(Karnataka State Open University) ནང་ལ་གཙུག་ལག་རབ་འབྱམས་པའི་ (MA Eng) 

ཟུར་རྒྱུགས་ནང་ཞུགས་ནས་རྒྱུགས་འཕྲོད་ཐུབ་པ་བྱུང་ཡོད་པ་དང་། ༼༢༠༡༧༽ད་ལྟ་

དགེ་ལུགས་རྒྱུགས་སྤྲོད་དུ་ཞུགས་ཏེ་ལོ་རིམ་བཞི་པ་སོང་ཡོད་པ་བཅས་ཀྱི་མདོར་

བསྡུས་སུ་བཀོད་པ་ལགས།

